
Imbere ya vyose 

 

Mu myaka cumi ya nyuma y’ikinjana ca mirongo ibiri, Assemblies of 
God muri Afrika yarinjiye mu gikorwa bataziriye « Imyaka cumi y’umwimbu 
», igikorwa cashizwe mu ngiro ku mugabane wose wa Afrika. Muri iyo 
myaka cumi mikuru, hamwe n’iyakurikiye, ishirahamwe ryacu ryaragize 
imigisha myinshi n’iterambere ridasanzwe. Igitigiri c’abanyeshengero mu 
mashengero yacu cavuye ku miliyoni 2 gishika ku miriyoni zirenga 16. 
Igitigiri c’amashengero yahantu naco cavuye ku bihumbi hafi 12 gishika ku 
bihumbi hafi 65. Turashimira Imana ku migisha yo mu buryo bw’impwemu 
yatanze mu mumuryango wacu. Yamara rero, nk’ishirahamwe 
ry’amashengero ya Assemblies of God muri Afrika, twiyemeje 
kutabandanya dufatira kuri kahise kacu gusa mugabo turiko turaraba kubu 
n’akazoza, kandi imitima yacu yuzuye ivyizigiro. 

Kubw’ivyo rero, inama ya bose y’urunani rw’amashengero ya 
Assemblies of God muri Afrika (AADA), yakoranye kuva igenekerezo rya 3 
gushika kw’igenekerezo rya 6 ntwarante 2009, yaremeje atanumwe 
avuyemwo ingingo y’ukwiyemeza, iryo shirahamwe hamwe 
n’amashengero yose y’ibihugu bihurikiye muri iryo shirahamwe, kwinjira 
mu gikorwa c’ikimisiyoneri . Twataziriye ico gikorwa izina rikurikira: « 
Imyaka cumi ya Pentekoti » (2010-2020). Iyi myaka cumi ya Pentekoti 
yatanguye imeze nk’imyaka iteye igomwe kandi izobonekamwo umwimbu 
muri kahise k’ishirahamwe kuva ribayeho muri Afrika hariko harahera 
ikinjana. 

Nk’inyishu kuri uyo mugambi, amashengero yose ya Assemblies of 
God kuri uyu mugabane wa Afrika yafashe icemezo c’ukwihimiriza 
ubwayo kugira ngo avuge ubutumwa n’ubwira bwinshi, atanguze 
amashengero yongereze n’ inguvu mu gikorwa c’intumwa. Ishirahamwe 
ry’amashengero ya Assemblies of God yihaye intumbero y’ukubona 
imiriyoni 10 z’abakristo bashasha babatijwe muri Mpwemu Yera biyemeje 
kandi bahindutse ivyabona vyuzuye Mpwemu, batanguza amashengero 
kandi babaye intumwa muri iyi myaka cumi. Izindi ntumbero zawo ni izi 
zikurikira : 

 Guhimiriza abinginzi 100 000 kugira basengere buri munsi 
itangwa rya Mpwemu Yera mu mashengero yacu. 

 kwugurura ibihumbi n’ibihumbi vy’amashengero mashasha muri 
Afrika no mu mazinga y’ibahari indiana. 

 Kurungika amajana n’amajana y’aba misiyoneri b’abanyafrika 
buzuye Mpwemu Yera. 

 Kurondera gushikira amoko arenga amajana 9 yo muri Afrika 
ataramenya gushika ubu ivyo ubutumwa bwiza. 

Kugira izo ntumbero zishikweko, amashengero yacu ategerezwa 
kwuzura Mpwemu vy’ukuri, isukwa rirondera imbere ya vyose ubushobozi 
bwa Mpwemu kugira ngo Misiyo y’Imana irangurwe kandi turangure n’ 
itegeko rikuru rya Kristo. Dutegerezwa, kubw’ivyo, kwamamaza rwose 
n’inkomezi kandi twivuye inyuma, inkuru ya Pentekoti n’ugufasha 
abanyeshengero bacu kwakira umubatizo wo muri Mpwemu Yera, 
n’ugukoresha akanya naho koba gato kose kabonetse muri iyo nzira. Igihe 
ico gikorwa corangurwa gutyo, tuzoba twiteguriye n’ukuvuga ubutumwa 
mu mahanga. 

Vyongeye, muri iyi myaka cumi yose ya Pentekoti, abarongozi ba 
AADA bipfuza yuko, ku munsi wa Pentekoti wose, umwungere wese muri 
Afrika yose yokwama atanga ubutumwa kuri Misiyo y’Imana agashimikira 
cane cane ku kamaro k’umubatizo wa Mpwemu Yera. (Umunsi wa 
Pentekoti wama uba buri mwaka, kw’iyinga rigira indwi inyuma ya Pasika.) 
Tugasaba kandi kw’abungere bokwama batumira abagize amashengero 
yabo kwegera imbere ya arutari kugira ngo basengane nabo bashobore 
kwambikwa ubushobozi bwa Mpwemu Yera bubashoboza gusangira 
ubutumwa n’abazimiye. Iki gitabo ni isoko nkuru kuri uyo mugambi 
mugabo kandi gishobora gukoreshwa mu bindi vyankenerwa bijanye na 
Mpwemu  

Yera. Kubw’izo mvo zose, sinoba nkabije igihe nobasaba gukoresha 
iki gikorwa cabonetse mu vyanditswe kubw’uyu mugambi w’imyaka cumi 
ya pentekoti, Kwamamaza Pentekoti : Integuro 100 z’ubutumwa ku 
bushobozi bwa Mpwemu Yera. Iki gitabo canditswe mu ntumbero 
y’ugufasha abungere, abigisha, abavugabutumwa b’ishengero, aba 
misiyoneri n’abavugabutumwa bigenga bo muri Afrika yose n’isi yose 
kuvuga n’ukwigisha ijambo k’ubushobozi bwa Mpwemu Yera mu buryo 
bwingirakamaro. Nizera y’uko muzokoresha kenshi iki gitabo, ko 
muzovuga ubutumwa kenshi kurico cigwa kandi ko muzosengana 
n’abizera kugira baronke Mpwemu. 

 
— Lazarus Chakwera 

Président 
Alliance des Assemblées de Dieu d’Afrique 

Intangamarara 

 

Ikura ridasanzwe amashengero ya Assemblies of God yabayemwo 
muri Afrika muri iyi myaka mirongo ibiri ya nyuma, ryavuye ku miriyoni 
zibiri gushika kuri cumi na zitandatu z’abagize ishengero, vyerekana 
igikorwa c’inkomezi c’Imana muri Afrika. Turanezerererwa n’iryo kura 
ridasanzwe, mugabo kandi turafise ivyemezo y’uko ari intango 
y’umugambi Imana ifitiye Afrika iciye mw’ishengero rya Afrika nyene. 

Imana iripfuza y’ukw’ishengero muri Afrika rihinduka ishengero 
ry’ikimisiyoneri ry’inkomezi rivuga ubutumwa bwa Yesu Kristo mu 
mahanga yose. Mugabo kugira dushike kurizo ntumbero, ishengero 
ritegerezwa kwambikwa ubushobozi bwa Mpwemu Yera, nkuko vyigeze 
kuba mw’ishengero rya mbere (Ivyakozwe n’Intumwa 1:8). Ishengero 
ryuzuye ububasha nkubwo rishobora gushikira amajana y’amoko 
ataramenya gushika n’ubu ubutumwa bwiza n’ama miriyoni 
y’abatarakizwa muri uyu mugabane wa Afrika. Rizoshobora kandi 
n’ukugenda mu mahanga rijanye ubutumwa bwa Kristo bufise ububasha 
bwo guhindura ubuzima bw’abantu. 

Iri robanurwa ry’integuro z’ubutumwa ku bushobozi bwa Mpwemu 
Yera ryakozwe mu ntumbero y’ugufasha abagabo n’abakenyezi bafise 
icipfuzo kinini c’ukubona ishengero ryambitswe ubushobozi bwa Mpwemu 
Yera. Igihe abungere, abarongozi n’abandi bigishwa bokwihebera ico 
gikorwa co kuvuga ubutumwa kandi bakigisha kenshi ku mubatizo wa 
Mpwemu Yera bagahereza ababumva akanya ko kwakira Mpwemu Yera, 
Imana yoshitsa isezerano kandi yobaha ingabire ya Mpwemu Yera kugira 
ngo bahinduke ivyabona vy’ingirakamaro vya Kristo. 

Ubwo butumwa bwatanzwe n’abungere benshi n’aba Misiyoneri 
b’abapentekoti bahiswemwo kubw’ico gikorwa kandi batowe muri Afrika 
yose no muri Leta zunze ubumwe za Amerika kuko basanzwe babona ko 
ari nkenerwa kw’ishengero ryuzura ubushobozi bwa Pentekoti. Twizera 
y’uko ubwo butumwa buzoba imfashanyo kuri benshi muri mwebwe, ko 
buzotera intege benshi kandi ko buzobafasha kumenyekanisha n’inkomezi 
ubutumwa bw’igipentekoti n’ukubona ama miliyoni y’abantu muri Afrika 
buzuye Mpwemu Yera kandi bahimirijwe mu gikorwa ca Misiyo y’Imana. 

Naho ubwo butumwa bufise umutwe w’amajambo mukuru uvuga ku 
bushobozi bwa Mpwemu Yera, murabona yuko Misiyo y’Imana iguma ari 
inkuru y’urufatiro. Kuba ukubaho n’ubushobozi vya Mpwemu Yera 

bituzanira imigisha myinshi mu buzima bwacu ku giti c’umuntu wese, sico 
gituma twovuga y’uko arivyo bituma dukenera Mpwemu Yera. Turakeneye 
Mpwemu Yera mu buzima bwacu ngo turonke ubushobozi bw’Imana 
dushobore kurangura Misiyo yayo. 

Ni gute iki gitabo cokoreshwa 
Iki gikorwa gitanga integuro ijana z’ubutumwa bwanditswe 

n’imiburiburi ku mpapuro zibiri. Intumbero yacu n’ugushiramwo inkuru 
zose zikwiye kandi zishoboka mu nteguro imwe imwe yose kugira 
uwusoma wese agire iciyumviro gitomoye mw’iyubakwa n’urukurikirane 
rw’inkuru. Mu kanya kamwe, twarondeye gupfunyapfunya ubwo butumwa 
kugira ngo ababukoresha bidegemvye kubwagura n’ugutegura bisunze 
aho basanzwe bakorera. Mu bihe vyanyu vy’amasengesho, vy’ivyigwa 
nivyo guhanahana ivyiyumviro kuri iyi nteguro, turemezwa y’uko Mpwemu 
Yera azobahumekera akongera akabahishurira ivyiyumviro bishasha ku 
buryo mwotegura ubutumwa bwerekeye ubushobozi bwa Mpwemu Yera 
na Misiyo y’Imana. Mureke ubushakashatsi bwanyu butere imbere igihe 
muzoba muriko murakoresha ibi bisomwa mu kubihuza n’ivyankenerwa 
vy’ababumviriza. 

Igihe tugomba kuvuga ubutumwa ku mubatizo wa Mpwemu Yera mu 
buryo ngirakamaro, dutegerezwa gutanga umwanya munini mu kwiga 
n’ugusenga kugira ngo duhe akanya Mpwemu Yera yuzuze imitima yacu 
ijambo n’ukwizera gukenewe. Turafise icemezo y’uko Mpwemu Yera 
azogufasha kuvuga ubwo butumwa kuruta uko wigeze kubikora—
n’ukuronka umwimbu w’igitangaza mwiza gusumba. 

Imbere y’ukwinjira mu cigwa n’integuro y’ubutumwa bwanyu ku 
bushobozi bwa Mpwemu Yera, turabatera intege ngo mumare igihe mu 
masengesho musaba Imana ngo ibuzuze inkomezi zo mu buryo 
bw’impwemu kugira ngo mushobozwe kumenyesha ijambo ryiwe. 

Iki gikorwa kigizwe n’ibice bitanu. Ibice bine vya mbere bigizwe 
n’ubutumwa bwateguwe ariko igice ca nyuma gitanga urutonde rw’ 
ubutumwa nkuko bwavuzwe mu nyigisho zitangwa mu bikorane 
vy’ivyakozwe n’Intumwa 1:8 birongowe n’umurwi Acts in Afrika mu 
mugabane wose wa Afrika. Birashoboka ukaba uzokoresha iki gice ca 
nyuma kugira ngo utunganye igikorane cawe c’Ivyakozwe n’Intumwa 1:8 
kugira ngo ishengero ryawe canke umurwi w’amashengero kanaka ari 
hamwe ahimirizwe kubwa misiyo y’Imana yuzuye ubushobozi bwa 
Mpwemu Yera. 

Abafashije 

Inyuma y’integuro yose y’ubutumwa murasangaho indome zitangura 
amazina y’uwanditse ubwo butumwa, kandi izo ndome ziri mu tuzitizo. 
Kugira umenye vyinshi kuri uyo mwanditsi, genda ubirabe kuvyongewe 

vy’abanditsi ku rupapuro rugira 7. Aho rero, nipfuza gushimira umwungere 
wese muri abo 36 bakoze batiziganya kugira ngo ubu butumwa bwa 
Pentekoti buvugwe ku mugabane wa Afrika yose n’ahandi gushika ku 
kugaruka kwa Yesu. 

 

― Mark R. Turney 
Icegera c’umuyobozi 

Wa Acts in Africa Initiative 

1  Ivyakozwe n’Intumwa 1:8 : Isezerano rya Yesu 

 
Ubutumwa mu ryungane rimwe : Yesu yasezeranye kuzokwambika 

abigishwa biwe ubushobozi bubahindura ivyabona. 
Intumbero y’ubutumwa : N’uko abizera bobatizwa muri Mpwemu Yera 

bakongera bakambikwa ubushobozi bukenewe kugira bashobore 
kuba ivyabona vya Kristo. 

Igisomwa : Ivyakozwe n’Intumwa 1:4-8 
Intangamarara 

1.  Imana yipfuza yuko uwizera wese ari hano abatizwa muri 
Mpwemu Yera akambikwa ubushobozi bukenewe kugira ngo 
arangure igikorwa c’ivugabutumwa n’igikorwa c’ubumisiyoneri 
Yesu yasize atujeje. 

2.  Isezerano rya Yesu riri muvyakozwe n’Intumwa 1:8, niryo rya 
nyuma yatanze, kandi niryo riruta ayandi yose Yesu yasize ahaye 
ishengero. 
a.  Iryo sezerano ryashitse ubwa mbere ku munsi wa Pentekoti. 
b.  Pentekoti niyo yatanguje umuryango w’aba misiyoneri  

ukomeye wo mu kinjana ca mbere. 
c.  Luka yanditse yerekana ico kintu cabaye ku munsi wa 

Pentekoti mu buryo bukurikira : (Soma Ivyakozwe n’Intumwa 
2:1-4). 

3.  None ivyo bisigura iki ? 
a.  Ivyo bisigura ko Yesu yari atanguye kurangura rya sezerano 

yari yasize atanze mu vyakozwe n’Intumwa 1:8. 
b.  Uyo munsi abigishwa barujujwe ubushobozi bw’Imana. 
c.  Baca barahinduka ibwina mu kubaho kwabo kwose. 
d.  Baca bahinduka kandi ivyabona vy’inkomezi vyuzuye 

Mpwemu Yera. 
4.  Turasenga ngo Yesu arangure isezerano ryo mu vyakozwe 

n’Intumwa 1:8 hagati muri twebwe uyu munsi. 
5.  Iri sezerano rya Yesu ritwigisha ukuri kw’uburyo bune bukurikira: 

 
I.  RITWIGISHA KU VYEREKEYE UBUSHOBOZI BWA MPWEMU 

YEAR (« Ariko muzohabwa ubushobozi... ») 
A.  Yesu yatujeje igikorwa gihambaye. 

1. Imbere ya vyose, dutegerezwa kuba ivyabona aho tubaye,  
inyuma yaho tukaja mw’isi yose. 

2.  Turavye nk’abana b’abantu, tubona ko vy’ukuri ari igikorwa  
kidashoboka. 

3.  Mwibaze uko abigishwa ba mbere biyumvisemwo babonye 
ibiriko biraba. 

B.  Mugabo, Yesu yari yarasezeranye kubaha ubushobozi  
bukenewe kugira ngo barangure ico gikorwa. 
1.  Bwari ubushobozi bw’Imana. 
2.  Iryo sezerano ni ku wizera wese. 

C.  Ikibazo: Ni bande bavugwa muri iyi nsigarirazina « mu » Yesu 
yakoresheje mu vyakozwe n’Intumwa 1:8? 
1.  Ubwa mbere, yavuga intumwa ziwe. 

a.  Bari barakijijwe,barahamagawe kandi baratumwe 
b.  Turafise ibintu dusangiye nabo. Natwe twarakijijwe, 

twarahamagawe kandi twaratumwe. 
2.  Iyo nsigarirazina « mu » irimwo kandi abizera bose aho bari 

hose (Ivyak 2:38-39). 
3.  Iyo nsigarirazina « mu » irimwo kandi n’abantu mwese muri 

ngaha uyu munsi. 
4.  Na mwebwe murimwo ! (Ivyak 2:39). 

II.  RITWIGISHA ISOKO Y’UBWO BUSHOBOZI  
(« ... Mpwemu Yera niyabazako ») 
A.  Ubwo bushobozi bukomoka kuri Mpwemu Yera. 
B.  Mpwemu Yera aratanga ingabire z’ubumana zituma : 

1.  Tuba ivyabona vya Kristo. 
2.  Tuvuga ubutumwa tukigisha mu bushobozi. 
3.  Turangura ibikorwa vya Yesu. 
4.  Duteza imbere ubwami bw’Imana 

. 
III.  RITWIGISHA INTUMBERO Y’UBWO BUSHOBOZI 

(« ... muzoba ivyabona vyo kunshingira intahe i Yerusalemu, muri 
Yudaya hose, muri Samariya no gushika ku mpera y’isi. ») 
A.  Mpwemu aduha ubushobozi bukenewe bwo kudushoboza 

kwubahiriza itegeko rya Kristo ryo kuvuga ubutumwa , atari iwacu 
gusa mugabo no gushika ku mpera y’isi. 

B. Ikibabaje, n’uko abitwa abapentekoti benshi batarashikirwa 
n’ukwo kuri. 

C. Dutegerezwa kugira uruhara mu kuvuga ubutumwa bwiza 
 
IV. RITWIGISHA UBURYO N’IGIHE TWORONKA UBWO  

BUSHOBOZI (« ...Mpwemu Yera niyabazako ») 
A.  Ubushobozi bwo gushinga intahe si inkurikizi ijana n’uguhinduka 

canke n’ukubatizwa mu mazi . 
1.  Hari ico dutegerezwa gukora kugira turonke ubwo  

bushobozi. 
2.  Dutegerezwa kwakira Mpwemu Yera mu kwizera kugira 

turonke ubwo bushobozi (Ab’i Gal 3:2, 14). 
B.  Yesu yaratwigishije ingendo twokurikiza kugira turonke ubwo 

bushobozi : (Soma Lk 11:9-13) 

1.  Ubwa mbere, saba mu kwizera (Lk 11:9, 13). 
2.  Hanyuma, wakire mu kwizera (Lk 11:10 ; Mk 11:24). 
3.  Mu nyuma, vuga mu kwizera (Ivyakc 2:4 ; Joh 7:38) 

 
Gusozera n’uguhamagara abaza imbere gusengerwa 

Muze ubu nyene mwakire isezerano rya Yesu ryanditswe mu  
vyakozwe n’Intumwa 1:8.  

 
[ DRM ] 

2  Umubatizo wa Mpwemu Yera 

 
Ubutumwa mu ryungane rimwe : Urashobora kubatizwa muri Mpwemu 

Yera uyu musi nyene.. 
Intumbero y’ubutumwa : N’uko abizera bose bari hano bobatizwa muri 

pwemu Yera. 
Igisomwa : Ivyakozwe n’Intumwa 1:8 ; 2:1-4 
Intangamarara 

1.  Ntakintu na kimwe kiza kiruta umubatizo wo muri Mpwemu Yera 
mu buzima bw’umukristo.  

2.  Muri ubu butumwa, turaza kugerageza kwishura ku bibazo bitatu 
bijanye n’umubatizo wa Mpwemu Year. 

 
I.  UMUBATIZO WA MPWEMU YERA USIGURA IKI? 

A.  Ni ikintu kidasanzwe kandi c’inkomezi gitangwa n’Imana kandi 
gituma ubuzima bw’uwizera buhinduka, Imana ikambika ikongera 
ikuzuza uwizera wese ububasha bwayo n’ukubaho kwayo (Lk 
24:49; Ivyak 1:8; Ivyak 2:1-4). 

B.  Ni isezerano ku bizera bose (Ivyak 2:4 ; Ivyak 2:14-17 ; 38-39). 
C.  Ni itegeko ryahawe abizera bose (Ivyak 1:4-5 ; Ef 5:18). 

 
II.  KUKI UMUBATIZO WA MPWEMU YERA UHAMABAYE CANE  

MU BUZIMA BW’UWIZERA WESE ? 
A.  Kubera ari isoko y’ubushobozi ku mukristo, haba mu buzima 

bwiwe canke mu bikorwa vyiwe (Ivyak 1:8, 4:31-33). 
B.  Kubera uwubatijwe muri Mpwemu Yera aronswa ubushobozi  

bumufasha kuba icabona ca Kristo (Ivyak 1:8). 
C.  Kubera uwubatijwe muri Mpwemu Yera yambikwa ubushobozi  

bwo… 
1.  Gutsinda ikigeragezo n’ukubaho ubuzima bwejejwe 

(Ro 1:4 ; 8:13). 
2.  Gusenga mu buryo bw’ingirakamaro (Lk 11:1-13 ; Ro 8:26-

28). 
3.  Gukunda n’ubukerebutsi bwinshi (Ro 5:5). 
4.  Gutahura neza ijambo ry’Imana (1Ko 2:14 ; Yo 14:26 ; 16:13). 
5.  Kuvuga ubutumwa mu buryo bw’ingirakamaro (Ivyak 4:8, 31 ; 

1Kor 2:4). 
6.  Gukora ibikorwa Yesu yakora (Yo 14:2, 16; 16:7). 
7.  Gutahura neza ijwi ry’Imana (Ro 8:16). 
8.  Gusenga (Yo 4:24). 

 
III. TWOKORA IKI KUGIRA NGO TWUZURE MPWEMU YERA UYU  

MUNSI NYENE? 

A.  Hariho ibintu bitatu twokora imbere y’uko twuzura Mpwemu. 
1.  Dutegerezwa kuba twaravutse ubwa kabiri vy’ukuri (Ivyak  

2:38; Yo 14:17). 
2.  Dutegerezwa kugira inzara n’inyota vy’Imana (Mt 5:6; Yo  

7:37). 
3.  Dutegerezwa kuba twiteguye kwubaha Imana n’uguhinduka  

ivyabona ciwe (Ivyak 5:32). 
B. Tuzokwakira Mpwemu Yera mu kwizera. 

1.  Ukwizera ni akabirya ka ngombwa kugira turonke ico arico 
cose ku Mana (Gal 3:2, 5, 14) 

2.  Dutegerezwa kwizera kw’Imana iza kudusukako Mpwemu  
wayo (Yo 7:38). 

C.  Intambuko zitatu zo kwizera dutegerezwa gucako ni izi : 
1.  Gusaba mu kwizera (Lk 11:9, 13). 
2.  Kwakira mu kwizera (Lk 11:10 ; Mk 11:24). 
3.  Kuvuga mu kwizera amajambo ava ibwina muri mwebwe 

(Ivyak 2:4 ; Yo 7:37). 
 
Gusozera n’uguhamagara abaza imbere gusengerwa 

1. Mwegere imbere ubu nyene kuri Arutari kugira ngo mubatizwe 
muri Mpwemu Yera. 

 
[ DRM ] 

3  Umubatizo wa Mpwemu Yera : 
Icankenerwa ntabanduka 

 
Ubutumwa mu ryungane rimwe: Kugira duhangane n’ibidukikije 

twongere tube ivyariho vy’ihinduka dutegerezwa kubatizwa na 
Mpwemu Yera 

Intumbero y’ubutumwa: N’uko abizera batahura igituma bakeneye 
kwambikwa Mpwemu Yera, kurondera n’ukuronka umubatizo wa 
Mpwemu Yera. 

Ibisomwa : Lk 24:49 ; Ivyak 1:4-8; 8:14-17; 19:1-7 
Intangamarara 

1. Ubukonyere, gukunda isi n’ugukizwa kw’umurenzako, muri iki gihe 
nivyo bibi bihanze ishengero n’ubuzima bwacu kandi umubatizo 
wa Mpwemu Yera niwo ushobora gukiza ivyo vyose. 

2.  Muri iyi minsi yacu, uburyo bwo gusenga mw’ishengero buhari 
burerekana kw’ishengero rikeneye ubushobozi bwa Mpwemu 
Yera. 

 
I.  ISHENGERO RIRWAYE 

A.  Agishika i Efeso, Paul yahasanze ishengero rirwaye 
1.  Ishengero ryari ritoya kandi ryirinyantege nke. 
2.  Ryariho ridashoboye kugira uruhara kubwa Kristo muri ico 

gisagara. 
B. Ishengero ryari ryararengewe kandi riruhijwe n’ibirikikuje. 

1.  Gusenga ikigirwamana Dayana kwari kwiganje muri ico  
gisagara. 

2.  Gusenga Dayana vyavanganywa n’ibikorwa vy’abarozi 
n’amangetengete n’ubusambanyi bw’ishano. 

3.  Ishengero nta bushobozi ryari rifise bwo guhangana n’izo  
nkomezi z’abadayimoni. 

C.  Muri iki gihe, amashengero atari make ari mu bihe nk’ivyo. 
1.  Ayo mashengero arareka akarengerwa n’ibiyakikuje 
2.  Ahitamwo gufata ingingo y’ukubaho mu buryo bw’umubiri ; ni 

amashengero y’intege nke atagira inkomezi z’’uguhangana 
n’ibikorwa bibi vyibonekeza aho rikorera. 

 
II.  UMUTI UKENEWE KUZANWA 

A.  Paul yarazi umuti ukenewe ku kibazo nk’ico c’ishengero : 
umubatizo wa Mpwemu Yera. 

B.  Ishengero ry’i Efeso ryari rikeneye imiti ibiri : 
1.  Ukumenya : vyari bikenewe gusubira mu nyigisho za  

theologia. 
2.  Umubatizo : Ryari rikeneye kandi ubushobozi bwa  

Mpwemu Yera. 
3.  Paul yaratoreye umuti ivyo bibazo bibiri : 

a.  Yashize urutonde mu nyigisho zabo (Ivyak 19:1-4). 
b.  Yabafashije kubatizwa muri Mpwemu Yera (Ivyak 19:5-6). 

C. Niko bimeze no mw’ishengero ry’uyu munsi. 
1.  Dutegerezwa gutahura ico Bibiriya yigisha ku vyerekeye 

umubatizo wa Mpwemu Yera, tukamenya yuko umubatizo wa 
Mpwemu Yera: 
a.  Unyuranye n’agakiza. 
b.  Uhabwa abizeye bose. 
c.  Utuma turonka ubushobozi bukenewe kugira uwizeye  

abe icabona n’umuserukizi wa Kristo. 
d.  Wigaragaza mu buryo bwo kuvuga mu ndimi. 

2.  Nk’uko vyabaye ku bigishwa b’abanyefeso, dutegerezwa,  
natwe, kubatizwa muri Mpwemu Yera. 

 
III.  UMUBATIZO WA MPWEMU YERA N’AKAMARO KAWO 

A.  Umubatizo wa Mpwemu Yera urimwo uturusho twinshi, muri  
utwo harimwo : 
1.  Ukubaho mu buryo bugaragara kwa Yesu mu buzima bwacu 

(Yo 14:15-17 ; 16:14-15). 
2.  Kuronswa ubushobozi bwo kubaho ubuzima bwejejwe (Ro 8:2,13). 
3.  Gufashwa na Mpwemu Yera mu masengesho (Ro 8:26-27). 
4.  Kuronswa indemeshanyo mu bihe bigoye (Yo 14:16, 26; 

15:26; 16:7; Ivyak 18.9-11). 
B.  Ikimazi nyamukuru n’ukuronswa ubushobozi bwo kuba icabona ca 

Kristo (Ivyak 1:8). 
 
IV.  GUHABWA MPWEMU YERA  

A.  Umubatizo wa Mpwemu Yera ni ku giti c’umuntu (Ivyak 9:17-18). 
B.  Dutegerezwa n’imitima yacu yose kwipfuza kubatizwa na 

Mpwemu Yera (Mt 5:6 ;Jn 7:37). 
C. Dutegerezwa kwihana n’ugusaba Mpwemu Yera ngo yigaragaze 

muri twebwe (Ivyak 2:38). 
D.  Dutegerezwa kugira ukwizera (Jn 7:38 ; Mc 11:24). 

 
Gusozera n’uguhamagara abaza imbere gusengerwa 

1.  Abizera bategerezwa kwuzura Mpwemu Yera kugira ngo  
ishengero rigire inkomezi zikwiye rishobore guhangana n’ibibi biva 
mu birikikuje. 

2.  Nu muze muri aka kanya kugira mwuzure Mpwemu Yera. 
 

[JI et NO] 



25 
 

4  Urukurikirane ku mubatizo wa Mpwemu Yera. 
Nimero 1/4 – Umubatizo wa Mpwemu Yera ni iki ? 

 
 

Ubutumwa mu ryungane rimwe : Umubatizo wa Mpwemu Yera ni 
ibanga ryo mu buryo bw’impwemu ku bizera Kristo bose. 

Intumbero y’ubutumwa : N’uko uwizera wese ashika ku kwipfuza 
n’ukwakira umubatizo wa Mpwemu Yera. 

Igisomwa : Luk 3:16 
Intangamarara 

1.  Mu gisomwa cacu, Yohani umubatizi yaravuze ivyerekeye 
umubatizo wa Mpwemu Yera ko ari igikorwa gishitswa ku 
bigishwa ba Kristo bose. 

2.  Muri iyi nkuru, tuza gushimikira ku nsiguro y’umubatizo wa 
Mpwemu Yera. 

 
I.  UMUBATIZO WA MPWEMU YERA NI ISEZERANO RY’IMANA  

RYIZA CANE 
A.  Yesu yise umubatizo wa Mpwemu Yera « isezerano rya Data »  

(Lk 24:49 ; Ivyak 1:4). 
B.  Yesu yaratanze amasezerano meza cane ku vyerekeye  

ingabirano ya Mpwemu Yera (raba Lk 11 :9-13). 
C.  Isezerano rijanye nivya Mpwemu Yera ryarashitse ku bigishwa  

ku munsi wa Pentekoti (Ivyak 2:4, 33). 
 
II.  UMUBATIZO WA MPWEMU YERA UFISE INKOMEZI, UGEZWEHO 

KANDI URASHOBOYE GUHINDURA UBUZIMA. 
A. Ni igikorwa c’inkomezi. 

1.  Udondowe mu majambo y’inkomezi (Lk 24:49 ; Ivyak 1:8). 
2.  Utuma habaho ibango ry’inkomezi (Ivyak 4:33). 

B.  Ni umubereho w’iki gihe. 
1. Uhabwa abakristo bose b’urunganwe rwose rutandukanye  

(Ivyak 2:39). 
2.  Warashitse mu bihe vyinshi vyagiye bikurikirana nkuko  

tubisoma mu gitabo c’Ivyakoze n’Intumwa (Ivyak 2:4 ; 8:17- 
18 ; 9:17-18 ; 10:44-46 ; 19:6). 

C.  Ni ikintu gishobora guhindura ubuzima bwa kiremwa muntu. 
1.  Wahinduye abigishwa bari basanzwe ari abagabo b’ibin- 

yantege nke baba ivyabona vy’ingirakamaro vya Kristo. 
2.  Urashobora kuguhindura nawe uyu munsi ! 

 
III.  UMUBATIZO WA MPWEMU YERA NI UKUVOGERWA N’IJURU. 

A.  Ku musi wa Pentekoti, igihinda kivuye « mw’ijuru » carumvikanye. 
1.  Uwo mubatizo waje uvuye mw’ijuru (ni ukuvuga ku Mana). 

2.  Baciye «bambikwa ubushobozi bwo hejuru » (ni ukuvuga ku 
Mana). 

B.  Isukwa rya Mpwemu Yera rishobora kugereranywa « n’ivogerwa 
ryeranda » rivuye mw’ijuru. 
1.  Uburorero tubukura mu gitabo c’ivyakozwe n’Intumwa : Ivyak 

1:8 ; 4 :31 ; 10 :44. 
2.  Mwitege ko Mpwemu Yera aza kuri mwebwe nk’ukuvogerwa 

kuvuye mw’ijuru. 
 
IV. UMUBATIZO WA MPWEMU YERA NI UKUNYENGETERERWA 

KW’IBITUGIZE VYOSE (n’ukuvuga ko yuzura ibice vyose vy’ubuzima 
bwacu). 
A.  Imvugo kwuzura Mpwemu Yera niyo ikundwa gukoreshwa mu  

kuvuga ku mubatizo wa Mpwemu. 
1.  Iyo mvugo yakoreshejwe ibihetagabo bitandatu mu gitabo 

c’ivyakozwe n’Intumwa. 
2.  Yakoreshejwe ubwa mbere na mbere mu vyakozwe 

n’Intumwa 2:4. 
B.  Umubatizo wa Mpwemu Yera si ukuvogerwa n’Ijuru kweranda 

gusa kuva hanze, ni ihinduka rikomeye ribera ibwina muri twebwe. 
1.  Akarorero : Igipampapampa kibombetse mu mazi. 

C.  Kugira uronke ukwuzura gushitse kwa Mpwemu, utegerezwa 
kwegurira Imana ubuzima bwawe bwose. 

 
V.  UMUBATIZO WA MPWEMU YERA NI ITEGEKO RYO MURI 

BIBIRIYA 
A.  Umubatizo wa Mpwemu Yera ni icangombwa mu buzima 

bw’impwemu mbere Bibiriya ivuga ko Udashobora kuva ku 
guhitamwo kw’umwana w’umuntu. 

B.  Yaba Paulo mbere na Yesu badutegeka kwuzura Mpwemu Yera 
(Ivyak 1:4-5 ; Efes 5:18). 

C.  Turahezagirwa igihe twumviye iryo tegeko! 
 
VI.  UMUBATIZO WA MPWEMU YERA NI INGABIRE IHABWA 
ABIZERA BOSE. 

A.  Andika incuro ijambo « bose », hamwe n’ayarikomokako 
yakoreshejwe berekana umubatizo wa Mpwemu Yera muri 
Bibiriya (Guh 11:29 ; Yow 2:28 ; Ivyak 2:4 ; 4:31). 

B.  Muri Luk 11, Yesu arahindura insiguro y’akajambo “bose” mu 
gukoresha ijambo « uwo wese ».. 

 
Guheraheza n’uguhamagara abaza imbere gusengerwa 

1.  Muriteguye kureka Mpwemu Yera ngw’ahindure ubuzima bwanyu ? 
2.  Muze kandi mwuzure Mpwemu Yera.     [ DRM ] 

5  Urukurikirane ku mubatizo wa Mpwemu Yera 
Nimero 2/4 – Ni kuki ari ivyankenerwa k’uwizera  

wese abatizwa na Mpwemu Yera ? 
 
 
Ubutumwa mu ryungane rimwe : Birakenewe k’uwizera wese abatizwa 

na Mpwemu Yera 
Intumbero y’ubutumwa: Gutera intege n’ukubona abizera babatijwe na 

Mpwemu Yera. 
Ibisomwa : Ivyak 1:4-5, Efes 5:18 
Intangamarara 

1.  Ibi bisomwa birimwo amategeko abiri abwiriza abizera kubatizwa 
na Mpwemu Yera, irya mbere ryatanzwe na Yesu, irindi 
ryatanzwe na Paulo. 

2.  Ayo mategeko yerekana impamvu uwizera wese akwiye 
kubatizwa na Mpwemu Yera. 

3.  Tuza kubona, muri kino gihe, ko ari ivyankenerwa ko uwizera 
wese abatizwa na Mpwemu Yera. 

 
I.  UMWE WESE MURI TWEBWE ATEGEREZWA KWUZUZWA 

MPWEMU YERA KUBERAKO UBUZIMA TUBAYEMWO 
BURENGEYE INKOMEZI ZACU. 
A.  Ni ubuzima ubuhe Imana itugenera kubaho ? 

1.  Ubuzima bushushanijwe n’ubwa Yesu (1 Yo 2:6). 
2.  Ubuzima bwo kwezwa (1Pe 1:15-16). 
3.  Ubuzima bwuzuye urukundo (Mt 5:43-44). 

B.  Ariko, ku bwacu, turi n’intege nke kandi ntidushoboye kubaho muri 
ubwo buryo dusabwa 
1.  Dusanga dutwarwa n’inzigo, ukwipfuza n’ukudashima. 
2.  Biroroshe kuri twebwe kubaho uburyo bw’isi gusumba kubaho 

nka Yesu. 
3.  Nka Paulo, turavuga duti : « Ewe jewe ndagowe ! Ninde 

yonkiza uyu mubiri w’urupfu ? » (Ro 7:24). 
4.  Inyishu ipoperanirijwe muri iri ryungane ngo: « Ntimutinye! 

Duhabwa imfashanyo kuva hejuru! » (raba. Ga 5:16). 
C.  Ikibazo gihambaye wokwibaza: Twokora iki ngo turonke 

imfashanyo iva ku Mana? 
1.  Utegerezwa kugira inzara n’inyota y’ukubaho kw’Imana muri 

wewe (Mt 5:6). 
2.  Muri Matayo 5:6, andika uruhara rw’umuntu nurw’Imana : 

a.  Uruhara rwacu: « kugira inzara n’inyota…. » 
b.  Uruhara rw’Imana : « bazohazwa . . . » 

II.  UMWE WESE MURI TWEBWE ATEGEREZWA KWUZURA 
MPWEMU YERA KUKO DUTEGEREZWA KURANGURA 
IBIKORWA BIRENGEYE KURE INKOMEZI DUFISE. 
A.  Imbere y’uko aduga mw’ijuru, Yesu yatujeje igikorwa 

c'ukurangura. 
1.  Nico bita Misiyo Nkuru. 
2.  Mt 28:19-20 
3.  Mt 24:14 

B.  Ariko, ubwacu, ntidufise ibikenewe bikwiye kugira dushobore 
kurangura ico gikorwa. 
1.  Ivyo dufise ubwacu ntibikwiye. 
2.  Ubutunzi bwacu ntibukwiye. 

C.  Mugabo, Yesu yarasezeranye kuduha ubushobozi bwo kugira 
turangure neza ico gikorwa : 
1.  Mu vyakozwe n’Intumwa 1, yahaye abigishwa biwe isezerano 

n’itegeko : 
a.  Isezerano (1:8) : « Muzoba ivyabona.gushika ku mpera 

y’isi ». 
b.  Itegeko (1:4-5) : « Ntimuve i Yerusalemu ariko murorere 

ico Data yasezeranye ». 
2.  Iryo sezerano ntirishika hatabanje kubaho kwubaha iryo 

tegeko. 
 
Gusozera n’uguhamagara abaza imbere gusengerwa 

1.  Muhamagarirwa kubaho ubuzima burengeye inkomezi zanyu. 
2.  Kandi igikorwa mwajejwe kirarengeye kure ivyankenerwa 

mwahawe. 
3.  Murakeneye rero kuronka ubushobozi bw’Imana. 
4.  Ni muze imbere mwuzure uyu munsi nyene Mpwemu Yera. 
 

[ DRM ] 

6  Urukurikirane ku mubatizo wa Mpwemu Yera. 
Nimero 3/4 – Ni gute uronka umubatizo wa Mpwemu Yera 

 
 

Ubutumwa mu ryungane rimwe : Emerera Mpwemu Yera yuzure kandi 
ahindure ubuzima bwawe uyu munsi. 

Intumbero y’ubutumwa : N’uko abizera buzura Mpwemu Yera kandi 
bakabatizwa na Mpwemu Yera. 

Igisomwa : Luk 11:9-13 
Intangamarara 

1.  Muri ico gisomwa, Yesu yabwiye abigishwa biwe uburyo 
bashobora kwakira ingabire ya Mpwemu Yera. 

2.  Muri iryo jambo, turaza kurabira hamwe uburyo mushobora 
kubatizwa na Mpwemu uyu munsi nyene. 

 
I.  UMWANYA NYAWO WO KWAKIRA MPWEMU YERA 

A.  Kugira uronke Mpwemu Yera, bisabwa kuba mu masengesho 
1.  Mu gisomwa cacu, Yesu yishuye ikibazo c’abigishwa 

bamubajije ngo:« Mwami, twigishe gusenga » (umurongo wa. 
1). 

2.  Yesu yariko arasenga igihe Mpwemu Yera yamanukira kuri 
we (Lk 3:21-22). 

3.  Paul yariko arasenga igihe yuzuzwa Mpwemu Yera (Ivyak 
9:11-12, 17). 

4.  Amasengesho ni icankenerwa ntabanduka kugira wuzuzwe 
Mpwemu Yera. 

B.  Kugira uronke Mpwemu Yera, vyoba vyiza utanguye kuvuga 
ubutumwa mu kwubaha Imana (Ivyak 5:32). 

C.  Kugira uronke Mpwemu Yera, vyoba vyiza werekanye uguca 
bugufi (1Pe 5:6). 

D.  Kugira uronke Mpwemu Yera, vyoba vyiza ugize ukwizera 
(Ga 3 :2, 5, 14). 
1.  Yesu yavuze ati : « Unyizera inzuzi z’amazi y’ubugingo 

zizotemba ziva mu nda yiwe, nkuko ivyanditswe bivuga »  
(Yo 7:38). 

 
II.  KUGIRA URONKE MPWEMU YERA, KORA IBI BIKURIKIRA: 

A.  Wegere intebe y’ubuntu uzi neza ko ubikoze nkuko ubugombe 
bw’Imana buri (He 4:16; 1 Yo 5:14-15). 

B.  Usabe atabwoba kandi ubikore mu kwizera. 
1.  Komoza amasezerano (Lk 11:9-13). 
2.  Wizere kw’Imana iza kugusukako Mpwemu wayo (Mk 11:24). 
3.  Witege kuza kuvuga mu ndimi (Ivyak 2:4). 
4.  Witegure kuba icabona ca Kristo (Ivyak 1:8). 

C.  Wakire Mpwemu Yera mu kwizera. 

1.  Si mu kuguma ataco dukoze dushobora kubatizwa muri 
Mpwemu Yera. 

2.  Akarorero: Nkuko Petero yasohotse mu bwato kugira ngo 
agendere hejuru y’amazi, dutegerezwa natwe gutera 
intambuko y’ukwizera n’ukwemera kw’Imana iza kutwuzuza 
Mpwemu Yera (raba. Mt 14:25-29). 

D.  Wumve ukubaho kwa Mpwemu Yera mu bikugize vyose. 
1. Umutima wose uwutumbereze ku Mana n’ivyo ikorera mu 

mutima wawe. 
2.  Wumve ukubaho kwiwe kuri wewe no muri wewe. 

E.  Vuga mu ndimi mu kwizera (Ivyak 2:4). 
1.  Reka urengerwe n’ubwo bushobozi n’ukwo kubaho kwiwe (Yo 

7:37-38). 
2.  Vuga uko Mpwemu Yera aguhaye kuvuga. 

 
Gusozera n’uguhamagara abaza gusengerwa 

1. Ni muze ubu nyene imbere mwuzure Mpwemu Yera. 
 

[ DRM ] 

7  Urukurikirane ku mubatizo wa Mpwemu Yera 
4/4 – Uruhara rwacu ku vyerekeye Umubatizo wa Mpwemu Year 

 
 

Ubutumwa mu ryungane rimwe : Hariho ivyo usabwa gukora igihe 
wamaze kubatizwa na Mpwemu Yera. 

Intumbero y’ubutumwa : Ni ugusunikira abizera ku kubatizwa na 
Mpwemu Yera n’ugutera intege abamaze kubatizwa kurangura ibango 
ryabo mu bushobozi bwa Mpwemu. 

Igisomwa : 2Ko 3:7-10 (utahure neza iyi mvugo « ubugabuzi buganzwa 
na Mpwemu ».) 

Intangamarara 
1.  Muri ico gisomwa, Paul agereranya ibango ry’uburyo bubiri : 

 a. Ni ukuvuga ibango ryo muri Mpwemu Yera n’iryo mu 
vyagezwe. 

 b.  Ibango rimwe rijana mu rupfu, irindi rijana mu kugororoka. 
 c.  Ko ibango rya mbere ryazananye n’ubwiza, irindi naryo  
  ryararushirijeho gusumba. 
 2.  Ibango ryo mw’isezerano rishasha rivugwa ko ari « ibango ryo mu 

Mpwemu ». 
   a.  Ibango ryo mu Mpwemu ni ibango« rya Mpwemu kandi 

rishikana ku kwakira Mpwemu Yera» (Gordon D.Fee). 
  b.  Iri jambo rirashimikira ku ruhara rwo kurongorera abantu 

mubana ku kubatizwa na Mwemu Yera. 
 3.  Bibiriya yigisha yuko abizera bategerezwa kurangura amabanga 

atanu mu vyerekeye umubatizo wa Mpwemu Yera : 
 
I.  DUTEGEREZWA GUKORA GUTYO NATWE. 
 A.  Twaronse twese itegeko ry’ukwuzura Mpwemu (Ivyak 1:4-5 ; 

Ef 5:18). 
1.  Yesu yari yuzuye Mpwemu (Lk 3:26 ; Ivyak 10:38). 
2.  Abigishwa bari buzuye Mpwemu (Ivyak 2:4; 4:31, 33). 

 B.  Mwoba namwe mwaramaze kubatizwa na Mpwemu Yera? 
 
II.  DUTEGEREZWA KUGENDESHWA NA MPWEMU BURI  
 MUNSI. 
 A.  Bibiriya idutegeka « kugendeshwa na Mpwemu ». 
  1.  Ro 8:1; Ga 5:16, 25 
  2.  Ga 3:3 
 B.  Dutegerezwa « gufurura » urubeya rw’ingabire y’Imana muri 

twebwe (2Tim 1:6). 
 C.  Inama ku barongozi b’abakristo bose : ivyo ubusho bwanyu 

bukeneye cane n’uko mugendeshwa na Mpwemu vy’ukuri. 

III.  DUTEGEREZWA KUBIMENYESHA N’UKUVYIGISHA MU 
BWIZIGIRWA. 

 A. Yesu yarigishije yongera aramenyesha inkuru y’umubatizo wa 
Mpwemu Yera (Lk 11:9-13 ; Yo 14-16 ; Ivyak 1:4-8). 

 B.  Petero yaravuze ubutumwa ku mubatizo wa Mpwemu Yera : 
  1. Mu nsiguro yiwe ya mbere, ku munsi wa Pentekoti (Ivyak 

2:14-17, 38-39). 
  2.  Mu nsiguro yiwe ya kabiri (Ivyak 3:19). 
 C.  Paul yaravuze ubutumwa yongera arigisha ku mubatizo wa 

Mpwemu Yera : 
   1.  Muri Efeso (Ivyak 19:1-7) 
  2.  Mu vyete vyiwe yanditse (nk’akarorero, Ef 5:18) 
 D.  Mwoba muvuga ubutumwa ku mubatizo wa Mpwemu Yera? 

Mwoba mwiteguye kubikora? 
 
IV.  DUTEGEREZWA KUMENYA KURONGORERA ABANDI KU 

KUBATIZWA NA MPWEMU YERA. 
 A. Ni igikorwa gihambaye c’umwungere wese w’igipentekoti. 
 B. Yesu n’intumwa bafashe nka nkama uruhara rwabo ku vyerekeye 

kurongorera abandi ku kubatizwa na Mpwemu Yera: 
   1. Yesu imbere y’uko aduzwa mw’ijuru (Lk 24:45-49). 
  2.  Intumwa i Samariya (Ivyak 8:15-17). 
  3. Paul muri Efeso (Ivyak 19:1-7). 
 C. Dutegerezwa kwigana Yesu n’Intumwa ziwe. 
 
V.  DUTEGEREZWA GUHA AKANYA UBUSHO BWACU KO 

KUBATIZWA NA MPWEMU YERA. 
  A. Dutegerezwa gutuma habaho akayaga keza mw’ishengero. 
  B. Dutegerezwa kuvuga ubutumwa kenshi kuri iryo jambo. 
  C. Dutegerezwa gusengana n’abizera kugira ngo babatizwe na 

Mpwemu Yera. 
 D.  Dutegerezwa kwigisha abizera uburyo bwo gusengana n’abandi. 
 
Gusozera n’uguhamagara abaza imbere gusengerwa 
 1.  Ntiwanjanjwe kuri iyo ngabire y’agaciro. 
 2.  Muze ubu nyene mwuzure Mpwemu Yera munagurirwe muri we. 

 
[ DRM ] 

8  Umuzo w’umwitsa 

 
Ubutumwa mu ryungane rimwe : Yesu yarasezeranye kuzoduhereza 

ukubaho n’ubushobozi bwa Mpwemu Yera ngo bidushoboze kubaho 
ku bwiwe no kumushingira intahe. 

Intumbero y’ubutumwa : N’uko abizera buzura Mpwemu Yera kugeza 
naho bahinduka ivyabona vy’ingirakamaro.. 

Ibisomwa : Yo 14:12-20 ; 16:7 ; Ivyak 1:8 
Intangamarara 
 1. Ubukristo bufatanijwe n’ibihe bine vyashitse. 
  a.  Noweli: Imana yiyerekanye mw’ishusho y’umuntu iciye mu 

mwana wayo. 
  b.  Kuwa gatanu mweranda : igikorwa c’ihishurwa, c’umwuzuzo 

n’ugucungura abantu vya Kristo. 
  c.  Pasika : intsinzi y’Imana ku bushobozi bw’icaha n’urupfu 

biciye muri Yesu Kristo. 
  d. Pentekoti : ihanga ry’Imana ryambitswe ubwo bushobozi 

bwari kuri Yesu biciye muri Mpwemu Yera. 
 2.  Pentekoti itubwira « umuzo wa Mpwemu Yera kw’ishengero ». 
  a.  Umwitsa yaraje ! 
 
I.  DUFATE AKANYA TUVUGA KW’ISEZERANO RY’UKURUNGIKA 

MPWEMU YERA. 
 A.  Yesu yaravuze kuri iryo sezerano ibihe vyinshi. 
  1. Yesu yarasezeranye y’uko abazomwizera bose bazoronswa 

Mpwemu Yera azotemba ava mu nda zabo kurya kw’imbizi 
z’amazi y’ubugingo (Yo 7:37-39). 

  2. Yesu yabwiye abigishwa biwe kwagiye gutandukana nabo 
mugabo kw’azobarungikira Mpwemu Yera mu kibanza ciwe 
(Yo 14:16-17 et 16:7). 

  3. Imbere yuko aduga mw’ijuru, yabwiye abigishwa kurindira 
kuronka Mpwemu Yera yasezeranywe (Ivyak1:4-5). 

 B. Umusi wa Pentekoti waranzwe n’ishitswa ubwa mbere ry’iryo 
sezerano rya Yesu (Ivyak 2:1-4). 

 C. Inyuma y’ivyo, mu gusigwa na Mpwemu Yera, Petero yarabwiye 
isinzi ry’abantu kw’ingabire ya Mpwemu Yera yagenewe bose 
(Ivyak 2:38-39). 

  1.  Kubw’ivyo, isezerano rifatanya « imbabazi z’ivyaha » 
n’« ingabire ya Mpwemu Yera » ntivyari vyerekeye bo ubwabo 
gusa, na twebwe ni ivyacu uyu munsi. 

 
II.  DUFATE NKA NKAMA UKUBAHO KWA MPWEMU YERA. 

 A. Ubwa mbere ya vyose, Yesu yarasezeranye kw’umwitsa azobana 
natwe ibihe bidashira (Yo 14:16, 18). 

  1.  Yavuzeko atazodusiga nk’impfuvyi (umurongo wa. 18). 
  2. Yesu yarabwiye abo bigishwa biwe kandi ngo : « Sinzobata. 

Nariyumviriye imigambi y’igihe kirekire. Ndagiye kugira ngo 
Mpwemu Yera abone kuza ». 

  3.  Mu bisanzwe, yariko ababwira ko ukugenda kutazobera 
intambamyi igikorwa yabashinze (Yo 16:7). 

   a. Ivyo vyari kimwe mu bigize umugambi wo kuvuga 
ubutumwa kugeza ku mpera y’isi. 

   b.  Yagomba kubafasha gutahura yuko bikenewe kwagenda. 
   c.  Iyo Yesu aguma kw’isi, 

   1)  Igikorwa cari kuba ico igihande kimwe gusa. 
   2)  Vyari kugorana y’uko avugana n’abigishwa biwe bose 

mu buryo buringaniye mu kanya kose no mu mpande 
zose. 

 B.  Ikindi, Yesu yarasezeranye ko Mpwemu Yera atazobana natwe 
gusa ariko azoba no muri twebwe (Yo 14:17). 

  1.  Ese isezerano ridasanzwe! Imana izogerera muri twebwe 
idufashe kugira ukubaho kwayo 

  2.  Ni icemeza y’uko Kristo ari muri twebwe (Yo 14:20). 
 
III. DUFATE NKA NKAMA UBUSHOBOZI BWA MPWEMU YERA. 
 A. Yesu yarigishije yuko, igihe Mpwemu Yera aje kuri twebwe, aca 

aduha ubushobozi bwo kuba ivyabona vyiwe (Ivyak 1:8). 
  1.  Yagomba kw’abigishwa biwe bamenya y’uko umuzo 

w’« umwitsa » uzobafasha kurangura ibikorwa vyinshi 
bihambaye kandi vy’inkomezi (Yo 14:12). 

  2.  Kandi kw’azobuzuza ubwo bushobozi kugeza naho ibikorwa 
vyabo bizogira ingaruka nini kuruta ivyiwe. 

 B.  Mpwemu azoshinga intahe. 
  1.  Igihe atwujuje Ubushobozi, arabikora ku buryo duhinduka 

ivyabona vy’inkomezi vya Kristo (Yo 15:26-27). 
 C. Uyu musi, nkuko twabibonye mu gitabo c’Ivyakozwe ’Intumwa, 

ubushobozi bwa Mpwemu Yera buraturongora kandi bukaduha 
uburyo bwo kubaho ubuzima bwejejwe n’ukuba ivyabona 
vy’ingirakamaro vy’ukwizera. 

 
Gusozera n’uguhamagara abaza imbere gusengerwa 

Muze ubu nyene kandi mwakire ingabire ya Mpwemu Yera mu buzima 
bwanyu.         
 

[ KB ] 

9  Ibibazo bikuda kugaruka ku vyerekeye  
umubatizo wa Mpwemu Yera 

 
Ubutumwa mu ryungane rimwe : Bibiriya irishura ku bibazo bibazwa 

cane ku mubatizo wa Mpwemu Yera. 
Intumbero y’ubutumwa : Gufasha abizera kwipfuza kwambikwa 

ubushobozi bwa Mpwemu Yera ngo babe ivyabona vya Kristo. 
Intangamarara 
 1. Tugiye gufatira ku bibazo bimwe bimwe bibazwa kenshi ku 

mubatizo wa Mpwemu Yera : 
 
I.  ABAKRISTO BOBA BARONKA MPWEMU YERA MU GIHE 

C’UGUKIZWA KWABO ? 
 A. Igihe wemeye Kristo, urashobora kugira icemezo y’uko Mpwemu 

Yera ari ku gikorwa (Ro 8:9). 
 B. Twese abemeye kuza kuri Kristo twarakiriye igikorwa c’ikigongwe ca 

Mpwemu Yera igihe twavuka ubwa kabiri (Yo 3:3-6). 
 
II.  NI MU BIKI UMUBATIZO WA MPWEMU YERA UTANDUKANIYEKO 

N’IGIKORWA C’AGAKIZA? 
 A.  Mpwemu Yera niwe ajejwe igikorwa citwa « umubatizo wa 

Mpwemu Yera » (Ivyak 1:4-5, 8). 
  1.  Ni ingabire y’ubushobozi itangwa n’Imana Data ku wizera wese. 
  2. Umubatizo wa Mpwemu Yera ufasha uwizera kubaho 

ubuzima bwejejwe n’ugukomeza ukwishikanira Imana 
bifatanije n’ukwiyemeza kubaho kubwa Yesu. 

 B. Mugabo, intumbero nyamukuru y’umubatizo wa Mpwemu Yera 
n’ukuduha ubushobozi bwo gushingira abandi intahe ku 
vyerekeye ukwizera kwacu (Ivyak1:8). 

 C. Turakeneye twese iyo « ngabire y’ubushobozi » iva ku Mana 
kugira ngo tubeho ubuzima bw’intsinzi n’ugusangira n’abandi 
ukwizera kwacu mu buryo bw’ingirakamaro. 

  1. Uwo mubatizo ni uw’ingirakamaro kugeza naho Yesu yabwiye 
abigishwa ko badakwiye kuva i Yerusalemu batarabatizwa 
(Ivyak 1:4-5). 

 
III. MBE UMUNTU ARASHOBORA KWUZURA MPWEMU YERA 

NTAVUGE MU NDIMI ? 
 A.  Mu kwishura, turarabira hamwe ivyo bibiriya yigisha kuri iryo jambo. 
  1.  Umunsi wa Pentekoti, ngo « bose buzuzwa Mpwemu Yera, 

batangura kuvuga izindi ndimi, uko Mpwemu abahaye 
kuzivuga » (Ivyak 2:4). 

  2.  Kwa Koruneriyo, « Mpwemu Yera aramanuka aja ku bariko 
barumva iryo jambo bose »hanyuma«babumva bavuga izindi 
ndimi bahimbaza Imana » (Ivyak 10:44, 46). 

  3.  Muri Efeso, « Paulo amaze kubarambikako ibiganza, 
Mpwemu Yera abazako, bavuga izindi ndimi bavugishijwe 
n’Imana » (Ivyak 19:6). 

 B.  Ibi bisomwa vyerekana neza y ‘uko kuvuga mu ndimi ari 
« ikimenyetso ca mbere kiboneka » c’umubatizo wa Mpwemu Yera. 

 
IV. NI AKAMARO AKAHE KU MUKRISTO GUSENGERA MU NDIMI 

MU BUZIMA BWIWE BW’AMASENGESHO? 
 A.  Ivyo biza ku kwemeza ko wakiriye Mpwemu. 
 B.  Urubakwa mu buzima bw’impwemu no mu kugendana n’Imana 

kwawe (1Ko 14:2, 4 ; Yud 20). 
 C.  Igihe dusenga mu ndimi, Mpwemu aradufasha gusenga (Ro 8:26). 
  1.  Mu bihe bimwe bimwe, igihe imvugo yo kw’isi idakwiye kugira 

dusangire n’Imana ivyipfuzo vyo mu mitima yacu, gusenga 
mu ndimi kuradutwara hirya y’uburimbi bw’ubwenge bwacu 
nk’abantu kuko aba ari Mpwemu aba ariko asenga aciye muri 
twebwe. 

 
V.  AMAJAMBO Y’UGUTERA INTEGE KU BATARABATIZWA 

UMUBATIZO WA MPWEMU YERA 
 A.  Igihe bibagora gutahura ivy’umubatizo wa Mpwemu Yera, 

nimwige ijambo ry’Imana mwongere musabe n’Imana ngo 
ibafashe kubitahura. 

   1.  Mwibuke kw’Imana idukunda kumwe twese. 
   2. Uruhara rwa Mpwemu narwo ni ukuduhoza, kuturongorera mu 

kuri kwose n’ukutwambika ubushobozi bwo gushinga intahe. 
   3. Rondere rero kuronka Mpwemu Yera atari kuvuga mu ndimi gusa  
 B. Umubatizo wa Mpwemu Yera ni intango gusa. 
  1.  Inyuma y’ivyo, usabwa kubungabunga uyo mubatizo buri 

munsi w’ubuzima bwawe. 
 
 
Gusozera n’uguhamagara abaza imbere gusengerwa 
 1.  Mbega turashobora gusenga gutya duti: « Ngwino, Mpwemu Yera 

ndagukeneye ! » 
 2.  Mwifatanye nanje gusaba Mpwemu Yera ngo yigaragaze mu 

buzima bwacu. 
 3.  Murashobora kuronka umubereho w’igipentekoti mu buzima 

bwanyu ku giti canyu uyu musi! 
[ KB ]  

10  Umunsi wa Pantekoti 

 
Ubutumwa mu ryungana rimwe : Gutahura umunsi wa Pentekoti 

bidufasha kwizera n’ukurondera kwuzura Mpwemu. 
Intumbero y’ubutumwa : N’uko abizera buzura Mpwemu bagahinduka 

ivyabona vy’ingirakamaro. 
Igisomwa : Ivyak 2:1-12 
 
I.  INSIGURO Y’UMUZO WA MPWEMU YERA (Ivyak 2 :1a) 
 A. Mu kigiriki, ijambo « Pentekoti » risigura igiharuro “mirongo itanu”. 
  1.  Abayuda bawita « Umunsi mukuru w’amayinga » (Lew 23:15-

21). 
  2. Ivyagezwe vy’imisi mikuru biri mw’isezerano rya kera ni 

ishusho ryerekana bwa kigereranyo Yesu Kristo n’igikorwa 
ciwe (Ga 3:24; Kol 2:16-17). 

 B.  Ishusho ya mbere: Pasika (Lew. 23:5; 1Ko 5:7). 
  1. Pasika yibutsa bose ukugene Imana yacunguye ihanga 

ry’Abisirayeri mu kubasohora muri Egiputa. 
  2. Umwagazi wa pasika ni ishusho y’igikorwa caranguwe na 

Kristo ku bwacu mu gupfa ku musaraba. 
 C.  Ishusho ya kabiri: Umusi mukuru w’umushuzo (Lew. 23:9-10). 
  1.  Wahimbazwa ku musi wa mbere w’iyinga rikurikira umusi wa 

Pasika. 
  2.  Abantu baratanga bimwe mu ngano bimbuye. 
  3. Bavyita « Umushuzo » kuko wari umuce userukira umwimbu 

usigaye kwimburwa. 
  4.  Yari ishusho y’ukuzuka kwa Kristo, umunsi wa mbere w’iyinga 

inyuma ya Pasika (1Ko 15 :20-23). 
 D. Ishusho ya gatatu : Umusi mukuru w’amayinga / Umusi wa 

Pentekoti (Lew. 23:15-17; Ivyak 2:1). Kugabisha : uyo musi 
mukuru uhura n’ibihe bibiri vyiharije : 

  1. Wahimbaza umwimbu wari ugiye kuboneka muri kazoza : 
   a.  Pentekoti itwerekereza ku mwimbu ! (Ivyak 2:14, 16-17, 

21). 
   b.  Intumbero y’umubatizo wa Mpwemu Yera n’uko dushobora 

kwambikwa ubushobozi bwo kuba ivyabona vy’Umwami 
kugira ngo twifadikanye n’abandi mu kugira uruhara 
mw’iyimburwa rihambaye ry’imitima y’abazimiye bariko 
barapfa bapfira mu vyaha (Ivyak 1:8). 

  2.  Wahimbaza isezerano risha muri Kristo. 
   a.  Imana yahanye isezerano na Aburahamu imusezeranira 

kuzohezagira amahanga yo kw’isi muri we (Ita 12:3). 

   b. Imana yarumva yuko izokoresha ihanga ry’Abisirayeli kugira 
irongorere abantu mu kwizera Mesiya (Kuv 19:5-6). 

   c.  Abanyabwenge b’ivyanditswe bigisha y’uko, inyuma 
y’iminsi mirongo itanu iyimbura ribaye, Imana yamanukiye 
ku musozi Sinayi aho yatangiye Isezerano ryayo. 

    d.  Mugabo Isirayeli ntiyabandanije kuba mu bwizigirwa 
kw’iryo sezerano rishasha (Yer 31:31-34). 

   e.  Muri iki gihe, mu vyakozwe n’Intumwa 2:1, dusoma yuko, 
inyuma y’iminsi mirongo itanu Pasika irenganye, Imana 
yamanutse gukomeza iryo sezerarano rishasha. 

 
II. IBIMENYETSO VY’UKUZA KWA MPWEMU (Ivyak 2:1b-4) 
 A.  Umuyaga (Umurongo wa. 2). 
  1. Yesu yagereranije Mpwemu Yera n’umuyaga (Yo 3:8). 
  2.  Umusi wa Pentekoti, umuyaga waje ntugereranywa 

n’umuyaga muke ariko cari igihinda c’inkomezi, kimeze 
nk’uguhumeka kw’Imana yo nyene. 

  3.  Bajorejwe n’ico gihinda, isinzi ry’abantu barakoranye (Ivyak 
2:6a). 

 B.  Umuriro (Umurongo wa. 3). 
  1.  Ntiwari umuriro nya muriro ariko ni ibirimi vyasa n’umuriro. 
  2.  Kwari ukwigaragaza kuboneka kw’ukubaho kwa Mpwemu 

Yera. 
 C. Bose bujujwe Mpwemu Yera (Umurongo wa. 4a). 
  1.  Ihindurwa mu kigiriki ry’ijambo (pleroo) ni irivuga « kwuzura » 

ritanga ishusho y’umuyaga wuzura ibihuzu kugira ubwato 
bugende neza butumbera imbere. 

  2. Ivyo bisigura yuko abigishwa bategerezwa kureka Mpwemu 
Yera akabarongora mu kubasunikira ku kwinjira mu bikorwa. 

  3. Igitabo c’Ivyakozwe n’Intumwa kitumenyesha inkuru y’uko ivyo 
vyashitse kenshi mu buzima bw’abigishwa (Ivyak 4:8, 31). 

 D.  Bavuga indimi nkuko Mpwemu yabaha kuvuga (Umurongo. 4b). 
  1. Bavuga mu ndimi batari basanzwe bazi na gato. 
  2. Cari igitangaza Mpwemu yabashoboza kurangura. 
 
III.  IVYASHITSE MPWEMU AJE (Ivyak 2:5-12) 
 A. Abantu benshi baje bava mu mahanga yose yo mw’isi (Imirongo 

ya. 5, 9-11). 
 B. Habayeho ukuzazanirwa kwinshi (Imirongo ya. 6-8, 12) 
  1. Abantu benshi bamaze kwumva abantu batize bavuga 

ibitangaza vy’Imana mu ndimi zo kw’isi yose. 
  2.  Bariyumviriye bati : « Ivyo bishoboka gute ? Bitegerezwa kuba 

ari ibitangaza ! Ivyo bisigura iki ? » 
 C.  Ikintu nyamukuru cariko kiraba (Ivyak 2:41) 

  1. Imana yariko irategura ikibuga kugira ubutumwa bwiza 
buvugwe n’ukugira amahanga yakire Agakiza n’umugisha 
Wayo. 

 D.  Ibi bituzana kudusunuzo tune : 
  1.  Igihe c’Imana yihitiyemwo yo nyene ubwayo ntagasembwa 

kandi n’ijambo ryayo rirarangurwa. 
  2. Natwe nyene, turonswa ubushobozi igihe dukurikije 

Ubugombe bwayo. 
   a.  Abo 120 barujujwe Mpwemu kuko bubashe Kristo (Ivyak 

1:4, 13-14 ; 2:1). 
  3.  Iyo ngabire ya Mpwemu yahawe bose (Ivyak 2:17, 39). 
  4. Imana yakoze ivyo vyose kugira ngo dushobore gusangira mu 

buryo bwingirakamaro ukwizera Kristo kwacu n’abandi 
tubarongorere mu gakiza 

 
Gusozera n’uguhamagara abaza imbere gusengerwa 

Twegerane dusenge Imana kugira ngo itwuzuze Mpwemu wayo 
itwambike ubushobozi bukenewe kugira tube ivyabona vyayo. 
 

[ JL ] 

11  Mwoba mwararonse Mpwemu Yera  
igihe mwizera? 

 
Ubutumwa mu ryungane rimwe: Umubatizo wa Mpwemu Yera ufata 

ikibanza ca mbere ku Mana kuko intumbero yayo ari uguhereza 
abizera bose ubushobozi bw’ukuba ivyabona vy’ingirakamaro. 

Intumbero y’ubutumwa: Kwumvisha abizera y’uko bakeneye kubatizwa 
umubatizo wa Mpwemu Yera n’ukubafasha kuwitegurira. 

Igisomwa : Ivyak 19:1-12 
 
I.  UMUBATIZO WA MPWEMU YERA UFATA IKIBANZA CA MBERE  
 A.  Paulo abaza ishengero ry’i Efeso ikibazo gikurikira : Mwarahawe 

Mpwemu Yera igihe mwizera ? 
  1. Iki kibazo gituma twumva ko bishoboka yuko umuntu aba 

umwigishwa wa Yesu Kristo utaruzura Mpwemu Yera. 
  2. Bitwumvisha kandi yuko kwuzura Mpwemu ari icankenerwa 

kiruta vyose ku bakristo. 
  3. Paulo yashaka kumenya yuko abo bantu bamaze kwuzura 

Mpwemu Yera kuko yipfuza kw’shengero ry’i Efeso riba 
ishengero ry’ukuri ry’igipentekoti. 

 B. Mw’ishengero i Samariya ivyerekeye umubatizo wa Mpwemu 
Yera vyarashizwe imbere ya vyose (Ivyak8:14-17). 

 C.  Umubatizo wa Mpwemu Yera n’uwo ingirakamaro kuko atari 
igishika rimwe gusa ariko birabandanya kandi bikaza birisubiriza. 

  1. Inyuma y’imyaka kanaka, Paulo yarandikiye ishengero ry’i 
Efeso atera intege abarigize kwuzura Mpwemu Yera 
n’ugukomeza muri iyo nzira (Efes. 5:18). 

  2.  Mu kigiriki, iryungane « mwebwe…mube abuzuye Mpwemu 
Yera» riduha iciyumviro gitomoye, kumenya yuko umubatizo 
wa Mpwemu utegerezwa kubungwabungwa. 

 D. Ishengero rya mbere ryafata k’umubatizo wa Mpwemu Yera ari 
icankenerwa kiza imbere y’ibindi vyose, dutegerezwa kubibona 
gutyo natwe nyene muri iki gihe cacu. 

 
II.  INTUMBERO Y’UMUBATIZO WA MPWEMU YERA : INTAHE 

Y’INKOMEZI 
 A. Paulo yagomba kumenya neza kw’abo bagabo bamaze kwuzura 

Mpwemu Yera kuko ariyo ntumbero y’Imana. 
  1. Yesu yaratanze insiguro y’intumbero y’umubatizo wa 

Mpwemu Yera (Ivyak 1:8). 
  2. Intumbero y’umubatizo wa Mpwemu Yera si kurondera 

inyungu zawe n’imihezagiro yo ku giti cawe mugabo ni 

ukuronka ubushobozi bukenewe bwo kurangura igikorwa 
c’Imana. 

  3.  Paulo yarazi yuko abo bigishwa 12 bakeneye ubushobozi 
bukwiye kugira babe ivyabona vy’ingirakamaro. 

 B.  Ingaruka yabaye kuri abo bagabo 12 bamaze kubatizwa na 
Mpwemu Yera : 

  1. Baruzuye Mpwemu Yera batangura kuvuga mu ndimi 
n’ugutanga ubuhanuzi mu bushobozi bwa Mpwemu Yera 
(Ivyak 19:6). 

  2.  Nk’ingaruka y’ico kintu, ijambo ry’Imana ryaravuzwe muri ako 
karere kose (Ivyak 19:8-10). 

 C.  Paulo yarafise umugambi w’ukuvuga ubutumwa muri Aziya yose. 
  1. Ivyak19:9-10 hatwemeza yuko Paulo atari we wenyene 

yavuga ubutumwa n’ugukoreshwa n’Imana. 
  2.  Umubatizo wa Mpwemu Yera kubwa Paulo cari ica nkenerwa 

gikuru muri Efeso kuko yagomba ko Aziya yose yakira 
ubutumwa bwiza biciye mu gushinga intahe kw’abizeye 
buzuye Mpwemu Yera. 

  3. Isezerano rishasha ryerekana yuko habayeho ayandi 
mashengero muri Aziya, bishoboka ko ayo mashengero cari 
icamwa c’ibango rya Paulo muri Efeso. 

  4.  Paulo yakurikirana umugambi Yesu yahaye ishengero ry’i 
Efeso ngo: Mwuzure Mpwemu Yera, mube ivyabona (Ivyak 
1:8). 

 D.  Umugambi w’Imana ni wa wundi ; ibandanya ihamagara abizera 
kwipfuza ubushobozi bwa Mpwemu wayo kugira ngo babe 
ivyabona vy’ingirakamaro. 

 
III. INTEGURO KUGIRA UBATIZWE MURI MPWEMU YERA 
 A.  Intambuko ya mbere: Kwihana icaha cawe. 
  1. Abantu b’i Efeso bari baremeye ubutumwa bwa Yohani 

umubatizi ko bakwiye kwihana ivyaha vyabo. 
 B. Intambuko ya kabiri: Ni ukugira ukwizera muri Kristo 

n’ukumwemera nk’umwami n’umukiza. 
  1.  Paulo amenye yuko abagabo bo muri Efeso bumvise bakizera 

ubutumwa bwa Yohani gusa, yaciye abasigurira yuko Yohani 
umubatizi yaje gutegurira abantu umuzo wa Yesu. 

  2. Yohani umubatizi yavuga ubutumwa ku bintu bibiri 
bidasanzwe: 

   a. Yavuga ngo ni mwihane kuko ubwami bw’Imana buri hafi 
(Mt 3:2). 

   b.  Yavuga kandi ko Yesu aje gukuraho icaha cabari mw’isi 
(Yesu, Yo 1:29). 

  3.  Ab’I Efeso bamaze kwumva ayo majambo ya Paulo, bemera 
kristo (Ivyak 19:5). 

 C. Intambuko ya gatatu: Ni ukwizera yuko Kristo akwuzuza Mpwemu 
wayo. 

  1. Yohani umubatizi aratangaza yuko Yesu azobatiza muri 
Mpwemu Yera (Lk 3:16). 

 D. Intambuko ya kane : Ni ugusaba Imana ngo ikwuzuze Mpwemu 
wayo. 

  1. Abo bagabo barizeye kandi, Paulo amaze kubarambikako 
ibiganza, baciye batangura gusenga maze buzuzwa Mpwemu 
Yera (Ivyak 19:6). 

  2. Namwe nyene, murashobora kuronka Mpwemu, igihe cose 
mubimusavye mu masengesho. 

 E.  Igihe mufise ukwizera Yesu Kristo, muri mu kibanza ciza 
c’ukwakira Mpwemu Yera.. 

 
Gusozera n’uguhamagara abaza imbere gusengerwa 

Kurya kw’abigishwa bo muri Efeso, mwitegure kwakira Mpwemu Yera. 
Ugururira Imana imitima yanyu mwizere yuko Imana igomba 
kubibakorera. Musabe Imana irabikora. 

 
[ MT ] 

12  Ntimugende mutari kumwe! 

 
Ubutumwa mu ryungane rimwe : Mwitegeko rya nyuma, Kristo yabwiye 

abigishwa biwe yuko bategerezwa kwakira Mpwemu Yera kugira 
barangure Misiyo Nkuru yabahaye. 

Intumbero y’ubutumwa : Kumenya udakekeranya yuko abizera bubaha 
itegeko rya nyuma rya Yesu ribahamagarira kubatizwa na Mpwemu 
Yera n’ukwakira ubushobozi bukenewe kugira bahinduke ivyabona 
vy’ingirakamaro. 

Igisomwa : Ivyak 1:4-5, 8 
Intangamarara 
 1.  Amajambo ya nyuma y’umuntu, kuriwe, n’ayo agaciro 

gahambaye. 
 2.  Mu majambo yabwiye ishengero imbere yuko aduga mw’ijuru, 

Yesu yatanze icagezwe ku wizera wese. 
 3.  Muri ico cagezwe, yerekanye yuko umubatizo wa Mpwemu Yera 

utegerezwa kuba ica ngombwa gikuru mu buzima bw’uwizera 
wese. 

 
I.  ITEGEKO RYA NYUMA RYA KRISTO (Ivyak 1:4a, 5) 
 A.  Ntimugire ahantu na hamwe muja mudafise iyo ngabire: « ntimuve 

i Yerusalemu, ariko murindire » (umurongo wa. 4a). 
 B.  None iyo ngabire dusabwa kurindira kuronswa ni iyihe? Yesu 

yabandanije ati:« Ariko muzobatizwa na Mpwemu Yera » 
(umurongo wa. 5). 

 C. Yesu yaraduhaye itegeko ry’ukurindira kwambikwa ubushobozi 
bwo mw’ijuru, kandi ivyo, bikaba kenshi mu buzima bwacu 
(Lk 24:49). 

 D. None kubatizwa na Mpwemu Yera bisigura iki? 
  1.  Bisigura kwambikwa canke kwuzuzwa ubushobozi bwa 

Mpwemu w’Imana (Lk 24:49 ; Ivyak 1:8). 
 
II.  IMPAMVU Y’ITEGEKO RYA NYUMA RYA KRISTO (Ivyak 1:4, 5, 8) 
 A.  Mu bisanzwe Imana Data yari yarasezeranye kuzotanga iyo 

ngabire, kandi turabimenyeshwa… 
  1.  Biciye mu bavugishwa n’Imana (Yow 2:28-29). 
  2. Biciye muri Yohani umubatizi (Mk 1:7-8). 
 B. Ingabire za Mpwemu Yera yari intumbero nyamukuru y’ibango rya 

Yesu 
  1. Yohani umubatizi yavuzeko, igihe Yesu azoza muri kiriya 

gihe, « azobatiza muri Mpwemu Yera » (Mk 17-8). 
  2. Yesu yarabivuze kenshi abibwira abigishwa biwe (« nivyo 

nababwiye », Ivyak 1:4). 

  3. Yesu arabivuga muri Yohani 7:37-39. 
 C.  Imana izosuka ku bakristo ububasha bukenewe kugira ngo babe 

ivyabona vyayo (Ivyak 1:8) ; niyo y’iyo ngabire yayo turiko 
turavugako. 

  1.  Yesu yategetse abigishwa biwe kugenda mw’isi guhindura 
amahanga abigishwa biwe (Mt 28:18-20). 

  2.  Yesu yarategetse abigishwa kurondera umubatizo wa 
Mpwemu Yera kuko bakeneye ubushobozi bwiwe kugira 
bashobore kurangura igikorwa cabo. 

  3. Igikorwa Imana yashinze ishengero nticahindutse ;nico gituma 
twama dukeneye ubushobozi bwa Mpwemu Yera kugira 
tukirangure neza. 

 
III. MBE NONE MUZOKWUMVIRA IRYO TEGEKO RYA NYUMA RYA 

KRISTO ? 
 A. Kuko Mpwemu yamaze kuza, dufise igikorwa c’ukuba ivyabona 

vya Kristo (Yo 15:26-27). 
 B. Igihe tumukunda, tuzomwumvira, kandi azosuka muri twebwe 

Mpwemu Yera atwuzuze ubushobozi (Yo 14:15-17). 
 C. Imana iraha Mpwemu wayo abayumvira (Ivyak 5:32). 
  1. Intumwa zarashimangira kw’abakristo bokwumvira Kristo 

kugira ngo bashobore guhinduka ivyabona vyingirakamaro 
vyiwe. 

 
Gusozera n’uguhamagara abaza imbere gusengerwa. 

 Mwumvire itegeko rya Kristo mwakire ubushobozi akeneye 
kubaha kugira mumukorere mube ivyabona vy’ingirakimazi kuriwe. 

 
[ MT ] 

13  Gufurura urubeya rw’ingabire y’Imana 

 
Ubutumwa mu ryungane rimwe : Umwe wese muri twebwe ategerezwa 

kugira ikanguro ry’igipentekoti ku giti ciwe kandi rirama niyaba yipfuza 
kuba umukristo abushitse. 

Intumbero y’ubutumwa : N’uko abakristo botahura uburyo bwo kwuzura 
Mpwemu Year no guhinduka basha muri Mpwemu no kubibamwo 
guhera uyu munsi. 

Ibisomwa : 2 Timoteyo 1:6-8, 11-12, 14 
Intangamarara 
 1.  Mu gisomwa cacu,Paulo yasigurira Timoteyo ingene ashobora 

kugira ikanguro ry’igipentekoti ku giti ciwe akamwereka n’igituma 
abikeneye  

 2. Yibutsa Timoteyo gufurura urubeya rw’ingabire y’Imana yari iri 
muri we, ingabire yari yararonse igihe Paulo yamurambikako 
ibiganza. 

 3.  Paulo yafatiye ku ngabire ya Mpwemu Timoteyo yari yararonse 
igihe yabatizwa na Mpwemu Yera. 

 4.  Iyo ngabire itegerezwa kuguma ifururwa. 
 5.  Dutegerezwa gukora ibintu bimwe bimwe kugira dushobore 

kwuzura ikanguro ry’igipentekoti ku giti cacu. 
 6.  Ariko mu gutangura, tugiye muri kino gisomwa,kuraba insiguro 

Paulo ahereza ikanguro: 
  
I.  KUBW’IKI GISOMWA, HARIHO IBINTU BITATU BISERUKA NIMBA 

TWIPFUZA IKANGURO RY’IGIPENTEKOTI UMUNTU KU GITI 
CIWE: 

 A. Ubwa mbere, dutegerezwa twebwe nyene kuba twuzuye Mpwemu 
(2Ti 1:6b). 

  1.  Umubatizo wa Mpwemu Yera niyo ngabire y’Imana ivugwa 
muri ibi bice (Ivyak 1:4; 8:20; 11:17)  

   a. Muri ivyo bice, si ukuvuga ngo ni ingabire y’ibikorwa. 
   b.  Paulo aramenyesha ko nawe nyene ubwiwe yari 

yararonse iyo ngabire (muri Mpwemu…Imana 
yaduhaye…). 

  2. Birashoboka ko Timoteyo yuzuye Mpwemu Yera igihe Paulo 
yamurambikako ibiganza akamusengera. 

   a.  Ngirango ivyo vyari vyabereye mw’ishengero ry’i Lusitira 
iryo Paulo yari yaratanguje (Ivyakozwe 14:8- 20 ; 16:1-3) 

  3.  Dufatiye ku karorero ko mw’ishengero ryo mw’isezerano 
rishasha, umubatizo wa Mpwemu Yera ukurikirana no kwakira 
agakiza.(Ivyak 8:15-17; 9:17; 19:6). 

 B.  Hanyuma y’ivyo dutegerezwa kwumvira ijwi ryo mu mutima 
tukarekurira Mpwemu gukorera mu buzima bwacu.(2Ti 1:7). 

  1.  Ibikorwa n’ubwiza vya Mpwemu bituzanira ihinduka mu 
buzima bwacu 

  2.  Ubwoba buca buha ikibanza ubushobozi.(Ivyak 1:8). 
  3.  Ni soko ry’urukundo (Ro 5 :5). 
  4.  Ni isoko y’ukwirinda (Ga 5:16). 
 C. Aho rero, dutegerezwa kuba ivyabona bishirutse ubwira vya 

Kristu. 
  1.  « ntugire isoni zo gushingira intahe Umwami wacu » (2Ti 1:8). 
  2.  Ivyo ntibibura kutwibutsa amajambo ya Kristo amenyeshwa 

mu Ivyakozwe n’Intumwa 1:8. 
 
II.  IMPAMVU ZITATU ZITUMA DUTEGEREZWA KUGIRA IKANGURO 

KU GITI CACU. 
 A.  Kuko tuzohura n’abaturwanya igihe c’ukuvuga ubutumwa (2Ti 1:8, 

11-12). 
 B.  Kuko dukeneye imfashanyo ya Mpwemu kugira tugume turi 

abizigirwa mu butumwa bw’isezerano rishasha (2Ti 1:14). 
 C.  Kubera muri kamere yacu twihutira kuba akazuyazi mu bikorwa 

vyacu vy’ubukristo (2Ti 1:6a). 
  1. Paulo yabwiye Timoteyo « kwatsa », « gufurura » canke « 

kwegenyeza » urubeya rw’ingabire y’Imana yari muri we. 
  2.  Umuriro utegerezwa kwegenyezwa n’ukwongerezwa, atari 

uko uruhira kuzima. 
  3.  Benshi bari barataye Paulo bisubirira inyuma (2Ti 1:15; 

4:10a). 
  4.  Paulo yagomba kumenya neza yuko Timoteyo azoguma mu 

vyo yiyemeje. 
  5.  Natwe nyene, dutegerezwa kwigora tukabandanya tuba 

abizigirwa kuri Kristo na Misiyo yiwe mu kwemerera Mpwemu 
Yera kugerera mu buzima bwacu. 

 
III. KUGIRA UGIRE IKANGURO RYA PENTEKOTI KU GITI CAWE, 

UTEGEREZWA KUGIRA ICO UKOZE: 
 A. Nkuko vyabaye kuri Timoteyo, dutegerezwa kugira ukwizera 

kw’ukuri muri Kristo (2Ti 1:5). 
 B.  Dutegerezwa kumenya kandi ko Mpwemu Yera azana ikanguro 

igihe ari twebwe nyene turondera kwuzura ukubaho kwiwe. 
 C.  Dutegerezwa gutangura ku kumenya neza yuko ubwacu twamaze 

kwuzuzwa 
  1. Kandi igihe woba utaruzuzwa ushobora kwuzuzwa n’uyu 

munsi nyene. 

 D.  Maze, ukabona gufurura urubeya rw’ingabire y’Imana iri muri 
wewe. 

  1.  Mu kwizera isezerano ry’Imana (Yo 7:37-39). 
  2.  Mu kugendera mu kwizera n’ugushingira intahe Kristo (Ivyak 

5:32). 
  3.  Mu kurondera Imana ubudasiba n’ukuyisaba kutwuzura (Lk 

11:9-10, 13). 
 
Gusozera n’uguhamagara abaza imbere gusengerwa 
 1.  Dukoranire imbere dusenge kugira Imana itwuzuze Mpwemu 

Yera. 
 2.  Igihe naho woba utarigera wuzuzwa Mpwemu Yera, uyu munsi ni 

uwawe kuko iryo sezerano ni iryawe. Ngwino ureke umuriro wa 
mpwemu Yera utongore ubuzima bwanyu. 

 3.  Ni mwaba mwaramaze kubatizwa na Mpwemu Yera naho, ni 
umwanya wo gusubira kwatsa urubeya mu kugira ubandanye 
ukorera Imana mu bushobozi bwa Mpwemu Yera. 

 
[ MT ] 

14  Mwararonse Mpwemu Yera igihe mwizera? 

 
Ubutumwa mu rwungane rimwe : Murashobora kuronka Mpwemu Yera 

nkuko vyabaye mu gihe c’abigishwa 12 bo muri Efeso. 
Intumbero y’ubutumwa : N’uko abizera buzura Mpwemu Yera bakagirwa 

basha na we. 
Igisomwa : Ivyak 19:1-7  
Intangamarara 
 1.  Amaze gushika muri Efeso, Paulo yasanze igisagara ciziziwe 

n’ubupfumu n’ubusamabanyi. (Abanyefeso basenga ikigirwamana 
Arutemi, imanakazi Polimasita y’irondoka.)  

 2.  Paulo yipfuza gukwiza ubutumwa muri Efeso no muri Aziya ntoya 
yose (raba Ivyak 19:10). 

 3.  Nico gituma yatanguye abaza iki kibazo: 
 
I.  IKIBAZO CA PAULO 
 A.  Paulo yarabajije abo bagabo ati: « Mwararonse Mpwemu Yera 

igihe mwizera ? ». 
 B.  Kuki Paulo yabajije ico kibazo ? Ni igiki catumye yibaza ko 

bataronse iyo ngabire yasezeranywe ? None boba bakoze igiki 
kugira abonereho kubabaza ico kibazo ? 

  1.  Bishoboka ko yafatiye kunyifato yabo n’uburyo bavuga ? 
  2.  Bishoboka ko yaravye uburyo basenga? 
  3.  Bishoboka ko yoba yavyiyumvisemwo mu mpwemu yiwe. 
  4.  Nimba Paulo yabafata nk’abizera b’ukuri, yarazi y’uko hariho 

ico bagikeneye. 
  5.  Ntibari bwamenye Mpwemu Yera uwo ariwe kandi ntibari 

bwamenye umubatizo wiwe. 
 C.  Abantu bakuravye uburyo ubayeho barashobora kubona muri 

wewe ukubaho kwa Mpwemu? 
 
II.  INYISHU YABO BIGISHWA 12: 
 A.  Abo bigishwa 12 bishuye ngo: « ntitwigeze twumva yuko Mpwemu 

Yera ariho ! » 
  1.  Ntibari bigeze bumva havugwa ubushobozi Mpwemu Yera 

ashobora kubaha bwo kubafasha 
  2.  Canke ingabire yari gushobora kubahereza. 
  3.  Canke kandi impanuro yashobora kubaha. 
  4.  Ahubwo ntibari bazi n’uko abaho! 
 B.  Ni inyishu iyihe wari gutanga wewe kuri ico kibazo ca Paulo? 
  1.  Inyishu yawe yoba yari gusa n’iyo yahaye abanyefeso? 

  2.  Mbega none ibikorwa vyawe vyosunikira abantu kubaza iki 
kibazo kivuga ngo: « Woba wararonse Mpwemu Yera igihe 
wizera? » 

  3.  Twebwe abapentekoti, turiteguye kwakira izo nkomezi za 
Mpwemu Yera ngo zidufashe kubaho? 

 C.  Woba witeguye kwakira ubushobozi bwa Mpwemu Yera uyu 
munsi? 

 
III.  IGIKORWA CA PAULO 
 A. Yasenganye nabo kugira baronke Mpwemu Yera (Ivyak 19:6). 
 B.  Baciye babatizwa na Mpwemu Yera nkuko bamwe 120 

vyabagendeye ku munsi wa Pentekoti (Ivyak 2:1-4). 
  1. Ivyo vyabaye inyuma y’imyaka 25 Pentekoti ya mbere ibaye. 
 
IV.  INYISHU YACU UYU MUNSI 
 A.  Turashobora kubatizwa uyu munsi natwe ! 
  1.  Nkuko vyababayeko nabo (Ivyak 2:38-39). 
  2.  Hakatubako nko ivyababayeko ico gihe (Ivyak 2:4; 19:6). 
  3. Mbere tukabatizwa mu ntumbero irya nyene (Ivyak 1:8). 
 B. None ni kuki dukeneye kubatizwa na Mpwemu Yera? 
  1.  Kuko dusanzwe tubayeho mu kibano c’abantu bononekaye 

nk’abo muri Efeso. 
  2.  Nico gituma dutegerezwa kwambikwa ubushobozi bwa 

Mpwemu kugira ngo tube ivyabona vy’ingirakamaro vya 
Kristo. 

  3.  Vyongeye kandi, turakeneye ubushobozi bwa Mpwemu Yera 
kugira tuzigame imigenderanire ishika kandi ya hafi na 
kristo—kugira ngo Kristo amenyekane kandi ashirwe hejuru 
mu buzima bwacu. 

 C. Nta na kimwe muri ivyo gishobora kutubako mu gihe cose tuzoba 
tutarabatizwa na Mpwemu Yera (Lk 24:9; Ivyak 1:4-8). 

  1. Nico cashikiye abigishwa ku munsi wa Pentekoti. 
  2.  Nico cashikiye abigishwa 12 muri Efeso. 
  3.  Nico gishobora kubashikira uyu munsi namwe. 
 
Gusozera n’uguhamagara abaza imbere gusengerwa 
 1.  Mutegure imitima yanyu imbere y’Imana. 
 2.  Mwegere mu kwizera kandi mwitegure kuronka ikintu. 
 3.  Musabe Imana kubuzuza (Lk 11:13).  

 [KK ] 

15  Ubushobozi bwa Mpwemu Yera 

 
Ubutumwa mu ryungane rimwe : Ni mwuzure Mpwemu Yera kandi 

mwakire ubushobozi bw’ukuba ivyabona vya Kristo. 
Intumbero y’ubutumwa: N’uko abizera batahura kandi baronka 

ubushobozi bwa Mpwemu Yera bushobora kubahindura. 
Igisomwa : Ivyakozwe n’Intumwa 1:8 
Intangamarara 
 1. Nkuko biri muri iki gihe, niko vyari mbere na mbere mu gihe 

c’igitabo c’Ivyakozwe n’Intumwa, ubushobozi bwa Pentekoti 
bwarafashije, kurusha ikindi kintu cose, mw’ikwiragizwa 
ry’ubutumwa bwiza. 

  a. Si kubw’igihamana kubona abapentekoti baragize uruhara 
mw’ikwiragizwa rihambaye ry’abamisiyoneri mw’isi ya kino 
gihe. 

  b.  Naho biri uko, igitigiri kitari gito kiracafise ukutamenya ku 
vyerekeye ubwoko bw’ico gikorwa. 

 c.  Ukwo kutamenya ni intambamyi mu gikorwa c’ugushinga 
intahe dutegerezwa kumenyekanisha mw’isi yose  

 2. Muri ico gisomwa, turagerageza gutahura ubwoko n’intumbero 
y’ubushobozi bwa Pentekoti. 

 3. Turaza guhagararira ku bintu bitatu Yesu yigishije ku bushobozi 
bwa Mpwemu Yera : 

 
I.  YESU YASEZERANYE GUTANGA MPWEMU WIWE. 
 A. Ni ubushobozi bw’ubwoko ki Yesu yasezeranye gutanga ku 

murongo wa 8 ? 
  1.  Ntiyariko avuga ubutegetsi bw’intwaro yo kw’isi ( kuko mu 

kigiriki : exousia, niryo jambo yakoresheje ku murongo wa 7), 
mugabo inkomezi (mu kigiriki ni: dunamis, yarikoresheje ku 
murongo wa. 8). 

  2.  Yesu yarasezeranye gutanga ubushobozi ku bizera bwo 
kurangura neza igikorwa cabo. 

 B. Yesu yarazi neza y’uko abizera badashobora mu nkomezi zabo 
guhangana n’isi 

  1.  Yesu yaza yaramaze kubaha ububasha bwiwe (Lk 9:1); ubu 
naho, bari bakeneye ubushobozi bwo kuhinduka. 

  2. Ubwo bushobozi bwabafasha kurangura igikorwa Yesu 
yabajeje. 

  3.  Natwe kandi turakeneye ubwo bushobozi uyu munsi. 
 C. Umubatizo wa Mpwemu Yera ni ikintu kigaragara kandi kiboneka. 
  1. Ni ikintu kinyuranye kandi kidasa n’agakiza. 

  2.  Abigishwa bari baramaze kuronka Mpwemu Yera umunsi 
bavuka ubwa kabiri (Yo 20:22). 

  3.  Bari bafise Mpwemu Yera; nico gituma atatevye kubuzuza. 
  4. Turakeneye guhura na Mpwemu Yera n’uyu munsi. 
 
II.  YESU YARASIGUYE IGIKORWA GISHASHA C’ABIGISHWA. 
 A. Yesu yariko asezeranira abizera biwe ihinduka. 
   1.  Mutahure yuko na Yesu yariko avuga y’uko bazoba ivyabona 

vyiwe. 
   a.  Ntiyashimikiye cane cane ku « gukora » ariko ku « kuba 

uko bikwiye ». 
   b. Aha yagomba kuvuga kw’umuntu ategerezwa guhinduka 

ibwina mu buzima bwiwe abayeho.. 
 2. Mu gitabo c’Ivyakozwe n’Intumwa, ibango ry’Intumwa 

ryamuka mu buzima bwahindutse. 
   a. Petero yabaye akarorero kagaragara (Gereranya na Mt 

26:69-75 n’Ivyak 2:14 hamwe n’imirongo ikurikira). 
   b.  Umuntu wese arahinduka... si ururimi gusa. 
  3.  Intumbero ya Mpwemu ni ukuduhindura. 
   a. Nico gituma umubatizo wa Mpwemu Yera ari uwo 

ingirakamaro ku wizera wese ! 
 B. Yesu yari yitwararitse gushinga intahe. 
  1. Umubatizo w’abigishwa wabashikanye ku gushinga intahe mu 

nkomezi z’Imana 
  2. Iyo ntahe yagaragaye biciye muki? 
   a. Mwivugabutumwa ry’inkomezi z’Imana (Ivyak 2:14-40). 
   b.  Mu bimenyetso n’ibitangaza vy’inkomezi z’Imana (Ivyak 

2:43). 
   c.  Mu muryango w’inkomezi (Ivyak 2:44-47). 
  3.  Ivyo bakora vyose vyari intahe y’inkomezi z’Imana ku 

bazimiye. 
 
III.  YESU YARAHISHUYE IKIBANZA CA MPWEMU. 
 A. Ubu bushobozi buragira aho bukorera  
  1. Hari ikibanza n’uburyo bwo gukora. 
  2. Ubushobozi bwa Mpwemu Yera butegerezwa gushingirwa 

intahe mu bibanza bine bukurikira : 
    a. Mu muryango. 
    b. Mu kigwati canke mu gisagara cacu tubamwo (« 

Yerusalemu »). 
    c. Mu bisagara n’ibigwati vy’ibibanyi canke duhereranye 

(« Yudaya na Samariya »). 
    d. Mw’isi yose (« impera y’isi »). 

   3. Imana irafata abantu bayo ; ikabuzuza ubushobozi 
Bwayo, hanyuma ikabakwiragiza kw’isi yose kuko 
isanzwe ibakeneye rwose 

  B. Ubwo bushobozi bufise ikiringo mbere n’igihe. 
   1. Iri tegeko rikuru ntirigarukira gusa « ku mpera y’isi » 

(Ivyak 1:8) ariko kandi no « ku muhero w’isi » (Mt 28:20). 
   2. Umubatizo wa Mpwemu Yera ntiwari uwo abizera 

b’ikinjana ca mbere gusa; ariko ugenewe abizera bose 
b’ibihe vyose, kandi uzobandanya no gushika igihe Yesu 
azogarukira! (Ivyak 1:11; 3:19-20) 

   3. Ivyo vyerekana yuko dushobora kuwuronka natwe uyu 
munsi ! 

  C. Ngo ku munsi wa Pentekoti, « bose buzura Mpwemu Yera ». 
   1. Bose baronse itegeko ry’ukurindira gushika igihe 

isezerano rizoshikira. 
   2.  Natwe nyene, dutegerezwa kurindira kugeza igihe 

« tuzokwambikirwa ubushobozi buvuye mw’ijuru » 
(Lk 24:49). 

 
Gusozera n’uguhamagara abaza imbere gusengerwa 
 1.  Mpwemu azobagira ivyabona vya Kristo. 
 2.  Azobahindura mu buryo muzoshobora guhindura isi yanyu. 
 3. Ni muze ubu nyene mwuzuzwe. 

 
[DWM] 

16  Uburyo bwo kwakira Mpwemu nkuko  
Yesu abivuga 

 
Ubutumwa mu ryungane rimwe : Yesu avuga uburyo twakira Mpwemu 

Yera. 
Intumbero y’ubutumwa : N’uko abizera bakira Mpwemu Yera. 
Igisomwa : Lk 11:9-13 
Intangamarara 
 1.  Muri iki gisomwa, Yesu abwira abigishwa biwe uburyo bwo 

kwakira Mpwemu Yera. 
 2.  Fata yuko atariko abibwira abanyavyaha ariko yariko yigisha 

abigishwa.. 
  a.  Umurongo wa 1 « abigishwa » 
  b.  Ymurongo wa 13 « abana » 
 3.  Yesu aduha ibimenyetso bitatu kuvyerekeye umubatizo wa 

Mpwemu Yera : 
 
I.  DUTEGEREZWA GUSABA. 
 A.  Atubwira « gusaba » kandi akabisubiramwo incuro zitatu zose 

(imirongo ya 9, 10, 13). 
 B.  Dutegerezwa natwe nyene gusaba mu kwizera (Mk 11:24). 
 C.  Turasaba, akaduha, maze tukakira mu kwizera (imirongo. 9-10). 
 
II.  DUTEGEREZWA GUSHIRAMWO UBWIRA. 
 A.  Uretse gusaba, dutegerezwa « kurondera » no « kuramutsa » 

(umurongo wa 9). 
  1. Ivyo bidusaba gushiramwo ubwira bwinshi. 
 B.  Dutegerezwa kugira inzara n’inyota vy’Imana (Mt 5:6; Yo 3:37). 
 C. Akarorero: Vuga inkuru y’umugenzi atagira isoni zo gusaba 

(imirongo ya 5-8). 
 
III. NTIDUTEGEREZWA KUGIRA UBWOBA. 
 A.  Bamwe bafise ubwoba… 
  1. …bw’Imana, kuko batinya y’uko itabemera. 
  2.  …bw’uko ibisigo vyobajegenyura canke bikabinjiramwo. 
  3.  Muri iki gisomwa, Yesu akuraho ubu bwoba bw’uburyo bubiri. 
 B.  Ngo ntutinye Imana. 
  1.  Kuko ni umuvyeyi Data wa twese wo mw’ijuru yama ateze 

ibiganza. 
 C.  Ngo ntutinye gufatwa n’ibisigo, kuko Imana… 
  1.  …ntizobaha inzoka muyisavye ifi 
  2.  …ntizobaha sikoropiyo muyisavye irigi. 
  3.  …ntizokundako mufatwa n’amashetani. 



54 
 

 
Gusozera n’uguhamagara abaza imbere gusengerwa 
 1.  Ngw’ino mwakire Mpwemu Yera uyu munsi nyene. 
 2.  Ni musaba muzohabwa. 
 3.  Ni murondere muzoronka. 
 4.  Muramutse muzokwugururirwa. 

 
[ DRM ] 

17  Yesu, niwe abatiza muri Mpwemu Yera 

 
Ubutumwa mu ryungane rimwe : Muhindukirire Yesu kugira mubatizwe 

nawe muri Mpwemu. 
Intumbero y’ubutumwa : N’uko abizera baza kuri Yesu bakabatizwa 

nawe muri Mpwemu Yera. 
Igisomwa : Lk 3:16 
 
I.  YESU NIWE ABATIZA MURI MPWEMU YERA. 
 A.  Dutegerezwa guhindukirira Yesu we ataturokora ngo adukize 

ivyaha n’ingwara gusa ariko we yongera akatubatiza muri 
Mpwemu Yera. 

 B.  Ikintu kimwe gitangaje kiranga Mesiya mu butumwa bwiza bune 
n’uko abatiza muri Mpwemu Yera (Mt 3:11 ; Mk 1:8 ; Lk 3:16 ; Yo 
1:33). 

 C.  Muhindukirire Yesu kuva uyu munsi nyene kuko Niwe ababatiza 
muri Mpwemu Yera ! 

 
II. DUTEGEREZWA KWITEGURA KWAKIRA UYO MUBATIZO 

UTANGWA NA YESU. 
 A. Dutegerezwa kwitegura mu buryo bw’Impwemu (Ivyak 2:38). 
  1. Dutegerezwa kuvuka ubwa kabiri. 
  2. Dutegerezwa kwatura n’ukureka icaha cacu. 
 B. Dutegerezwa kwitegura mu buryo bwo gutahura. 
  1. Ntidukwiye kureka ngo twemere inkuru zitari ukuri. 
  2. Ahubwo, dutegerezwa kwizera ico Bibiriya yigisha : 
   a. Umubatizo wa Mpwemu Yera n’igikorwa ca none (Ivyak 

2:14-17). 
   b.  Umubatizo wa Mpwemu Yera wateguriwe abizera bose 

(Ivyak 2:38-39). 
   c. Kuvuga mu ndimi uko Mpwemu azitanze ni ikimenyetso 

c’intango kigaragara c’umubatizo wa Mpwemu Yera 
(Ivyak 2:4). 

   d. Umubatizo wa Mpwemu Yera udushikana ku zindi 
ngaruka nziza zidasanzwe (nk’akarorero: ububasha bwo 
gushinga intahe, imigenderanire ishika ya twebwe 
n’Imana, ingabire za Mpwemu Yera, ububasha ku 
badayimoni, n’izindi.). 

   e.  Ni ibanga ritegerezwa kubungwabungwa (Ef 5:18). 
 C.  Dutegerezwa kwitegura mu buryo bw’ibigumbagumba. 
  1. Umutimwa wacu utegerezwa kwitegura kumwakira. 

  2. Dutegerezwa kwipfuza kubatizwa muri Mpwemu Yera 
(Mt 5:6 ; 6:33 ; Yo 7:37-39). 

  3. Dutegerezwa kwizera yuko Yesu azotubatiza muri Mpwemu 
Yera (Ivyak 1:4-5 ; Mk 11:24). 

 
Gusozera n’uguhamagara abaza imbere gusengerwa 

Ni muze kuri Yesu hanyuma mumureke ababatize uyu munsi nyene. 
 

[ JWL ] 

18  Yesu, akiza kandi akabatiza muri Mpwemu Yera 

 
Ubutumwa mu ryungane rimwe : Murashobora kumenya Yesu uhereye 

uyu munsi nk’uwukuraho icaha c’abari mw’insi akongera akababatiza 
muri Mpwemu Yera. 

Intumbero y’ubutumwa : N’uko abanyavyaha bashobora kuza kuri Yesu 
ngo bakizwe maze abizera nabo bakaza kuri we kugira ngo bambikwe 
ubushobozi bwo gushinga intahe. 

Igisomwa : Yohani 1:29-34 
Intangamarara 
 1. Mu gisomwa cacu, Yohani umubatizi ashira ahabona ibintu bibiri 

biranga Yesu nk’umucunguzi : (Ngo Yesu niwe…) 
  a.  « mwagazi w’intama w’Imana akuraho icaha c’abari mw’isi » 

(umurongo wa. 29). 
  b.  « Ni we abatiza muri Mpwemu Yera » (umurongo wa. 33). 
 2  Uyu munsi, murashobora gushika ku kumumenya nk’uwukuraho 

icaha c’abari mw’isi akongera akabatiza ! 
  a. Yahindutse umukiza wacu ku musaraba…igihe yatanga 

ubuzima bwiwe kw’ikimazi kubw’ivyaha vya kiremwa muntu 
wese. 

  b. Niwe Yabatije muri Mpwemu Yera ku munsi wa 
Pentekoti...igihe yasuka Mpwemu wiwe kw’ishengero mu 
ntumbero y’ukuriha ubushobozi bwo kuvuga ubutumwa 
bw’umusaraba kw’isi yose. 

 3.  Muri iki gisomwa, tuza gushimikira cane cane kuri ibi bikorwa bibiri 
vya Yesu no ku nsiguro yavyo kuri twebwe uyu munsi. 

 
I.  HURA NA YESU WE MUCUNGUZI W’ISI. 
 A.  Niwe mwagazi w’Imana. 
  1. Yohani umubatizi yarabimenyekanishije: « Ngo ng’uyu 

umwagazi w’Imana…» (Yo 1:29). 
  2. Yesu niwe Mwagazi w’Imana yitanze nk’incungu y’ivyaha 

vyacu (1Yo 2:2; Yo 3:16). 
  3.  Ashaka ko bose bakizwa (2Pet 3:9). 
 B.  Yarapfuye kugira ngo turonke ubugingo. 
  1.  Yapfuye mu gishingo cacu (2Ko 5:21). 
  2.  Yapfiriye twebwe twese (1Yo 2:2). 
 C.  Mumwemere nk’umukiza wanyu uyu munsi. (Gute ?) 
  1.  Mu kwihana no mu kwizera (Mk 1:15 ; Ivyak 20:21). 
  2.  Ni mwihane ivyaha vyanyu (Ivyak 3:19; 17:30). 
  3.  Mugire ukwizera muri Kristo kuko Niwe wenyene ashobora 

kubakiza (Ivyak 16:31). 

II.  NDABAMENYEKANISHA YESU, WE ABATIZA MURI MPWEMU 
YERA. 

 A.  Niwe atanga Mpwemu Yera. 
  1. Yohani umubatizi yarabitangaje: umurongo wa 33 « niwe 

abatiza muri Mpwemu Yera…» 
  2.  Niwe atubatiza muri Mpwemu Yera, akongera akatwambika 

ubushobozi bwo kuvuga ubutumwa bw’agakiza. 
   a.  Imbere y’uko Pentekoti iba (Ivyak 1:8). 
   b.  Ku munsi wa Pentekoti (Ivyak 2:4, 41, 47). 
   c.  Inyuma y’umunsi wa Pentekoti (Ivyak 4:31, 33). 
  3.  Agomba ko bose bavyumva (Lk 24:47). 
 B. Yatanze Mpwemu Wiwe kugira dushobore kwambikwa 

ubushobozi: 
  1.  Abamaze gukizwa bose bategerezwa kuba ivyabona vyo 

gushinga intahe (Lk 24:48). 
  2. Kubw’ivyo, abamaze gukizwa bose barakeneye ubushobozi 

bwiwe (Lk 24:49). 
  3.  Ategeka abamaze gukizwa bose kwakira Mpwemu wiwe 

(Ivyak 1:4-5). 
 C.  Mumwemere nko uwubabatiza kuri uyu munsi nyene.  
  (Muti gute ?) 
  1.  Ni musabe mu kwizera (Lk 11:9, 13). 
  2.  Mwakire mu Kwizera (Lk 11:10; Mk 11:24). 
  3.  Muvuge mu kwizera (Ivyak 2:4 ; Yo 7:37-39). 
 
Gusozera n’uguhamagara 

Ni muze kuri Yesu ubu nyene kuko Niwe akiza akongera akabatiza 
muri Mpwemu Yera ! 

[ DRM ] 

19  Yesu azobuzuza Mpwemu Yera kugira 
mushobore gushinga intahe 

 
Ubutumwa mu ryungana rimwe : Kristo yipfuza imbere ya vyose yuko 

uwizera wese yuzuzwa Mpwemu Yera akambikwa kandi ubushobozi 
bukenewe bwo kumushingira intahe. 

Intumbero y’ubutumwa : N’uko abizera bose bokwuzuzwa ubushobozi 
butuma bashinga intahe. 

Igisomwa : Ivyakozwe n’Intumwa 1:8 
Intangamarara 
 1.  Yesu yaje mu ntumbero nkuru zibiri Yohani umubatizi yahaye 

agaciro mu gihe c’ibango ryiwe (Yo 1:29-34) : 
  a.  Kugira azane agakiza n’uguharirwa ivyaha. 
  b.  Kugira atwuzuze Mpwemu Yera kugira dushobore kuvuga 

ubutumwa bwiza. 
 2.  Dufatiye ku vyakozwe n’Intumwa 1:8, intumbero y’umubatizo wa 

Mpwemu Yera ni uguhereza abizera ubushobozi bwo kuba 
ivyabona vya Kristo. 

 3.  Uwizera wese yavutse ubwa kabiri ategerezwa gushingira intahe 
Kristo kandi, kubw’ivyo arakeneye kwuzura Mpwemu Yera 
n’ukuguma yuzuye. 

 4. Ku mpera y’ibango ryiwe kw’isi, Yesu yaravuze kenshi ko ari ivyo 
ingirakamaro kwambikwa ubushobozi bwa Mpwemu Yera 
n’ukumushingira intahe. 

 5.  Turaza gushimikira ku bintu bitatu bihambaye vyerekana ko Yesu 
yipfuza imbere ya vyose ko uwizera wese yuzura Mpwemu Yera 
akamushingira intahe. 

 
I.  MW’IJORO YESU YAGUZWEMWO YARAVUZE KO MPWEMU 

YERA AZOZA KANDI KO AZOTUMA INTUMWA ZIHINDUKA 
IVYABONA VYIWE. 

 A. Mw’ijoro Yesu yaguzwemwo, yaravuganye incuro nyinshi n’intu-mwa 
ziwe kw’ijambo ryerekeye umuzo wa Mpwemu Yera no ku gikorwa 
azoza kurangurira muribo (Yohani, ibigabane vya 13-17). 

 B.  Yarababwiye yuko bazorangura ibikorwa nkawe kandi ko 
bazokora n’ibibiruta (ni ukuvuga vyinshi), kuko we yaragiye kwa 
Data (Yo 14:12). 

  1. Ni ivyo ingirakamaro kumenya ko Yesu yagiye kwa data 
kugira Mpwemu aze mu kibanza ciwe (Yo 16:7-8). 

 C. Yabasezeraniye ko azobarungikira Mpwemu Yera niyo bazigama 
ivyagezwe vyiwe (Yo 14:15-20). 

  1.  Icagezwe c’ukuguma i Yerusalemu cagiye kuza inyuma 
y’izuka ryiwe. 

  2.  Yavuzeko Mpwemu yahora ari kumwe nabo kuva ico gihe 
azoca aza kuba muri bo (umurongo wa.17). 

 D.  Haheze igihe kanaka, Yesu yaravuze ubugira kandi ku vyerekeye 
umuzo wa Mpwemu Yera. Iki gihe co, yabwiye abigishwa biwe 
yuko Mpwemu Yera azobasunikira ku gushinga intahe yiwe (Yo 
15:26) 

 
II.  MW’IJORO INYUMA Y’UKUZUKA KWIWE, YESU YARATEGETSE 

ABIGISHWA BIWE KWUZURA MPWEMU YERA 
N’UKUMUSHINGIRA INTAHE (Yo 20:19-22). 

 A. Ku munsi w’ukuzuka kwiwe, Yesu yiyeretse intumwa ziwe 
mw’ijoro atangura kubazeza igikorwa, c’ukuba ivyabona vyiwe 
(umurongo wa. 21). 

 B.  Yabahumekeyeko arababwira ati : « Ni mwakire Mpwemu Year » 
(umurongo wa. 22). 

 C. Birakwiye kumenya y’uko Yesu yavuganye n’abigishwa biwe 
kw’ijambo ry’umubatizo wa Mpwemu n’uko ari nkenerwa ko baba 
ivyabona vyiwe, atari imbere gusa ariko n’inyuma y’urupfu rwiwe.. 

 
III.  IMBERE Y’UKUDUGA MW’IJURU, YESU YAHAYE ITEGEKO 

ABIGISHWA BIWE INCURO ZIBIRI NGO NTIBAVE I 
YERUSALEMU KUGEZA BABATIJWE NA MPWEMU YERA 
BAKAMBIKWA UBUSHOBOZI BWO KUBA IVYABONA VYIWE (Lk 
24:46-49 ; Ivyak 1:4-5).  

 A.  Luka yaranditse izo ncuro zibiri Yesu yatanzemwo iryo tegeko 
yahaye abigishwa biwe.Yari amajambo ya nyuma yiwe;ari navyo 
bigaragaza uruhara ruhamabaye intumwa zaha iryo tegeko. 

  1.  Yesu yipfuza ko abizera bashinga intahe yiwe. 
  2.  Ni naco gituma ari nkenerwa kuri we ko twuzura Mpwemu 

Yera, tukambikwa ubushobozi bukenewe bwo kurangura 
Misiyo yiwe. 

 B. Nimba dukunda Umwami Yesu, tuzumva ijwi ryiwe kandi 
tuzogamburuka icagezwe aduha c’ ukubatizwa muri Mpwemu 
Yera. 

 C. Abigishwa ba mbere,bari barumvise incuro nyinshi Yesu ashimika 
ku kamaro k’umubatizo wa Mpwemu Yera, kandi baragamburutse 
iryo tegeko ryiwe ryo kuguma i Yerusalemu (Ivyak 1:12, 14). 

 D.  Ni mu minsi cumi inyuma yaho, ku munsi wa Pentekoti, niho 
isezerano ryashitse Imana isuka Mpwemu kubagamburutse bose 
kandi bariko barondera guhabwa ubushobozi bwa Mpwemu. 

 E.  Abigishwa bamaze kwuzura Mpwemu Yera ku munsi wa 
Pentekoti, Petero yamenyesheje abari ngaho kw’iyo ngabire ya 
Mpwemu yateguriwe guhabwa abo bose bazihana kandi bazizera 
Kristo (Ivyak 2:38-39). 

Gusozera n’uguhamagara abaza imbere gusengerwa 
 1.  Kuva kera, Yesu ariko ararondera abantu bazizera bakemera 

ingabire yiwe ya Mpwemu Yera. 
 2.  Nimba mwizeye kandi mukaba mwiteguye guhinduka ivyabona 

vyo gushingira intahe Kristo, murashobora, namwe nyene, 
kwuzura Mpwemu Yera uyu munsi. 

 3.  Ni muze mu kwizera musabe Yesu abuzuze Mpwemu Yera. 
 

[ MT ] 

20  Imbizi z’amazi y’ubugingo 

 
Ubutumwa mu ryungane rimwe : Kristo yatumiye bose bafise inyota 

y’ukugira ubushobozi n’ukubaho kw’Imana kwegera n’ukwuzura 
Mpwemu wiwe. 

Intumbero y’ubutumwa : N’uko abizera buzura Mpwemu Yera. 
Igisomwa : Yohani 7:37-39 
Intangamarara 
 1.  Abantu benshi bariko bararondera kugira ubushobozi bwo mu 

buryo bw’impwemu vy’ukuri,ico nico gishobora guhaza ivyipfuzo 
vy’imitima yabo, kubuzuza ubushobozi n’amahoromn’ukubaha 
insiguro y’ubuzima bwabo. 

 2.  Baronderera hose, bakagerageza guhaza ico cipfuzo. 
 3.  Muri Yohani 7, Yesu yatumiye abantu bose barondera kwuzuza 

ikinogo bumva ko kiri mu buzima bwabo, kuza kuri We n’ukwakira 
ingabire ishobora kubahaza. 

 4.  Dushimikire kuri ubu butumire Yesu yaduhaye muri iki gisomwa 
(Yo 7:37-39) : 

 
I.  YESU ATANGA INGABIRE Y’AMAZI Y’UBUGINGO. 
 A.  Iyo ngabire ni iyihe ? 
  1.  Amazi y’ubugingo ni ishusho ya Mpwemu Yera (umurongo 

wa. 39). 
  2.  Yesu yariko yerekana isukwa rya Mpwemu Yera ku munsi wa 

Pentekoti (umurongo wa. 39). 
  3.  Adutumira kuza n’ukunywa (ni ukuvuga kwakira ukubaho 

n’ubushobozi bwa Mpwemu muri twebwe). 
  4.  Imana yarasezeranye kuduhereza iyo ngabire muri aya 

majambo ngo: « nzosuka Mpwemu wanje » (Yow 2:28-29). 
  5.  Imbere y’uko aduga mw’ijuru, Yesu yaremeje yuko isezerano 

ritazoteba gushitswa (Ivya. 1:4-5). 
  6.  Iyo ngabire y’amazi y’ubugingo avuga ni ubushobozi 

bw’Imana kandi ababwakiriye bose bubashikana ku 
guhinduka abakozi bo mu mugambi w’Imana wo kwubaka 
Ubwami bwiwe (Ivyak 1:8). 

  7.  Inzuzi z’amazi y’ubugingo zarasutswe ku munsi wa Pentekoti 
(Ivyak 2:1-4). 

 B.  Ni bande bahawe iyo ngabire ? 
  1. Ingabire ya Mpwemu Yera yahawe abantu bose, bo mu 

mihingo yose. 
  2.  Yesu yavuze kw’azoha iyo ngabire : « uwufise inyota wese » 

hamwe n’« no umwizera wese ». 

  3.  Umusi wa Pentekoti, abari bakoraniye hamwe bose 
barujujwe. Mu kindi gihe gito, Petero yavuze yuko ingabire 
yateguriwe « abo bose Umwami Imana yacu azohamagara » 
(Ivyak 2:39, Bibiriya yera y’ikirundi). 

  4.  Ingabire ya Mpwemu yaratanzwe rero, ni muyemere uyu 
munsi nyene. 

 
II.  INGABIRE Y’AMAZI Y’UBUGINGO N’INGARUKA ZAYO 
 A.  Amazi y’ubugingo aheza inyota y’umushaha. 
  1.  Amazi Yesu atanga ni amazi y’ubugingo. Ni ukuvuga ingabire 

ya Mpwemu w’Imana itwuzuza ubugingo n’ubushobozi bwa 
Kristo. 

  2.  Ukubaho n’igikorwa ca Mpwemu muri twebwe kizotuma 
tugira… 

   a.  …icamwa ca Mpwemu (Ga 5:22-23). 
   b.  …ubushobozi bwo kunesha icaha (Ga 5:16). 
   c.  …ukwemezwa yuko turi abana b’Imana (Ro 8:15-16). 
   d.  …icemezo c’agakiza kacu (Ef 1:13). 
  B.  Intumbero y’Imana ni ukutwuzuza amazi yayo y’ubugingo kugeza 

naho ubushobozi bwa Mpwemu busesekara buvuye mu mitima 
yacu bukazanira abandi ubuzima (Yo 7:38). 

   1.  Inzuzi z’amazi y’ubugingo zizotemba ziva munda yacu. 
   2.  Imana yipfuza kutwuzuza kugira ngo Mpwemu ashobore 

gutemba muri twebwe azanire abandi ubuzima. 
   3.  Nico Yesu yariko aravuga ngaha mu Vyakozwe 

n’Intumwa 1:8. 
   4.  Kristo yipfuza yuko ubuzima bwacu buba igikoresho 

Mpwemu Yera acamwo agatembera kugira arongorere 
mu bugingo abishwe n‘ivyaha bose. 

  C.  Imana igomba yuko izo nzuzi z’ubugingo zitokwigera zikama 
muri twebwe (Yo 7:38). 

   1.  Mpwemu ategerezwa kubaho buri kanya, nk’umupfunda 
utigera uhagarikwa. 

   2.  Niyo mpamvu isezerano rishasha ridutera intege 
ubudasiba kugendeshwa n’ukuyoborwa na Mpwemu Yera 
(Ga 5:25: « nimba tubeshwaho na Mpwemu, tuyoborwe 
kandi na Mpwemu »). 

  3.  Ukubaho ubudahengeshanya kwa Mpwemu mu buzima 
bwacu ni ikimenyetso ntabanduka c’uko ibango ryacu mu 
gikorwa c’Imana ryateye imbere. 

 
III.  DUTEGEREZWA GUSUBIRA KW’ISOKO Y’AMAZI Y’UBUGINGO. 
 A.  Yesu niwe soko y’ayo mazi y’ubugingo nico gituma yavuze ngo: « 

naze kuri jewe » (Yo 7:37). 

  1.  Ni isoko kuko Mpwemu Yera ni Mpwemu Wiwe. 
 B.  Kuko tuzi ko Yesu ariwe soko ya Mpwemu Yera, nico gituma 

dutegerezwa kumwegera kugira turonke Mpwemu. Ni we 
wenyene ashobora kuduhereza iyo ngabire. 

 C.  Yesu yavuze ngo : « nimba mufise inyota, ni muze kuri jewe ». 
  1.  Twovyifatamwo gute? Ni mu kugira ukwizera muri we. 
  2.  Kuko Yesu yavuze ngo: « Unyizera ». 
 D.  Aha rero, vyerekana ko dutegerezwa kwemera yuko atwuzuza 

Mpwemu Yera. 
  1.  Yesu atumira abantu bose kuza kuriwe n’ukunywa. Bisigura 

yuko akeneye kutwuzuza. 
  2.  Reka rero dufatire k’uco Yesu yavuze. Wizere amajambo 

Yiwe; umwiyegereze arakwuzuza. 
 
Gusozera n’uguhamagara abaza imbere gusengerwa 

Nimba ufise inyota y’Imana, aho rero aragutumiye ngo umwegere 
unywe Muze kandi mwuzure kuva uyu munsi. 

 
[ MT ] 

21  Ikintu ca nkenerwa mw’ishengero uyu munsi 

 
Ubutumwa mu ryungane rimwe : Umubatizo wa Mpwemu Yera ni 

ibanga rya nkenerwa k’umukristo wese. 
Intumbero y’ubutumwa: N’uko abizera bose babatizwa na Mpwemu 

Yera. 
Igisomwa: Ivyakozwe n’Intumwa 1:1-8 
Intangamarara 
 1.  Ni igiki gihambaye ca nkenerwa mw’ishengero uyu munsi ? 
 2.  Ica nkenerwa mw’ishengero uyu munsi, n’uko umunyeshe-ngero 

wese yambikwa ubushobozi bwa Mpwemu Yera. 
 
I.  IMPAMVU ZITANU ZITUMA MVUGA, KUBWANJE, K’UMUBATIZO 

WA MPWEMU YERA ARI ICANKENERWA MW’ISHENGERO UYU 
MUNSI 

 A.  Ni ubutumwa bwa nyuma Yesu yabwiye ishengero. 
  1.  Yesu yari gushobora kuvuga ibindi bintu vyinshi… 
   a.  yari gushobora kubabwira ivyerekeye ikura ry’ishengero, 

imigenderanire hagati y’abakristo ubwabo, icicumi 
n’ibindi… 

  2.  Ariko yahisemwo kwisanzura ku vyerekeye Mpwemu Yera no 
kugukenerwa kwiwe (Ivyak 1:8). 

 B.  Ni ijambo ry’ubutumwa na Paulo yabwiye babigishwa 12 
b’abanyefeso (Ivyak 19:1-7). 

  1.  Paulo yategekanya kuvuga ubutumwa muri Efeso no muri 
Aziya ntoya yose (raba: Ivyak 19:10.). 

  2.  Kubw’ico, ng’uku uko Paulo yabwiye Abanyefeso agishitseyo: 
«Mwarahawe Mpwemu Yera igihe mwizera?» 

  3.  Kugira bashobore kugira uruhara mw’ivugabutumwa ryo muri 
Efeso no muri Aziya ntoya, bari bakwiye kubanza kwuzura 
ubushobozi bwa Mpwemu Yera. 

 C.  Na Mariya, nyina wa Yesu, yategerezwa kubatizwa muri Mpwemu 
Yera. 

  1.  Imbere y’umunsi wa Pentekoti, Mariya, nyina wa Yesu nawe 
nyene yararoreye ari kumwe n’abandi kugira aronke Mpwemu 
Yera (Ivyak 1:13-14). 

  2.  Mwibuke y’uko, mu bagore bose bo kw’isi, yari yaratoranijwe 
kuvyara Kristo (Lk 1:28, 35). 

  3.  Nimba yarakeneye kubatizwa na Mpwemu Yera, mbega 
ntibirushiriza twebwe kubikenera, natwe. 

 D.  Niryo isezerano ryonyene dusanga muri Bibiriya ryataziriwe ko ari 
Isezerano rya Data. 

  1.  Musome Ivyak 1:4. Mwihweze akajambo « rya ». 

  2.  Ivyo vyerekana yuko umubatizo wa Mpwemu Yera ari 
igikorwa gihambaye kandi ciharije kiva ku Mana. 

 E.  Yesu ubwiwe yahisemwo gukorera ibango ryiwe mu bushobozi 
n’ugusigwa na Mpwemu Yera. 

  1.  Ubushobozi bwa Mpwemu Yera bwamwururukiyeko igihe 
yabatizwa mu mazi (Lk 3:21-22) ; hanyuma, ku murongo 
ukurikira, dusoma y’uko yaciye : « atangura ibango ryiwe ». 

  2.  Yatanguye ibango ryiwe amaze kwambikwa ubushobozi bwa 
Mpwemu Yera (Lk 1:14, 16-19). 

  3.  Yaranguye ibango ryiwe mu bushobozi bwa Mpwemu Yera 
(Ivyak 10:38). 

  4.  Yabikoze gurtyo kugira ngo natwe tuze turangure ibikorwa 
vy’amabango yacu twisunze akarorero kiwe (Yo 14:26). 

 F.  Kimwe cose muri ivyo twavuze cerekana akamaro k’umubatizo wa 
Mpwemu Yera. 

 
II.  IKIBAZO KIMWE : KUKI UMUBATIZO WA MPWEMU YERA UFATA 

IKIBANZA GIKOMEYE MU BUZIMA BW’UMUKRISTO WESE ? 
 A.  Ni isoko y’ubushobozi bw’umukristo mu buzima bwiwe n’igikorwa 

ciwe (Ivyak 1:8). 
  1.  Nico gituma itegeko rya nyuma Yesu yaritanze avuga ngo : « 

ntimuve mu gisagara kugeza aho muzambikirwa ubushobozi 
buvuye mw’ijuru » (Lk 24:49 ; Ivyak 1:4-5). 

 B.  Umubatizo wa Mpwemu Yera ugira ingaruka nziza kuri buri mero 
y’ubuzima rukristo bwanyu. 

  1.  Uburyo mushingira Yesu intahe (Ivyak 1:8; 4:31). 
  2.  Uburyo mutahura Ijambo ry’Imana (Yo 14:26; 16:13). 
  3.  Urukundo mukunda Imana n’abandi (Rom 5:5). 
  4.  Uburyo muhimbaza Imana (Yo 4:23). 
  5.  Ubuzima bwanyu bw’amasengesho (Rom 8:26-27). 
  6.  Intsinzi yanyu ku bigeragezo n’icaha (Rom 8:4-8). 
 
III.  INGENDO WOKURIKIZA KUGIRA WUZURE MPWEMU YERA UYU 

MUNSI NYENE. 
 A.  Saba Imana ikwuzuze (Lk 10:9, 13). 
 B.  Akira iyo ngabire mu kwizera (Lk 11:10 ; Mk 11:24). 
 C.  Umva ukubaho kwiwe muri wewe n’ukukwuzuza (Ivyak 10:44). 
 D.  Duza ijwi ryawe kugira bitume Mpwemu avugira muri wewe (Ivyak 

2:4). 
 
Gusozera n’uguhamagara abaza gusengerwa 
 1.  Umubatizo wa Mpwemu Yera ni ibanga rihamabaye umukristo 

ashobora kubamwo. 
 2.  Ni muze ubu nyene mwuzure Mpwemu Yera.    [ DRM ] 

22  Imana itanga ititangiye itama 

 
Ubutumwa mu ryugane rimwe: Imana irasuka mu bugwaneza Mpwemu 

wayo ku bamumusavye bose. 
Intumbero y’ubutumwa : N’uko abizera buzuzwa Mpwemu Yera 

bakiyemeza kuvuga ubutumwa ku bantu bose. 
Igisomwa : Ivyak 10:34-47 
Intangamarara 
 1.  Igisomwa cacu kivuga inkuru y’ingene Imana yasutse ku bwinshi 

Mpwemu wayo ku bapagani. 
 2.  Iyi nkuru ifatira ku bantu babiri bakuru bakuru : Kuri Petero, 

umuyahudi, na Koroneriyo, umupagani. 
  a.  Mpwemu Yera niwe yateguye abo bagabo babiri kugira bahure : 
  b.  Yabanje ategura ukwizera kwa Koroneriyo. 
  c.  Yagomba guhangana n’ivyiyumviro bibi Petero yarafise ku 

bapagani. 
 3.  Iyi nkuru yerekana ubugwaneza buhambaye bw’Imana mu buryo 

butatu : 
 
I.  IMANA NTITONESHA. 
 A.  Imana yigishije Petero icigwa. 
  1.  Yamuhaye iyerekwa (Ivyak 10:9-16). 
  2.  Ico Petero yakuye muri iryo yerekwa ni iki yavuze muri iri 

jambo ngo: « Imana yanyeretse ko hatogira umuntu nita 
ikizira canke igihumanye? » (umurongo wa 28). 

 B.  Ntidukwiye kwigera twibagira kw’Imana ikunda abantu bose. 
  1.  Ntikundwakaza umurwi umwe gusumba uwundi. 
  2.  Yarakunda co kimwe abayuda n’abapagani. 
  3.  Irakunda n’abantu bayigiza kure yabo. 
  4.  Imana ishimwe ! Mu buntu bwayo yaradushize muri urwo 

rutonde natwe. 
 C.  Kubw’ivyo, nk’abaserukira Imana, ntidukwiye gutonesha abantu 

bamwe gusumba abandi. 
  1.  Dutegerezwa gukunda abantu bose. 
  2.  Dutegerezwa kugira umutima mwiza tukabwira ubutumwa 

abantu bose. 
 
II.  IMANA ISUKA MPWEMU WAYO KU MAHANGA YOSE. 
 A.  Muri iyi nkuru yacu, Imana yasutse Mpwemu Wayo ku bari ngaho 

bose, ku Bayahudi no ku banyamahanga.  
  1.  Petero arababwira ko Imana yasize amavuta Yesu ikoresheje 

Mpwemu Yera (umurongo wa. 38). 

  2.  Mu nyuma, « Petero akiriko aravuga ayo majambo, Mpwemu 
Yera yaciye amanuka aja ku bariko barumva iryo jambo bose 
» (umurongo wa. 44). (Mpwemu Yera yamanukiye ku bagabo 
b’abayuda bari bazananye na Petero no ku banyamahanga 
bose bari bakoraniye mu nzu ya Koroneriyo.) 

  3.  Abo bagabo b’abayuda bari bazananye na Petero 
baratangaye cane igihe babona kw’Imana isutse Mpwemu 
wayo « no ku banyamahanga » (v. 45). 

  4.  None bamenye kw’abanyamahanga bujujwe Mpwemu Yera nabo 
gute? nuko « babumvise bavuga izindi ndimi bahimbaza Imana». 

 B.  Menya y’uko inkomezi za Mpwemu Year ari izikora: 
  1.  Yesu « yagendagenda hirya no hino akora ivyiza agakiza 

abarwaye, agakiza n’abo bose wa murwanizi atwaza 
amanyama » (umurongo wa 38). 

  2.  Petero, yahoze ari umunyabwoba, yaciye avuga ubutumwa 
n’ubushobozi. 

  3.  Ivyo vyabaye nkuko isezerano ryavuga, Ivyak 1:8. 
 C.  Igihe tubatijwe na Mpwemu Yera, turonka ubushobozi butuma… 
  1.  …tubwira ubutumwa abantu bose. 
  2.  …dukora ibitangaza, dukiza tukabohora. 
  3.  …twugurura amashengero. 
 
III.  IMANA IDUTEGEKA KUBWIRA UBUTUMWA AMAHANGA YOSE. 
 A.  Mw’ijambo ryiwe, Petero avuga ngo : 
  1. « Turi ivyabona vy’ivyo Yesu Kristo yakoze vyose » 

(umurongo wa. 39). 
  2.  « Yesu yadutegetse kubwira ubutumwa abantu 

n’ukubamenyesha yuko ariwe Imana yashinze kuba 
umucamateka w’abariho n’abapfuye »(umurongo wa. 42). 

 B.  Dusabwa kuba ivyabona vya Kristo ku bantu bose (Ivyak 1:8). 
  1.  Dusabwa kubwira ubutumwa abantu bose. 
  2.  Dusabwa kuvugira ubutumwa ahantu hose. 
 C.  Ko dusanzwe tuziko abantu bose bazocirirwa urubanza, bose rero 

bakwiye kwumva ukuri (umurongo wa.42). 
  1.  Dutegerezwa kwihutira kurangura ico gikonkwane kuko Yesu 

agiye kugaruka vuba ! 
  2.  Dutegerezwa kuvuga ubutumwa guhera uyu munsi nyene. 
  3.  Kandi dutegerezwa kubikora mu bushobozi bwa Mpwemu 

Yera (Ivyak1:8). 
 
Gusozera n’uguhamagara abaza imbere gusengerwa 
 1.  Ni muze kandi mwuzuzwe kugira ngo muhabwe ubushobozi 

bukenewe mushobore kubwira ubutumwa imishaha yatakaye mu 
vyaha.               [ EL ] 

23  Ubushobozi bw’iryo sezerano 

 
Ubutumwa mu ryungane rimwe : Umwe wese ategerezwa kwakira iryo 

sezerano nkuko vyahanuwe n’uwavugishwa n’Imana Yoweli. 
Intumbero y’ubutumwa : N’uko abizera bose buzuzwa Mpwemu Yera. 
Igisomwa : Yoweli 2:28-29 
Intangamarara 
 1.  Mwoba mwipfuza kuba : mu magara meza canke kurya nabi, 

kubaho mu musesekara canke mu bukene, kuba abize canke 
kuba abatigeze bigishwa, gutegurwa canke gufatirwaho utazi na 
kimwe, kuba uwingirakamaro canke kuba utagira ikimazi na 
kimwe mu rugamba rwo kurwanya Satani ? 

 2.  Igisomwa cacu kivuga kuri ibi bibazo bihambaye. 
 3.  Yoweli yavuze umuzo wa Mpwemu Yera ku bari n’umubiri bose. 
 4.  Tugira turabire hamwe ivy’iryo sezerano mu nzira zine : 
 
I.  ISEZERANO MURI KAHISE KO GUSENGA 
 A.  Mw’isezerano rya kera, Pentekoti yitwa « umunsi mukuru 

w’iyimbura rya vyose » (Kuv 34:22). 
  1.  Waba inyuma y’imisi mirongo itanu inyuma y’umunsi wa 

Pasika. 
  2.  Uretse n’ivyo, ijambo Pentekoti risigura igiharuro « mirongo 

itanu ». 
 B.  Witwa kandi umunsi w’umushuzo canke w’intangamarara (Kuv 

23:16, 19). 
  1.  Wahimbazwa nk’umunsi wo gushikana ivyimburwa vy’intete 

vy’umushuzo. 
  2.  Ku munsi wa Pentekoti, niho Imana yatanguye kwambika 

ishengero ubushobozi bukenewe bwo kwinjiza ibindi vyimburwa 
mw’ishengero, nivyo vyimburwa ry’imishaha yo mw’isi yose 
kubwo Ubwami bw’Imana (Ivyak 1:4-5, 8 ; 2:1-13). 

 C.  Pentekoti ni ishitswa ry’ubuhanuzi bwa Yoweli (Yow 2:28-29) 
  1.  Ku munsi wa Pentekoti, Petero yaravuze kuri Yoweli 

mw’ijambo ryiwe (Ivyak 2:17-18). 
  2.  Uyu munsi, umubatizo wacu wa Mpwemu Yera uzotuzanira… 
   a.  …igaragazwa ry’ingabire z’ubuhanuzi. 
   b.  …gusigwa gusesekaye kwo muri Mpwemu. 
   c.  …ubweranda, ubugamburutsi n’ubugororotsi. 
   d.  …kwubaha Imana kw’ibwina mu mitima yacu. 
   e.  …kwiyegurira Imana cane n’igikorwa cayo. 
   f.  …urukundo rw’ibwina muri twebwe dukunda Yesu, 

hamwe n’ugukunda ijambo ryiwe n’abazimiye. 

   g.  …ububasha bwo gushinga intahe n’ukubaho ubuzima 
bujanye n’inyigisho za Kristo. 

 D.  Igihe abigishwa buzuzwa Mpwemu Yera, bahawe kuvuga izindi 
ndimi (Ivyak 2:4 ; 10:46 ; 19:6). 

  1.  Dushobora kwitega gukora nk’ivyo uyu munsi. 
  2.  Kuvuga mu ndimi ni ikimenyetso cerekana yuko twasizwe 

amavuta ngo tube ivyabona vya Kristo vyuzuye Mpwemu 
Yera (Ivyak 1:8). 

 
II.  IRYO SEZERANO MURI KAHISE KA VUBA 
 A.  Imana yasubiriye gusuka Mpwemu wayo ubugira kandi mu mwaka 

wa 1906, ahantu hitwa kw’ibarabara Azusa, i Los Angeles, muri 
Californie (muri Leta Zunze Ubumwe za Amerika). 

  1.  Iryo kanguro ryabaye ryari rirongowe n’umuvugabutumwa 
w’umwirabure wo muri Leta zunze ubumwe za Amerika yitwa 
kw’izina rya William J. Seymour. 

  2.  William J. Seymour yavuga ubutumwa ku mubatizo wa 
Mpwemu Yera. 

  3.  Muri ubwo butumwa yavuga, niho havuyemwo iryo kanguro 
rikomeye bataziriye «ikanguro ryo kw’ibarabara». 

 B.  Ikanguro ry’i Azusa ryahavuye rikwira kw’isi yose. 
  1.  Uyu munsi, abantu barenga imiriyoni 600 kw’isi yose 

barahawe iryo sezerano rya Mpwemu. 

Akajambo k’umwanditsi : Murashobora gusoma inkuru za William J. 
Seymour n’izerekeye iryo kanguro ryo kw’ibarabara Azusa mu gitabo 
citwa « D’Azusa à l’Afrique, et de l’Afrique aux Nations » niho uca 
ubona ingaruka vyagize muri Afrika. Mushobora mbere n’ugusohora 
ico gitabo ataco murishe ku mamashine ngurukana bumenyi kuri site 
yitwa Décennie de la Pentecôte ukandika ( hanyuma / canke 
ugafyonda kuri) http://www.decadeofpentecost.org/e-books.htm uca 
ubona ico gitabo. 

 
III.  ISEZERANO MU MATEKA YACU  
 A.  Dutegerezwa kwemera amasezerano ya Mpwemu Yera mu 

mateka yacu. 
 B.  Igihe tubikoze, ubuzima bwacu bugira ingaruka nziza, 

nk’akarorero duca tugira, 
  1.  ububasha bwo kwirukana abadayimoni (Mt 12:28 ; Éf 6:12). 
  2.  ukwumva ijwi rya Mpwemu Yera mu buryo butomoye 

(Yes 30:21). 
  3.  ubushobozi bwo gushingira Kristo intahe. 
   a.  Intumbero nyamukuru y’umubatizo wa Mpwemu Yera 

n’ukuduha ubushobozi bwo kuba ivyabona 
vy’ingirakamaro (Ivyak 1:8). 

http://www.decadeofpentecost.org/e-books.htm

   b.  Kristo yipfuza yuko tuba ivyabona vyiwe mu buzima 
bwacu n’ibibugize. 

   c.  Dutegerezwa kwifatanya na Kristo kugeza n’aho abo 
duhura n’abo tubana bamubonera muri twebwe ! 

 
Gusozera n’uguhamagara 
 1.  Umwe wese muri twebwe arakeneye ubushobozi bwa Mpwemu 

Yera kugira ngo ahinduke icabona c’ingirakamaro ca Kristo. 
 2.  Umwe wese muri twebwe arakeneye kugira ibanga ryiwe rya 

pentekote. 
 3.  Ni muze uyu munsi kandi mwakire « Ubushobozi bw’iryo sezerano 

» mu buzima bwanyu. 
 

[ KK ] 

24  Isengesho rimanura Mpwemu 

 
Ubutumwa mu ryungane rimwe : Dushobora gusenga ku buryo 

Mpwemu Yera amanukira ku buzima bwacu hanyuma akigaragaza 
mu makoraniro yacu, agashoboza abizera guhinduka ivyabona 
vyuzuye Mpwemu Yera. 

Intumbero y’ubutumwa : N’uko abizera basenga Imana bakakira 
ubushobozi bwa Mpwemu Yera wiwe akabaha ukwemezwa yuko 
bahindutse ivyabona vy’ingirakamaro vya Kristo. 

Igisomwa : Ivyak 4:23-31 
Intangamarara 
 1.  Mu gitabo c’ivyakozwe n’Intumwa, isengesho rirajana n’umubatizo 

wa Mpwemu Yera (Uburorero : Ivyak 1:14; 8:17; 9:11; 10:2, 9; 
19:6). 

 2.  Igisomwa cacu nico co nyene mu gitabo c’Ivyakozwe n’Intumwa 
kirimwo ibigize isengesho abizera basenze mu ntumbero 
y’ukuronka Mpwemu Yera. 

 3.  Ni isengesho rituma Mpwemu Yera asiga amavuta abizera 
bakaronka ubushobozi mbere abatari bake bakigarura. 

 4.  Muri aka kanya, tugiye kurabira hamwe ivy’iryo sengesho 
ry’inkomezi : 

 
I.  RYARI ISENGESHO BOSE BARIMWO. 
 A.  Nta muntu numwe yariko arasenga we nyene ngo abandi 

bumvirize bongere batange ivyiyumviro vyabo. 
 B.  Ahubwa bose bariko barasenga (umurongo wa. 24). 
 C.  Natwe nitwaba dushaka ko Mpwemu Yera asukwa akadudubiza 

mu nda zacu mu nkomezi dutegerezwa gusenga twese uko tuba 
tungana aho hantu dukoraniye. 

 
II.  RYARI ISENGESHO RYEREKEJWE KU MANA. 
 A.  Igihushane c’iri sengesho n’ayandi asengwa muri iki gihe, n’uko 

amasengesho menshi usanga, uyu musi, atumbereye ivyipfuzo 
n’ibibazo vy’abantu ubwabo. Ariko iryo sengesho ryoryo ryari 
ritumbereye ku bubasha n’ubukuru bw’Imana (imirongo ya. 24b-
25). 

 B.  Isengesho rishobora kuzana ubushobozi bwa Mpwemu Yera ni 
isengesho ritumberejwe ku Mana. 

 
III.  RYARI ISENGESHO RIHA ICUBAHIRO KRISTO. 
 A.  Isengesho ryabo ryari rihagaze ku bugombe n’igikorwa ca Kristo 

(imirongo ya. 26-28). 

 B.  Isengesho rimanura Mpwemu rishimikira ku bugombe n’igikorwa 
ca Kristo. 

 
IV.  RYARI ISENGESHO RITUMBEREYE MISIYO Y’IMANA 
 A. Ntibasavye kubohoka ariko basavye kuronka icemezo kugira 

barangure Misiyo y’Imana (umurongo wa. 29). 
 B.  Isengesho rizana Mpwemu Yera w’Imana mu buzima bwcu no mu 

makoraniro yacu ni isengesho ritumbereye kuri Misiyo y’Imana. 
 
V. RYARI ISENGESHO RYAHAMAGARA MPWEMU YERA. 
 A. Isengesho ryabo ryahamagara Mpwemu Yera ngo yerekane 

Ubushobozi bwiwe akoresheje utwumiza n’ibitangaza. 
  1.  Ivyo bimenyetso vyemeza ubutumwa bwiza bavuga n’ubushizi 

bw’amanga (umurongo wa. 30). 
  2.  Aha bavuga ngo : « ikiganza c’Umwami » bagomvye kuvuga 

Mpwemu Yera (raba Éz 8:1; Lk 11:20; Ivyak 13:11). 
 B.  Dutegerezwa gusaba Mpwemu Yera dushize amanga kuza kuri 

twebwe ngo atwuzuze yongere agaragaze ubushobozi bwiwe mu 
nda zacu. 

 
VI.  RYARI ISENGESHO RIKOZWE MU KWIZERA. 
 A.  Bari biteze mu buryo bwuzuye kw’Imana ibumva ikishura 

ugusenga kwabo 
 B.  Isengesho rimanura Mpwemu Yera w’Imana ni isengesho rikozwe 

mu kwizera. 
 
VII. NI ISENGESHO IMANA YISHUYE. 
 A.  Imana yarishuye isengesho ryabo mu kugaragaza ubushobozi 

n’ukubaho kwayo hamwe no mu kubuzuza Mpwemu wiwe, yaje 
kubagira ivyabona bidatinya birongowe na Mpwemu (Imirongo ya. 
31, 33). 

 B.  Natwe nyene, bene ayo masengesho ashobora kandi kutwambika 
Ubushobozi Bwayo kugira ngo dushobore guhinduka ivyabona 
vy’ingirakamaro vyo gushingira intahe Kristo. 

 
Gusozera n’uguhamagara abaza imbere gusengerwa 

Muze dusenge kugira Mpwemu yuzure umwe wese muri twebwe uyu 
munsi.         
               

[ DRM ] 
  



74 
 

25  Ishitswa ry’isezerano 

 
Ubutumwa mu ryugane rimwe : Murashobora kwakira isezerano rya 

Mpwemu Yera mukongera kandi mukambikwa ubushobozi bukenewe 
kugira murangure igikorwa ca Yesu. 

Intumbero y’ubutumwa : N’uko abizera buzura Mpwemu Yera bakakira 
n’ubushobozi bukenewe bwo gukorera Imana. 

Ibisomwa : Abac 3:10-11 ; Yoweli 2:28-29 ; Ivyakozwe n’Intumwa 1:5 
 
Intangamarara 
 1.  Mw’isezerano rya kera, Mpwemu w’Imana yarasukwa ku bantu 

badasanzwe, mu bihe kanaka bizwi no mu ntumbero zidasanzwe. 
 2.  Uburorero bune bwakuwe mu gitabo c’abacamanza bwerekeye 

aba bakurikira: 
  a.  Otineyeli (Abac 3:10) 
  b.  Gidiyoni (Abac 6:34) 
  c.  Yefuta (Abac 11:2) 
  d.  Samusoni (Abac 13:25 ; 14:6 ; 14:19 ; 15:14) 
 3.  Abo bantu bahawe Mpwemu kugira abashoboze kurangura 

igikorwa Imana yari yabahamagariye.. 
 
I.  ABAHANUZI BARASEZERANYE Y’UKO UMUNSI UMWE IMANA 

IZOSUKA MPWEMU WAYO KU BARI N’UMUBIRI BOSE 
 A.  Isezerano ryavuzwe na Yoweli (Yow 2:28-29). 
 B.  Isezerano ryavuzwe na Yohani umubatizi (Lk 3:15-16). 
 C.  Isezerano ryavuzwe na Yesu ubwiwe (Ivyak 1:5). 
 
II.  ISHITSWA RYIRYO SEZERANO UBWA MBERE RYABAYE KU 

MUNSI WA PENTEKOTI (Ivyak 2:1-4). 
 A.  Ivyo kwihwezwa. 
  1.  Mpwemu yamanukiye ku bari ngaho bose (Ivyak 2:3). 
  2.  Bose bujujwe Mpwemu Yera baciye batangura kuvuga izindi 

ndimi, uko Mpwemu yari abahaye kuzivuga (Ivyak 2:4). 
  3.  Bahindutse ivyabona vy’ubushobozi vya Yesu (Ivyak2:14 

n’imirongo ikurikira). 
 B.  Icigwa twokuramwo aha n’uko: Umwami Imana yama ashitsa 

isezerano ryiwe ! 
 
III.  TUBONERA MU GITABO C’IVYAKOZWE N’INTUMWA KW’IRYO 

SEZERANO RYASHITSE KENSHI. 
 A.  Ni isezerano ry’abantu b’Imana bose (Ivyak 2:28-29). 
 B.  Niryo abantu b’Imana bose bari ahantu hose (Ivyak 1:8). 
  1.  Iryo sezerano ryarashitse i Samariya (Ivyak 8:17-18). 

  2.  …hanyuma i Sezariya (Ivyak 10:44-46). 
  3.  …hanyuma i Efeso (Ivyak 19:6). 
 C.  Mpwemu Yera yatuma abamwakiriye bashinga intahe ya Misiyo 

mu nkomezi. 
 
IV.  IRYO SEZERANO RYARASHITSE KW’IBARABARA AZUZA. 
 A.  Inkuru y’ikanguro kw’ibarabara Azuza. 
 B.  Ryabaye intango y’ukubaho kw’umuryango w’igipentekoti w’iki 

gihe ca none. 
 C.  Ryatumye umuryango w’abamisiyoneri wo kw’isi utangura 

kubaho. 
 D.  Ryarakwiragiye vyihuta muri Afrika. 
 
V.  IRYO SEZERANO RIRIKO RIRASHITSWA MURI AFRIKA YOSE 
 A.  Ibihumbi vy’abantu benshi baramaze kwuzuzwa. 
 B.  Iryo sezerano ririko riraranguka n’uyu munsi aha i Burundi 

mw’ishengero ry’Imana ry’unzubumwe (Burundi Assemblies of 
God Fellowship, BAGF). 

 C.  Kubw’ivyo, ishengero ririko rirabana inkomezi z’ugushingira Yesu 
intahe. 

 
VI.  IRYO SEZERANO NI IRYANYU UYU MUNSI. 
 A.  Yesu adutegeka kurindira isezerano ko rishika (Ivyak 1:4). 
 B.  Umwe wese muri twebwe ategerezwa kwambikwa ubwo 

bushobozi kugira bimukundire kw’avuga ubutumwa kugeza Yesu 
agarutse. 

 C.  Uyu munsi, ni mwebwe muriko murabwirwa. 
  1.  Ni mwakire iryo sezerano uyu munsi nyene (Ivyak 2:38-39). 
  2.  Hanyuma, mushobore kuvuga ubutumwa n’ubushizi 

bw’amanga (Ivyak 1:8). 
 
Gusozera n’uguhamagara abaza imbere gusengerwa 
 1.  Ni muze ubu nyene kandi mwitege kw’isezerano ribashikako 

namwe uyu munsi mu buzima bwanyu. 
 2.  Ni musaba murahabwa (Lk 11:9-10). 
 3.  Ni mwizera, murabona ubwiza bw’Imana. 
 

[ DM ] 

26  Isezerano rya Pentekoti 

 
Ubutumwa mu ryungane rimwe : Igihe tugomba kurangura igikorwa 

c’Imana,dutegerezwa gukoresha uburyo Imana ikoresha, ni ukuvuga 
mu bushobozi bwa Mpwemu Yera. 

Intumbero y’ubutumwa : N’uko abizera bashobora kwambikwa 
ubushobozi bukenewe bwo kurangura igikorwa c’Imana. 

Ibisomwa : Yoweli 2:28-31 ; Ivyakozwe n’Intumwa 1:4-8 ; 2:1-4 
Intangamarara 
 1.  Imana yaratujeje igikorwa. 
 2.  Yaraduhaye ubushobozi bukenewe bwo kurangura ico gikorwa, ni 

ukuvuga ubushobozi bwa Pentekoti. 
 3.  Muri ico gisomwa, turaza gushimikira kuri iri sezerano rya 

Pentekoti. 
 
I.  INGABIRE Y’ISEZERANO RYA PENTEKOTI 
 A.  Yoweli yaravugishijwe yuko umunsi umwe Mpwemu Yera 

azosukwa ku bari n’umubiri bose (Yow 2:28-29). 
  1.  Irivuga «Gusuka» ritanga igicapu kimeze nk’isegenya ry’amazi. 
  2.  Ijambo « abari n’umubiri bose » ryerekana kw’isezerano 

ryahawe abantu bakuze n’urwaruka, abagabo n’abagore, 
abatunzi n’aboro. 

 B.  Yesu yaravuze na we nyene kuvya Pentekoti (Lk 24:49). 
 C.  Turashobora kwemera tudakekeranya kw’Imana ishitsa 

amasezerano yayo (Guh 23:19). 
 
II.  ISHITSWA RY’ISEZERANO RYA PENTEKOTI 
 A.  Ishitswa ry’isezerano rya Pentekoti ubwa mbere na mbere 

ryabaye umunsi wa Pentekoti (Ivyak 2:1-4). 
  1.  Tubibonera kuvyo Petero yavuze ngo : « ivyo ni ivyari 

vyaravuzwe » (Ivyak 2:16). 
 B.  Dusoma, mu gitabo c’ivyakozwe n’Intumwa, yuko isezerano 

ryabandanije rishitswa incuro nyinshi (Ivyak 4:8 ; 4:31 ; 8:17-18 ; 
9:17-18 ; 10:44-46 ; 19:6). 

 C.  Imana yipfuza kubandanya irangura iryo sezerano iminsi yose no 
muri iki gihe. 

 
III.  INGARUKA Y’ISHITSWA RY’ISEZERANO RYA PENTEKOTI 
 A.  Bose buzuzwa Mpwemu Yera. 
  1.  « Kubatizwa » bisigura kwibizwa wese. 
  2.  Ni nkuko bibiza impuzu mw’irangi kugeza igihe ihindurira 

ishusho yayo. 

  3.  Iri ni ibanga ryahinduye rwose abigishwa. 
  4.  Natwe nyene, turahindurwa na Mpwemu Yera. 
 B.  Ngizi impinduka zikurikira zizoba : 
  1.  Tuzovuga mu ndimi nsha (Ivyak 2:4). 
  2.  Tuzokwambikwa ubushobozi bukenewe kugira dushinge 

intahe (Ivyak 1:8 ; 2:40-41, 47). 
  3.  Tuzoba abakoreshwa utwumiza n’ibitangaza (Ivyak 2:43). 
  4.  Tuzotangura guteza imbere muri twebwe ingeso zisa ni iza 

Kristo (Ga 5:22-23). 
  5.  Ingabire za Mpwemu Yera zizogaragara mu buzima bwacu 

(1Ko .12:8-10). 
  6.  Tuzorangura ibango rigaragaza ivyamwa rirongowe n’ 

ubushobozi bwa Mpwemu Yera ( nkuko vyabaye mu vyagiye 
birashika dusoma mu gitabo c’ivyakozwe n’Intumwa). 

 
IV.  KUZIGAMA ISEZERANO RYA PENTEKOTI 
 A.  Dutegerezwa gukora ku buryo ubuzima bwacu bwama bwuzuye 

Mpwemu Yera. 
  1.  Dutegerezwa kwiga kugendeshwa na Mpwemu Yera (Ga 5:25). 
  2.  Dutegerezwa kugumira mu migenderanire mwiza n’Imana. 
 B.  Dutegerezwa kuguma tunagurwa na Mpwemu Yera mu kutubatiza 
  1.  Raba Ivyakozwe n’Intumwa. 2:4 ; 4:8, 31 ; 13:9. 
  2.  Abanyefeso 5:18 hatwigisha kubandanya twuzura Mpwemu Yera. 

(Raba neza : mu nzandiko z’ikigiriki, Ijambo rivuye mu rivuga « 
nimwuzure » ryahadikirijwe muri kubu kabandanya.) 

 C.  Mu vyerekana ubuzima bwuzuye Mpwemu habonekamwo… 
  1.  …impwemu y’ukwiyegurira Imana rwose. 
  2.  …umugenzo ubandanya wo gusenga mu ndimi (1Ko 14:18). 
  3.  …ubuzima bukomoka mu gitangaza. 
  4.  …ibango rirangwa n’igitangaza. 
  5.  …ubuzima burangwa n’intahe y’inkomezi (Ivyak 1:8). 
 
Gusozera n’uguhamagara abaza imbere gusengerwa 
 1.  Umwe wese muri twebwe ategerezwa kwakira iryo sezerano rya 

Mpwemu Yera uyu munsi. 
 2.  Ni muze, ni musabe kandi mwakire mu kwizera (Lk 11:8-13). 

 
[ JI et NO ] 

 
Ubu butumwa bwavuye mu cigwa ca 4 kivuga ku mubatizo wa Mpwemu Yera 
(Pentekoti) cashizwe ahabona muri The Relevance of the Holy Spirit in Today’s 
Church ca pasteur et docteur John O. Ikoni et du pasteur Neubueze O. Oti. (Aba, 
Nigeria : Assemblies of God Press, 2009). 

27  Isezerano rya Mpwemu Yera 

 
Ubutumwa mu ryungane rimwe : Dutegerezwa twese, guhera uyu 

munsi, kwakira isezerano rya Mpwemu Yera. 
Intumbero y’ubutumwa : N’uko abizera bose batahura kandi bakakira 

isezerano rya Mpwemu, niwo mubatizo wa Mpwemu Yera. 
Ibisomwa : Ivyakozwe n’Intumwa 1:4-5 ; 2:33 
 
Intangamarara 
 1.  Ibisomwa tugiye kwigako bisobanura umubatizo wa Mpwemu 

Yera nk’ « isezerano » rya Mpwemu Yera. 
 2.  Ni iryo banga ry’ubushobozi bwo mu buryo bw’impwemu 

rishobora gutandukanya umuryango w’igipentekoti n’iyindi 
miryango. Kandi rikaba ari naryo ryashoboye gutuma habaho 
ikura ryihuta ry’ivyo impwemu mw’isi. 

 3.  Uyu munsi, turaza gushimikira kuri iryo banga ry’ubushobozi bwo 
mu buryo bw’Impwemu, ari naryo ryiswe isezerano rya Mpwemu 
Yera. 

 4.  Mu nyuma, natwe tuzokwinjizwa muri iryo banga. 
 
I.  UBU PERESONA BWA MPWEMU YERA 
 A.  Mpwemu Yera si inguvu, si ukwemeza canke ibigumbagumba 

ariko ni Imana Ubwayo, umu persona wa gatatu w’ubutatu 
bweranda (Mt 28:19 ; Yo 14:16-17 ; 2 Kor 13:14). 

 B.  Kubw’ivyo, umubatizo wa Mpwemu Yera ni uguhura n’ Imana 
wewe nyene ku giti cawe. 

  1.  Igihe c’umubatizo wa Mpwemu Yera rero, uwizera aribizwa 
wese, hanyuma agafukwa, na Mpwemu Yera (Lk 24:49). 

  2.  Uwo niwe, Mpwemu w’Imana, abuzuza ububasha, mwebwe 
mwamaze kuba abana b’Imana 

 
II.  ISEZERANO RYA MPWEMU YERA 
 A.  Biraryoshe kubona ko Yesu yise umubatizo wa Mpwemu Yera 

isezerano, mugabo si iryo ariryo ryose; yavuze ko ari isezerano 
rya Data (Ivyak1:4). 

  1.  Urasanga iryo sezerano mu bwuzure bwa Kera (Yow 2:28-29). 
  2.  Yohani umubatizi yararivuzeko nawe nyene (Lk 3:16). 
  3.  Na Yesu nyene ubwiwe yararivuzeko (Ivyak 1:4-8). 
 B.  Umubatizo wa Mpwemu Yera ni uw’ingirakamaro cane kugeza 

mbere n’aho... 
  1.  …Yesu yabwiye abigishwa biwe yuko vyobabera vyiza agiye 

mw’ijuru kugira Mpwemu Yera abone kuza mu gishingo ciwe 
(Jn 16:7). 

  2.  …Yesu yawutegetse mw’ itegeko rya nyuma yahaye 
abigishwa biwe igihe yariko abaha Misiyo Nkuru 
y’ivugabutumwa mw’isi yose (Lk 24:49 ; Ivyak 1:4-8). 

 
III.  INTUMBERO Y’UMUBATIZO WA MPWEMU YERA 
 A.  Ico umubatizo wa Mpwemu Yera utari : 
  1.  Si uburyo bwo gushika ku gakiza. 
  2.  Si gushigikira imyiyerekano imwe imwe yo mu buryo 

bw’umubiri canke yo mu buryo bw’ibigumbagumba. 
  3.  Ntugarukira gusa ku kuvuga mu ndimi.  
 B.  Inyungu zine z’umubatizo wa Mpwemu Yera ni izi zikurikira.  
  1.  Kristo ahinduka ukuri mu buzima bwawe. 
  2.  Uha agaciro ijambo ry’Imana. 
  3.  Icamwa ca Mpwemu Yera kirigaragaza mu buzima bwawe. 
  4.  Arugurura igaragazwa ry’ingabire ziwe n’igikorwa c’ibango 

ryawe mu buryo bw’ingirakamaro (1Ko 12-14 ; Gal 3:5). 
 C.  INTUMBERO NYAMUKURU y’umubatizo wa Mpwemu Yera 

n’ukwambika ubushobozi abizera kugira ngo bahinduke ivyabona 
vy’ikimazi vya Kristo (Lk 24:49 ; Ivyak 1:8). 

  1.  Ni ukuvuga kw’intumbero y’umubatizo wa Mpwemu Yera 
ar’ukugira abizera babwire ivya Kristo abazimiye berekana 
ubushobozi n’ububasha bwiwe mu buzima bwabo kugira ngo 
isi ishobore kumubonera kuri bo 

  2.  Yesu yarahuje umubatizo wa Mpwemu Yera na Misiyo Nkuru 
y’ivugabutumwa mw’isi yose (Ivyak 1:8). 

 
IV. KURONSWA UMUBATIZO WA MPWEMU YERA 
 A. Iryo sezerano ntiryigeze rikurwaho gushika n’uyu munsi riracahari 

; abana b’Imana barashobora kwuzura Mpwemu Yera iminsi yose 
gushika n’ubu (Ivyak 2:38-39). 

 B.  Ntitubishobora gusa ariko kandi dukegerezwa kwakira isezerano 
rya Mpwemu Yera (Lk 24:49 ; Ga 3:14). 

  1.  Bose barahamagariwe kuba ivyabona vya Kristo (Lk 24:46-48). 
  2.  Kubw’ivyo, twese dutegerezwa kwakira ubushobozi bwa 

Mpwemu Yera (Lk 24:49; Ivyak 1:8). 
 
Gusozera n’uguhamagara abaza imbere gusengerwa 
 Ngwino mwakire isezerano rya Mpwemu Year uyu munsi nyene. 
 

[MS ] 

28  Intumbero ya Pentekoti 

 
Ubutumwa mu ryungane rimwe: Utegerezwa kwuzura Mpwemu Yera 

ukamenya n’igituma Imana yipfuza kukwuzuza ubushobozi bwiwe. 
Intumbero y’ubutumwa: N’uko abizera bose bakira Mpwemu Yera 

bakanatahura igituma Imana ibaha Mpwemu Wiwe. 
Igisomwa: Ivyak 1:8 
Intangamarara 
 1.  Abantu batari bake barujujwe Mpwemu Yera bataranatahura 

intumbero y’uwo mubatizo. 
 2.  Kubw’ivyo, Imana ntishobora kubakoresha nkuko ibishaka. 
 3.  Muri ico gisomwa, tuza kuvuga intumbero ya Pentekoti. 
 4.  Mugabo ubwa mbere, tubanza kurabira hamwe ibi bikurikira… 
 
I.  ICO UMUBATIZO WA MPWEMU YERA UTARI 
 A.  Si igikorwa twokwiratira. 
  1.  Si igikombe dutsindira twokwerekana mu buryo 

bw’amahiganwa 
  2.  Si igikinisho twokoresha ngo twinezereze. 
  3.  Si itunga twoshingura mu mfuruka. 
 B.  Si umutego twokoresha ngo dushikire ikibanza c’uburongozi 

kanaka mw’ishengero. 
  1.  Si irembo rituma dushikira ikibanza c’ukuba umwigisha canke 

umuvugabutumwa. 
  2.  Si vyiza kurondera kugira umubatizo wa Mpwemu Yera muri 

izo ntumbero. 
 C.  Si umuti kanaka wo kudukiza amabi yacu yo mu buryo 

bw’impwemu. 
  1.  Ibibazo vyanyu ntibizohera ejo canke ejo bundi kubera 

umubatizo wa Mpwemu Yera. 
  2.  Ntuzoca uhinduka ubwo nyene ng’ube « karuhariwe muvyo 

impwemu ». 
 D.  Si ukuja kw’isonga muvy’ubukristo 
  1.  Si intumbero ntabanduka y’igikorwa c’ubukristo. 
  2.  Ahubwo, ni uburyo bwo gushikira intumbero iruta izindi. 
 E.  Si ibakwe ryamaho uwizera aronswa rimuha uburenganzira bwo 

kwiyamamaza we nyene ubwiwe ko ari « umupentekoti ». 
  1.  Si akaryo ko kwishima ko « ufise Mpwemu Yera ! » 
  2.  Ni ibanga ritegerezwa kubugabungwa. 
 
II.  ICO UMUBATIZO WA MPWEMU YERA URI VY’UKURI 
 A.  Umubatizo wa Mpwemu Yera ni iyambikwa ry’ubushobozi bw’Imana 

rituma umuntu ahinduka icabona ca Kristo (Ivyak 1:8). 

  1.  Nico Yesu yise kuba « uwambitswe ubushobozi buvuye 
mw’ijuru » (Lk 24:49). 

  2.  Mpwemu Yera atwambika ubushobozi kugira tube abakozi 
bashikamye b’igikorwa c’Imana. 

 B.  Ni irembo ritwinjiza mu ngabire zikora za Mpwemu Yera. 
  1.  Ubwa mbere, dutegerezwa kwakira ingabire ya Mpwemu Yera 

(Ivyak 2:38-39). 
  2.  Hanyuma, tukagaragaza ingabire za Mpwemu Yera (1Ko 

12:8-10). 
 C.  Umubatizo wa Mpwemu Yera, ni irembo ridukura ku kuba mu 

buzima busanzwe tukinjira mu buzima budasanzwe. 
  1.  Kuva mu bisanzwe ukaja mu bidasanzwe. 
  2.  Kuva mu bimenyerewe ukinjira mu bitangaza. 
 D.  Umubatizo wa Mpwemu Yera ni amavuta Kristo yazutse asiga ku 

bitugu vy’abakozi biwe. 
  1.  Iryo sigwa rihagaze kw’ibango rya Kristo (Lk 4:18 ; Ivyak 

10:38). 
  2.  Yasigaranye abigishwa biwe ibango ryiwe (Yo 20:21-22). 
   a.  Bambitswe ubushobozi bwa Pentekoti (Ivyak 2:1-4). 
   b.  Bamaze kwambikwa baciye bagenda gukora ibango 

ryabo mu bushobozi butangaje bwa Kristo. 
 
Gosozera n’uguhamagara abaza imbere gusengerwa 
 1.  Mushobora kuronka iyo gabire uyu munsi. 
 2.  Ni muze hanyuma mwuzure ubu nyene. 

[ WC ] 
 

Bwateguwe bisunze ibiri mu gitabo ca William Caldwell citwa Pentecostal 
Baptism, cashizwe ahabona n’umwanditsi waco, 1963, impapuro za 37-39. 

  



82 
 

29  Kwakira Mpwemu Yera 

 
Ubutumwa mu ryungane rimwe : Umwe wese muri twebwe ategerezwa 

kwakira Mpwemu Yera uyu munsi kandi agahinduka icabona ca Yesu 
Kristo. 

Intumbero y’ubutumwa : N’uko uwizera wese ari hano muri kano kanya 
yakira Mpwemu Yera agahinduka icabona ca kristo. 

Igisomwa : Yohani 20:21-22 
Intangamarara 
 1.  Ibi ni ivyabaye ku mugoroba w’umunsi Yesu Kristo yari 

yazukiyeko (Yo 20:1). 
 2.  Yiyeretse abigishwa biwe hanyuma akora ibintu bibiri bihambaye 

kuri bo. 
  a.  Yarabatumye (Umurongo wa. 21). 
  b.  Ahejeje yaciye abahumekerako ababwira kwakira Mpwemu 

Yera (umurongo wa. 22). 
 3.  Iyi mirongo ibiri yigisha ibintu bitatu ku mubatizo wa Mpwemu Yera : 
 
I.  ITWIGISHWA UKUNTU ARI IVYO INGIRAKAMARO KWAKIRA 

MPWEMU YERA. 
 A.  Ni ijambo rya mbere Yesu yabwiye ishengero ryiwe amaze kuzuka. 
 B.  Mumenye kandi y’uko imbere y’ukuduzwa mw’ijuru, yabahaye 

itegeko rya nyuma, ko bategerezwa kwakira Mpwemu Yera 
(Lk 24:49; Ivyak 1:4-8). 

  1.  Uwizera wese ategerezwa kwuzura Mpwemu Yera (Ef 5:18). 
. 
II.  ITWIGISHWA IMPAMVU DUTEGEREZWA KWAKIRA MPWEMU 

YERA. 
 A.  Wihweje neza wokwibaza uti ni ryari Yesu yahumekeye ku 

bigishwa biwe : 
  1.  Ni igihe yabazeza igikorwa 
  2.  Yavuze ngo «nkuko Data yantumye, niko nanje ndabatumye» 
  3.  Ico yavuze kitwibutsa Ivyakozwe n’Intumwa 1:8. 
 B.  Ni twaba dukeneye ko Yesu adutuma nkuko Se yamutumye, 

dutegerezwa kwuzura Mpwemu Yera nkuko nawe vyagenze (Lk 
3:22-23 ; 4:17-18 ; Ivyak 10:38). 

 C.  Umwe wese muri twebwe ategerezwa kwambikwa ubushobozi bwa 
Mpwemu kugira ngo akore igikorwa ca kristo c’ukubwira ubutumwa 
abazimiye, haba mu gihugu ciwe canke mw’isi yose. 

 
III. ITWIGISHWA KO VYOROSHE KWAKIRA MPWEMU YERA. 
 A.  Mu guhumekera ku bigishwa biwe, Yesu yabikoze mu buryo 

bw’ikimenyetso. 

  1.  Ntiyabahumekeyeko gusa ; ariko kandi yahumekeye muri bo. 
  2.  (Umenye neza ko : Ijambo ry’ikigiriki en risigura «muri», 
 B.  Nkuko guhumeka impwemu ari igikorwa gisanzwe ku muntu afise 

umubiri n’umutima, kwuzura Mpwemu Yera navyo nyene ni 
igikorwa gisanzwe ku muntu w’impwemu. 

  1.  Ku muntu wo mu buryo bw’umubiri : ni ibisanzwe guhumeka 
impwemu—kandi abantu bose barabikora ! 

  2.  Ku muntu wo mu buryo bw’impwemu : birasanzwe kwuzura 
Mpwemu Yera—abakristo bose bategerezwa kwuzura. 

   a.  Ni uburyo dushobora kubungabunga ubuzima bwacu bwo 
mu buryo bw’impwemu. 

   b.  Ubuzima bwuzuye Mpwemu Yera si ikidasanzwe ; ariko 
umukristo wese ategerezwa kubaho ku munsi ku munsi 

  3.  Umuntu umwe yavuze umunsi umwe ati « ni ivyo kuva kera 
aho abantu babayeho ubuzima budashemeye kugeza mbere 
naho ibisanzwe bavyita ibidasanzwe ». 

 C.  Kwuzuzwa Mpwemu Yera, ni « icoroshe nko guhumeka impwemu 
». 

  1.  Guhumeka impwemu, ni ikintu gisanzwe kandi coroshe. 
  2.  Ivyo ntibisaba inkomezi kuko umubiri wacu waremwe ngo 

uhumeke. 
  3.  Nico kimwe no muvyo impwemu, biroroshe kwuzura Mpwemu 

kuko impwemu yacu yaremwe ngo ironke Mpwemu Yera. 
  4.  Ivyo ntibisaba inkomezi na nkeya kuri wewe uriko urarondera. 
  5.  Umviriza amasezerano Yesu yatanze avuga hariya muri: 
   a.  Lk 11:13 : ngo « …Data wo mw’ijuru azohereza Mpwemu 

Yera abamumusavye ». 
   b.  Umurongo wa. 9 : « Musabe muzohabwa ». 
   c.  Umurongo wa. 10 : « Kuko usaba wese ahabwa ». 
  6.  Twakira Mpwemu Yera mu kwizera gusa nta kindi. 
 D.  Murashobora kwuzura uyu munsi nyene ; kubw’ivyo… 
  1.  Ni musaba mu kwizera (Lk 11:9, 13). 
  2.  Ni mwakire mu kwizera (Lk 11:10 ; Mk 11:24). 
  3.  Ni muvuge mu ndimi mu kwizera (Ivyak 2:4). 
 
Gusozera n’uguhamagara 
 Ni muze kuva ubu nyene kandi « muhemuke » Mpwemu Yera. 
 

[ DRM ] 

30  Kwakira umwuzuzo wa Mpwemu 

 
Ubutumwa mu ryungana rimwe : Murashobora kuronka umwuzuzo wa 

Mpwemu Yera mu kwizera. 
Intumbero y’ubutumwa : N’uko abizera bakira Mpwemu Yera kandi 

bagatahura insiguro n’intumbero y’iryo banga.. 
Igisomwa : Ivyak 1:4-8 ; 2:4 
Intangamarara 
 1.  Ibi bisomwa bibiri bikoresha amajambo ane mu kwerekana umuzo 

wa Mpwemu Yera aza mu ntumbero y’ukwambika abizera 
ububasha bukenewe mu gikorwa : 

  a.  Ivyak 1:5 : bazobatizwa « na Mpwemu Yera ». 
  b.  Ivyak 1:8 : Mpwemu Yera « azoza kuri bo ». 
  c.  Ivyak 1:8 : « Bazohabwa » ubushobozi. 
  d.  Ivyak 2:4 : Bose « buzuzwa » Mpwemu Yera. 
 2.  Muri ico gisomwa, tuza kwihweza ayo majambo ane avugwamwo 
 3.  Hanyuma, tuza gusaba Umwami Imana ngo aduhereze Mpwemu 

mu bwuzure bwiwe bwose. 
 
I.  MPWEMU « YARASUTSWE » KU BIZERA 
 A.  Mu gitabo c’ivyakozwe n’Intumwa habonekamwo uburorero bune : 
  1.  Yesu yasezeranye ko azotanga ubushobozi igihe Mpwemu 

Yera azosukwa ku bigishwa biwe (Ivyak 1:8). 
  2.  Mpwemu yaraje ku bigihswa b’i Samariya (Ivyak 8:16). 
  3.  Mpwemu yaraje ku bigishwa b’i Sezariya (Ivyak 10:46). 
  4.  Mpwemu yaraje ku bigishwa bo muri Efeso (Ivyak 19:6). 
 B.  Ni igiki dushobora gukura muri ubwo burorero ? 
  1.  Ivyo bica bitwibutsa ibihe Mpwemu Yera yamanukira ku 

bahanuzi bo mw’isezerano rya kera kugira abasunikire 
kuvugishwa. 

  2.  Imana ishaka ko Ishengero ryayo riba ihanga ry’abavugishwa 
basizwe na Mpwemu Yera ( gereranya no Guh 11:24 ; Ivyak 
2:17-18). 

 C.  Twokwifata gute imbere y’ukwo kuri ? 
  1.  Igihe cose mwegereye ahera, mwitege yuko Mpwemu aza 

kuri mwebwe. 
  2.  Azoza kuri mwebwe kugira ngo abambike ubushobozi 

bukenewe butuma muhinduka ivyabona vya Kristo, ivyabona 
vyuzuye Mpwemu Yera. 

 
II.  MPWEMU «YUZUYE » ABIZERA. 
 A.  Ijambo «kwuzura Mpwemu Yera » rigaruka incuro zitanu mu 

gitabo c’ivyakozwe n’intumwa : 

  1.  Umusi wa Pentekoti (Ivyak 2:4). 
  2.  Igihe Petero yasubira kwuzura Mpwemu Yera (Ivyak 4:8). 
  3.  Igihe Mpwemu Yera yasubira gusukwa ubugira kabiri i 

Yerusalemu (Ivyak 4:31, 33). 
  4.  Igihe Paulo yuzuzwa Mpwemu Yera (Ivyak 9:17). 
  5.  Paulo yarasubiriye aruzuzwa Mpwemu Yera kandi 

(Ivyak 13:9). 
 B. Mbega ivyo bisomwa bitwigisha iki ? 
  1.  Igihe cose abizera bujujwe Mpwemu Yera, barashinga intahe 

y’Imana uko Mpwemu Yera yaba abahaye kuzivuga. 
  2.  Barujujwe Mpwemu Yera incuro nyinshi. 
 C.  Mbega twokwifata gute kubw’ukwo kuri? 
  1.  Mpwemu Yera azobuzura kugira ngo mushobore gushinga 

intahe yiwe. 
  2.  Dutegerezwa gusaba Imana ngo itwuzuze ukundi gusha kandi 

iminsi yose. 
 
III. ABIZERA « BARABATIJWE » NA MPWEMU YERA. 
 A.  Igitabo c’ivyakozwe n’Intumwa kiduhereza uburorero butatu : 
  1.  Yohani umubatizi yarabivugishijweko (Lk 3:16). 
  2.  Yesu yarabimenyesheje abigishwa biwe (Ivyak 1:5). 
  3.  Petero yaributse amajambo ya Yesu (Ivyak 11:16). 
 B.  Mbega ivyo bisomwa bitwigisha iki ? 
  1.  Igihe tubatijwe muri Mpwemu Yera, tuba twibijwe mu kubaho 

n’ubushobozi bw’Imana. 
  2.  Vyongeye kandi, tuba twatiwe mu gikorwa c’ukuvuga 

ubutumwa mu mahanga yose. 
 C.  Twokwifata gute kur iivyo tuvuze ? 
  1.  Mwibuke yuko igihe mwakiriye Mpwemu Yera, muba mwinjiye 

mu ngabo z’ivyabona vy’Imana vyuzuye Mpwemu Yera. 
 
IV.  ABIZERA BATEGEREZWA « KWAKIRA » MPWEMU YERA. 
 A.  Umubatizo wa Mpwemu Yera uravugwa incuro zitanu mu gitabo 

c’ivyakozwe n’Intumwa : 
 1.  Yesu yarasiguye kuri iryo banga (Ivyak 1:8). 
 2.  Abizera bose barashobora kwakira ingabire ya Mpwemu Yera 

Ivyak (2:38-39). 
 3.  Paula yararonse Mpwemu Yera (Ivyak 9:15-17). 
  4.  Abizera b’i Sezariya bararonse Mpwemu Yera (Ivyak 10:47). 
  5.  Abigishwa bo muri Efeso bararonse Mpwemu Yera 

(Ivyak 19.2). 
 B.  Ni ukuri ukuhe dushobora gukura muri ivyo bisomwa ? 
  1.  Uwusavye wese arashobora kwitega kwakira ico yasavye (Lk 

10:10). 

  2.  Kwakira Mpwemu ni ibanga ryo kwizera (Mk 11:24). 
 C.  Mbe twokora ikihe nk’inyishu y’ivyo bisomwa ? 
  1.  Turashobora kwakira Mpwemu Yera mu kwizera. 
  2.  Twese hamwe, dutegerezwa gukurikira izi ntambuko zitatu 

z’ukwizera zikurikira. 
   a.  Dutegerezwa gusaba mu kwizera (Lk 10:9, 13). 
   b.  Dutegerezwa kwakira mu kwizera (Lk 10:10; Mk 11:24) 
   c.  Dutegerezwa gushinga intahe mu kwizera (Ivyak 2:4 ; Yo 

7:37). 
 
Gosezera n’uguhamagara abaza imbere gusengerwa 
 Ngwino ubu nyene muronke umwuzuzo wa Mpwemu Yera. 
 

[ DRM ] 

31  Mpwemu ku bari n’umubiri bose 

 
Ubutumwa mu ryungana rimwe : Imana isuka Mpwemu wayo ku bari 

n’umubiri bose ; kubw’ivyo irashaka guhereza Mpwemu Wayo abari 
hano bose. 

Intumbero y’ubutumwa : N’uko abizera bamenya yuko Mpwemu Yera 
bamuhawe kandi y’uko bamwakira uyu munsi. 

Ibisomwa : Yoweli 2:28-29 ; Ivyakozwe n’Intumwa 2:17-18 
Intangamarara 
 1.  Yoweli ikigabane ca 2 bahatazira kw’ari « ikigabane ca Pentekoti 

» co mw’isezerano rya kera. 
 2.  Petero aragaruka kuri iki kigabane kugira ahereze ivyabaye ku 

munsi wa Pentekoti insiguro y’urufatiro rwa Bibiriya.. 
 3.  Turaza kwiga ico iki gisomwa cigisha ku gusukwa kwa Mpwemu 

Yera ku bari n’umubiri bose. 
 
I.  ISUKWA RYA MWPEMU YERA N’IBIRIRANGA 
 A.  Ni ikanguro ryo mu minsi y’iherezo. 
  1.  Yoweli yaravuze ngo « inyuma y’ivyo », Petero, we yavuze 

ngo «mu minsi ya nyuma » (Ivyak 2:17). 
  2.  Uyu muvugishwa Yoweli yumvishije abamwumva yuko Imana 

iziyerekana mu buryo budasanzwe mu gihe c’umwiheburo 
udasanzwe 

  3.  Twebwe tubayeho muri ico gihe cavuzwe na Yoweli. 
 B.  Muri iryo banga hashimangirwa ku kintu kidasazwe c’iryo kanguro. 
  1.  Raba neza: « …Imana iravuga, nzosuka Mpwemu ku bari 

n’umubiri bose » (Ivyak 2:17). 
  2.  Imana izosuka Mpwemu Wayo ku ntege nke z’umuntu. 
  3.  Abantu basanzwe bahindurwa ibikoresho vy’Imana isumba 

vyose kugira barangure imigambi yayo. 
 C.  Urwaruka ruragira uruhara ruhambaye muri iryo kanguro. 
  1.  Raba ingene bavuga: « Abahungu n’abakobwa banyu bazovu-

gishwa, abana banyu bazobona ivyo beretswe…» (Ivyak 2:17). 
  2.  Abakiri bato barashobora kwuzura Mpwemu Yera bakavuga 

ubutumwa bwiza. 
 D.  Mpwemu Yera azosukwa atagutoranya ku butoni. 
  1.  Imana izosuka Mpwemu Wayo « ku bakozi bayo b’abagabo 

n’abakenyezi ». 
  2.  Mpwemu si uwo abavugabutumwa gusa, mugabo ni uwo 

abizera bose. 
  3.  Twahamagariwe gushingira Imana intahe (Lk 24:48). 
  4.  Kubw’ivyo, turakeneye twese ubushobozi bw’Imana 

(Lk 24:49; Ivyak 1:8). 

 E.  Mpwemu aratangwa atakurobanura ibitsina na gutoya 
kubayemwo 

  1.  Mpwemu yarasutswe ku « bahungu n’abakobwa banyu…ku 
bakozi banje babahungu n’abakobwa » (Ivyak 2:17-18). 

  2.  Mu cumba co hejuru harimwo abagabo n’abakenyezi 
(Ivyak 1:14). 

  3.  Imana irasuka ubushobozi bwayo co kimwe ku bagabo no ku 
bakenyezi mu ntumbero imwe : kuvuga ubutumwa bwiza 
(Ivyak1:8). 

 F.  Ni umuhari ukwiye isi yose. 
  1.  Mpwemu Yera azosukwa « ku bari n’umubiri bose » 

(Ivyak 2:17). 
  2.  Ubutumwa bwiza buzobwirwa abantu bose. 
  3.  Ababwakiriye bose bashobora kwambikwa ubushobozi bwo 

kubwira ubutumwa ku bandi bantu. 
 
II.  IMYITEGURO KUGIRA HABEHO ISUKWA (Ivyak 2:12-17) 

(Nk’ihanga ry’Imana, turafise ibintu bine dukora kugira ngo twitegurire 
kwambikwa ubushobozi bwa Mpwemu :) 

 A.  Ubwa mbere, dutegerezwa kwihana ivyaha vyacu n’imitima yacu 
yose (Soma Yow 2:12). 

  1.  Incuro zibiri, Petero arashimangira kwari nkenerwa kwihana 
ivyaha imbere y’ukwakira Mpwemu (Ivyak 2:38 ; 3:19). 

 B.  Ubwa kabiri, dutegerezwa kuza ku Mana mu kwicisha bugufi hamwe 
n’imitima imenetse (Some Yow 2:13. Raba kandi Zab 51:17). 

  1.  Ubwibone n’ukwigunga ni inzitizi ku muzo wa Mpwemu Yera. 
 C.  Ubwa gatatu, dutegerezwa kwifatanya n’abandi. 
  1.  Ihanga ry’Imana riterwa intege gukoranira hamwe (Yow 2:15-16). 
  2.  Nivyo vyabaye ku munsi wa Pentekoti (Ivyak 2:1). 
  3.  Dutegerezwa kugira urunani kuja hamwe kubwa Misiyo 

y’Imana (Ivyak 1:8). 
 D.  Ubugira kane, dutegerezwa gusaba ku Mana ngo iduhereze 

Mpwemu Yera wayo (Ivyak 1:14). 
  1.  Umuhanuzi yariko ahamagarira abantu gusenga (Yow 2:17). 
  2. Imbere y’uko Mpwemu Yera yigaragaza, umunsi wa 

Pentekoti, bose bariko barasenga bashishikaye (Ivyak 1:14). 
 
 Gusozera n’uguhamagara 
 1. Ni muze kandi mwakire Mpwemu uyu munsi nyene. 

 [ MH ] 
 

Bwanditswe bukuwe mu gitabo ca Melvin L. Hodges citwa When the Spirit Comes, 
Springfield, MO : Gospel Publishing House, 1972, ku mpapuro za 3-13. 

32  Isoko n’inzuzi z’amazi y’ubugingo 

Ibikorwa bibiri vy’inkomezi vya Mpwemu Yera nk’uko  
tubisoma mu butumwa bwiza bwa Yohani 

 
Ubutumwa mu ryungana rimwe: Mpwemu Yera aripfuza gukora aciye 

kuri no muri twebwe, akaduha ubuzima akongera akabuha n’abandi. 
Intumbero y’ubutumwa: N’uko abazimiye bavuka ubwa kabiri, abizera 

nabo bakambikwa inkomezi za Mpwemu Yera. 
Ibisomwa : Yohani 4:10-14 ; Yohani 7:37-39 
Intangamarara 
 1.  Muri ibi bisomwa, Yesu akoresha ibicapu bibiri kugira ngo 

yerekane igikorwa ca Mpwemu mu buzima bw’abantu : 
  a.  Muri Yohani 4, Yesu yerekana Mpwemu nk’ « imbizi y’amazi » 

adudubiza « mu » muntu kugira amuhereze « ubuzima 
bw’ibihe bidashira ». 

  b.  Muri Yohani 7, Yesu yerekana Mpwemu nk’ « inzuzi z’amazi 
y’ubugingo » zitemba ziva « mu nda » y’umuntu ngo azanire 
ubugingo abandi. 

 2.  Ibi bicapu bibiri vyerekana ibikorwa bibiri vy’inkomezi vya 
Mpwemu Yera mu buzima bw’abizera : 

  a.  Mpwemu akorera mu muntu akamuhereza ubuzima bw’ibihe 
bidashira. 

   1)  Ni ukuvuga : Ukuvuka ubwa kabiri 
   2)  Ni ivyo nyene Yesu yariko aravuga muri Yo 3:1-7. 
  b.  Mpwemu akora aciye ku bugingo bw’uwizera kugira ngo 

atange ubugingo ku bandi kandi abahezagire. 
   1)  Umubatizo wa Mpwemu Yera 
   2)  Nivyo bivugwa muri Yo 1:33. 
 3.  Turaza kurabira hamwe neza ayo mabanga abiri y’urufatiro nkuko 

Yohani ayavugako. 
 
I.  UKUVUKA UBWA KABIRI : ISOKO Y’AMAZI Y’UBUGINGO 

(Yo 4:10-14) 
 A.  Iki gisomwa kitwereka uburyo twakira iyo ngabire ya Mpwemu 

Yera. 
  1.  Tahura ko iyo ngabire iva ku Mana (Umurongo wa 10, 

« ingabire y’Imana »). 
  2.  Menya kandi ko iyo ngabire ihabwa bose (Umurongo wa. 13, 

« ..uwunywa wese »). 
  3.  Saba Kristo ngo aguhereze iyo ngabire nawe (Umurongo wa. 

10, «..wari kusaba nawe »). 
  4.  Unywe kuri ayo mazi (Umurongo wa.14, «uzonywa wese »). 

 B.  Igisomwa cacu kandi kivuga ku vyerekeye ingaruka zo kwakira iyo 
ngabire. 

  1.  Kwakira « ubugingo budashira » (Umurongo wa. 14, 
«buzotemba gushika mu buzima bwibihe bidashira »). 

  2.  Kubw’ivyo, abo ntibazogira « inyota kandi » (Umurongo wa. 14). 
 
II.  UMUBATIZO WA MPWEMU YERA: INZUZI Z’AMAZI Y’UBUGINGO 

(Yo 7:37-38) 
 A.  Yesu atumenyesha uburyo twakira iyo ngabire. 
  1.  Kugira inyota (Umurongo wa. 37, « ni haba hari uwufise 

inyota »). 
  2.  Kuza kwa Yesu no kunywa (Umurongo wa 37, « naze kuri 

jewe, anywe»). 
  3.  Kugira ukwizera (Umurongo wa 38, « uwizera wese »). 
 B.  Hanyuma, Yesu aravuga ingaruka z’iyo ngabire, nazo ni izi. 
  1.  Ku murongo wa 38, havuga ngo « inzuzi z’amazi y’ubugingo 

zizotemba ziva mu nda yabo ». 
  2.  Ubuzima bw’uwizera buzohinduka isoko y’imigisha n’ubuzima 

ku bandi bantu. 
  3.  Mpwemu azotwambika ubushobozi. 
   a.  Kugira ngo tube ivyabona vya Kristo (Ivyak 1:8 ; 4:8, 31). 
   b.  Kugira ngo Ubwami bw’Imana tubuteze imbere kandi 

tubohore abantu baboshwe na Satani (Mt 12:28). 
   c.  Kugira turangure ibikorwa vya Kristo (Yo 14:12, 16). 
 
Gusozera n’uguhamagara abaza imbere gusengerwa 
 1.  Mushobora kuba mwibaza muti : « Ni gute noronka ubuzima 

bw’ibihe bidashira ? » 
  a.  Ni mwihane ivyaha vyanyu. 
  b.  Ni mugire ukwizera Kristo. 
 2.  Abandi bashobora kubaza bati: « Ni gute tworonka ubushobozi 

bwa Mpwemu Yera ? » 
  a.  Ni musaba mu kwizera (Lk 11:9, 13). 
  b.  Ni mwakire mu kwizera (Lk 11:10; Mk 11:24). 
  c.  Ni muvuge mu kwizera (Ivyak 2:4). 

[DRM ] 

33  Giturumbuka, kuva mw’Ijuru 

 
Ubutumwa mu ryungane rimwe : Murashobora kubatizwa na Mpwemu 

Yera nkuko vyabaye ku bizera kuri uwo munsi wa Pentekoti. 
Intumbero y’ubutumwa : N’uko abumva bose buzuzwa Mpwemu canke 

bakongera kwuzuzwa ubugira kandi hisunzwe akarerero ka Bibiriya ko 
ku munsi wa Pentekoti. 

Igisomwa : Ivyakozwe n’Intumwa 2:1-4 
Intangamarara 
 1.  Ivyo vyabaye ku ntumwa ku munsi wa Pentekoti biratubera 

akarorero twebwe uyu munsi. 
 2.  Murashobora kwitega ubu nyene ko Mpwemu Yera abazako kandi 

akanabuzura nkuko yabikoze ku bizera ku munsi wa Pentekoti. 
 3.  Nk’uko vyabaye ku munsi wa Pentekoti, murashobora kwitega 

kw’ibintu indwi bibabako igihe muzoba mubatijwe na Mpwemu 
Yera : 

 
I.  MWITEGE KO MPWEMU YERA ABAZAKO GITURUMBUKA. 
 A.  Nivyo ingirakamaro kumenya uburyo Mpwemu Yera yigaragaje ku 

musi wa Pentekoti : 
  1.  Ku murongo wa 2,havuga ngo «ubwo nyene, haza igihinda 

kivuye mw’ijuru…» 
  2.  Ico kintu nyene carabaye no kwa Koroneriyo (Ivyak 10:44). 
 B.  Ng’ibi ivyo mwokwitegurira kubamwo igihe muriko murasenga. 
  1.  Muzokwumva ukubaho kwa Mpwemu kuza kuri mwebwe. 
  2.  Akanya kose muzoba mushitse ku rugezo rwo kwizera, ubwo 

nyene muzoca muhabwa Mpwemu Yera. 
 
II.  MWITEGE KUBONA MPWEMU YERA ABAJEKO AVUYE KU 

MANA. 
 A.  Rabe ivyashitse ku munsi wa Pentekoti : 
  1.  Umurongo wa 2, havuga ngo ubwo nyene haza kuva « 

mw’ijuru » (ni ukuvuga kuva ku Mana) igihinda. 
  2.  Mpwemu yagaragaje ukubaho kw’Imana mu buryo 

budasanzwe (Igihinda kidasanzwe kimeze nk’umuyaga; 
umuriro udasanzwe n’ibirimi vy’umuriro bidasanzwe). 

 B. Umubatizo wa Mpwemu Yera ni ikintu gishika kivuye ku Mana. 
  1.  Ni igaragazwa ry’ubushobozi buva mw’ijuru. 
  2.  Ni ihura ry’umuntu n’Imana nzima. 
  3.  Ni ikintu gishika c’inkomezi gihindura rwose ubuzima 

bw’umuntu. 
 C.  Mwitegurire kwumva ububasha bw’ukubaho n’ukuganza vyiwe 

muri mwebwe. 

III. MWITEGE KO MPWEMU YERA ABAZAKO MU BURYO 

BW’INKOMEZI. 
 A.  Mumenye neza y’uko, ku munsi wa Pentekoti, Mpwemu Yera 

ataje nk’umuyaga usanzwe mugabo yaje nk’«igihinda c’umuyaga 
» (Ivyak 2:2). 

 B.  Igihe Mpwemu Yera aje, azanana n’ubushobozi; ivyo bisigura 
yuko ari… 

  1.  …ukwambikwa ubushobozi (Ivyak 1:8). 
  2.  …ihinduka ry’imbere rigaragarira inyuma (akarorero ka. 

Petero). 
 
IV.  MWITEGE YUKO MPWEMU YERA AZA KU MUNTU WESE KU GITI 

CIWE. 
 A.  Ni gute Mpwemu Yera yigaragaje ku munsi wa Pentekoti ? 
  1. Umurongo wa 3 havuga ngo « ibirimi vy’umuriro, 

birababonekera, . . . bija kuri umwe umwe muribo » 
  2.  Umwe wese muri bo yarahuye n’Imana ku giti ciwe. 
 B.  Mpwemu Yera azoza kuri mwebwe umwe wese ku giti ciwe. 
  1. Arazi imibereho yawe n’ivyankenerwa vyawe 
  2.  Mpwemu Yera aruzuza abantu bose b’ubwoko bwose n’imico 

itandukanye. 
 
V.  WITEGE YUKO MPWEMU YERA AZA KURI WEWE 

AKAKWINJIRAMWO. 
 A.  Igihe Mpwemu Yera aje kuri wewe, aruzuza ubuzima bwawe 

bwose. 
  1.  Yuzuza umubiri wawe, impwemu n’umutima vyawe. 
  2.  Yigaragaza mu buryo butatu : 
   a.  Ninko kwinjirirwa n’umuntu avuye hanze (« azoza kuri » 

mwebwe). 
   b.  Ni ukwibizwa indani wese (azo « babatiza »). 
   c.  Ninko kwinjira ibwina muri wewe (azo « buzuza »). 
  3.  AKARORERO: Bimeze kurya amazi yuzura mu 

gipampapampa 
 B.  Igihe muje kugira ngo mwuzuzwe, mwitege kurengerwa 

n’ukubaho hamwe mbere n’ubushobozi vy’Imana. 
 
VI.  MWITEGE YUKO MPWEMU YERA AZA KURI MWEBWE MU 

BURYO BUSUZUMIKA 
 A.  Ku munsi wa Pentekoti, « bose baruzuzwa... kandi batangura 

kuvuga mu zindi ndimi... » (Ivyak 2:4). 
 B.  Igihe aza kukwuzuza, ntihaza kubaho ugukekeranya ko wujujwe. 
  1.  Araza kuguha ikimenyetso kigaragaza ko wujujwe. 

  2.  Uraza kuvuga mu zindi ndimi uko Mpwemu Yera aza kuguha 
kuzivuga. 

 C.  Nivyo vyabaye i Sezariya (Ivyak 10:45-46). 
  1.  Ikibazo catorewe umuti umunsi bavuga mu ndimi! (Imirongo 

ya 46-47). 
 D.  Igihe muje kwuzuzwa, mwitegure kuvuga mu ndimi nkuko 

Mpwemu aza kubaha kuzivuga. 
 
VII. MWITEGE YUKO MPWEMU YERA AZA KURI MWEBWE AFISE 

INTUMBERO KANAKA. 
 A.  Batangura kuvuga indimi nsha « …uko Mpwemu abahaye 

kuzivuga ». 
 B.  Mpwemu yaraje muri bo kugira abashoboze kuvuga… 
  1.  …ubwa mbere mu ndimi. 
  2.  …hanyuma, abahindure kuba ivyabona vyuzuye Mpwemu 

Yera (Wisunge Ivyak 1:8) 
 C.  Ntimwibagire na gato ko Mpwemu Yera abuzuza cane cane 

kugira ngo muhinduke ivyabona vya Kristo. 
 
Gusozera n’uguhamagara abaza imbere gusengerwa 

Ni muze ubu nyene kandi mwuzuzwe Mpwemu Yera nkuko vyashikiye 
Intumwa ku munsi wa Pentekoti. 

[ DRM ] 

34  Ibihe vy’impemburo bivuye ku Mwami. 

 
Ubutumwa mu ryungana rimwe: Imana yipfuza kubahereza « ibihe 

vy’impemburo » mu kubuzuza Mpwemu Yera Wayo.. 
Intumbero y’ubutumwa: N’uko abizera buzuzwa Mpwemu Yera. 
Igisomwa : Ivyakozwe n’Intumwa 3:19-20 
Intangamarara 
 1.  Igisomwa cacu cakuwe mu butumwa bwa kabiri bwa Petero 

yavuze nk’uko tubusoma mu gitabo c’ivyakozwe n’Intumwa. (Vuga 
iyo nkuru.) 

 2.  Ni inkuru ivuga ku mubatizo wa Mpwemu Yera. 
  a.  Aha, Petero avuga ivyerekeye umubatizo wa Mpwemu Yera 

nk’ « igihe c’impemburo. . . kiva ku Mwami Imana». 
  b.  Aya majambo aratwibutsa Ivyakozwe n’Intumwa 2:38-39. 
 3.  Muri ubu butumwa, dushimikira ku vyerekeye ubutumwa Petero 

yigishije. 
  a.  Wize neza iri ryungane usangamwo ibintu bitatu kuri iryo 

banga ry’umubatizo wa Mpwemu Yera : 
 
I.  UMUBATIZO WA MPWEMU YERA SI IKINTU CASHIZWEHO 

N’UMUNTU. 
 A.  Umubatizo wa Mpwemu Yera ntuva mu bugombe canke mu 

mpwemu y’umuntu. 
  1.  Si ikintu ciyumviriwe n’aba Pentekoti b’iki gihe. 
  2.  Ni ibanga riva ku Mana ! 
   a.  « ibihe vy’impemburo. . . biva ku Mwami Imana ». 
   b.  Dufashe uko vyanditswe, twovuga ngo biva « imbere 

y’ubwiza bw’Umwami Imana »  
  3.  Ivyakozwe n’Intumwa 2:2 havuga ngo: « Giturumbuka haza 

igihinda kivuye mw’ijuru ». 
  4.  Cari « ico Data yari yarasezeranye » (Ivyak 1:4). 
 B. Ni iguhura n’Imana nzima, gufise ububasha bwo guhindura 

ubuzima bw’umuntu 
  1.  Imbere y’uko wuzuzwa Mpwemu mu buryo busagutse, 

utegerezwa kubanza gutahura uwo Mpwemu Yera uwo ari we. 
   a.  Mpwemu Yera ava ku Mana ! 
   b.  Kubw’ivyo, ivyo dushobora kuvuga ku Mana vyose 

biravugwa no kuri Mpwemu Yera (ni ukuvuga yuko nkuko 
Imana Data ari iyera, niko na Mpwemu Yera ari uwera, 
Irashoboye vyose, na mpwemu Yera ni uko nyene, kandi 
ni Uhoraho, n’ibindi.). 

  2.  Kubw’ivyo, kwuzuzwa Mpwemu Yera, ni ukwuzura ukubaho 
n’ubushobozi nyezina bw’Imana! 

   a.  Ibihe vy’impemburo bica biza…bivuye ku Mana! 
   b.  Tumaze kwakira uyo Mpwemu, duca duhinduka 

ibikoresho vy’ubushobozi n’urukundo vy’Imana ku bandi 
bantu (Yo 7:37 ; Ivyak 1:8). 

 
II.  UMUBATIZO SI IGIHE CUMYE KIRAMBIRA KITAGIRAMWO 

IBISHOBISHO. 
 A.  Ni umwanya w’uguhembuka ! 
  1.  Insiguro Williams atanga avuga nawe nyene yuko ari « igihe 

c’impemburo ». 
  2.  Insiguro itangwa na Bibiriya y’igifaransa nayo bavuga yuko ari 

« igihe umushaha wawe ukomezwa ». 
  3.  Paulo avuga yuko : « uwuvuga mu ndimi yiyubaka we ubwiwe 

» (1Ko 14:3-4). 
 B.  Umubatizo wa Mpwemu Yera ugufasha kugira imigenderanire  

y’ibwina n’Imana (Rom 5:5 ; raba kandi Zab 42:1, 2). 
  1.  Uburorero bwinshi n’ibindi bigereranyo biratwereka urugezo 

Mpwemu Yera aza guhembura n’ugusubiza intege mu mitima 
yacu. Mpwemu aje mumitima yacu aba aje gukora iki : 

   a.  atumara inyota yo mu buryo bw’impwemu, kurya 
kw’amazi apfutse amara inyota. 

   b.  arinjira mu buzima bwacu, kumwe kw’imvura y’umuvuvu 
(Zak10:1). 

   c. aradudubiza agatembera mu buzima bwacu bwose, kurya 
kw’uruzi rutemba rugatanga ubuzima aho ruciye hose (Yo 
7:37 ; Ez 47.1-12). 

   d.  Arahuhisha mu buzima bwacu akayaga utazi iyo kaje 
kavuye (Yo 3:8). 

  2.  Mwemere ahuhutishe akayaga ku buzima bwanyu uyu munsi 
! 

 
III.  UMUBATIZO WA MPWEMU YERA SI IKINTU KIBA RIMWE GUSA 

KU MUNTU. 
 A.  Mumenye neza yuko turiko tuvuga ku « bihe vy’impemburo » ; 

kandi ko iri jambo « ibihe » rikoreshwa muri bwinshi kandi,ni naco 
gituma twemeza ko ryerekana ko bigaruka kenshi. 

 B.  Bamwe barakora ikosa ry’ukwiyumvira y’uko nimba baramaze 
kubatizwa, ko baba barihereje atakindi basabwa gukora. 

  1.  Naho uguhura na Mpwemu Kwawe kwoba kwarimwo 
inkomezi nyinshi kandi kukaba kwarahinduye ubuzima bwawe 
ku rugezo rungana gute, kuba vyarabaye rimwe gusa 
ntibikwiye, birasabwa ko bikubako ubugira kandi. 

C.  Mwisezerano rishasha, turabona ko kenshi baguma bagenderwa na 
Mpwemu : 



96 
 

 1.  Petero : (Ivyak 2:4, hanyuma 4:8 et 4:31) 
 2.  Abanyefeso : (Ivyak 9:6, Hanyuma Ef 5:18) 
 3.  Insiguro y’ivyanditswe muri Lk 11:9 itanga ibi bikurikira : 
  « Komeze gusaba…komeze kurondera…komeze gukomanga ». 
 4.  Dutegerezwa kurondera na ntaryo Umwami kugira ngo akomeze 

kutwuzuza Mpwemu wiwe. 
 
Gusozera n’uguhamagara abaza imbere gusengerwa 
 1.  Ushobora kuba wibaza uti : « Ni gute noronka Mpwemu Yera uyu 

munsi ? » 
 2.  Mu gisomwa cacu, twasomye ngo : « Ni mwihane, muhindukire, 

kugira ngo ivyaha vyanyu bihanagurwe kugira ngo ibihe 
vy’impemburo bibone ingene biza …» 

 3.  Kora ibi bivugwa aha rero : 
  a.  Garuke ku Mwami. 
  b. Ni mwihane ivyaha vyanyu. 
  c. Ni mumusabe ko yobuzuza. 
  d. Ni mwizere isezerano ryiwe. 
 4.  Ni muze ubu nyene mwuzuzwe. 

 
[ DRM ] 

35  Ahantu habiri Pentekoti yigaragariza 

 
Ubutumwa mu ryungane rimwe : Murashobora kubona ukubaho kwa 

Mpwemu Yera mu bikorane n’ubushobozi bwiwe mu buzima bwacu. 
Intumbero y’ubutumwa : Gutera intege abizera ngo bugururire Mpwemu 

Yera imitima yabo kugira babe mu kubaho kwiwe bongere babatizwe 
na we. 

Igisomwa : Ivyakozwe n’Intumwa 2:1-4 
 
Intangamarara 
 1.  Vuga ivyerekeye isukwa rya Mpwemu Yera ku munsi wa 

Pentekoti. 
 2.  Ku munsi wa Pentekoti, Mpwemu Yera yatanzwe mu buryo bubiri 

butandukanye. 
  a.  Umurongo wa 2, Mpwemu Yera « yuzuye inzu bari 

bicayemwo». 
  b.  Umurongo wa 4, ngo « bose buzuzwa » Mpwemu Yera. 
 3.  Imana irashaka gukora muri ubwo buryo nyene kuri twebwe uyu 

munsi. 
 
I.  IMANA IRASHAKA KWUZUZA IKI KIBANZA (Umurongo wa 2). 
 A.  Muri Bibiriya, Mpwemu yarujuje kenshi ibibanza bimwe bimwe. 
  1.  Mw’isezerano rya kera, ukubaho kw’Imana kwaruzuye 

urusengero (2Ngom 5:13). 
  2.  Mu gitabo c’ivyakozwe n’Intumwa, Mpwemu yaruzura 

ikibanza kanaka akagaragaza ukwo kubaho kwiwe mu 
nkomezi nyinshi, turabibona biba: 

   a.  Ku musi wa Pentekoti (Ivyak 2:1-4). 
   b.  Irindi kandi rimwe vyarabaye i Yerusalemu (Ivyak 4:31). 
  3.  Imana irashaka kwuzuza iki kibanza turimwo uyu munsi. 
 B.  Mpwemu yuzura ikibanza kanaka kubw’intumbero kanaka: 
  1.  Kugira yerekane Ukubaho kwiwe. 
  2.  Kugira yemeze abanyavyaha ivyaha vyabo. 
  3.  Kugira anyogorore ashire ahabona kandi atsinde ububasha 

bwa Satani. 
  4.  Kugira atange inyishu kuvyo abantu bakeneye. 
  5.  Kugira yambike ubushobozi bukenewe umuntu ngo ashobore 

kuvuga ubutumwa bwiza. 
 C. Twokora iki ngo tumenye canke tube mu kubaho kw’Imana? 
  1.  Dutegerezwa gusenga. 

 2.  Dutegerezwa kwugurura ubuzima bwacu ku gikorwa ca 
mpwemu Yera. 

  3.  Dutegerezwa kumwakira igihe yigaragaje. 

 D.  Imana irashaka kwuzuza iki kibanza uyu munsi. 
 
II.  IMANA IRASHAKA KWUZUZA ABANTU BAYO (Umurongo wa. 4). 
 A.  Imana yitayeho cane cane abantu gusumba ibibanza. 
  1.  Intumbero nyamukuru y’Imana, ku munsi wa Pentekoti, kwari 

kwuzuza abizera. 
  2.  Imana iragomba y’uko uwizera wese yuzura Mpwemu Yera. 
   a. Umurongo wa 4, havuga ngo « bose buzuzwa Mpwemu ». 
   b.  « kuko isezerano arirya …bose » (Ivyak 2:38-39). 
 B.  Mpwemu aruzuza abantu b’Imana kumvo kanaka zizwi : 
  1.  Kubambika ubushobozi bukenewe ngo bamushingire intahe. 
  2.  Kubambika ibirwanishwa kubw’intambara yo mu buryo 

bw’impwemu bategerezwa kurwana. 
  3.  Kubashoboza kubaho ubuzima bweranda. 
 C.  Igihe cose Imana yujuje abantu bayo… 
  1.  …baca baba abanyenkomezi. 
  2.  …baca bagira ubushizi bwamanga. 
 
III. IMANA IRASHAKA KUBUZUZA UBUGIRA KANDI UYU MUNSI. 
 A.  Irafise umugambi ku buzima bwanyu. 
 B.  Imana yarasezeranye gusuka kuri mwebwe ubushobozi 

bukenewe ngo murangure uyo mugambi (Ivyak 1:8). 
 C.  Ni mwuzure Mpwemu Yera uyu munsi nyene ! 
  1.  Ni musabe mu kwizera (Lk 11:9, 13). 
  2.  Ni mwakire mu kwizera (Lk 11:10 ; Mk 11:24). 
  3.  Ni muvuge mu kwizera (Ivyak 2:4 ; Yo 7:37-38). 
 
Gusozera n’uguhamagara abaza imbere gusengerwa 
 Ni muze ubu nyene mwuzuzwe Mpwemu Yera.  

[ DRM ] 

36  Bisigura iki kwuzuzwa Mpwemu  
Yera bisigura iki ? 

 
Ubutumwa mu ryungane rimwe : Uyu munsi, dutegerezwa kwugurura 

impwemu n’imitima vyacu kugira twakire Mpwemu Yera. 
Intumbero y’ubutumwa : N’uko abizera bugurura imitima yabo hanyuma 

bakuzura Mpwemu Yera. 
Igisomwa : Yohani 7:37-39 
 
Intangamarara 
 1.  Mwoba mwaramaze kugerageza kugaburira umwana adashaka 

gufungura? Arahakana kurya gusa ! 
 2.  Na Mpwemu Yera ntazoduhotorera « kutwuzura ku nguvu ». 
 3.  Muri ico gisomwa, twishura ku bibazo bitatu bihambaye vyerekeye 

umubatizo wa Mpwemu Yera : 
 
I.  DUKENEYE IKI KUGIRA TWUZURE MPWEMU YERA ? 
 A.  Dutegerea kwizera y’uko ari ibanga ryo muri bibiriya rigifise 

agaciro no muri iyi misi yacu ! 
 B.  Dutegerezwa kumenya intumbero y’iryo banga. 
  1.  Intumbero ni ukwuzuzwa ubushobozi kugira tube abashinga 

intahe ya Kristo (Ivyak1:8). 
   a.  Inyuma y’izuka rya Yesu, abigishwa bagomba kuvuga 

ubutumwa bwiza ubwo nyene. 
   b.  Mugabo Yesu yarazi neza ko bataraba abiteguriye ico 

gikorwa. 
   c.  Nico gituma yababwiye ngo: « imbere y’uko murangura 

ico gikorwa, mutegerezwa kubanza kwuzura Mpwemu 
Yera » (Lk 24:46-49; Ivyak 1:4-8). 

  2.  Petero yigishije kw’abizera bose bakeneye « ingabire ya 
Mpwemu Yera » (Ivyak 2:38-39). 

  3.  Paulo yabwiye abigishwa cumi na babiri bo muri Efeso ko 
bakeneye kwakira Mpwemu Yera (Ivyak19:17). 

 C.  Dutegerezwa kwizera yuko Kristo ashaka kutwuzuza Mpwemu 
Yera wiwe. 

 
II.  KUKI DUKENEYE KWUZUZWA MPWEMU YERA ? 
 A.  Dukeneye kwuzuzwa Mpwemu Yera kubera inyungu zo mu buryo 

bw’impwemu. 
  1.  Yesu yari yarababwiye yuko Mpwemu Yera azorungikwa 

kumushingira intahe (Yo 15:26). 
  2.  Uwizera wese ategerezwa imbere ya vyose guhimbaza Yesu 

Kristo n’ukubwira abazimiye ivyiwe (Ivyak 4:8-12). 



100 
 

 B.  Turakenye kwuzuzwa kubwo inyungu y’ukwezwa mu mitima kwo 
mu buryo bw’impwemu. 

  1.  Igihe Mpwemu Yera ari ku gikorwa muri twebwe, gutinya 
icaha, ukugororoka n’urubanza biriyongera muri twebwe (Yo 
16.8-11). 

  2.  kubw’ivyo, duca turushirizaho kuba abejejwe. 
 C.  Dutegerezwa kwuzuzwa kubwo inyungu y’ubushobozi bwo mu 

buryo bw’impwemu turonswa. 
  1.  Turakeneye inkomezi zose, umwete wose n’ubushizi 

bw’amanga Mpwemu aduhereza (Ivyak 4:13, 18-20, 31). 
 
III. TWOKORA IKI NGO TWUZURE MPWEMU YERA ? 
 A.  Dutegerezwa kugira impwemu y’ukwipfuza kwuzuzwa. 
  1.  Ntibihagije kwizera gusa ; dutegerezwa kandi n’ukwipfuza 

kwuzuzwa. 
  2.  Ukwo kwipfuza kwuzuzwa ni ingaruka y’ukumenya ubukene 

bwacu. 
   a.  Kumwe kwa wa mugore yararwaye ubutinyanka (Mk 5:28). 
   b.  Kumwe kwa ya mpumyi Barutimayo (Mk 10:46-48). 
  3.  Iyo tumenye ko turi abanya ntege nke, turarondera n’imitima 

yacu yose kwuzuzwa Mpwemu Yera. 
  4.  Imana yuzuza abafise inzara n’inyota y’ukwuzura Mpwemu 

(Mt 5:6). 
 B.  Dutegerezwa gutanga imibiri yacu ku Mana. 

  1.  Yohani 7:37-39 hatwigisha ko dutegerezwa kugira inyota y’Imana 
hanyuma tukayiyegurira. (Kugira inyota:« nimba hariho ufise 
inyota » Kwiyegurira Imana : « Uwizera wese …») 

  2.  Dutegerezwa kwitanga twebwe ubwacu ku Mana (Ro 6:13). 
   a.  Harimwo n’imvugo yacu. 
   b.  Dutanga ibikoresho; Impwemu, nayo igatanga ubushobozi 

(Ivyak 2:4). 
   c.  Kuvuga mu ndimi abigishwa bavuze yari ingaruka, ntiyari 

intumbero, y’umubatizo wa Mpwemu Yera. 
   d.  Intumbero y’umubatizo n’ugushimagiza Yesu 

n’uguhinduka icabona c’ingirakamaro (Ivyak 1:8). 
 
Gusozera n’uguhamagara abaza imbere gusengerwa 
 1.  Mwipfuze kuba ivyabona vya Kristo. 
 2.  Mwugururire ubuzima bwanyu igikorwa ca Mpwemu. 
 3.  Muze ubu nyene mwuzuzwe Mpwemu Yera.    [ DC ] 

37  Birashoboka kwakira umubatizo w’ukuri  
wa Mpwemu Yera 

 
Ubutumwa mu ryungane rimwe : Murashobora, uyu munsi nyene, 

kwakira umubatizo w’ukuri wa Mpwemu Yera. 
Intumbero y’ubutumwa : N’uko abizera babatizwa vy’ukuri na Mpwemu 

Yera. 
Igisomwa : Ivyakozwe n’Intumwa 2:1-4 
Intangamarara 
 1.  Uyu munsi, abantu benshi bafise ivyiyumviro bidasobanutse neza 

ku vyerekeye umubatizo wa Mpwemu.  
 2.  Muribo abatari bake bibazako bamaze kwuzuzwa ariko vy’ukuri 

batigeze buzuzwa na rimwe. 
 3.  Turakeneye gutanga umuco kuri iri banga. 
 4.  Muri ico gisomwa dusangamwo ivyiyumviro bitatu bivuga ku 

vyerekeye umubatizo w’ukuri wa Mpwemu. 
 
I.  UMUBATIZO W’UKURI WA MPWEMU YERA URAJANYE 

N’IYIMBURA RY’IMANA (Ivyak 2:1). 
 A.  Dufatiye kuri kahise mw’isezerano rya kera, Pentekoti wari umunsi 

mukuru w’abayuda w’iyimbura (Lew 23:11-16 ; Gus 16.9-10). 
  1.  Imana yashimye kurungika Mpwemu Yera kuri uwo munsi. 
  2.  Kubw’iyo mvo, Penteloti yerekana intango y’iyimbura 

ry’imitima y’Imana mw’isi yose. 
 B.  Intumbero y’ubushobozi bwa Pentekoti ni ugushigikira ikura 

ry’ishengero mw’isi yose kandi mu mpande zose (Ivyak1:8). 
 
II. UMUBATIZO W’UKURI UHABWA ABIZERA BAVUTSE UBWA 

KABIRI—URUSENGERO RUSHASHA RW’IMANA (Ivyak 2:2-3). 
 A.  Mw’isezerano rya kera, igihe umuyaga n’umuriro bishitse ahantu 

kanaka vyaba ari ibigereranyo vy’ukubaho kw’Imana muri ico 
kibanza. 

  1.  Uguhuhuta kumeze nkukwo umuyaga kwereka abari ngaho 
kw’Imana igira ikore ikintu kanaka. 

  2.  Umuriro werekana kw’Imana yemeye ishengero nk’ingoro 
nshasha yayo (2 Ngo 7.1-3 ; 1Ko 3:16 ; Ef 2:21-22). 

  3.  Ibirimi vy’umuriro vyaroye kuri umwe umwe vyerekana y’uko 
umwe wese yahindutse kuba ingoro ya Mpwemu Yera (1Ko 
6:19). 

 B. Nk’ingoro nzima ya Mpwemu Yera rero, uwizera wese w’ukuri 
arashobora kwambikwa ubushobozi. 

  1.  Ubuzima bw’uwizera wese butegerezwa guhinduka ahantu 
h’ukwizera, ugusenga,ikimazi,amashimwe, intahe 
n’amashikanwa. 

  2.  Uwizera wese w’ukuri muri Kristo aba yiteguye kubatizwa 
n’ukwambikwa ubushobozi bwa Mpwemu Yera. 

  3.  Kurya bimeze ku muhinga yize gucapa ku rupapuro atacari 
gisanzwe gicapweko akaruhindura igikorwa c’ingirakamaro, niko 
n’Imana yigarurira ubuzima bw’ikinyavyaha, akabwoza 
n’amaraso ya Yesu, akabwuzuza Mpwemu wiwe hanyuma 
akabukoresha kugira ngo ahezagire isi yose. 

 
III.  UMUBATIZA W’UKURI WA MPWEMU YERA NIRWANYU UYU 

MUSI (Ivyak 2:4). 
 A.  Ku munsi wa Pentekoti, bose barabatijwe na Mpwemu Yera. 
  1.  Imana irashaka kw’abizera bose buzuzwa. 
  2.  Mbega mweho mwoba muri mur’abo bantu ! 
 B.  Bibiriya ikoresha amajambo menshi mu gusigura iryo banga : 
  1.  Ikoresha kwambika, gusuka, Kumanukira kuri…kwakira, kubatiza. 
  2.  Aya mavuga yerekana imigenderanire y’umuntu na Mpwemu 

Yera. 
 C.  Igihe muza kuba mubatijwe na Mpwemu Yera, muraza kuvuga mu 

ndimi uko Mpwemu Yera aza kubaha kuzivuga. 
  1.  Ngo ku munsi wa Pentekoti, batangura kuvuga, umwe wese 

yavuze ibijanye n’uko Mpwemu amahaye kubikora (Ivyak 2:4). 
  2.  Nico kimenyetso kimwe rudende c’umuntu yabatijwe 

umubatizo wa Mpwemu Yera kivugwa mu gitabo c’ivyakozwe 
n’Intumwa kandi kiguma kigaruka incuro nyinshi (Ivyak 2:4; 
10:45; 19:6). 

  3.  Amajambo umuntu abatijwe na Mpwemu Yera avuga ntava 
mu mpwemu yiwe ariko adudubiza ava muri Mpwemu ari muri 
we (1Ko 14:2). 

 D.  Muzoba ivyabona vy’inkomezi vya Kristo (Ivyak 1:8). 
 E.  Ivyo bizogira izindi ngaruka nk’imigenderanire n’ubucuti bwacu 

n’Imana, ububasha duhabwa ku badayimoni, ukwigaragaza 
kw’ingabire zo mu buryo bw’impwemu, n’ibindi. 

 
Gusozera n’uguhamagara abaza imbere gusengerwa 

Ngwino mugire, kuva uyu munsi, umubatizo w’ukuri wa Mpwemu Yera 
 

[ JWL ] 

38  Guteza imbere ubwami bw’Imana. 

 
Ubutumwa mu ryungane rimwe : Yesu yarafashije mw’iterambere 

ry ‘ubwami bw’Imana mu bushobozi bwa Mpwemu Yera, natwe 
dushobora gukora nkawe tumaze kwuzuzwa Mpwemu Yera 

Intumbero y’ubutumwa : N’uko abizera buzuzwa Mpwemu Yera kugira 
bateze imbere ubwami bw’Imana. 

Ibisomwa : Matayo 12:22-28 ; Ivyakozwe n’Intumwa 1:3-5, 8 
Intangamarara 
 1.  Intambara y’ahantu ho mw’ijuru irabica bigacika hagati y’ubwami 

bw’Imana n’ubwami bwa Satani (Ef 6:12). 
 2.  Ubwami bw’Imana buratera imbere mu bushobozi naho hari 

abagerageza kuburwanya (Mt 11:12). 
 3.  Yesu yaravuze y’uko ubwami bwa Satani ko butazozibira iterambere 

ry’ubwami bw’Imana biciye mw’ishengero (Mt 16:18). 
 4.  Muri iki gisomwa, turagerageza kwishura iki kibazo kivuga ngo: « 

Mbega ubwami bw’Imana butera imbere gute ? » 
 
I.  YESU YARAFASHIJE MW’ITERAMBERE RY’UBWAMI BW’IMANA 

MU BUSHOBOZI BWA MPWEMU YERA (Mt 12:22-28). 
 A.  Yesu yarakijije kenshi abari baboshwe n’imigozi y’abadayimoni. 
  1.  Ububasha bwa Yesu ku badayimoni bwerekana neza 

k’Ubwami bw’Imana butsinda ubwami bwa Satani. 
 B.  Igisomwa co mu butumwa bwiza bwa Matayo ni akarorero keza 

k’uburyo Yesu agomba gukora kugira ngo akomeze ubwami 
bw’Imana. 

  1.  Muri ico gisomwa, Yesu atanga itangazo rishira ahabona 
ukuri guhambaye kw’uburyo bubiri: 

 C.  Ubwa mbere, Yesu avugako ububasha bwiwe bukomoka kuri 
Mpwemu Yera (Umurongo wa. 28a). 

  1.  « Ni kubwa Mpwemu w’Imana nirukana abadayimoni ». 
  2.  Yesu yigize umuntu biciye mu kwishushanya natwe. 
  3.  Mpwemu Yera yaramanutse ku muntu Yesu amwambika 

ubushobozi bukenewe kugira arangure ibango ryiwe (Lk 3:21-
22; 4:1, 14-21). 

  4.  Ivyo Yesu yaranguye vyose mw’ibango ryiwe, yabikoze mu 
bushobozi bwa Mpwemu Yera (Ivyak 10:38). 

  5.  Ni ukuri gushitse kuko Yesu niwe karorero keza katwereka 
ukugene dushobora gukorera Imana.. 

 D.  Ubugira kabiri, Yesu arahishura yuko ubwami bw’Imana butsinda 
ubwami bwa Satani n’ubushobozi 

  1.  « Mugabo, nimba ari kubwa Mpwemu Yera nirukana 
abadayimoni, ubwami bw’Imana bwaraje kuri mwebwe. ». 

  2.  Mu mvugo y’abantu, ntibishoboka k’umuntu atsinda ububasha 
bwa Satani. 

  3.  Mugabo, Satani ntashobora guhangana n’iterambere 
ry’ubwami bw’Imana mu bushobozi bwa Mpwemu  

  
II.  NK’UKO YESU YABIKOZE, TURASHOBORA, NATWE NYENE, 

GUTERERA MW’ITERAMBERE RY’UBWAMI BW’IMANA MU 
BUSHOBOZI BWA MPWEMU YERA (Ivyak 1:3-5, 8). 

 A.  Yesu yarasezeraniye abigishwa biwe kuzobaha ubushobozi bwa 
Mpwemu Yera—no kuri twebwe nyene—ubwo bushobozi 
bwatumye ateza imbere ubwami bw’Imana. 

  1.  Inyuma y’ukuzuka kwiwe, Yesu yabandanije yigisha 
abigishwa biwe ku vyerekeye Ubwami bw’Imana (Ivyak 1:3). 

  2.  Yarashimangiye mu kuvuga y’uko bazofasha, nabo nyene, 
mw’iterambere ry’ubwami bw’Imana mu bushobozi bwa 
Mpwemu Yera (Imirongo ya. 4-5, 8). 

   a.  Mpwemu Yera arahambaye kugeza n’aho Yesu yabwiye 
abigishwa biwe ko badakwiye kuja kure bataramwakira 
(Umurongo wa. 4). 

   b.  Yasiguye ko bazokwakira ubushobozi bwa Mpwemu Yera 
mu kubatizwa nawe (imirongo ya 5, 8). 

   c.  Twisunze iryo sezerano rya Yesu, Mpwemu Yera 
yaramanutse kuri bo kandi baruzuzwa n’ukubaho 
n’ubushobozi bwiwe ku munsi wa Pentekoti (Ivyak 2:1-4). 

   d.  Igice gisigaye c’igitabo c’Ivyakozwe n’Intumwa kivuga 
uburyo ishengero rya mbere ryakoze mu guteza imbere 
ubwami bw’Imana mu bushobozi bwa Mpwemu Yera 

 B.  Isezerano ryerekeye Mpwemu Yera ni iryacu natwe uyu munsi, 
nkuko ryari mu gihe c’abigishwa ba mbere (Ivyak 2:38-39), kubera 
iki? 

  1.  Kuko natwe tuguma duhanganye n’ubushobozi bwa satani,. 
  2.  Kuko abantu benshi basanzwe ari imbohe z’ivyaha kandi 

bugarijwe n’ubushobozi bwa Satani. 
  3.  Icizigiro co nyene c’isi ni ishengero ryuzuye ubushobozi bwa 

Mpwemu Yera kandi rifise intsinzi kuri Satani. 
 C.  Uyu munsi, dutegerezwa kwizera isezerano rya Kristo kandi 

tukamusaba ngw’atwuzuze ubushobozi bwa Mpwemu Yera kugira 
ngo tubone kugira uruhara mw’iterambere ry’ubwami bw’Imana. 

  1.  Igihe twuzuye Mpwemu Yera, niho dushobora kwamamaza 
ubutumwa bwiza n’ubushizi bw’amanga tukabona n’ubwami 
bw’Imana butera imbere. 

  2. Nimba turondera kwuzura Mpwemu Yera,nkuko yabikoze 
aciye muri Yesu, Imana izokorera muri twebwe kugira ngo 

ibohore ababoshwe bitume iteza imbere Ubwami Bwayo (Yo 
14:12,16-17). 

 
Gusozera n’uguhamagara abaza imbere gusengerwa 
 1.  Ni muze mu kwizera kandi mwiyemeze gukora n’umwete  
  mw’iterambere ry’ubwami bw’Imana. 
 2.  Igihe tuyibisavye, Imana iratwuzuza ubushobozi bwa Mpwemu 

Yera kugira ngo dushobore kugira uruhara mw’iterambere 
ry’ubwami bwayo (Lk 11:9, 13). 

[ MT ] 

39  Abana b’Imana bose ni abavugishwa nayo. 

 
Ubutumwa mu ryungane rimwe : Imana irashaka ko muhinduka 

ivyabona vyuzuye ubushobozi bwa Mpemu Yera. 
Intumbero y’ubutumwa : N’uko uwizera wese yokwuzura Mpwemu Yera 

akongera agatahura ko ivyo bimugira umuvugizi w’ijambo 
ry’ubuhanuzi rya Kristo, akagenda arabwira ubutumwa bwiza 
abazimiye. 

Igisomwa : Guharura 11:26-29 
Intangamarara 
 1.  Muri iyi minsi ya nyuma, Imana yahagurukije ihanga ry’abahanuzi 

bujujwe ubushobozi bwa Mpwemu Yera kugira babwire ubutumwa 
bwa Kristo amahanga. 

 2.  Kuva kera Imana yamye ishaka kw’abantu bayo baba ihanga 
ry’abahanuzi basizwe na Mpwemu Yera (ni ukuvuga ivyabona 
vyuzuye ubushobozi bwa Mpwemu Yera). 

 3. Ubu naho, tugiye kurabira hamwe ivyo Bibiriya yigisha ku 
vyerekeye umugambi w’Imana : 

 
I.  MOSE YARIPFUJE IRYO JAMBO. 
 A.  Vuga inkuru ya Mose n’abakuru mirongo irindwi (Guh 11:16-30). 
 B.  Mose yipfuza kw’ihanga ry’Uhoraha rigirwa n’abahanuzi buzuye 

Mpwemu (Guh 11:28-29). 
 C.  Kuki Mose yavyipfuza ? 
  1.  Ni ukugira ngo abo bantu babe bujuzwe ubushobozi bwa 

Mpwemu bamufashe kurangura ibikorwa vy’Imana.. 
  2.  Uyu musi, Yesu arasaba imfashanyo yacu y’ukuvuga 

ubutumwa mu mahanga yose 
  3.  Kubw’ivyo, dutegerezwa kwuzura Mpemu Yera. 
 
II.  YOWELI YARAVYEMEJE. 
 A.  Yoweli yaremeje ko ivyo Mose yipfuje bizoshika. 
  1.  Soma Yoweli 2:28-29. 
  2.  Uyu muhanuzi Yoweli yavugishijwe yuko igihe kizoshika aho 

Imana izohindura abana bayo abahanuzi. 
  3.  Yahanuye kandi kw’ iryo sezerano rizoranguka imbere y’iyimbura 

rikomeye ryo mu buryo bw’impwemu (Yow 2:23-24). 
 B.  Twebwe iki gihe tubayeho nico cico gihe kivugwa c’iyimbura 

ridasanzwe ryo mu buryo bw’impwemu. 

III. PETERO YARABITANGAJE. 
 A.  Ishitswa ubwa mbere ry’ubwo buhanuzi ryabaye ku munsi wa 

Pentekoti. 
  1.  Babwire ivyashitse ku munsi wa Pentekoti (Ivyak 2:1-13). 
 B.  Petero yaravuze yuko igihe gishitse c’uko abana b’Imana 

bahinduka abahanuzi (Ivyak 2:14-17). 
  1. Petero aduza ijwi aravuga ati : « Ibi ni ivyari vyaravuzwe » 

(Umurongo wa 16). 
  2. Yagomvye kuvuga ngaha yuko umubatizo wa Mpwemu Yera 

no ukuvuga mu ndimi ari ishitswa ry’ivyo Yoweli yari 
yaravugishijwe. 

 C. Dushobora gukura muri ivyo vyose ivyigwa bitatu bihambaye : 
  1. Iryo sukwa rya Mpwemu ku bari n’umubiri bose rizoba mu 

minsi ya nyuma (Ivyak 2:17). 
  2. Intumbero yiwe n’ugusuka ubushobozi bukenewe 

kubw’igikorwa ca Misiyo (Ivyak 1:8). 
  3.  Mpwemu Yera ahabwa abana b’Imana bose, ni ukuvuga 

abahungu n’abakobwa, abakiri bato n’abatama, abagurano 
n’abidegemvya (Ivyak 2:17). 

 
IV.  TURASHOBORA NATWE KUBIBAMWO. 
 A.  Imana irashaka kw’ishengero ryayo riba ihanga ry’ivyabona 

vyujujwe Mpwemu Yera. 
 B.  Murashobora kuba mu gitigiri c’abavugishwa n’Imana bo muri iyi 

minsi y’iherezo mu kwuzura Mpwemu Yera no mu kwiyemeza 
kurangura itegeko rikuru rya Misiyo ya Kristo. 

 C.  Iri sezerano ni iryanyu uyu munsi (Ivyak 2:38-39). 
 
Gusozera n’uguhamagara abaza imbere gusengerwa 
 1.  Ni muze kandi mwiyemeze kurangura Misiyo y’Imana. 
 2.  Muraza kwuzura Mpwemu Yera kandi mwambikwe ubushobozi 

bukwiye kubwa Misiyo y’igikorwa c’Imana 
 

[ DRM ] 

40  Isigwa rivutagura ingogo 

 
Ubutumwa mu ryungane rimwe : Dutegerezwa gusigwa na Mpwemu 

Yera kugira dushobore kuvutagura ingogo zigize abantu imbohe. 
Intumbero y’ubutumwa : N’uko abizera babatizwa na Mpwemu Yera 

kandi bagasigwa amavuta nawe kugira ngo babohore abantu bave mu 
mitwaro yabo. 

Igisomwa : Yesaya 10:27 
 
I.  ABACAMANZA BAVUTAGURA INGOGO KUBWO GUSIGWA 

KWABO. 
 A. Baravutaguye ingogo y’ubuja muvya politike bakoresheje 

ubushobozi bwa Mpwemu Yera 
 B.  Uburorero butanu nibwo dusanga mu gitabo c’abacamanza : 
  1.  Otiniyeli l (Abac 3:10) 
  2.  Débora (Abac 4:4) 
  3.  Gidiyoni (Abac 6:14, 34) 
  4.  Yefuta (Abac 11:29) 
  5.  Samusoni : 
   a.  Mpwemu yatangura guhindisha agashitsi (Abac 13:25). 
   b.  Mpwemu yaca aza kuri uyo mucamanza akabushungwe 

(Abac14:6). 
 
II.  YESU YAVUTAGUYE INGOGO KUBERA ISIGWA YASIZWE. 
 A.  Yesu yaravuze yuko, kubwa Mpwemu, azovutagura imigozi 

y’ubuja bwo mu buryo bw’impwemu, bw’umubiri n’ubwo 
ibigumbagumba (Lk 4:17-18). 

 B.  Petero yavuze mu ncamake, mu murongo umwe gusa, ko 
mw’ibango ryiwe, Yesu yari yarasutsweko na Data Mpwemu Yera 
n’ubushobozi (Ivyak 10:38). 

 
III.  ABIGISHWA BAVUTAGUYE INGOGO KUBWO GUSIGWA 

KWABO. 
 A.  Yesu yarasezeranye guhereza abigishwa biwe isigwa nko iryari 

kuri we (Lk 24:49 ; Ivyak 1:4-5 ; 1:8). 
 B.  Yararanguye iryo sezerano ku munsi wa Pentekoti (Ivyak 2:1-4). 
 C.  Bamaze kuronka Mpwemu Yera, baciye bagenda gukora ibango 

ryabo mu bushobozi n’amavuta ya Mpwemu Yera. 
  1.  Nk’akarorero : Igikorwa ca Petero na Yohani kw’irembo 

ry’urusengero ryitwa ryiza (Ivyak 3:1-10). 

IV.  UYU MUNSI, NA TWEBWE UBWACU, DUHAMAGARIRWA 
KUVUTAGURA INGOGO KUBWO GUSIGWA. 
 A.  Uyu munsi, abagabo baraboshwe n’ibintu vyinshi. 
  1.  Baboshwe n’icaha. 
  2.  Baboshwe n’ubupfumu n’ukuraguza. 
  3.  Baboshwe n’idini ry’abisiramu. 
 B.  Dutegerezwa gusigwa amavuta na Mpwemu Yera nimba dushaka 

ko Imana idukoresha mu kuvutagura izo mvuto ziboshe abantu.. 
 C. Twokora iki kugira ngo dusigwe? 
  1. Twotangura guca bugufi n’ukwiyegurira Yesu Kristo; kuko 

niwe ashobora kudusiga amavuta. 
  2.  Dutegerezwa kubana ubumwe hagati yacu. 
   a.  Ubwo bumwe bushobora gutuma dukurikira intumbero 

zimwe ziduhuza kandi ukwiyemeza kwacu kukaba 
kumwe. 

   b.  Zab 133:1-3. (Menya ko ubu bumwe budusunikira 
kugusigwa arikwo, guhindukira kukaba isoko 
y’imihezagiro.) 

  3.  Dutegerezwa guca bugufi n’ukwiyegurira Yesu kugira bitume 
ashobora gusuka amavuta ya Mpwemu wiwe kuri twebwe. 

 
Gusozera n’uguhamagara abaza imbere gusengerwa 
 1. Ni muze mwakire isigwa mu kubatizwa na Mpwemu Yera. 

[ JI ] 
 

Ivyo vyitonderwa vyavuye mu butumwa bwavuzwe na Dr Ikoni mu gihe 
c’inama ya bose y’urunani rw’amashengero ya Assemblies of God « AADA » 
yabereye i Honey Dew, muri Afrika y’epfo, kuva kw’igenekerezo rya 9 gushika 
kw’igenekerezo rya 12 Ntwarante 2009*.  

41  Abakozi bashoboye mu bikorwa vy’Impwemu 

 
Ubutumwa mu ryungane rimwe : Dushobora kuba abakozi bashoboye 

mu bikorwa vy’Impwemu. 
Intumbero y’ubutumwa : N’uko abizera buzuzwa Mpwemu Yera kandi 

bakiyemeza kuba abakozi bashoboye ibikorwa vyo mu buryo 
bw’Impwemu.  

Igisomwa : 2Kor 3:5-6 
Intangamarara 
 1.  Duhamagarirwa kuba abakozi bashoboye ibikorwa vyo mu buryo 

bw’impwemu. 
 2.  Ibintu bine nivyo bishikana umuntu ku kuba umukozi ashoboye 

ibikorwa vyo mu buryo bw’impwemu : 
 
I.  UMUKOZI WE NYENE UBWIWE ATEGEREZWA KWUZURA 

MPWEMU YERA HANYUMA UKO BUKEYE AKAGENDESHWA NA 
MPWEMU. 

 A. Umubatizo wa Mpwemu Yera ni igisabwa c’intango kugira ngo 
ube umukozi w’ibikorwa vyo mu buryo bw’Impwemu (Lk 24:49 ; 
Ivyak 1:1-8). 

 B.  Umukozi ategerezwa kandi kugendeshwa na Mpwemu buri munsi 
(Ga 5:16, 25). 

  1.  Intumbero yacu iza imbere ya vyose ni ukwama twuzuye 
Mpwemu Yera. 

  2. Kugira twame twuzuye birashoboka biciye mu masengesho, 
mu kwumviriza Mpwemu Yera, mu kugamburukira no mu 
kubaho ubuzima bwejejwe. 

 
II.  UMUKOZI ARASHOBORA KUVUGA UBUTUMWA MU BURYO 

BWINGIRAKAMARO MU BUSHOBOZI BWA MPWEMU YERA. 
 A. Igikorwa gihambaye c’umukozi ni ukuvuga ubutumwa bwiza bwa 

Kristo mu bushobozi bwa Mpwemu Yera (Mk 16:15-16 ; Ivyak1:8). 
 B.  Niko karorero tubonera mu gikorwa c’Intumwa (Ivyak 4:8-12). 
 
III.  UMUKOZI ARASHOBORA KURONGORA ABANDI BANTU 

KWUZURA MPWEMU YERA. 
 A.  Niyo yari intumbero nyamukuru ya Yesu n’Intumwa ziwe : 
  1.  Nico Yesu yabanje gukora amaze kuzuka mu bapfuye 

(Yo 20:21-22). 
  2.  Itegeko rya nyuma rya Yesu nico rivuga (Ivyak 1:1-8). 
  3.  Intumwa ziwe zabanje kuja kuvuga ubutumwa i Samariya 

(Ivyak 8:17-18). 

  4. Paulo, we, yitayeho kuvuga ubutumwa muri Efeso 
   (Ivyak 19:1-2). 
 B.  Niyo yategerezwa kuba intumbero nyamukuru y’igikorwa cacu. 
 
IV. UMUKOZI NTAKORESHA INGABIRE ZA MPWEMU YERA GUSA 

ARIKO AHAMAGARIRWA N’UKWIGISHA ABANDI KUGIRA 
BAKORE NKAWE. 

 A. Yesu yarasezeranye kuduhereza ubushobozi bwiwe (Ivyak 1:8). 
  1.  Ubu bushobozi aduhereza bwigaragaza cane cane biciye mu 

ngabire za Mpwemu Yera. 
 B.  Ingabire za Mpwemu Yera… 
  1.  …ziduha uburyo bukenewe kugira ngo twubake ishengero. 
  2.  …Zidushoboza kuvuga ubutumwa mu buryo bw’ingirakamaro. 
  3.  …Zidufasha kwambikwa ibirwanishwa kubw’intambara yo mu 

buryo bw’impwemu dutegerezwa kurwana. 
 C.  Dutegerezwa kuba abakozi bashoboye gukoresha neza izo 

ngabire za Mpwemu Yera. 
 D.  Dutegerezwa kuba dushoboye kwigisha abandi kuba abakozi 

b’ingabire za Mpwemu Yera. 
 
Gusozera n’uguhamagara abaza imbere gusengerwa 
 Nagira ndangize mbaza ibibazo bibiri bihambaye : 
  1.  Ni gute wokora ng’ube umukozi abishoboye mu buryo 

bw’Impwemu ? 
   a.  Ni Mpwemu w’Imana wenyene atugira abashoboye. 
   b.  Mwibuke ko tutari abakozi kuko « tubishoboye mu 

nkomezi zacu » (2Ko 3:5). 
   c.  Mugabo « ugushobora kwacu…kuva ku Mana ». 
  2.  Twokora iki none, kuva ubu nyene, kubw’ico cigwa ? 
   a.  Fata ingingo 
   b.  Ni wiyemeze kubikora 
   c.  Ni wuzure Mpwemu Year maze uhinduke musha muri 

We. 
[ DRM ] 

42  Dunamis – Martus 

 
Ubutumwa mu ryungane rimwe : Ni ngombwa twese twuzure dunamis 

(ubushobozi) y’Imana kugira ngo tube aba martus biwe (Ivyabona) mu 
mahanga yose. 

Intumbero y’ubutumwa : N’uko abizera batahura uruhara rwabo 
nk’ivyabona vya Kristo kugira ngo bakire ubushobozi bwa Mpwemu 
Yera babone kurangura ico gikorwa. 

Igisomwa : Ivyakozwe n’Intumwa. 1:8 
Intangamarara 
 1.  Igisomwa cacu kirimwo amajambo ya nyuma ya Yesu yavuze 

imbere y’uko aduzwa mw’ijuru (Ivyak 1:8). 
  a.  Ayo majambo asigura mu buryo butomoye igikorwa 

c’ishengero. 
  b.  Ashira ahibonekeza icivugo c’ishengero mu gikorwa 

c’ivugabutumwa: « Mwakire ubushobozi (hanyuma) mube 
ivyabona vyiwe ». 

  c.  Uyu murongo urimwo amajambo nkoramutima abiri : « 
ubushobozi » hamwe n’ijambo« icabona ». 

  d.  Mu kigiriki, ayo majambo abiri ni dunamis na martus. 
 2.  Muri iki gisomwa rero, turaraba ayo majambo abiri y’ikigiriki kugira 

ngo tugire ico dukuramwo 
 
I.  DUNAMIS (UBUSHOBOZI) 
 A.  Ubone ngaha yuko turiko tuvuga kuri dunamis y’Imana. 
  1.  Iyo dunamis ni ijambo ryerekeye Imana gusa ; kubw’ivyo, niyo 

Yonyene ifise ububasha bwo kubikora. 
 B.  Mu nsiguro iramvuye y’ijambo, dunamis risigura inguvu, 

ubutegetsi/ububasha Canke ubushobozi. 
  1.  Ni ukuvuga ububasha buza giturumbuka kandi « bw’ibwinai ». 
  2.  Ni ubushobozi buba ibwina muri kamere yawe.. 
  3.  Ni ubushobozi bw’ugukora ibitangaza, ubushobozi 

bw’imibereho, ubushobozi bw’amafaranga n’ubushobozi 
bw’igisoda. 

 C. Ubwo bushobozi ntibuzibirwa n’ibigumbagumba vyacu “uko 
twiyumva canke n’uko tutiyumva”, canke n’ibikorwa vyacu “kuvyo 
dukoze canke kuvyo tudakoze” 

  1.  Ni dunamis y’Imana yuzuye kandi ya bose. 
  2.  Iyo dunamis yigaragaza biciye mu nkomezi z’intahe, mu 

bimenyetso, mu bitangaza, mu bushobozi bw’imibereho 
n’ubwiza bw’’umutima 

 D.  Ni dunamis y’Imana ikora ibikorwa mu mahanga yose y’isi, mu 
mugabane wa Afrika, iri ku gikorwa kugeza naho irengera 



114 
 

ubutandukane bw’amoko n’indimi, mu miryango yacu, muri kino 
cumba dusengeramwo no mu buzima bwacu uyu munsi. 

 
II.  MARTUS (ICABONA) 
 A.  Ijambo martus rikoreshwa incuro 34 mw’isezerano rishasha ryo 

mu kigiriki. 
  1.  Iri jambo kandi risobanurwa « icabona » mu ncuro 29. 
  2.  Umuntu yitwa icabona ni urya avuga ivyo azi mu majambo, 

mu bikorwa no mu kwitanga nk’ikimazi. 
 B.  Iryo jambo risigurwa mu buryo bwinshi: 
  1.  Nk’akarorero, ashobora kuba icabona mu rubanza ruburanwa 

muri sentare. 
  2.  Canke kandi ni umuntu atanga ubuzima bwiwe nk’umumaratiri 

kubw’imvo kanaka. 
  3.  Biragaragara yuko Martus rivuga ivyerekeye ivugabutumwa 

mu majambo n’intahe ariko si ivyo gusa 
 C. Tugira turabire hamwe uburyo bubiri iryo jambo rikoreshwa mu 

gitabo c’Ivyakozwe n’Intumwa : 
  1. Dushobora kwemeza ko Stefano yabaye icabona ca Kristo 

mu buryo bwinshi : 
   a.  Yari umuntu yuzuye ukwizera na Mpwemu Yera (6.5). 
   b.  Yakora ibimenyetso mu bantu (6.8). 
   c.  Yavugana ubushobozi (6:10). 
   d.  Yerekanye umwete igihe yitaba Imana (7.56-60). 
  2. Paulo (Sauli w’i Tarusisi) nawe ni igishingantahe kinyuranye 

n’ica Stefano mugabo c’ingirakamaro. 
   a.  Yaremeje urupfu rwa Stafano (Ivyak 8:1). 
   b.  Intahe ya Stefano yarafashije mu gakiza kiwe. 
   c.  Biciye mw’ibango ryiwe, Paulo yarashoboye gushinga intahe 

akoresheje ivugabutumwa ry’ubushobozi, rivanzemwo 
ibimenyetso, ibitangaza n’ubwizigirwa bwiwe, n’ibindi. 

   d.  Nkuko Stefano yabikoze, Paulo yaratanze ubuzima bwiwe 
mu « gupfa kwiwe» no mu kwemerera « Kristo ngo 
agerere muri we ». 

 D.  Kubw’ivyo, Ishengero rya mbere ryaritanze kubwa dunamis 
y’Imana hanyuma ryiyemeza guhinduka martus wa Kristo. 

  1. Nivyo vyatumye Ubutumwa bwarakwiragijwe i Yerusalemu, i 
Yudaya n’i Samariya no gushika ku mpera y’ibi bihe vyacu. 

 
Gusozera n’uguhamagara abaza imbere gusengerwa 
 Ni muze ubu nyene hanyuma mwiyemeze kuba aba martus ba Kristo. 

Hanyuma mwakire dunamis yiwe kugira muvuge ubutumwa bwiza ku 
bantu bose kugeza igihe Yesu Kristo azogarukira.  

[ DT ] 

43  Kwambikwa ubushobozi kubwa Misiyo  
yo mu bihe vy’ihererezo 

 
Ubutumwa mu ryungane rimwe : Dutegerezwa kwambikwa ubushobozi 

bwa Mpwemu Yera kugira ngo turangure Misiyo y’ibihe vy’iherezo. 
Intumbero y’ubutumwa : N’uko abizera babatizwa na Mpwemu Yera 

kugira ngo bashobore kuba mw’iyimbura rizoba mu bihe vy’iherezo. 
Igisomwa : Ivyakozwe n’Intumwa 2:17 
Intangamarara 
 1.  Iminsi ya nyuma y’integuro y’umunsi mukuru uko ungana kwose 

urangwa n’ibikorwa vyinshi kandi abantu ugasanga bariko 
babikora mu kwihuta kugira ntibacererwe. 

  a.  Fatira nko ku karorero k’integuro y’urubanza rw’ubugeni. 
 2.  Igisomwa cacu kivuga ivy’ « iminsi ya nyuma », igihe c’ibikorwa 

vyinshi bivanze n’ukwihuta kwo mu buryo bw’Impwemu. 
 3.  Twisunze ico gisomwa, turibaza ibibazo bitatu hanyuma 

tubitangire inyishu : 
 
I.  MBE IRI JAMBO « IMINSI YA NYUMA RISIGURA IKI ? » 
 A.  Abayuda b’ibihe vya kera bibaza yuko iminsi ya nyuma bisigura 

ibihe vy’imihezagiro ya Mesiya. 
  1.  Igihe Imana izocira urubanza abanyavyaha. 
  2.  Igihe c’ugutsindanishiriza abantu bayo. 
 B.  Mw’iserano rishasha, turigishwa rwose ku bihe vy’iherezo. 
  1. Petero yaravuze yuko, mu minsi ya nyuma, Imana azosuka 

Mpwemu wayo ku bantu bose (Raba ico gisomwa). 
  2.  Iminsi ya nyuma ni igihe cose ishengero rizoba rikiri mw’isi. 
   a.  Iyo misi yatanguye igihe Yesu yaza mu bushobozi bwa 

Mpwemu Yera no igihe c’isukwa rya Mpwemu Yera ku 
bantu ku munsi wa Pentekoti. 

   b.  Iyo minsi izorangira igihe Yesu azogarukira. 
  3.  Twebwe ab’iki gihe twitwa ko tubayeho mu minsi ya nyuma. 
   a.  Turi « abantu bo mu minsi ya nyuma ». 
   b.  Tubayeho « muri kino gihe » ( Ni ukuvuga hagati y’ukuza 

ubwa mbere n’ukugaruka kwa Yesu). 
   c.  Kubw’ivyo, dutegerezwa kubaho turindiriye ukugaruka 

kwiwe kandi twitayeho n’igikorwa yasize aduhaye (Ivyak 
1:10-11). 

 
II.  NI IBIKI BIKURU BIKURU BIRANGA IMINSI YA NYUMA ? 
 (Hariho vyinshi, mugabo tuza kuraba bine gusa muri iki gisomwa :) 
 A.  Igihe c’« isozerwa » ry’umugambi w’Imana ku mahanga yose 

(Ivyak3:19-21). 

 B.  Igihe c’isukwa rya Mpwemu Yera kw’isi yose (ni ukuvuga« ku bari 
n’umubiri bose »). 

 C.  Igihe c’ukuvuga ubutumwa bwiza n’ubushobozi mu mahanga yose 
(Mt 21:14 ; Ivyak 1:8 ; 2:21). 

 D.  Igihe kirangwa n’igikorwa kinini c’ubuhanuzi n’igaragazwa 
rihambaye ry’ubushobozi bw’Imana buhanganye kandi bunesha 
ubwami bwa satani (Ivyak 2:14-18 ; gereranya na 12:28). 

 
III.  NI INGARUKA IZIHE ZIVANA N’UKWO KURI KURI TWEBWE UYU 

MUNSI NK’ABANTU B’ABAPENTEKOTI ? 
 A.  Dutegerezwa twese gutahura ko twahamagawe kandi twambitswe 

ubushobozi kugira ngo duhinduke bamwe mu bafise uruhara mu 
mugambi w’Imana. 

 B.  Turi « ihanga ryo mu minsi y’iherezo » ry’Imana, kandi 
dutegerezwa kumenya kw’ico gikorwa cihuta cane (Yo 9:4). 

 C.  Dutegerezwa twese, umwe wese ku giti ciwe, kwambikwa 
ubushobozi bwa Mpwemu Yera kugira dushobore kurangura 
amabango yacu twahawe (Lk 24:49 ; Ivyak 1:4-5). 

 
Gusozera n’uguhamagara abaza imbere gusengerwa 
 1.  Mushobora kuba mwibaza muti : « Ni gute nokora Misiyo nkuru 

y’Imana, Misiyo yo muri iki gihe c’iherezo ? » 
  a.  Utangura kumenya yuko uri mu « muryango wo mu minsi 

y’iherezo » w’Imana. 
  b.  Rondera kwuzura Mpwemu Yera ubu nyene. 
 2.  None wokora gute ngo wuzure Mpwemu Yera ? 
  a.  Saba mu kwizera (Lk 11:9-13). 
  b.  Wakire mu kwizera (Mk 11:24). 
  c.  Uvuge mu kwizera (Ivyak 2:4). 
 

[ DRM ] 

44  Isigwa ry’ubushobozi bwa Mpwemu Yera  
na Mision Nkuru 

 
Ubutumwa mu ryungane rimwe : Dutegerezwa kurekera Mpwemu Yera 

uburenganzira bwo kutwambika ubushobozi bwiwe kugira dushobore 
kurangura Misiyo Nkuru y’Imana. 

Intumbero y’ubutumwa : N’uko abizera buzura Mpwemu Yera kugira 
barangure Misiyo Nkuru y’Imana. 

Igisomwa : Ivyakozwe n’Intumwa 1:4-8 
Intangamarara 
 1.  Muri ico gisomwa, Yesu yavuze k’umubatizo wa Mpwemu Yera 

nk’ibanga rihabwa uwizeye ngo rimufashe kurangura Misiyo Nkuru. 
 2.  Hariho ikibazo gica kiza : « Ni mu biki ugusigwa na Mpwemu Yera 

gufasha mu gikorwa c’ivugabutumwa canke mu gikorwa c’ubu 
misiyoneri? » 

 3.  Ugusigwa na Mpwemu Yera birafasha mu bintu bitandatu: 
 
I.  ISIGWA RY’UBUSHOBOZI BWA MPWEMU YERA RIZANANA 

N’ICIPFUZO C’UKUBWIRA UBUTUMWA BWA KRISTO 
ABAZIMIYE. 

 A. Nivyo vyashikiye abigishwa umunsi wa Pentekoti no mu bindi bihe 
vyakurikiye. 

  1.  Akarorero : Petero, Ivyak 2:14 n’imirongo ikurikira 
  2.  Abizeye inyuma ya Pentekoti: Ivyak 2:47 
  3.  Insiguro ya Petero : Ivyak 11:12. 
 B.  Ni kubw’ivyo dutegerezwa twese kwuzura Mpwemu Yera. 
 
II.  ISIGWA RY’UBUSHOBOZI BWA MPWEMU YERA RIZANANA 

N’UBUBASHA BWO KURWANA N’UGUTSINDA SATANI. 
 A.  Satani n’abadayimoni biwe bararwanya cane ivugabutumwa 

(2Ko 4:4). 
 B.  Ni mu bushobozi bwa Mpwemu Yera dushobora gutsinda ibitero 

vy’i kuzimu (Mt 12:28). 
 
III.  ISIGWA RY’UBUSHOBOZI BWA MPWEMU YERA RIZANANA N’ 

UBUSHOBOZI BWO KUVUGA UBUTUMWA N’UBUSHOBOZI 
KANDI MU BURYO BW’INGIRAKAMARO. 

 A.  Inyuma ya Pentekoti, abigishwa baravuze ubutumwa 
n’ubushobozi kandi mu buryo bw’ingirakamaro : 

  1.  Akarorero ka 1: Petero inyuma ya Pentekoti: Ivyak 2:41 
  2.  Akarorero ka 2 : Haheze igihe i Yerusalemu habaye igihinda 

kivuye mw’Ijuru, Ivyak 4:31-33. 

  B.  Imana yarasutse kuri twebwe ubushobozi kugira dukore gutyo 
natwe. 

 
IV. ISIGWA RY’UBUSHOBOZI BWA MPWEMU YERA RIZANANA 

N’UBUSHIZI BW’AMANGA BWO KUVUGA UBUTUMWA BWA 
KRISTO, NO MU VYAGO. 

 A.  kuvuga ubutumwa bwiza bwa Kristo bishobora kubamwo ingorane 
nini. : 

  1.  Akarorero ka 1: Petero i Yerusalemu (Ivyak12:1-5). 
  2.  Akarorero ka 2: Paul i Garatiya (Ivyak14:19-20). 
 B.  Mpwemu Yera azoduhereza ugushira amanga gukwiye igihe 

dushitse imbere y’ikibazo. 
 
V.  ISIGWA RY’UBUSHOBOZI BWA MPWEMU YERA RIZANANA 

N’UKWEMEZWA KW’IMANA IZORONGORA INTAMBUKO ZACU. 
 A.  Mpwemu Yera yararongoye kenshi aba misiyoneri bo 

mw’isezerano rishasha : 
  1.  Akarorero ka 1: Mpwemu Yera yararongoye Filipo 

(Ivyak 8:29-31). 
  2.  Akarorero ka 2: Mpwemu Yera yararongoye Paulo 

(Ivyak 16:6-9). 
 B.  Mpwemu Yera araturongora natwe muri iyi minsi. 
 
VI.  ISIGWA RY’UBUSHOBOZI BWA MPWEMU YERA RIZANANA 

N’UKWIZERA Y’UKO IMITIMA IZOKIZWA N’AMASHENGERO 
AKUGURURWA. 

 A.  Umubatizo wa Mpwemu Yera ujana n’ukwizera y’uko Imana 
izotuma bishoboka (Lk 5:10). 

 B.  Ukwo kudakekeranya kuratuma turema mu gikorwa cacu. 
  1.  Akarorero : Paulo (Ivyak 18:10-11) 
 C.  Twisunze izo nyungu zose, ntibitangaje ko Yesu yatanze itegeko 

ry’uko dukwiye kwuzura Mpwemu Yera. 
 
Gusozera n’uguhamagara abaza imbere gusengerwa 
 1.  Ni muze ubu nyene mwuzuzwe ! 
 2.  Gute ? 
  a.  Ni musabe mu kwizera (Lk 11:9, 13). 
  b.  Mwakire mu kwizera (Lk 11:10 ; Mk 11:24). 
  c.  Muvuge mu kwizera (Ivyak 2:4, 14 ; Jn 7:38). 

[ DRM ] 

45  Imana itoranya abanyantege nke 

 
Ubutumwa mu ryungane rimwe : Imana itoranya abantu n’amashengero 

y’amanyantege nke mu maso y’abantu ikabasukako ubushobozi 
kugira bashobore kurangura ibikorwa bihambaye mw’izina ryayo 

Intumbero y’ubutumwa : N’uko abizera bamenya yuko Imana ishobora 
kubakoresha, igihe buzuye Mpwemu Yera kandi bakiyemeza kuguma 
ari abizigirwa mu migambi yayo, muri ico gihe barambikwa 
ubushobozi bukwiye bwo kurangura umugambi wayo. 

Igisomwa : 1Korinto 1:26-29 
Intangamarara 
 1.  Biradushikira kenshi aho twiyumvira kw’Imana ikoresha abantu 

bafise amafaranga gusa, canke bafise ububasha n’impano 
zidasanzwe. 

 2.  Ico gisomwa, coco, cerekana igihushane n’ivyo abo bantu bibaza. 
  a.  Imana irakoresha kenshi abantu n’ibintu vy’ibinyantege nke 

kandi bitagira akamaro mu maso y’abantu kugira ngo irangure 
imigambi yayo. 

  b.  Ivyo bigomba kuvuga yuko, igihe wiyemeje kuba umwizigirwa 
ku bugombe bw’Imana n’ukwuzura Mpwemu Yera, Imana 
izogukoresha mu buryo bw’inkomezi. 

 3.  Reka turabe uburyo ivyo bikora. 
 
I.  KENSHI TWITAHO KURABA INTEGE NKE ZACU. 
 A.  Ivyo ni ivyo ku giti c’umuntu.  
  1.  Twibaza ko tutobishobora. 
  2.  Nk’ingaruka y’ivyo vyiyumviro, duca duhunga ibikorwa. 
 B.  Ivyo ni ivyo kandi mu buryo rusangi : 
  1.  Mu kuraba kwacu, amashengero ni amanyantege nke kandi 

ntakamaro afise. 
  2.  Nk’ingaruko yukwo kuraba kwacu, turahagarika ibikorwa 

hanyuma ntitwubahuke kwigaragaza mu bantu. 
 C.  Ivyo ni ivyo kuri twebwe, Abanyafrika : 
  1.  Rimwe na rimwe, tubonako Afrika ari umugabane ukenye 

kandi w’umunyantege nke. 
  2.  Duca turekera abandi bagakorera muri uwo mugambi w’aba 

misioneri natwe tukaba indorerezi gus. 
. 
II.  TWIBUKE KW’IMANA YATORANIJE ABANYANTEGE NKE 

KUGIRA IRANGURE UBUGOMBE BWAYO. 
 A.  Paulo ashira ahabona ukuri kugaragara : « Imana yatoranije 

abinyantegenke vyo mw’isi ngo imaramaze ibikomeye » (1Ko 1:27). 
 B.  Bibiriya yuzuyemwo uburorero bwinshi bw’ukwo kuri : 

  1.  Imana yari gutoranya ihanga rinini ryo mw’isi ariko yatoranije 
agahugu gatoya ka Isirayeli kugira ngo kayiserukire kw’isi 
(Gus 7:6-10). 

  2.  Imana yatoranije Dawidi,umuhererezi mu bahungu ba Isaya, 
kugira ngo abe umwami w’Abisirayeli (1Sam 16:11-13). 

  3.  Abigishwa Yesu yatoranije bari abantu basanzwe cane 
 C.  Rero, ni mwaba mwifata nk’abantu b’abanyantegenke kandi ataco 

bamaze, ni munezerwe ! 
  1.  Kuko Imana yabatoranije…kandi irashaka kubasukako 

ubushobozi kugira ibakoreshe. 
  2.  Ikiruta ivyo vyose, Imana yaratoranije iri shengero…kandi 

irashaka kubambika ubushobozi bwayo kugira ngo 
mushobore gushinga intahe yiwe mu gihugu canyu. 

  3.  Si ivyo gusa ; Imana yaratoranije n’umugabane wa Afrika…kandi 
izosuka Mpwemu Wayo kw’ishengero ryo muri Afrika kugira ngo 
rihinduke umuco w’amahanga yose yo kw’isi. 

 
III.  TUNEZERERWE NUKO IMANA YASEZERANYE KUDUHA 

UBUSHOBOZI BWAYO. 
 A.  Iri sezerano ryagaragajwe mu vyakozwe n’Intumwa 1 :8. 
 B.  Kuki Imana itoranya ibinyantegenke ? 
  1.  N’uko ibinyantegenke biba vyiteguye gukoreshwa nayo. 
  2.  Ni kugira icubahiro cose kibe icayo (1Ko 12.9). 
 C.  Ni gute Imana ikoresha abanyantegenke ? 
  1.  Mu kubahereza izina ryiwe (Yo 14:13 ; Ivyak 3.6). 
  2.  Mu kubambika ubushobozi bwa Mpwemu wayo (Ivyak1:8). 
  3.  Mu kubarungika mu gikorwa no mu kubashigikira muri ico 

gikorwa (Mt 28:18-20). 
  4.  Mu kubaha ivyo bakeneye (Fil 4:19). 
  5.  Mu gushigikirisha ijambo ryayo ibitangaza biriherekeza 

(Mk 16:17-18 ; Ivyak 4:33). 
 
Gusozera n’uguhamagara abaza imbere gusengerwa 
 1.  Imana iragomba kubatwara mu nzira zirengeye rwose indoto 

zanyu z’ubusazi. 
 2.  Mwiyemeze kuguma mu migambi yayo kandi mwongere mwuzure 

Mpwemu Yera ubu nyene. 
 3.  Ni muze ubu nyene. 

[ DRM ] 

46  Imana y’ibidushikira vy’uburyo bwose 

 
Ubutumwa mu ryungane rimwe : Imana izodusukako ubushobozi bwayo 

kugira ngo dushobore gukora Misiyo yayo yaduhaye no mu bihe 
hariho abaturwanya. 

Intumbero y’ubutumwa : N’uko abizera buzura Mpwemu Yera 
bakitegura kuvuga ubutumwa no mu gihe c’uguhamwa.. 

Ibisomwa : Ivyakozwe n’Intumwa 4:23-31 ; 5:17-20, 29 
Intangamarara 
 1.  Nk’ihanga ry’intumwa z’Imana, duhamagarirwa kuja mu bibanza 

vyinshi kuvuga ubutumwa no kwugururayo amashengero 
 2.  Nkuko vyashikiye Intumwa n’abavugabutumwa bavugwa mu gitabo 

c’Ivyakozwe n’Intumwa, na twebwe turahangana n’abaturwanya. 
 3.  Mu gusoma iyi mirongo, turigishwa ibintu bitatu vyerekana 

imfashanyo Imana iduha igihe turiko turarwanywa : 
 
I.  DUTEGEREZWA KUMENYA YUKO IBITURWANYA BIHARI. 
 A.  Tuzoshobora kuvuga ubutumwa bwiza igihe tuzotahura igikorwa 

c’ubushobozi Mpwemu Yera akorera muri twebwe. 
 B.  Nitwagenda kuvuga ubutumwa, twitege yuko ububasha 

bw’amashetani buzodutera ibitero buciye mu mpande zose. 
  1.  Muri ivyo bisomwa, Intumwa zarahanganye n’abazirwanya 

(Ivyak 4:18-21 ; 5:27-28, 33). 
  2.  Yesu Ubwiwe yarahanganye na satani imbonankubone ariko 

aramurwanya. 
  3.  Dushobora, natwe nyene, kwitega yuko Satani n’abakozi biwe 

bazoshira igiti mu masenga y’ikinga turiko turagendesha 
 C.  Ibiturwanya bizoza bivuye mu nzira nyinshi ; mugabo isoko 

biturukamwo ni imwe rudende. 
  1.  Ibiturwanya bishobora kuva mu bakuru b’amadini, abakuru 

muvya politike, abagize umuryango wacu w’amaraso canke 
bikaza bivuye ahandi. 

  2.  Ico mwomenya, ariko, nuko Satani ariwe abizana (Ef 6:12). 
D.  Dutegerezwa kuvuga ubutumwa tutaravye ibiturwanya satani azana. 

  1.  Ivyarwanije Yesu ntivyamuhagaritse kuvuga ubutumwa bwiza. 
  2.  Ivyarwanije intumwa ntivyatumye zihagarika kuvuga ubutumwa. 
  3.  Ibiturwanya natwe ntibizotubuza na gatoya kuvuga ubutumwa 

bwiza. 
  
II.  DUTEGEREZWA GUSENGA IGIHE TURIKO TURAGWANYWA. 
 A.  Igihe duhanganye n’ibiturwanya, dutegerezwa guhitamwo kimwe 

muri ibi : 
  1.  Dushobora kubiheba tugahunga. 

  2.  Canke naho tugasenga ! 
 B.  Mu gitabo c’Ivyakozwe n’intumwa, Ishengero ryarahagaze mu 

masengesho igihe cose ryaba ririko rirahamwa canke rihanganye 
n’abarirwanya (Ivyak 4:23-30). 

 C.  Ivyo abo bizera basengera ni ibiki (Ivyak 4:23-30)? 
  1.  Ntibasengera kubohorwa. 
  2.  Basenga bisunze ivyanditswe vyera (Ivyak 4:25-26). 
  3.  Basenga ngo ubugombe bw’Imana buranguke. 
  4.  Basenga ngw’Imana igaragaze ubushobozi Bwayo. 
  5.  Basenga ngo baronswe ubushobozi bwo kuvuga ubutumwa. 
 D.  Imana yarishura amasengesho yabo n’inkomezi (Ivyak 4:31). 
  1.  Yaragaragaje ukubaho Kwayo. 
  2.  Yarabujuje bose Mpwemu wayo. 
  3.  Baravuze ijambo rya Kristo bashize amanga (Ivyak 4:31-33; 

5:29-32). 
  4.  Imana ishobora gukora muri ubwo buryo no kuri twebwe… 

igihe dusenze ! 
 
III.  DUTEGEREZWA KWINJIRA MU BUSHOBOZI BW’IMANA IGIHE 

TURIKO TURARWANYWA (Soma Ivyak 4:31.) 
 A.  Dutegerezwa kumenya yuko Imana itaduheba mu gihe turiko 

turarwanywa. 
  1. Ntiyigeze iheba Intumwa ; ahubwo, yarabujuje Mpwemu 

wayo, ibuzuza ubushobozi n’ubushizi bw’amanga vyayo 
kugira ngo bavuge ubutumwa naho hoba hariho ibibazo. 

  2.  Izokorera no muri twebwe. 
  3.  Kenshi, Imana iradukiza ibibazo turimwo, ikindi gihe naco 

ikaduha intege zo kwihanganira igihamo tukabandanya 
tuvuga ubutumwa bwiza turiko turabicamwo (Heb 11:32-38). 

 B.  Tugira ubushobozi bw’Imana igihe twuzuye Mpwemu Yera kandi 
tukaba twarahindutse mu bushobozi bwiwe 

  1.  Nivyo vyashikiye Intumwa (Ivyak4:31 ; 5:29-32). 
  2.  Dutegerezwa kwuzura Mpwemu Yera kandi tukagerageza 

kumenya ko abakristo b’ishengero ryacu nabo nyene bujujwe. 
 C.  Mushobora kwakira ubwo bushobozi uyu munsi nyene ; 

kubw’ivyo, ni mwuzure Mpwemu Yera kandi muhindurwe basha 
muri we. 

 
Gusozera n’uguhamagara abaza imbere gusengerwa 
 1.  Ni muze ubu nyene mwuzuzwe Mpwemu Yera. 
 2.  Ni gute dushobora kwuzura Mpwemu Yera uyu munsi ? 
 a.  Musabe mu kwizera (Lk 11:9). 
 b.  Mwakire mu kwizera (Lk 11:10, 13 ; Mk 11:24). 
 c.  Muvuge mu kwizera (Ivyak 2:4 ; Yo 7:38).    [ EL ] 

47  Itegeko rikuru n’umubatizo wa Mpwemu Yera 

 
Ubutumwa mu ryungane rimwe : Dutegerezwa twese kwuzura Mpwemu 

Yera kugira dushike ku rugezo rwo kwumvira Yesu tubone kuvuga 
ubutumwa bwiza mu mahanga yose n’amoko yose. 

Intumbero y’ubutumwa : N’uko abizera buzuzwa Mpwemu Yera kandi 
bakiyemeza kwubaha itegeko rikuru 

Ibisomwa : Matayo 28:18-20 ; Mariko 16:15-16 ; Luka 24:46-49 ; Yohani  
 20:21-22 ; Ivyak 1:4-8 
Intangamarara 
 1.  Inyuma y’iminsi mirongo ine azutse, Yesu avuga ivyerekeye 

itegeko rikuru incuro zitanu : 
  a.  Duhejeje kubisoma muri iyo mirongo. 
  b.  Igihe cose yabivuga, yarashiraho isano hagati y’irangurwa 

ry’itegeko rikuru n’ubushobozi bwa Mpwemu Yera. 
 2.  Tugira turabire hamwe igihe kimwe kimwe yabivuze ;hanyuma 

dukuremwo inyigisho z’inkomezi : 
 
I.  TUGIRA TURABE IGIHE COSE YESU YAVUZE IVYEREKEYE 

ITEGEKO RIKURU INYUMA Y’IZUKA RYIWE. 
 A.  Mu rukurikirane rw’ivyagiye birashika : 
  1.  Ku mugoroba w’ukuzuka kwiwe (Yo 20:21). 
  2.  No mu kindi gihe, hariya i Galilaya (Mt 28:18-20). 
  3.  Ukindi gihe kimwe ni igihe yiyereka bamwe cumi n’umwe bari 

hamwe bariko barafungura (Mk 16:15-16). 
  4.  Imbere gato y’iduzwa ryiwe (Lk 24:46-48; Ivyak 1:8b). 
 B.  Mwihweze neza ivyabaye bihambaye muri ayo majambo yavuzwe 

muri iyo mirongo : 
  1.  Muriyo minsi mirongo ine Yesu yarashimikiye kw’ibwirizwa rikuru. 
   a.  Iryo bwirizwa ryari itegeko abigishwa batategerezwa 

kwirengagiza ! 
  2. Iryo bwirizwa ritegerezwa kuza imbere ya vyose no mu 

buzima bwacu na twebwe imbere y’ukugaruka kwiwe 
kudatevye gushika (Ivyak 1:9 ; Mt 21:14). 

   a.  Natwe nyene ndidutegerezwa kuryirengagiza ! 
 
II.  IGIHE COSE YESU AVUGA KU VYEREKEYE ITEGEKO RIKURU 

BIRAJANA N’ISEZERANO RY’INGABIRE Y’UBUSHOBOZI BWA 
MPWEMU YERA. 

 A.  Tugarutse ku mirongo ivuga ivyerekeye itegeko rikuru : 
  1.  Yohani. 20:21-22: Mu ntango, Yesu yavuze ngo: « Nkuko 

Data yantumye…» 

   a. Hanyuma y’iryo jambo yaciye, ahumekera kuri bo aravuga 
ati : « Ni mwakire Mpwemu Yera…» 

  2.  Matayo 28:18-20 
   a.  Yesu yabanje kuvuga ati : « N’uko ni mugende…» 
   b.  Hanyuma, yasezeranye avuga ati : « Ehe ndi kumwe 

namwe…» ( Ryari isezerano rya Mpwemu Yera yaragiye 
gutanga ; gereranya n’imirongo iri muri Yo14:16-18.) 

  3.  Mariko 16:15-16 
   a.  Aha Yesu atangura avuga ngo : « Mugende mu mahanga 

yose…» 
   b.  Hanyuma asezerana avuga ati : « Ng’ibi ibitangaza bi…» 

(Ni isezerano ry’ubushobozi bwa Mpwemu Yera nkuko 
vyagaragajwe mu gitabo c’Ivyakozwe n’Intumwa.) 

  4.  Luka 24:46-49 
   a.  Yesu atangura avuga ati : « ukwihana n’imbabazi…» 
   b.  Hanyuma atanga itegeko avuga ati: « mugume mu 

gisagara kugeza…» 
  5.  Ivyakozwe n’Intumwa 1:8 
   a.  Yesu yavuze ati : « muzombera ivyabona…» 
   b.  Mugabo imbere y’ivyo, yari yaravuze ati : « muzohabwa 

ubushobozi…» (raba kandi imirongo ya. 4-5). 
 B.  Mumenye kandi yuko, igihe cose Yesu yavuze ivyerekeye 

ibwirizwa rikuru, yasezerana kandi gutanga ingabire y’ubushobozi 
canke y’ukubaho kwiwe kubazomwumvira bakabikora. 

  1.  Iri sezerano rirerekeye no abo iki gihe cacu. 
 
III. NI GUTE TWOKWIFATA KURI UKWO KURI KUDASANZWE ? 
 A.  Dutegerezwa kwitanga mu kwumvira iri tegeko rya Kristo ryo 

gutwara ubutumwa mu mahanga yose. 
 B.  Dutegerezwa kwuzura n’ukugirwa basha mu buryo bw’Impwemu 

kugira ngo dushobozwe kwumvira iryo tegeko rya Kristo. 
 
Gusozera n’uguhamagara 
 1.  Ni muze ubu nyene. 
 2.  Ni mwiyemeze kugira uruhara mw’irangurwa ry’iyo Misiyo ya 

Kristo. 
 3.  Ni mwuzure Mpwemu Yera. 
 

[ DRM ] 

48  Ibikorwa bihambaye vy’Imana. 

 
Ubutumwa mu ryungane rimwe : Abizera bose bategerezwa gufata nka 

nkama Misiyo ya Kristo mu bushobozi bwa Mpwemu Yera. 
Intumbero y’ubutumwa : N’uko abizera bose buzuzwa Mpwemu Yera 

kandi bakagira uruhara mu kuvuga ubutumwa bwa Kristo mu 
mahanga. 

Igisomwa : Yohani 14:12 
Intangamarara 
 1.  Yesu yavuze aya majambo igihe yaramaze gushika kw’isonga rya 

Misiyo yiwe kw’isi, ivyo yabivuze hasigaye amasaha makeya 
imbere yuko agurishwa kugira abambwe ku musaraba. 

 2.  Yesu yariko abategurira ubuzima bari bagiye kubamwo. 
 3.  Kugira tugire umuco kuri ivyo vyose, turihweza amajambo 

ahambaye kandi y’ubushobozi ya Yesu yavuze muri ivyo bihe. 
 4.  Turashobora kwerekana ukuri guhambaye ku buzima bwacu 

n’uyu munsi : 
 
I.  AKAMARO K’IJAMBO RYA YESU 
 A.  Ijambo ry’ikigiriki amen ryahinduwe mu buryo bwinshi aribwo 

bw’ubu: « n’ukuri, n’ukuri », «ndabibabwiye » canke kandi « 
ndabibemereye ». 

  1.  Iri ryari ijambo yavuze ku mugaragaro, intumbero yaryo yari 
ukwerekana n’ugukomeza amajambo yiwe. 

 B.  Ico Yesu yavuze cose cari gifise akamaro; mugabo, vyarashika 
n’igihe yashimikira ku majambo amwe amwe kugira ngo 
adusunikire ku kuyaha agaciro. 

 
II.  IRYO JAMBO RYA YESU RYARABA ISI YOSE 
 A.  Ng’ibi ivyo Yesu yabwiye abigishwa biwe ku mugoroba 

yaguzwemwo : « ndabibabwiye…». 
 B.  Biragaragara kw’iryo jambo ryari ryerekeye abigishwa bose ba 

Kristo « Uwunyizera wese. . . »). 
 
III. INTUMBERO Y’IRYO JAMBO RYA YESU 
 A.  Intumbero yiwe kwar’uko uwizera wese agira uruhara mu gikorwa 

ciwe (« Uwizera wese…azokora ibikorwa nkora »). 
 B.  Ni ibikorwa ibihe Yesu yakoze ? 
  1.  Yavuze ubutumwa bw’ubwami bw’Imana ahamagarira abantu 

kwihana n’ugukizwa. 
  2. Yakijije ingwara z’abarwayi, asenda n’impwemu mbi. 
  3. Yahinduye ubuzima bw’abantu 

 C.  Mugabo ntashaka gusa ko tugira uruhara mu gikorwa ciwe ariko cane 
cane ko dukora ibikorwa vyinshi : « azokora n’ibibiruta [ibikorwa]…» 

 
IV.  ISEZERANO RY’INGABIRE Y’UBUSHOBOZI KUGIRA NGO 

BIKUNDE IJAMBO RYA KRISTO RIKORWE. 
 A.  Yesu yavuzeko dutegerezwa kubandanya turangura igikorwa ciwe 

« …kuko Jewe ngiye kwa Data…». 
  1. S’uko twoba tubishoboye. 
 B.  Kugira dutahure uyu murongo, dutegerezwa kwisunga ivyo Yesu 

yasiguriye abigishwa biwe inyuma y’iryo jambo 
  1. Soma Yohani 14:16-18. 
  2.  Yohani 16:7: yavuze ngo: « vyobabera vyiza jewe ngiye kwa 

Data kuko nintagenda, umwitsa ntazoza kuri mwebwe ». 
  3. Yari inyungu yacu kw’agenda kuko Yesu ari kw’isi yarafise 

akarimbi nk’umwana w’umuntu yambaye umubiri kuko yaba 
hamwe mu kanya kamwe. 

 C.  Yesu yatanguye gushitsa iryo sezerano ku munsi wa Pentekoti, 
igihe Mpwemu Yera yasukwa kw’ishengero 

  1.  Igitabo c’Ivyakozwe n’Intumwa cerekana ivyagiye biraba 
mw’ishengero rya mbere; uko abantu bahindukirira Kristo, 
barabatizwa na mpwemu Yera kandi Imana yabakoresha 
kugira babandanye igikorwa ca kristo. 

  2.  Kandi n’uyu munsi, Yesu yipfuzako umwe wese muri abo 
bigishwa yokwuzura Mpwemu Yera kandi akabandanya 
igikorwa ciwe. 

 
V.  NIGUTE DUSHOBORA GUSHITSA UKO KURI ? 
 A. Imbere ya vyose, tubanze dushire ukwizera kwacu mu bikorwa.  
  1.  Yesu yavuze ati: « uwizera wese... ». 
  2.  Dutegerezwa kwizera yuko… 
   a.  …Imana izotwuzuza Mpwemu Yera kandi izokorera muri 

twebwe n’inkomezi kugira dushinge intahe imitima ikizwe. 
 B.  Hanyuma natwe, dutegerezwa kwitanga tutiziganya muri Misiyo 

ya Kristo. 
 C.  Dutegerezwa kandi gusenga kugira twuzure Mpwemu Yera. 
  1.  Dutegerezwa gutangura kumusaba kutwuzuza Mpwemu Yera 

n’ubushobozi bwo kurangura igikorwa ciwe (Lk 11:9-13). 
  2.  Inyuma y’ukuronka Mpwemu Yera, dutegerezwa kugumira mu 

bwiza bwiwe mu gusenga ubudasiba. 
 
Gusozera n’uguhamagara abaza imbere gusengerwa 
 Ngwino dusabe Imana kutwuzuza Mpwemu Yera n’ugukomeza 

kuvuga ubutumwa bwiza bwa Kristo aciye muri twebwe. 
[ MT ] 

49  Mpwemu Yera n’ivugabutumwa 

 
Ubutumwa mu ryugane rimwe : Kugira ubutumwa tuvuga bugire 

akamaro bwongere buzane abanyavyaha ku kwihana no ku gakiza, 
butegerezwa guherekezwa n’ubushobozi bwa Mpwemu Yera. 

Intumbero y’ubutumwa : Nshaka gutera intege abavugabutumwa ngo 
barondera kwuzura Mpwemu Yera bahabwe n’ubushobozi bwiwe. 

Igisomwa : Ivyakozwe n’Intumwa. 2:14-41 
Intangamarara 
 1.  Abavugabutumwa benshi bahamagariwe kubwira ubutumwa uru 

runganwe rwacu. 
  a.  Kuvuga ubutumwa ni kimwe, ariko kubikora mu buryo 

bw’ingirakamaro ni ikindi. 
  b.  Kugira tuvuge yuko ubutumwa buvuzwe bwagize ikimazi, 

n’uko buba bwatumye haboneka umwimbu mu Bwami 
bw’Imana. 

  c.  Ata bushobozi bwa Mpwemu Yera, akamaro k’ubutumwa 
kagarukira ku bushobozi bw’umuvugabutumwa 

  d.  Kugira ivugabutumwa rizane ivyamwa, umuvugabutumwa 
ategerezwa gusaba imfashanyo ya Mpwemu Yera, kuko niwe 
Mwami w’ivyimburwa 

 2.  Ku munsi wa Pentekoti, Petero yarabatijwe na Mpwemu Yera ; 
aca arahaguruka mu bushobozi bwa Mpwemu Yera avuga 
ubutumwa bw’inkomezi abantu 3000 barakizwa. 

 3.  Ng’ubu uburyo butatu Mpwemu Yera adushoboza natwe kuzana 
imitima kuri Kristo : 

 
I.  ASHIRA AHABONA AMABANGA YO MU MITIMA Y’ABANTU. 
 A.  Baremezwa ivyaha vyabo kubera ihishurirwa ry’ubutumwa 

bukabasunikira ku kwihana n’ukwemera Yesu Kristo mu buzima 
bwabo (Ivyak 2:37 ; 1Ko 14:25). 

 B.  Benshi baravuga yuko bumvise ubutumwa umunsi wa mbere 
bakumva umengo umuvugabutumwa avuga nk’uwuzi ivyerekeye 
ubuzima bwabo. 

 C.  Mpwemu Yera arazi vyose, avugana n’abanyavyaha aciye mu 
bavugabutumwa basizwe amavuta na Mpwemu Yera (1Ko 2:10-13). 

 
II.  AGARAGAZA UBUSHOBOZI BW’IMANA NK’IKIMENYETSO 

C’UKUBAHO KWAYO. 
 A.  Umunsi wa Pentekoti, igihe ba bantu 120 bari bakoranye bakuzuzwa 

Mpwemu Yera, igitangaza carakoretse kuko baciye batangura kuvuga 
mu zindi ndimi, indimi batari basanzwe bazi na gato. 

  1.  Bumvise ivyo, abantu barabwiranye bati:« Ivyo bisigura iki ? » 

  2.  Urugi rwari rwuguruye : Petero yari yiteguye kubabwira 
ubutumwa bwiza. 

 B.  Yesu yarasezeranye yuko ibimenyetso bizokwama bikukirikirana 
n’abizera bavuga ubutumwa ari ibi bikurikira nkuko tubisanga muri 
Bibiriya (Mk 16:17). 

 C.  Yesu yakoze ibikorwa bihambaye mu bushobozi bwa Mpwemu 
Yera (Ivyak 10:38). 

  1.  Kubw’ivyo bitangaza, abantu, mbere n’abatizera, 
bategerezwa guca bemera. 

  2.  Wuzuye Mpwemu Yera, Imana izokora ibitangaza icishije 
mw’ibango ryawe, ibitangaza bigaragaza yuko Imana ariho iri, 
kandi bigakwegera abatizera ku kwihana (Ivyak 1:8). 

 
III.  YUGURURA AMASO Y’ABANTU KU VYEREKEYE IBINTU 

VY’IMPWEMU KUGIRA BASHOBORE KWEMERA 
AMASEZERANO ARI MW’IJAMBO RY’IMANA. 

 A.  Some Abanyefeso 1:17-18. 
 B.  Umuntu asanzwe ni impumyi ku vyerekeye ukuri, mugabo 

Mpwemu Yera niwe yugurura amaso y’impumyi kandi ahishurira 
ukuri kw’Imana abantu ngo bashobore kugutahura (1Ko 2:12-16). 

 
Gusozera n’uguhamagara abaza imbere gusengerwa 

Twegereze intebe y’ubuntu kugira dusigwe na Mpwemu Yera turonke 
ubushobozi bugaragara mw’ivugabutumwa ngo bidufashe kubwira 
ubutumwa bwa Yesu abazimiye.. 

 
[ EC ] 

50  Mpwemu Yera n’ibango ry’Ishengero 

 
Ubutumwa mu ryungane rimwe : Mpwemu Yera ategerezwa gutahurwa 

n’ukwemerwa kugira ishengero rishobore kurangura igikorwa c’ibango 
ryaryo. 

Intumbero y’ubutumwa : Gutera intege abizera ngo bahereze Mpwemu 
Yera ikibanza kimukwiye mw’Ishengero. 

Igisomwa : Yohani 16:7-15 ; Ivyak 5:3-4 ; 13:2 
Intanagamarara 
 1.  Mpwemu Yera niwe agize « ishami nshingwabikorwa ry’ubutatu » 

kuko niwe arangura imigambi y’Imana mw’ishengero. 
  a.  Igihe ishengero rishize Mpwemu Yera mu kibanza ca kabiri 

riba ryananiwe. 
 2.  Muri iki gisomwa, turiga dutahure neza ubu peresona bwa Mpwemu 

Yera; hanyuma turashimikira ku kamaro n’ibikorwa vyiwe. 
 
I.  GUTAHURA MPWEMU YERA 
 A.  Mpwemu Yera ni umu peresona (Ni ukuvuga ko afise ubwenge, 

ibigumbagumba n’ubugombe nk’umuntu). Bibiriya ivuga yuko 
Mpwemu Yera… 

  1.  …afise ivyiyumviro n’ubugombe (Ro 8:27 ; 1Ko 12:11). 
  2.  ….yigisha (Yo 14:26). 
  3.  …ashinga intahe (Kol 4:6 ; Ro 8:15-16 ; Yo 15:26). 
  4.  …asenga yingingira abakristo (Ro 8:26). 
 B. Mpwemu Yera ni Imana. 
  1.  Afise ibiranga Imana:  
   a.  Ni Uhoraho (Heb 9:14). 
   b. Ari hose mu kanya kose (Zab 139:7-10). 
   c.  Afise ubushobozi bwose (Lk 1:35). 
   d.  Afise ubwenge bwose (1Ko2:10, 11). 
  2.  Arangura ibikorwa vy’Imana irangura nko: 
   a.  Kurema (Ita 11:2 ; Yob 33:4) 
   b.  Kuzura abapfuye (Ro 8:11) 
 
II. AKAMARO N’IBIKORWA VYA MPWEMU YERA MU GIKORWA 

C’ISHENGERO. 
 A.  Arafasha muvyo agakiza. 
  1.  Yemeza abantu ivyo icaha (Yo 16:7-8). 
  2.  Ahishura ukuri kuvyerekeye Yesu Kristo (Yo 14:16, 26). 
  3.  Ashoboza abizera kuvuka ubwa kabiri ( Yo 3:3-6). 
  4.  Ashira abizera mu mubiri wa Kristo (1Ko 12:13). 
 B.  Afasha muvyo kwezwa. 
  1. Abizera buzuye Mpwemu Yera bezwa nawe (Ro 8.9; 1Ko 6:19). 

  2.  Aratsindanishiriza, arahumanura, ararongora kandi 
agasunikira abantu kubaho ubuzima bwejejwe. 

  3. Arabohora abantu akabakura mu vyaha (Ro 8:2-4 ; Ga 5:16-
17; 2Tes 2:13). 

  4. Afasha abizera gusenga (Ivyak 10:46). 
  5.  Afasha abizera mu gusenga n’ukwingingira abandi (Ro 8:26-27). 
  6.  Niwe yigisha abizera (1Ko 2.9-16) kandi akabarongora mu 

kuri kwose (Yo 16:13; 14:26). 
  7. Asuka urukundo rw’Imana muri twebwe (Ro 5:5). 
  8.  Niwe soko y’umunezero, ukuremeshwa no gutabarwa 

(Yo 14:16; 1Tes1.6). 
 C.  Araterera mu gikorane no mu nyigisho. 
  1.  Yambika abizera ubushobozi mu gikorwa bajejwe (Ivyak 1:8). 
  2.  Ahereza abizera ingabire ziwe. 
   a.  Kugira ngo bagaragaze ubuntu, ubushobozi n’urukundo 

vyiwe mu bantu bayo (1Ko 12:4-7; 12:25; Ro 15:15, 18, 
19; Ef 4:8). 

   b.  Kugira ngo ubutumwa buvugwa bugire ikimazi (Mk 16:15-
20; Ivyak 14:8-18; 16:16-18; 19:4-20). 

   c.  Kugira ngo atorere umuti ibibazo abantu bariko 
baracamwo, abakomeze, yubake ishengero n’abizera 
umwe wese ku giti ciwe (1Ko 12.7; 14-30; 14:3, 12, 26; 
1Tim 1:5). 

   d.  Kugira ngo bagire ukwitanga mu kurwana intambara yo 
mu buryo bw’impwemu na Satani n’izindi nkomezi z’ikibi 
(Yes 61:1; Ivyak 3:5-7; 26:18; Ef 6:11-12). 

  3.  Niwe arongoye Misiyo y’Ishengero (Ivyak 13:2, 4). 
  4.  Niwe ashiraho abimbuzi mu bikorwa (Ivyak 20:28). 
 
Gusozera n’uguhamagara abaza imbere gusengerwa 

Dufatiye kuri ibi, Ishengero ritegerezwa guha Mpwemu Yera ikibanza 
kimukwiye muriryo. Dutegerezwa kumenya neza uwo ari we hanyuma 
tukamuha ikibanza kimukwiye agakora ibikorwa vyiwe. 

 
[ CO ] 

51  Ikarata ya Yesu ndondaburyo bwo kwubaka 
ishengero ry’igipentekoti 

 
Ubutumwa mu ryungane rimwe : Dutegerezwa gukurikira umugambi wa 

Kristo wo kwubaka Ishengero ryiwe. 
Intumbero y’ubutumwa : Ni ugufasha abizera gutahura umugambi wa 

Kristo wo kwubaka ishengero ryiwe n’ukubuzuza Mpwemu Yera 
kugira ngo bashobore gukurikirana uwo mugambi wiwe 

Igisomwa : Luka 24:45-49 
Intangamarara 
 1.  Muri iki gisomwa, Yesu atwereka uburyo twokwubaka ishengero 

ry’igipentekoti. 
 2.  Igihe dukurikije umugambi wiwe azubaka ishengero ryiwe aciye 

kuri twebwe. 
 3.  Uyo mugambi ugizwe n’ibintu bitatu bikuru bikuru : 
 
I.  UBUTUMWA ISHENGERO RIKWIYE KUVUGA (Imirongo ya. 46-

47a). 
 A.  Dutegerezwa kuvuga ubutumwa, bwo kumenya yuko : 
  1.  Kristo yababajwe kandi agapfa kubw’ivyaha vyacu (umurongo 

wa 46a). 
  2.  Kristo yarazutse avuye mu bapfuye ku munsi ugira gatatu 

(umurongo wa 46b). 
  3.  Abihana ivyaha vyabo bakizigira Kristo baraharirwa (Imirongo 

ya. 47a; Ro 10:9). 
 B.  Iki gisomwa gitegerezwa kwama kigize umutima w’ubutumwa 

tuvuga, kuko ni… 
  1.  …ubushobozi bw’Imana kubwo agakiza (Ro 1:16; 1Ko 1:18). 
  2.  …nivyo vyizigiro abanyavyaha bafise (Yo 14:6; Ivyak 4:12). 
 
II.  MISIYO ISHENGERO RITEGEREZWA KURANGURA 

N’UKURANGIZA (Umurongo wa 47b-48). 
 A.  Dutegerezwa kuvuga ubutumwa mw’izina rya Yesu (Umurongo 

wa 47). 
  1.  Ntituvuga ubutumwa mw’izina canke mu bubasha bwacu 

ariko twisunga ububasha bwa Yesu (Mt 28:18-20). 
 B.  Dutegerezwa kuvuga ubwo butumwa mu mahanga yose 

(Umurongo wa 47). 
  1.  Dutegerezwa gutangurira muri « Yerusalemu » yacu kandi 

tukabandanya gushika ku mpera y’isi ( Ivyak 1:8). 
 C.  Imana ishaka imbere ya vyose yuko tuba ivyabona vya Kristo 

(Umurongo wa 48). 
 D.  Muremera kugira uruhara muri Misiyo y’Imana ? 

   1.  Mwoba mubwira ubutumwa bwiza abazimiye ? 
   2.  Mwoba mufise uruhara mw’ivugabutumwa ry’amahanga ? 
 
III. UBUSHOBOZI ISHENGERO RYITEGURIRA KWAKIRA (Umurongo 

wa 49). 
 A.  Isoko y’ubwo bushobozi ni Mpwemu Yera. 
  1.  Arambika akongera akuzuza abizera ubushobozi bwiwe. 
  2. Data yarasezeranye kurungika Mpwemu Yera (Yow. 2:28). 
  3.  Yesu yararungitse Mpwemu Yera ku munsi wa Pentekoti. 
  4.  Isezerano rya Mpwemu Yera niryo abizera bose (Ivyak 2:17, 

38-39). 
  5.  Turakeneye twese kwuzura Mpwemu Yera nkuko vyagendeye 

abizera bavugwa mu gitabo c’Ivyakozwe n’intumwa. 
 B.  Turakeneye twese ubushobozi bwa Mpwemu Yera. 
  1.  Yesu yabwiye abigishwa biwe ko badakwiye kuja kure y’i 

Yerusalemu batarambikwa ubushobozi buvuye mw’ijuru (Lk 
24:49). 

  2. Nkuko umuntu adashobora kuva mu rugo iwe ngwosohoke ari 
amenya ! Nico kimwe, n’umukristo ntategerezwa kuja mw’isi 
atambaye ubushobozi bwa Mpwemu Yera. 

  3.  Ata bushobozi bwa Mpwemu Yera, ntitwoshobora kuvuga 
ubutumwa mu buryo bukwiye canke ngo tugire rwacu Misiyo 
Yesu yasize atujeje.. 

 C.  Ubushobozi bwa Mpwemu Yera ntaho busa busana n’ivyo 
dutunze, n’ubwenge dufise canke n’ikibanza dufise mu kibano ; ni 
ubushobozi bwo mu buryo bw’impwemu.  

  a.  Mpwemu arahindura uburyo twiyumvira n’uburyo dukora. 
  b.  Adushoboza kuvuga ubutumwa bw’umusaraba n’ubwira kandi 

mu buryo bw’ingirakamaro. 
  c.  Aduha ingabire y’ukurobanura impwemu, y’ubwitonzi n’izindi 

ngabire zihambaye. 
  d. Adufasha kubaho mu bweranda kandi amajambo n’ibikorwa 

vyacu bikerekana Kristo muri twebwe 
 
Gusozera n’uguhamagara abaza imbere gusengerwa 

Ni muze mwitange muri Misiyo y’imana mw’isi yose. Hanyuma muze 
mwuzure Mpwemu Yera kugira mwambikwe ubushobozi bukenewe 
bwo kubikora. 

[ DG ] 

52  Amajambo ya nyuma ya Yesu « atazwi cane » 

 
Ubutumwa mu ryungane rimwe : Nivyo ingirakamaro kuri mwebwe 

kumenya aya majambo ya nyuma « atazwi cane » Yesu yavuze 
n’ukuyumvira 

Intumbero y’ubutumwa : N’uko abakristo batahura akamaro k’umubatizo 
wa Mpwemu Yera hanyuma bakabatizwa uyu munsi nyene. 

Igisomwa : Ivyakozwe n’Intumwa 1:1-11 
Intangamarara 
 1.  Iki gisomwa kivuga amajambo ya nyuma ya Yesu yavuze imbere 

yuko aduga mw’Ijuru (Imirongo ya 4-8). 
 2.  Tuvuga y’uko ayo majambo «atazwi cane » kuko abakristo batari 

bake batayazi, abandi ntibayahe agaciro. 
 3.  Uyu munsi, tugiye kurabira hamwe ayo majambo kandi ndizera 

yuko tuzoyumvira. 
 4.  Dutegerezwa gutahura ibintu bitandatu vy’ukuri bihambaye dukura 

muri ayo majambo ya nyuma ya Yesu navyo ni ibi bikurikira, ayo 
majambo… 

 
I.  NI AMAJAMBO YAHUMETSWE NA MPWEMU YERA (Umurongo 

wa 2 : « ahejeje kugerera intumwa muri Mpwemu »). 
 A.  Yesu yakoze ibango ryiwe arongowe na Mpwemu Yera  
  (Lk 4:17-18; Ivyak 10:38). 
 B.  Ngaha tubona kw’inyuma y’ukuzuka kwiwe, Yesu yabandanije 

avugishwa na Mpwemu Yera. 
 C.  Natwe nyene, twahamagawe gukora ibango ryacu turongowe na 

Mpwemu Yera (Ivyak 1:8). 
 
II.  NI AMAJAMBO YEREKEYE IVYO UBWAMI BW’IMANA (Umurongo 

wa 3 : « avuga ivyo ubwami bw’Imana »). 
 A.  Yesu yaraje avuga umuzo w’ubwami bw’Imana (Mk 1:15). 
 B.  Ubwami bw’Imana bwazananye n’ubushobozi ( Ivyak 9:1; 1Ko 

4:20). 
 C.  Ni ahacu kuvuga inkuru nziza y’ubwami bw’Imana kw’isi (Mt 

21:14). 
 
III.  NI AMAJAMBO YUZUYEMWO UBUBASHA (Umurongo wa 4 : « 

arabihanikiriza »). 
 A.  Yesu yaradutegetse kwuzura Mpwemu Yera (Umurongo wa 4 ; 

raba kandi Ef 5:18). 
 B.  Umubatizo wa Mpwemu Yera ni uwo ingirakamaro nico gituma 

tudakwiye kuwirengagiza. 

 C.  Twese dutegerezwa kwumvira iri tegeko ryiwe uyu munsi nyene 
(Yo 14:15;  Mt 28:20). 

 
IV.  NI AMAJAMBO Y’UKUREMESHA ABAYUMVA KUBWO 

UBUSHOBOZI BUZOZA (Umurongo wa. 8 : « muzohbwa 
ubushobozi, Mpwemu Yera niyo yabazako »). 

 A.  Kristo ahindura abakristo bose ivyabona vyiwe (Lk 24:44-46). 
 B.  Intumbero nyamukuru ya Mpwemu Yera n’ukutwambika 

ubushobozi bwo gushingira Yesu intahe (Ivyak 1:8; 4:31). 
 C.  Iri sigwa ry’ubushobozi ryigaragaza gusa igihe Mpwemu Yera aje 

kuri twebwe. 
 
V.  NI AMAJAMBO Y’ITEGEKO (Umurongo wa 8 : « muzoba ivyabona 

vyanje…gushika ku mpera y’isi. »). 
 A.  Kristo arashaka gusuka kuri twebwe ubushobozi bwa Mpwemu 

Yera kugira twinjire muri Misiyo Nkuru yiwe (Lk 24:47-49). 
 B.  Misiyo Nkuru, ni itegeko Yesu yaduhaye ryo kugenda kuvuga 

ubutumwa mu mahanga yose (Mt 28:19-20 ; Mk 16:15-16). 
 C.  Dutegerezwa twese kwuzura Mpwemu Yera kugira tugire uruhara 

muri Misiyo Nkuru ya Kristo (Ivyak 1:4-5). 
VI.  NI AMAJAMBO YIWE YAVUZE IMBERE GATOYA Y’UKO 

ADUZWA MW’IJURU (Umurongo wa 9 : « Inyuma y’ayo majambo, 
Yesu aduzwa mw’Ijuru bose bamubona ; hanyuma igicu kimukura mu 
maso yabo. »). 

 A.  Ni amajambo ya nyuma ya Yesu. 
 B.  Ni amajambo y’ingirakamaro cane. 
 C.  Ni amajambo dutegerezwa kwumvira tukuzura Mpwemu Yera uyu 

munsi kugira ngo tubwire ubutumwa bwiza abazimiye. 
 
Gusozera n’uguhamagara abaza imbere gusengerwa 
 1.  Ni muze ubu nyene kugira mwuzure Mpwemu Yera. 
 2.  Ni gute mushobora kwuzura Mpwemu Yera ? 
  a.  Musabe mu kwizera (Lk 11:9, 13). 
  b.  Mwakire mu kwizera (Lk 11:10; Mk 11:24). 
  c.  Muvuge mu kwizera (Ivyak 2:4; Yo 7:37-38). 

[ DRM ] 

53  Ivyigwa dukura mu vyakozwe n’Intumwa 2 

 
Ubutumwa mu ryungane rimwee : Ni ivyo ingirakamaro kureka Mpwemu 

Yera akaza kubuzuza ubushobozi n’uguhindura ubuzima bwanyu 
nkuko yabikoze ku bigishwa bavugwa mu gitabo c’Ivyakozwe 
n’Intumwa. 

Intumbero y’ubutumwa : N’uko abizera buzura Mpwemu Yera 
bagahindurwa basha hanyuma bakambikwa ubushobozi bubagira 
ivyabona vya kristo. 

Igisomwa : Ivyakozwe n’Intumwa 2:1-46 
Intangamarara 
 1. Duhejeje gusoma imirongo mu gisomwa kivuga inkuru z’ivyabaye 

ku munsi wa Pentekoti. 
 2.  Pentekoti ni akarorero ku bindi bihe bisigaye vya Mpwemu Yera. 
 3.  Ni ivyigwa ibihe twokura mu vyashitse ku munsi wa Pentekoti ? 
 
I.  NKUKO VYABAYE KU BIGISHWA IMBERE Y’UKO PENTEKOTI 

IBA, DUTEGEREZWA KWIPFUZA CANE YUKO UBUSHOBOZI 
BWA MPWEMU YERA BWOSUKWA MW’ISHENGERO NO MU 
BUZIMA BWACU. 

 A.  Dutegerezwa kwipfuza cane yuko Mpwemu Yera yigaragaza 
hagati muri twebwe (Imirongo ya.1-3). 

 B.  Dutegerezwa kwipfuza rwose ko Mpwemu Yera atwuzuza 
ubushobozi n’ukubaho kwiwe uyu munsi (Umurongo wa 4). 

 C.  Igihe dukoze ivyo vyose, igisagara cacu kizoshikirwa 
n’igaragazwa ry’ubushobozi bwa Mpwemu Yera nkuko vyabaye i 
Yerusalemu kuko ivyahabereye bitabaye mw’ibanga (Imirongo ya 
5-13). 

 
II.  NKUKO VYABAYE KU BIGISHWA KU MUNSI WA PENTEKOTI, 

DUTEGEREZWA GUFATA NKA NKAMA INGARUKA Y’UMUZO 
WA MPWEMU YERA MU BUZIMA NO MW’ISHENGERO RYACU. 

 A.  Ivyo bisigura yuko tuba dukurikije inzira ya Bibiriya yashinzwe 
n’Imana ku bizera bose (Imirongo ya. 14-18). 

 B.  Ivya bisigura kandi yuko dushobora kwitegurira kuronka 
ihishurirwa rishasha rya Yesu Kristo mu buzima bwacu no mu 
gikorwa c’ibango ryacu (imirongo ya. 22-24, 32-33, 36). 

C. Ivyo bisigura kandi yuko duhinduka abagize umuryango wahishuwe 
k’uzobaho mu minsi ya nyuma ( Imir. 17-18, 4 na 14). 

 
III. NKUKO VYABAYE KU BIGISHWA KU MUNSI WA PENTEKOTI, 
TURASHOBORA KWITEGURIRA KUBONA ISHENGERO RYACU 
N’UBUZIMA BWACU BIHINDURWA N’UMUZO WA MPWEMU YERA. 

 A. Abanyavyaha bazumva ukubaho kwa Mpwemu Yera muri twebwe 
kandi bazemezwa ivyaha vyabo (Umurongo wa 37). 

 B.  Imbere ya arutari zacu hazuzura abantu bazakwambaza izina rya 
Kristo (Umur.ongo wa 41). 

 C.  Ishengero ryacu rizoba irikomeye kandi ry’inguvu… 
  1.  …mu bumwe bw’abavukana (Umurongo wa 42). 
  2.  …mu bushobozi bw’impwemu (umurongo wa. 43). 
  3.  …mu rukundo (Imirongo ya. 44-45). 
  4.  kandi bazuzura umunezero (umurongo wa. 46). 
 
Gusozera n’uguhamagara abaza imbere gusengerwa 
 1.  Dutegerezwa kuba nk’abigishwa bo ku munsi wa Pentekoti. 
 2.  Ni muze mwuzuzwe Mpwemu Yera kuva ubu nyene ! 
 

[ DRM ] 

54  Abagabo bavuga ubutumwa mu bibanza vyose 
Uruhara ry’abakozi basizwe na Mpwemu Yera  

mw’iterambere ry’ubwami bw’Imana 
 
Ubutumwa mu ryungane rimwe : Imana iruzuza abakozi bayo Mpwemu 

Yera ikabakoresha mu kuvuga ubutumwa aho ariho hose. 
Intumbero y’ubutumwa : N’uko abakozi b’abakristo bose bashobora 

kwuzura Mpwemu Yera hanyuma bagasangira ubutumwa bwiza 
n’abazimiye. 

Igisomwa : Ivyakozwe n’Intumwa 8:1-5 
Intangamarara 
 1.  Ni uruhara uruhe abakozi buzuye Mpwemu Yera bafise 

mw’ishengero uyu munsi ? 
 2.  Mu nkuru y’ikanguro ry’umusamariya dushobora gukuramwo 

ivyigwa bitatu : 
 
I.  IMANA IHAMAGARA UMUKOZI WESE W’UMUKRISTO «KUVUGA 

IJAMBO RY’IMANA » 
 A.  Muri ico gice ca 8, tubona kw’Intumwa « zari zarasabagiye… 

zikagenda zivuga ubutumwa bwiza bw’ijambo ry’Imana », mugabo 
ivyo vyakozwe n’abakozi bari buzuye Mpwemu Yera gusa 
(Umurongo wa 4). 

 B.  Igitabo c’Ivyakozwe n’Intumwa kitumenyesha yuko abakozi bari 
basizwe na Mpwemu Yera aribo babwiye abazimiye ubutumwa 
bwiza n’ubushobozi. 

  1.  Stafano yarabaye igikoresho Imana yakoresheje mu gutegura 
umutima wa Paulo kugira wakire ubutumwa bwiza (Ivyak 6-7). 

  2.  Filipo niwe asa n’uwatanguje ikanguro i Samariya (Ivyak 8:4-17). 
 C.  Natwe dutegerezwa gufata nka nkama ko twahamagariwe kuvuga 

ubutumwa bwiza. 
  1.  Nivyo ukuri hari abahamagariwe gukorera Imana imyanya 

yabo yose. 
  2.  Ariko uko biri kwose, abakristo bose bahamagariwe gushinga 

intahe ya Kristo. 
  3.  Muri iyo nsiguro tubonye, turashobora kuvuga ko umuntu 

abatijwe na Mpwemu Yera wese ahamagarirwa kuvuga 
ubutumwa bwiza (Ivyak 1:8). 

 
II. IMANA IRATURONGORA IKADUSHIKANA AHO IGOMBA KO 

TUVUGA UBUTUMWA BWIZA. 
 A.  Muri iki gisomwa duhejeje gusoma, tubona yuko bagendagenda 

baja aha na hariya, bavuga inkuru nziza y’Ijambo ry’Imana. 

  1.  Ku ruhande rw’abigishwa b’ico gihe, « kugendagenda aha na 
hariya » ni ukuvuga ko baroye « i Yudaya ni Samariya » 
(Ivyak 8:1). 

  2.  Kuri twebwe ab’iki gihe , iri jambo « kugendagenda aha na 
hariya » riturungika mu bikorwa vy’Imana vy’ukuvuga 
ubutumwa mu bana, aho dusanzwe tuba naho dusanzwe 
dukorera, mu gacimbiri gahana imbibe n’ako tubamwo, mu 
gacimbiri kacu, ku bantu baba mu gisagara cacu batarumva 
ubutumwa bwiza, mu ndaro za kaminuza canke ahandi hantu 
hose abantu bakeneye kubwirwa inkuru z’ivya Yesu. 

  3.  Kubwa Yesu we, iri jambo« kugendagenda aha na hariya » 
arisigura ko ari ukugenda kuvuga ubutumwa hose gushika no 
« ku mpera y’isi » (Ivyak 1:8; Mk 16:15-16). 

 B.  Mpwemu Yera araturongora akadushikana harya nyene agomba 
yuko tuvuga utubumwa. 

  1. Yararongoye abigishwa b’i Yerusalemu akoresheje kwemera 
yuko baca mu guhamwa (Umurongo wa. 1). 

  2.  Ashobora kandi kuturongora akoresheje ubundi buryo: 
   a.  Ashobora kutubwira twewe nyene . 
   b.  Ashobora kudushira imbere ibikenewe. 
   c.  Ashobora kudufasha kubona igikenewe turavye ibiriko 

birashika canke ibihe bihari (Mt 9:36-37). 
   d. Rimwe na rimwe mbere, biciye mu gikorwa cacu, 

dusanga twagendeye impande zimwe zimwe aho 
ubutumwa bwiza butaravugwa. 

 
III.  DUTEGEREZWA TWESE KWUZURA MPWEMU YERA KUGIRA 

DUSHOBORE GUKORA IBANGO IMANA YADUHAMAGARIYE. 
 A.  Muri iki gisomwa c’Ivyak 8, turabona yuko isigwa na Mpwemu 

Yera ryatumye abakozi bagira ubushobozi bari bakeneye kugira 
barangure igikorwa cabo. 

  1.  Naho bitwa impunzi, ngo « bagendagenda aha na hariya, 
bakavuga ubutumwa bwiza bw’Ijambo ry’Imana » (Umuromgo 
wa 4). 

  2.  Bakora ivyo kuko bari baramaze kwiyegurira Kristo kandi bari 
baramaze kwuzura Mpwemu Yera (Ivyak 2:4 ; 4:31). 

 B.  Natwe, dutegerezwa kubatizwa mu buryo bw’inkomezi na 
Mpwemu Yera hanyuma tukambikwa ubushobozi kugira 
duhinduke ivyabona vy’ingirakamaro vya Kristo (Ivyak 1:8). 

  
Gusozera n’uguhamagara abaza imbere gusengerwa 
 1.  Ni muze mubatizwe na Mpwemu Yera uyu munsi nyene. 
 2.  Hanyuma, mugende mubwire ubutumwa bwiza abazimiye aho 

bari hose.            [ DRM ] 

55  Intumbero ya pentekoti muri Misiyo y’Imana 

 
Ubutumwa mu ryungane rimwe : Inkuru ya Bibiriya ivuga ku vyerekeye 

Pentekoti itumenyesha kw’ intumbero y’umubatizo wa Mpwemu Yera 
ari ukwambika abizera ubushobozi kubwo igikorwa co gushinga intahe 
ya Misiyo y’Imana. 

Intumbero y’ubutumwa : N’uko abizera buzura Mpwemu Yera bakaba 
ivyabona vy’ukuri vya Kristo. 

Igisomwa : Ivyakozwe n’Intumwa 1:8 ; 2:1-12 
Intangamarara 
 1.  Umubatizo wa Mpwemu Yera ufise intumbero y’ukwambikwa 

ubushobozi budufasha gushinga intahe iwacu no kw’isi yose 
(Ivyak 1:8). 

 2.  Ukwo kuri kwerekanwa n’ivyashitse ku munsi wa Pentekoti. 
 3.  Ibintu bitandatu nivyo biza bigaragaza kw’ intumbero ya Pentekoti 

ari ukwambikwa ubushobozi kubw’igikorwa co gushinga intahe 
muri rusangi, navyo ni ibi bikurikira : 

 
I.  ISEZERANO RYA PENTEKOTI 
 A.  Isezerano rya Pentekoti rivugwa mu vyakozwe n’Intumwa 1:8.  
 B.  Nkuko isezerano rya Yesu rivuga, intumbero nyamukuru 

y’umubatizo wa Mpwemu Yera n’ukwambika abakristo 
ubushobozi bwiwe kugira ngo babe ivyabona vy’ingirakamaro, 
atari ababikorera iwabo gusa, mugabo no mu mahanga yose. 

 
II.  IGIHE CATORANIJWE KO PENTEKOTI IZOBERAKO 
 A.  Mpwemu yasutswe ku munsi mukuru wa Pentekoti (Ivyak 2:1). 
 B.  Mw’isezerano rya kera, Pentekoti wari umunsi mukuru 

w’ivyimburwa (Kuv 23:16 ; 34:22). 
 C.  Ivyo vyerekana kw’igihe catowe kitabaye uguhurirana gusa : 

Pentekoti wabaye umunsi watanguriyeko iyimbura ry’umwimbu 
mwinshi w’Imana mw’isi yose. 

 
III.  IVYARI BIKIKUJE PENTEKOTI 
 A.  Umenye neza yuko mu vyakozwe n’Intumwa 2:5 havuga ngo : « I 

Yerusalemu hari abayuda bamyeho, abagabo bubaha Imana, bari 
baravuye mu ahanga yose yo musi y’Ijuru ». 

 B.  Ku munsi wa Pentekoti, Imana yarakoranije abantu bavuye mw’isi 
yose mu gisagara kuko yagomba ko dutahura kw’ intumbero ya 
Pentekoti ari ukwambika ishengero ubushobozi kugira ngo rivuge 
ubutumwa bwiza ku mahanga yose. 

 C.  Igikorwa ca Misiyo catanguranye n’uko abizera bujujwe Mpwemu 
Yera (ni ukuvuga ku munsi wa pentekoti Petero amaze kuvuga 

ubutumwa abantu 3000 baturutse mu mahanga menshi 
barakijijwe, Ivyak 2:41). 

 
IV.  IKIMENYETSO CA MPWEMU YERA 
 A. Ivyakozwe n’Intumwa 2:4 havuga ngo : « bose…batangura 

kuvuga mu zindi ndimi ». 
 B. Imana yahisemwo kwigaragaza ikoresheje indimi z’abapagani 

kuko yagomba kudutahuza yuko intumbero y’umubatizo aruko 
ababatijwe bashingira intahe amahanga yo kw’isi yose. 

 
V.  PETERO ASIGURA IBIBAYE KU MUNSI WA PENTEKOTI. 
 Petero arashimika ku bintu bitatu bidasanzwe : 
 A.  Petero ashimikira kuri iri jambo « iminsi y’iherezo » (Ivyak 2:17). 
  1. Ishengero rigizwe n’abantu bo mu « minsi y’iherezo ». 
  2.  « Iminsi yiherezo » ihuriranye n’igihe c’isarura ! 
 B.  Petero ashimikira kuri iri jambo « abari n’umubiri bose » (Ivyak 

12:17b, 39). 
  1.  Umubatizo wa Mpwemu Yera wagenewe abantu bose 

b’ahantu hose. 
  2. Imana irashaka gusuka ubushobozi bwayo ku bizera bose 

ngo babe ivyabona vy’ingirakamaro. 
 C. Petero arashimika kukwamamaza ubutumwa buhumetswe na 

Mpwemu Yera (Ivyak 2:17-18). 
  1. Ishengero ritegerezwa kuba rigizwe n’ivyabona vya Yesu 

Kristo bisizwe amavuta na Mpwemu Yera (Ivyak 2:21). 
 
VI. INGARUKA ZA PENTEKOTI 
 A. Ababatijwe na Mpwemu Yera umunsi wa Pentekoti bahindutse 

ubwo nyene ivyabona vy’ubushobozi. 
  1. Petero yaciye avuga ubutumwa kandi ubwo nyene imitima 

3000 irarokoka (Ivyak 2:41). 
  2.  Kandi abantu babandanije gukizwa (Ivyak 2:47). 
 B.  Igitabo c’ivyakozwe n’Intumwa kitubwira yuko isukwa rya 

Mpwemu aho ryabaye hose ryatumye haba intahe y’ubushobozi. 
 
Gusozera n’uguhamagara abaza imbere gusengerwa 
 1.  Imana iragomba yuko tugira uruhara muri Misiyo Yayo. 
 2.  Imbere y’ukugira urwo ruhara, dutegerezwa kwuzura Mpwemu 

Yera. 
 3.  Ni muze ubu nyene mwakire Mpwemu Yera. 

[ DRM ] 

56  Guhimiriza amashengero ngo yuzuzwe 
ubushobozi bwa Mpwemu Yera. 

 
Ubutumwa mu ryungane rimwe : Dutegerezwa twese guhimiriza 

amashengero yacu kugira yuzuzwe Mpwemu Yera abone kwinjira mu 
gikorwa c’ukwugurura ayandi mashengero mashasha. 

Intumbero y’ubutumwa : N’uko abungere n’abandi barongozi biyemeza 
kurongora amashengero mu gikorwa ngirakamaro c’ukwugurura 
ayandi mashengero yuzuye Mpwemu Yera. 

Ibisomwa : Guharura 11:16-17 ; Lk 24:46-49 
Intangamarara 
 1.  Imana irashaka kw’ishengero ryose rikora ivugabutumwa 

rikugurura amashengero yama ivyamwa. 
 2.  Muri iki gisomwa, tuza kugerageza kwishura ku kibazo gikurikira : 

« Ni gute abungere n’abarongozi b’amashengero bokwifata mu 
guhimiriza amashengero yabo kuvuga ubutumwa n’ukwugurura 
ayandi mashengero yuzuye ubushobozi bwa Mpwemu Yera ? » 

3.  Tuza gushimikira ku burorero bw’abarongozi babiri bakomeye 
bashoboye guhimiriza abigishwa babo gukora igikorwa cuzuye 
ubushobozi bwa Mpwemu. 

  a.  Ubwa mbere, tuza kuvuga Mose, umurongozi akomeye 
w’abisirayeli. 

  b.  Ubwa kabiri, tuza kuvuga Yesu, umurongozi ahambaye 
w’Ishengero. 

 4.  Umwe canke uwundi muri aba babiri aratubera akarorero. 
  a.  Tuza kubona umwe wese muri abo babiri ingene 

yavyifashemwo mu guhimirize abantu biwe. 
  b.  Natwe tuzokoresha ivyo twize kubitwerekeye twebe ubwacu. 
 
I.  MOSE YARAHIMIRIJE ABAKURU B’ABISIRAYERI (Guh 11:1-30). 
 A.  Mose yarafise ikibazo. 
  1.  Abantu ntibigera bahengeshanya kumwidogera (Imirongo ya. 

1-9). 
  2.  Mose yihebuye kubw’iyo myidogo, yaciye atabaza Uhoraho 

(Imirongo ya. 10-15). 
 B.  Imana yahaye Mose inyishu kuri ico kibazo ciwe, iyo nyishu 

irimwo ibice bine. 
  1.  Mose yategerezwa ubwiwe kubanza kwuzura Mpwemu Yera ( 

nico bavuze hano mu mvugo mfobeko ku murongo wa 25). 
  2.  Amaze kwuzura, yategerezwa gutora neza yitonze abagabo 

benshi bo kumufasha ibikorwa (Umurongo wa 16). 

  3.  Imana nayo yari yiteguye kubuzuza Mpwemu Yera 
n’ukubasukako ubushobozi bakeneye kugira ngo bashobore 
gufasha Mose ibikorwa (Umurongo wa 17). 

  4.  Imana yagomba kwishura ivyo bakenera birengeye 
ubushobozi bw’umuntu (Imirongo ya. 17-23). 

 C.  Mose yarubashe Imana maze igikorwa kirarangurwa. 
  1. Imana yaramanutse yabira ku Mpwemu yari kuri Mose iyishira 

kuri ba bakuru mirongo irindwi (Umurongo wa. 25). 
  2.  Baciye bavugishwa hanyuma bambikwa ubushobozi bukwiye 

kugira bafashe Mose ibikorwa. 
 D.  Dushobora gukura ivyigwa vyinshi muri iyi nkuru: 
  1.  Nka Mose, dutegerezwa kwuzura Mpwemu Yera.  
  2.  Nka Mose, dutegerezwa gusaba Imana kuturongora. 
  3.  Nka Mose, dutegerezwa guhitamwo neza abantu b’abizigirwa 

bazodufasha ibikorwa vy’Imana. 
  4.  Nka Mose, dutegerezwa kumenya tudakekeranya ko umwe 

wese muri abo bantu tugomba ko bazodufasha ibikorwa 
yamaze kwambikwa ubushobozi bwa Mpwemu Yera. 

  5.  Nka Mose, dutegerezwa kubigisha ivyerekeye Misiyo y’Imana. 
  6.  Nka Mose, dutegerezwa kubahimiriza n’ukubakoresha ngo 

barangure igikorwa c’Imana. 
 
II.  YESU YARAHIMIRIJE ISHENGERO RYIWE MURI UBWO BURYO 

NYENE. 
 A.  Yesu yaratoye mu bwitonzi abazomufasha igikorwa. 
  1.  Yarazi yuko azokenera imfashanyo yabo bagabo mu 

kurangura ibango ryiwe ry’igikorwa c’ivugabutumwa mw’isi 
yose (Lk 24:46-48). 

  2.  Yesu Kristo yabanje gusenga ijoro ryose imbere yuko 
atoranya abazomufasha ibikorwa (Lk 6:12-13). 

 B.  Yesu amaze kubatora yaciye abahimiriza ngo barangure Misiyo 
y’Imana. 

  1. Yesu yari yuzuye we ubwiwe Mpwemu Yera (Lk 4:17-18). 
  2. Yabanye nabo igihe ariko arabigisha inzira ziwe, Misiyo 

n’ibikorwa vyiwe. 
  3.  Yesu yarazi neza yuko umwe wese mubo yatoye kumufasha 

yambitswe ubushobozi bwa Mpwemu Yera (Lk 24:49 ; raba 
kandi Ivyak 1:4-8). 

  4.  Yaciye abazeza Misiyo, hanyuma arabarungika kurangura 
igikorwa yari yabahamagariye gukora (Lk 24:48 ; Mk 16:15-
16). 

III.  UYU MUNSI, UBWO BUTUMWA NYENE NI TWEBWE 
TUBUJEJWE. 

 A.  Nka Yesu, dutegerezwa gutera intege Ishengero kuvuga 
ubutumwa mu mahanga yo kw’isi yose. 

 B.  Duterezwa kumenya neza ko abagize amashengero yacu buzuye 
Mpwemu Yera kandi biyemeje kwugurura ayandi mashengero 
ahantu ubutumwa bwa Kristo butaravugwa. 

 
Gusozera n’uguhamagara abaza imbere gusengerwa 
 1.  Ngwino ubu nyene hanyuma mwuzure Mpwemu Yera mwongere 

mugirwe basha muri we. 
 2.  Ngw’ino mwiyemeze kwugurura amashengero yuzuye Mpwemu 

Yera. 
[ LC ] 

57  Si kubw’inkomezi, si kubw’ubushobozi,ariko ni 
kubwa Mpwemu wanje 

 
Ubutumwa mu ryungane rimwe : Imana ifise Misiyo y’ugukiza abazimiye 

n’ukwubaka ishengero ryayo, kandi ivyo ntakundi bishoboka atari mu 
bushobozi bwa Mpwemu Yera bukorera mu buzima bw’abantu bayo. 

Intumbero y’ubutumwa : N’uko abizera buzuzwa Mpwemu Yera 
bakambikwa ubushobozi bukenewe kugira ngo barangure Misiyo 
y’Imana. 

Igisomwa : Zakariya 4:1-14 
Intangamarara 
 1.  Imana irafise Misiyo y’ukurokora abantu bo mu mahanga yose 

n’ukwubaka ubwami bwayo iciye muri bo (Ivyak 1:8). 
 2.  Abayuda barongowe na Zerubabeli, baragarutse bavuye i 

Baburoni mu kinyago baca batangura gusanura urusengero 
rushasha. Mugabo baratsinzwe baca barahagarika ibikorwa kuko 
mu kiringo c’imyaka cumi n’umunani yakurikiye, iyo nyubako 
ntiyari bwahere. 

 3.  Muri iki gisomwa cacu, tubonako Imana yabwiye Zerubabeli yuko 
uburyo bwonyene bashobora gukoresha kugira barangize iyo 
nyubako aruko bizigira Mpwemu w’Uhoraho (Zak. 4:6). 

 4.  Aha, hari ibintu bine vyerekana yuko Imana ikora igikorwa cayo 
iciye muri twebwe : 

 
I.  KWUBAKA ISENGERO Y’IMANA BIRANGURWA MU BUSHOBOZI 

BWA MPWEMU YERA (Imirongo ya. 1-6). 
 A. Ico giterekwako amatara iyi mirongo igereranya muri ico gisomwa 

ni ihanga rya Israeli Imana yari yaratoranije ngo rimurikire 
amahanga. 

  1. Imana yarahamagaye Aburahamu n’abamukomotseko kugira 
ngo ibahezagirwe maze amahanga nayo aze ahezagirirwe 
muri bo (Ita 12:1-3). 

  2.  Isirayëli yaragararije Imana, umuco wabo ntiwaba ucaka. 
  3.  Ubu naho, igihe cari kigeze c’uko Imana yatsa uyo muco iciye 

mu masigarira y’abisirayeli. 
  4.  Mugabo ayo masigarira ntankomezi yarafise zikwiye kugira 

ngo arangure ico gikorwa, mu myaka 18, urusengero ntirwari 
bwahezwe kwubakwa. 

 B.  Niho Imana yabwira Zerubabeli iciyumviro (umurongo wa 6). 
  1.  Cari iciyumviro gisanzwe. 
  2.  Imana imumenyesha uburyo bwayo bwo gukora. 

  3.  Ni ukuvuga kugukora kwayo « atari kubw’inkomezi, canke 
kubw’ubushobozi ariko ni kubwa Mpwemu  wayo ». 

 C.  Urusengero rw’Imana ntirwashobora kwubakwa atari mu 
bushobozi bwa Mpwemu Year. 

  1.  Zerubabeli yari yajejwe gusanura urusengero i Yerusalemu. 
  2.  Uyu munsi, natwe turi urusengero rwa Mpwemu Yera 

(Ef 2:19-22). 
 D.  Amajambo Imana yabwiye Zerubabeli aracari ukuri n’uyu munsi 

no kuri twebwe : 
  1.  Yesu yavuze ngo: « nzubaka ishengero ryanje » (Mt 16:18). 
  2.  Kugira ivyo bikoreke, ihanga ry’Imana ritegerezwa kwiyegurira 

ubushobozi bwa Mpwemu Yera. 
  3.  Ni kubw’iyo mvo Yesu yavuze ko Mpwemu Yera azohabwa 

abizera bose (Lk 24:49 ; Ivyak1:4-5, 8). 
 
II. NTA MUTEGO UDASHOBORA KURENGANA IGIHE WUZUYE 

MPWEMU YERA (Imirongo ya. 7-9). 
 A. Tuzohura n’imitego myinshi igihe cose tuzoba twatanze ubugingo 

bwacu mu gikorwa ca Misiyo y’Imana arico c’ukuzana imitima 
yazimiye kuri yo n’ukwubaka ishengero ryayo. 

 B. Nka Zerubabeli n’ihanga ry’abisirayeli, biroroshe kureka 
ugatsindwa hanyuma ugaca ubivamwo. 

 C. Ariko tumenye kw’ari Imana idushoboza guhangana n’imitego... 
  1. …kugira itwigishe kurondera ubushobozi bwa Mpwemu Yera 

(Umurongo wa 6). 
  2.  …Kugira idufashe gutahura kw’ivyo twita kenshi imitego ari 

akaryo keza iba iduhaye kugira turangure igikorwa cayo. 
 D.  Nta mutego udashobora kurengana igihe wuzuye Mpwemu Yera. 
 
III.  NTA NTANGO YITWA Y’INTEGE NKE CANE IGIHE UTANGUYE 

WUZUYE MPWEMU YERA (Umurongo wa 10 ; Hagayi 2:2-5, 9). 
 A.  « …abagaya umunsi w’intango zidashemeye » (Umurongo wa 

10). 
 B.  « Ubwiza bwo hanyuma buzoba kuri iyi ngoro buzorusha ubwa 

mbere » (Hag 2.9). 
 C.  Imana ikoresha intango z’intege nke kugira irangure Misiyo yayo. 
 
IV. IMANA IRASHOBORA KUGUKORESHA IGIHE WUZUYE 

MPWEMU YERA (Imirongo wa 11-14). 
 A.  Mu myaka 18, Yosuwa na Zerubabeli ntibari bwashobore 

kurangura igikorwa cabo 
  1.  Mugabo Imana yabandanije ibizigira. 
  2. Irababwira ko bakwiye kwishira mu minwe ya Mpwemu Yera. 

 B.  Imana irakunda gukoresha abanyantege nke basanzwe bibaza 
yuko ataco bashoboye. 

  1.  Igihe cose uzoba wamaze kwuzura Mpwemu Yera, Imana 
izogukoresha naho kahise kawe koba kari kabi cane. 

 
Gusozera n’uguhamagara abaza imbere gusengerwa 
 1.  Umugambi w’Imana werekeye gukiza abazimiye n’ukwubaka 

ishengero ryayo. 
 2. Imana iriko irondera abizera vy’ukuri yuko « atari kubw’inkomezi, 

atari kubwo ubushobozi, ariko ari kubwa Mpwemu w’Imana ». 
 3. Uyu munsi, murashobora kwuzura ubushobozi bwa Mpwemu 

Yera w’Imana kugira ngo mushobore kurangura Misiyo Yayo. 
 4. Ni muze imbere, musabe mwizeye, Imana irabuzuza Mpwemu 

Wayo. 
 

[ MT ] 

58  Pentekoti no gushingira intahe isi 

 
Ubutumwa mu ryungane rimwe : Kugira dushobore kuvuga ubutumwa 

bwa Kristo mw’isi yose, dutegerezwa kwambikwa ubushobozi bwa 
Mpwemu Yera. 

Intumbero y’ubutumwa : N’uko abizera buzura Mpwemu Yera 
bakiyemeza kwinjira mu gikorwa c’ukubwira ubutumwa bwiza imitima 
yazimiye iwabo aho basanzwe baba no mw’isi yose. 

Igisomwa : Ivyakozwe n’Intumwa 1:8 ; 2:1-4 
Intangamarara 
 1.  Ku munsi wa Pentekoti, Imana yarungitse Mpwemu Wayo kugira 

aze kwambika ishengero ubushobozi bukenewe umugambi wayo 
wo gucungura abari mw’isi ubone gushirwa mu bikorwa (Ivyak1:8; 
2:1-4). 

 2.  Uko umunsi w’iherezo ry’ibihe wegereza, niko n’Imana 
irushirizaho gutembesha imipfunda mishasha y’ubushobozi bwa 
Pentekoti. 

 3.  Intumbero yayo n’ukwambika Ishengero ubushobozi bukenewe 
kugira ngo rirangure itegeko rikuru imbere y’uko Yesu agaruka 
(Mt 21:14). 

 4.  Uyu munsi, nkuko vyari bimeze mu gihe c’abigishwa, 
dutegerezwa twese kubatizwa na Mpwemu Yera kugira ngo 
dushobore kurangura Misiyo y’Imana mu buryo bw’ingirakamaro. 

 5. Tugiye kuraba ingingo nkuru zitatu dukura muri ivyo vyose 
twavuze : 

 
I.  AKAMARO K’IBANGA RY’IGIPENTEKOTI 
 A.  Umubatizo wa Mpwemu Yera ni ibanga ribaho vy’ukuri. 
  1.  Si icizerwa gisanzwe. 
  2.  Ni ubushobozi bw’Imana butuma muri twebwe habamwo 

ishaka ry’ukwipfuza gukora ubugombe bw’Imana. 
 B.  Muri Amerika latini, bagereranya yuko bibiri vya bitatu vy’abakristo 

b’abavugabutumwa bafise akazizi k’abapentekoti. 
  1.  Ayo mashengero ariyongera kandi agakura cane kubwo 

ubushobozi bwa Mpwemu Yera. 
  2. Abizera bashasha bo muri ayo mashengero bamaze 

kubatizwa na Mpwemu Yera baca batangura kuvuga 
ubutumwa bwiza bagasemerera n’inkomezi. 

 
II. AKAMARO K’IBANGA RY’IGIPENTEKOTI 
 A. Kubwo ubushobozi bwa Mpwemu Yera, turashobora guhangana 

kandi tukanesha umwansi. 

  1.  Ivyabona vya Kristo bisabwa guhangana n’ububasha 
bw’umwansi Satani. 

  2.  Mu kwizera, aba misiyoneri b’abapentekoti hamwe 
n’abugurura amashengero bama bakora bahanganye 
n’ubushobozi bw’ikibi. 

  3.  IKIGERERANYO: Raba inkuru za Eliya ku musozi i Karumeri 
(1 Abami 18:24). 

  4.  Umutima w’umuntu urakira ubutumwa bwiza igihe Imana 
yihesheje icubahiro igatsinda mu bushobozi bwa Mpwemu 
Yera. 

 B.  Isukwa rya Mpwemu Yera ku bantu rituma amashengero menshi 
y’ahantu avuka. 

  1.  Mw’isi yose, imiryango ikomeye y’amashengero y’ahantu, 
myinshi, ni iyo abapentekoti. 

  2. Abizera bamaze kubatizwa na Mpwemu Yera, bararongorwa 
mu buryo bw’impwemu kandi bagahabwa n’ubushobozi 
bukenewe bwo gutera baja imbere. 

 
III. BIRAKENEWE KUGUMIRA MUGIPENTEKOTI NTITUBIVEMWO 
 A. Nk’aba Pentekoti, dutegerezwa kuguma mu bwizigirwa ku 

ntumbero twihaye tukaramiriza mu nzira y’intsinzi n’imigisha 
twamaze kuronka muri kahise ntitubivemwo. 

  1. Dutegerezwa kurwanya ikigeragezo kidukwegera ku kuva mu 
kwizera bo nico kwizigira inkomezi zacu nko abana b’abantu. 

  2. Dutegerezwa kuguma mu vyizigiro dufise kuri Mpwemu Yera 
n’ubushobozi bukenewe aduha kugira turangure igikorwa 
yatujeje. 

 B. Nk’aba Pentekoti, turashobora kugira impanuka zimwe zimwe, ni 
nko izi zikurikira : 

  1. Impanuka y’ukuvangirwa mu vyerekeye ivyizerwa. 
   a. Ishengero ry’igipentekoti rirakunda kunyiganzwa 

n’imiyaga y’inyigisho nshasha. 
   b. Mugabo dutegerezwa kuguma mu vyanditswe vyera kuko 

arivyo soko y’ukuri n’ibikorwa. 
  2. Impanuka y’ukugira inyifato y’ukwigira beza gusumba abandi 

   a. Umubatizo wa Mpwemu Yera udushikana ku kwezwa no 
ku mugisha. 

   b. Mugabo, dutegerezwa kudatakaza muri twebwe 
intumbero yawo nyamukuru ko ari ukuturongorera kuvyo 
abana b’abantu bazimiye bakeneye. 

  3. Impanuka y’ukuva muvyo Impwemu tukinjira mu rutonde 
rw’abantu. 

 
 



149 
 

   a.  Si bibi kugira urutonde. 
   b.  Mugabo, dutegerezwa kugaba ntiduhave dushimikira 

cane ku rutonde tukirengagiza ibikorwa vya Mpwemu 
Yera. 

 
Gusozera n’uguhamagara abaza imbere gusengerwa 

Ni muze ubu nyene mwuzure Mpwemu Yera mwambikwe ubushobozi 
bwiwe kugira mwinjire muri Misiyo Kristo yatujeje, ariyo y’ukubwira 
ubutumwa bwiza abazimiye bo mw’isi yose.. 

[ MH ] 
 
Ijambo ry’umwanditsi : Uru rutonde rw’ubutumwa rwakuwe mu kindi gitabo 
canditswe gifise umutwe w’amajambo umwe niri jambo canditswe na Melvin 
L. Hodges gishirwa ahabona mu kinyamakuru Paraklete. 

59  Ubushobozi bwa Pentekoti 

 
Ubutumwa mu ryungane rimwe : Ubushobozi bwa Pentekoti buzobagira 

abavugabutumwa b’urubeya ba Kristo. 
Intumbero y’ubutumwa : Ko abizera buzura Mpwemu Yera bagahinduka 

« abavugabutumwa b’umuriro » ba Kristo. 
Igisomwa : Ivyakozwe n’Intumwa 2:1-4 
Intangamarara 
 1.  Ubushobozi bwa Pentekoti bwahinduye abigishwa bari basanze 

ataco bamaze, kuko bari abarovyi basanzwe barahinduka baba 
abahanuzi n’abavugabutumwa basizwe amavuta baka umuriro wa 
Mpwemu Yera. 

 2.  Ubushobozi bwa Pentekoti bushobora guhindura ubuzima bwawe 
bukakugira icabona c’inkomezi ca Kristo. 

 3.  Dutegerezwa twese kwakira ubwo bushobozi bwa Pentekoti uyu 
munsi nyene. 

 4. Tugira turabe ibintu bitatu vy’ukuri bifise insiguro iremereye ku 
vyerekeye ubushobozi bwa Pentekoti : 

 
I. UBUSHOBOZI BWA PENTEKOTI BUGENEWE BOSE 
 A.  Mpwemu Yera yasutswe kubari ngaho bose ku munsi wa 

Pentekoti. 
  1.  Ni ukuvuga yuko yasutswe kuri barya bigishwa 120 bose bari 

bakoraniye ngaho. 
  2.  Mwibuke yuko bose « bujujwe Mpwemu Yera » (Umurongo 

wa. 4). 
 B.  Ivyabaye kuri Pentekoti vyakweze abantu benshi bari baje 

kwumva ubutumwa bwiza. 
  1. Abantu benshi bari bakoraniye aho hantu. 
  2. Petero yaravuze ubutumwa bwiza kandi imitima 3000 irakizwa. 
 C.  Intumbero ya Pentekoti ni ukuzana abantu benshi kwumva 

n’ukwizera ubutumwa bwiza iwabo aho basanzwe baba no mu 
mahanga (Ivyak 1:8). 

 
II. UBUSHOBOZI BWA PENTEKOTI NI KU GITI C’UMUNTU 
 A.  Umwe wese muri barya 120 yarabatijwe ku munsi wa pentekoti na 

Mpwemu Yera. 
  1.  Bose buzuzwa Mpwemu Yera ; mu yandi majambo, umwe 

wese yarujujwe. 
  2.  Mumenye yuko indimi z’umuriro zaroye kuri « umwe umwe 

wese » muri bo (Umurongo wa 3). 
 B. Umunsi wa Pentekoti, niho akarorero ko gukurikizwa kashizweho. 

  1.  Umubatizo wa Mpwemu Yera ni ikintu abizera bose bakwiye 
kubamwo. 

  2.  Ni umwambaro w’ubushobozi twambikwa kugira ngo 
dushinge intahe (Ivyak 1:8). 

  3.  Umubatizo wa Mpwemu Yera ni uwanyu namwe uyu munsi. 
 
III. UBUSHOBOZI BWA PENTEKOTI BWARI IKIDODO C’UKUBAHO 

KW’IMANA 
 A.  Yesu yarasezeraniye abigishwa biwe y’uko azobana nabo iminsi 

yose : 
  1. Igihe yabaha itegeko Rikuru, yaranabasezeraniye kandi ngo: 

« Umve ndi kumwe namwe iminsi yose gushitsa ku muhero 
w’isi » (Mt 28:18-20 ; raba umurongo wa. 20). 

  2.  Mu cumba co hejuru, imbere y’ugupfa kwiwe, Yesu 
yarasezeranye ngo : « Sinzobasiga nk’impfuvyi, ariko nzoza 
kuri mwebwe » (Yo 14:16-18 ; raba umurongo wa. 18). 

  3.  Aya masezerano abiri yararanguwe ku munsi wa Pentekoti. 
  4.  Mpwemu Yera ni ikidodo c’ukubaho mu kanya kose kwa kristo. 
 B. Intahe zibaho igihe Ishengero ryemereye Mpwemu yera 

agakorera muri ryo. 
  1. Yesu yarasezeranye kuzotanga ubushobozi bukenewe kugira 

ashingirwe intahe (Ivyak1:8). 
  2.  Bamwe 120 bari ngaho barambitswe ubushobozi bwo 

mw’Ijuru bahinduka abavugabutumwa buzuye umuriro wa 
Mpwemu Yera (Lk 24:49). 

 C. Intahe yatanguye umunsi wa Pentekoti iriho n’uyu munsi. 
  1. Mumwemerere gukorera muri mwebwe. 
 
Gusozera n’uguhamagara abaza imbere gusengerwa 
 1. Imana irashaka gusuka ubushobozi bwa Pentekoti, nibwo 

bushobozi bwo kuba ivyabona. 
 2. Ni muze mwuzuzwe Mpwemu Yera uyu munsi nyene. 
  a. Muhe kaze Mpwemu Yera abamanukireko mwese. 
  b. Muhe kaze Mpwemu Yera amanukire umwe wese muri 

mwebwe. 
  c. Uhe kaze Mpwemu Yera amanukire kuri wewe ku giti cawe. 
 

[ GRC ] 
 
Ubu butumwa bwavuye mu gikorwa ca Raymond G. Carlson, Inkuru 
z’iyakozwe: Igikorwa ca Mpwemu Yera mw’ishengero rya mbere: The Work of 
the Holy Spirit in the Early Church. Springfield, MO : Gospel Publishing 
House, 1978, p.13. 

60  Ubushobozi bufise intumbero  

 
Ubutumwa mu ryungane rimwe : Imana irashaka gusuka kuri mwebwe 

Mpwemu Wayo kugira abambike ubushobozi bwo kuba ivyabona 
Vyiwe. 

Intumbero y’ubutumwa : N’uko abizera boshobora gutahura intumbero 
nyamukuru y’umubatizo wa Mpwemu Yera, bakabatizwa nawe kugira 
ngw’abambike ubushobozi bukenewe bubagira ivyabona 
vy’ingirakamaro vya Kristo. 

Igisomwa : Ivyakozwe n’Intumwa 1:1-8 
Intangamarara 
 1. Muri ayo majambo ya nyuma, Yesu yasigiye ishengero ryiwe 

intumbero n’ubushobozi. 
  a.  Intumbero y’ishengero niyi : « muzoba ivyabona vyanje… 

gushika ku mpera y’isi » (Ivyak 1:8b ; wisunge. kandi 
Mk 15:15-16). 

  b.  Ubushobozi bw’ishengero nabwo ni ubu : « Mugabo 
muzohabwa ubushobozi, Mpwemu Yera niyo yabazako» 
(Umurongo wa. 8a ; wisunge kandi. Lk 24:48-49). 

 2.  Iki gisomwa cishura ibibazo bitatu bibazwa muvyerekeye ubu « 
bushobozi buva mw’Ijuru » : 

 
I.  UBWO BUSHOBOZI BUGENEWE BANDE ? 
 A.  Ubushobozi bugenewe « mwebwe » (Raba neza : « muzoronka 

ubushobozi ») 
 B.  Iri jambo rikora ku bantu bo mu buryo butatu : 
  1. Ababwiwe aya majambo ubwa mbere ni : abigishwa ba mbere 

(Ivyak 1:8). 
  2. Abandi babwiwe ni abo kw’isi yose ni ukuvuga : abizera bose 

bazobaho mu gihe cose ci Ishengero (Ivyak 2:38-39). 
  3. Umurwi ugira gatatu wabwiwe ni umuntu ku giti ciwe, nka 

wewe ku giti cawe ni ukuvuga: mwebwe muriho uyu musi ! 
 C.  Ubushobozi ntitubuhabwa kugira butwubake twebwe ubwacu 

ariko n’ukugira twubake abandi twongere tuvuge ubutumwa mu 
mahanga yo kw’isi yose ! 

 
II. UBWO BUSHOBOZI UBWAKIRA RYARI ? 
 (Igihe Mpwemu Yera aje kuri wewe) 
 A. Ubushobozi bwasutswe ubwa mbere ku ntumwa igihe Mpwemu 

Yera yabamanukirako ku munsi wa Pentekoti (Ivyak 2:1-4). 
 B.  Ubushobozi buhabwa abamaze gukizwa. 
  1.  Abigishwa bari baramaze gukizwa igihe bakira Mpwemu Yera. 

  2.  Umubatizo wa Mpwemu Yera uratandukanye n’agakiza. 
  3.  Intumbero yawo ni ukwambika abizera ubushobozi kubwa 

Misiyo y’Imana. 
 C.  Mu gitabo c’Ivyakozwe n’Intumwa, turasoma yuko Mpwemu Yera 

yabandanije yigaragaza mu buzima bw’abandi bizera, kandi 
ingaruka zabaye zimwe, ni ukubagira ivyabona vy’inkomezi. 

  1.  Ubugira kabiri Mpwemu Yera yahawe abizera b’i Yerusalemu 
(Ivyak 4:31-33). 

  2.  Kuri Sauli wi Taruso (Ivyak 9:17-20) 
  3.  Ku bizera bo muri Efeso (Ivyak 19:6-7, 10) 
 D.  Mpwemu Yera aramanukira kuri mwebwe namwe uyu munsi 

nyene. 
 
III. UBWO BUSHOBOZI BUTANGWA KUMVO NKI ? 

(Birakenewe gusubira gusoma aha hantu havuga ngo « kandi muzoba 
ivyabona vyanje ».) 

 A. Ubushobozi bwaratanzwe kugira bufashe abigishwa gushingira 
intahe Yesu! 

  1.  Ku munsi wa Pentekoti, ingaruka y’uwo mubatizo yabaye 
ugushinga intahe kw’inkomezi gusizwe amavuta na Mpwemu 
Yera. 

  2.  Kubw’iyo ntahe, imitima 3000 yarakijijwe (Ivyak 2:39-41). 
 B. Intahe isunitswe n’ubushobozi bwa Mpwemu Yera, niwo mutima 

w’igitabo c’ivyakozwe n’Intumwa.. 
  1. Raba Ivyak, 1:21; 2:32; 5:32; 10:38-41. 
 C. Ko natwe twahamagariwe kuba ivyabona vya Kristo dutegerezwa 

kwakira ubushobozi bwa Mpwemu Yera twese. 
 
Gusozera n’uguhamagara abaza imbere gusengerwa 
 1. Murashobora kwakira ubwo bushobozi ubu nyene nimwabatizwa 

na Mpwemu Yera. 
 2. Musabwa gukora iki kugira ngo mwakire ubwo bushobozi ? 
  a. Ni musabe mu kwizera (Lk 11:9, 10, 13). 
  b. Mwakire mu kwizera (Lk 11:10 ; Mk 11:24). 
  c. Muvuge mu kwizera (Ivyak 2:4). 
 

[ DRM ] 

61  Icipfuzo ca Mpwemu Yera ku mahanga 

 
Ubutumwa mu ryungane rimwe : Mpwemu Yera yipfuza kwambika 

ubushobozi uwizera wese bwo kumushoboza kugira uruhara mu 
gikorwa c’ukuvuga ubutumwa mu mahanga yose yo kw’isi. 

Intumbero y’ubutumwa : N’uko abizera bose bokwuzura Mpwemu Yera 
bagakorana ubwira mu kuvuga ubutumwa bwiza bwa Kristo mw’isi 
yose. 

Igisomwa : Ivyakozwe n’Intumwa 1:8 
Intangamarara 
 1.  Mpwemu Yera ni Impwemu y’ikimisiyoneri. 
 2.  Iki gisomwa gishira ahagaragara ibintu bine vy’ukuri vyerekeye 

icipfuzo ca Mpwemu Yera mu mahanga yose yo kw’isi : 
 
I.  MPWEMU YERA ARIPFUZA GUSHITSA UBUTUMWA MU 

MAHANGA YOSE YO KW’ISI. 
 A. Isezerano rya Kristo rivugwa muvyakozwe n’Intumwa 1:8 

ryerekana yuko Mpwemu Yera yipfuza kw’ amahanga yemera 
ubutumwa bwiza. 

  1.  Birumvikana mu bisanzwe yuko : nimba Mpwemu Yera aduha 
ubushobozi bwiwe kugira tuvuge ubutumwa bwiza mu 
mahanga yose, vyerekana yuko yipfuza kw’amahanga yose 
yo kw’isi yobwirwa ubwo butumwa. 

 B. Umuzo wa Mpwemu Yera uherekezwa n’icipfuzo udashobora 
kwirengagiza c’ukubwira ubutumwa abazimiye. 

  1. Mpwemu Yera ashira ubushobozi bwa Kristo mu bigishwa 
biwe. 

  2. Adushiramwo kandi umubabaro Wiwe ababazwa n’abazimiye, 
ahereye kubo tubana no gushika kubaba ku mpera y’isi. 

 
II. MPWEMU YERA AKORESHA ABIGISHWA BA KRISTO KUGIRA 

AVUGE UBUTUMWA BWIZA GUSHIKA KU MPERA Y’ISI. 
 A. Yakoresheje abigishwa ba mbere kugira avuge ubutumwa kw’isi 

yabo. 
  1. Igitabo c’Ivyakozwe n’Intumwa kirerekana iyo nkuru y’akahise. 
  2. Abo bigishwa ngo bateye isi yose « umugumuko » (Ivyak 17:6). 
 B.  Uyu munsi, Mpwemu aradutoranya ngo adukoreshe kuvuga 

ubutumwa bwiza kugeza ku mpera y’isi. 
  1.  Aradutoranya (Yo 15:6). 
  2.  Akatwuzuza hanyuma akatwambika ubushobozi Bwiwe (Ivyak 

1:8). 
  3.  Akuzuza umutima w’urukundo rw’Imana muri twebwe (Ro 5:5) 
  4.  Hanyuma akadutuma (Yo 20:21-22). 

III.  MPWEMU YERA ASUKA UBUSHOBOZI BWIWE KU BIGISHWA 
KUBWO IVUGABUTUMWA RYO KW’ISI YOSE. 

 A. Ubushobozi bwa Mpwemu Yera ni nkenerwa nitwaba dushaka 
kubwira ubutumwa amahanga yo kw’isi yose (Lk 24:46-49 ; 
Ivyak1:4-5). 

 B.  Mpwemu Yera niwe muhinga Mukuru w’ivyimburwa. 
 
IV. UYU MUNSI, MPWEMU YERA ATWAMBIKA UBUSHOBOZI 

KUBW’IYO NTUMBERO NYENE. 
 A. Dutegerezwa kwakira ubushobozi bwa Mpwemu Yera kuva uyu 

munsi nyene (Ivyak 2:39). 
 B. Ubushobozi twarabuhawe kumvo imwe nk’iyo abigishwa ba 

mbere. 
  1. Ni ukuvuga ko twambikwa kugira duhabwe ubushobozi 

bukenewe bwo gushingira intahe Kristo hirya no hino yacu no 
mw’isi yose (Ivyak 1:8). 

 C. Mpwemu Yera araza kumanukira kuri mwebwe uyu munsi nkuko 
yamanukiye ku bigishwa ba mbere. 

 
Gusozera n’uguhamagara abaza imbere gusengerwa 
 1. Muriteguye kumwakira ? 
 2. Ni muze ubu nyene mwakire Mpwemu Yera ; ni mwambikwe 

ubushobozi bukenewe kubwo igikorwa c’ukuvuga ubutumwa mu 
mahanga yose. 

[ JE ] 

62  Ntitwokwigera twibagira 

 
Ubutumwa mu ryungane rimwe : Abapentekoti ntitwari dukwiye 

kwibagira na gato yuko muri iyi minsi ya nyuma turi ihanga 
ryabamisiyoneri ryasizwe amavuta ya Mpwemu Yera n’Imana. 

Intumbero y’ubutumwa : Dusabwa gutahura yuko abizera buzura 
Mpwemu Yera bakiyemeza kurangura igikorwa ca Misiyo y’Imana. 

Igisomwa : Ivyakozwe n’Intumwa 1:8 
Intangamarara  
 1. Iki gisomwa gifatwa « nk’umurongo usigura umuryango 

w’abapentekoti b’ukuri ». 
 2. Kuruta iyindi mirongo yose, uyu murongo niwo wonyene utwereka 

abo turi n’igituma turiho. 
 3. Nico gituma nk’abapentekoti, tutategerezwa kwibagira ibi bikurikira : 
 
I. NTITWIBAGIRE YUKO TURI ABAPENTEKOTI. 
 A.  Kubw’ivyo dukunde kandi twemere abavukanyi benshi, abagabo 

n’abakenyezi, bariko baravuga ubutumwa bwiza bwa Kristo mu 
bwizigirwa. Mugabo, tumenye yuko twebwe nk’abapentekoti, turi 
abavugabutumwa batandukanye nabo bandi. 

  1. Twebwe turemera yuko Imana ishaka guhereza ubushobozi 
bwayo Ishengero uyu munsi nyene. 

  2. Vyongeye kandi turemera yuko Imana ishaka guhereza 
ubushobozi uwizera wese. 

 B. Ni kubw’ivyo tubona muri iki gihe Imana ihezagira amashengero 
y’abapentekoti ku rugezo rwo hejuru. 

 C.  Yamara rero, abapentekoti bamwe bamwe birabagora gutahura 
ico bisigura kuba umupentekoti : nagomba gukosora ico kintu, 
mvuga nti… 

 
II. NTIDUKWIYE KWIBAGIRA ICO BISIGURA UBUPENTEKOTI 

BW’UKURI. 
 A. Ubupentekoti ni umuryango ufise ico urushije amadini yandi usanga 

inyigisho zayo zifatiye ku gusaba imigisha n’imihezagiro gusa. 
 B. Mu bisanzwe ubupentekoti busigurwa mu buryo bukurikira :« Ni 

umuryango w’ikimisiyoneri w’abantu bose wo muri iyi misi 
y’iherezo usizwe ubushobozi bwa Mpwemu Yera ». 

 C.  Tugira ngo « turimbure » iyo nsiguro twige amajambo ayigize : 
  1. « Ubupentekoti bw’ukuri ni umuryango. » 
   a. Si idini kanaka. 
   b. Ni umuryango (ni ukuvuga yuko ari nk’umuryango uzana 

impinduka mu bantu). 
  2. « Ubupentekoti bw’ukuri ni umuryango w’ikimisiyoneri. ». 

   a.  Mu gisomwa cacu, Yesu asigura ko ubupentekoti bw’ukuri 
ari nko umuryango w’ikimisiyoneri (Ivyak 1:8). 

   b. Abizera bari muri Misiyo y’Imana nibo bonyene bashobora 
gufatwa nk’abapentekoti b’ukuri. 

  3.  « Ubupentekoti bw’ukuri ni umuryango w’ikimisiyoneri usizwe 
amavuta y’ubushobozi bwa Mpwemu » 

   a. Kuba umupentekoti w’ukuri bisigura kuba warambitswe 
ubushobozi bwa Mpwemu Yera. 

   b. Ayo mavuta asukwa kuri twebwe igihe tubatijwe na 
Mpwemu Yera (Ivyak 1:8 ; 2:4). 

   c. Yesu azosuka kuri mwebwe Mpwemu Yera wiwe igihe 
muzoba mubimusavye (Lk 9-10, 13). 

  4. « Ubupentekoti bw’ukuri ni umuryango w’ikimisiyoneri wo mu 
minsi yiherezo usizwe ubushobozi bwa Mpwemu Yera. » 

   a. Imana yarasutse Mpwemu Wayo muri iyi minsi y’iherezo 
(Ivyak 2:17-18). 

   b. Mu vyanditswe vyera, ijambo « iminsi y’iherezo » rigomba 
kuvuga iki gihe turimwo ca Mpwemu Yera 

   c.  Ukugaruka kwa Yesu gushobora kuza giturumbuka ; 
dutegerezwa rero kwitaho igikorwa c’uyo muhinga 
(IKIGERERANYO : Ivyak 1:9-11). 

  5. « Ubupentekoti bw’ukuri ni umuryango w’ikimisiyoneri kandi 
w’abantu bose bo muri iyi minsi y’iherezo usizwe amavuta 
y’ubushobozi bwa Mpwemu Yera », ni ukuvuga yuko urimwo 
abantu basanzwe. 

   a. Ubupentekoti bw’ukuri ni « Umwidegemvyo uhambaye». 
   b. Muri iki gihe, abagize ihanga ry’Imana bose bategerezwa 

kuba abahanuzi basizwe na Mpwemu Yera, ni ukuvuga 
abamenyekanisha ubutumwa bwiza busizwe amavuta ya 
Mpwemu Yera (Guh 11:29; Ivyak 2:17-18; Ivyak 1:8). 

 
III.  NK’ABAPENTEKOTI B’UKURI, TWATEGEREZWA KUGENDERA 

N’UGUKORA IVYO TWIZERA. 
 A.  Dutegerezwa kubaho n’ugukora ibango ryacu nkaho isi yoba 

igeze ku musozo wayo. 
 B.  Dutegerezwa kugira ubwira mu kurangura ibwirizwa rikuru rya 

Yesu. 
 C.  Dutegerezwa twese kubatizwa na Mpwemu Yera. 
 D.  Dutegerezwa gutera intege abizera bose kugira binjire mw’ibango 

ry’igikorwa. 
 
Gusozera n’uguhamagara abaza imbere gusengerwa 

Ni muze ubu nyene ; mwuzure Mpwemu Yera kandi mwiyemeze 
kurangura misiyo Imana yabajeje muri iyi minsi y’iherezo.   [ DRM ] 

63  Ico mfise ndakiguha 

 
Ubutumwa mu ryungane rimwe : Imana yaraduhaye imigisha Yayo na 

Mpwemu Yera wayo kugira ngo natwe tuze tubere abandi umugisha. 
Intumbero y’ubutumwa : N’uko abizera buzura Mpwemu Yera 

bagatahura yuko Imana yabujuje Mpwemu Wayo ikabaha n’ingabire 
ziwe kugira ngo bashobore kubera abandi umugisha. 

Igisomwa : Ivyakozwe 3:1-10 
Intangamarara 
 1.  Iki gisomwa kivuga inkuru y’uwagendana ubumuga yakiriye gukira 

kw’irembo ry’urusengero ryitwa Ryiza. 
 2.  Menya yuko Petero yavuze ngo : « amafeza n’amazahabu ntavyo 

mfise ; ariko ico mfise ndakiguha, mw’izina rya Yesu haguruka 
utambuke» (Ivyak 3.6). 

 3. None yarafise iki co gutanga ? Twokora iki kugira ngo tugire 
natwe ico yarafise hanyuma tugitange nkuko nawe yagitanze ? 

 
I.  PETERO YARI AFISE IKI ? 
 A. Petero yari afise ubushobozi bwa Mpwemu Yera. 
  1. Igihe yavuga ngo : « ico mfise », yariko avuga kimwe yaronka 

ku muNsi wa Pentekoti. 
  2. Kuri uyo muNsi wa Pentekoti, Petero niho yahabwa 

ubushobozi bwa Mpwemu Yera (Ivyak 1:8 ; 2:4). 
  3. Ivyabaye kuri Pentekoti vyatumye haboneka igaragazwa 

ry’ubushobozi bwa Mpwemu bwatumye haboneka umwimbu 
mwinshi w’imitima (Ivyak 2:41). 

 B. Petero yari afise ububasha butangwa n’izina rya Yesu. 
  1. Petero yavuze : « mw’izina rya Yesu Kristo umunyanazareti, 

haguruka utambuke » (Ivyak 3.6). 
  2. Ntidushobora gutabaza izina rya Yesu kiretse igihe turi mu bugo-

mbe bwiwe kandi tukaba twariyemeje kurangura Misiyo yiwe. 
 C. Petero yari afise ukwizera Imana. 
  1. Kw’irembo ry’urusengero ryitwa ryiza, Petero yashize mu 

ngiro ukwizera kwiwe (Ivyak 3.6). 
  2. Iyo adakora akongera akavuga mu kwizera, nta na kimwe cari 

gukoreka. 
  3. Yari yarujujwe Mpwemu Yera; ikigeretse kuri ivyo, yarumvira 

ubugombe bwa Kristo agakora mu kwizera; nico catumye 
igitangaza kidasanzwe gikoreka. 

  4. Igihe twokora nkuko Petero yabikoze, turashobora, natwe 
nyene, kwitega yuko amabango yacu atandukanye yama 
ivyamwa. 

II. PETERO YAKORESHEJE IKI ICO KINTU YAVUGA KO AFISE? 
 A. Yakigize ingabire atanga ! 
  1. Petero yari azi neza yuko Imana itamuhaye iyo ngabire kugira 

ngo ayikoreshe mu kunezereza ivyipfuzo vyiwe vy’ubugunge. 
   a.  Ni ikibazo duhura naco mu mashengero menshi no mu 

buzima bw’abakristo benshi uyu munsi. 
   b.  Yakobo yarakoze kuri iki kibazo (Yak 4:2-3). 
  2. Turonka Mpwemu Yera kugira ngo natwe tumugire ingabire 

duhereza abandi (Ivyak 1:8 ; 4:31, 33). 
 B. Petero yifashe gute kugira ngo ico afise agitange bwa ngabire ?  
  1. Yabandanije yuzura Mpwemu Yera (raba Ivyak 4:8). 
  2. Yarubashe itegeko rya Kristo yari yababwiye ryo kubwira 

ubutumwa bwiza abaremwe bose (Mk 16:15). 
  3. Yarumvise ijwi rya Mpwemu araryumvira. 
  4. Yakoze n’ubushizi bwamanga hamwe n’ukwizera. 
 
III. NATWE TWOKORA IKI ? 
 A. Dutegerezwa kumenya neza ko harico twahawe n’Imana. 
  1.  Ko twavutse vy’ukuri ubwa kabiri (Yo 3.7). 
  2.  Ko twamaze kubatizwa na Mpwemu Yera (Ef 5:18). 
  3.  Tukamenya gukoresha neza ubushobozi duhabwa n’izina rya 

Yesu. 
 B.  Dutegerezwa kandi kugamburuka Misiyo Kristo yatujeje. 
  1. Intumbero yacu itegerezwa kuba ukuvuga ubutumwa hirya no 

hino yaho tubaye no gushika mu mahanga yose. 
  2. Ni muze twubahe Mpwemu Yera azoshira ubushobozi Bwiwe 

kuri twebwe (Yo 20:21-22). 
 C. Dutegerezwa gutanga ico twakiriye. 
  1. Dutegerezwa kuba twiteguye kuvuga ubutumwa bwiza mu 

bushobozi bwa Mpwemu Yera (Ro 1:15). 
  2. Dutegerezwa kwitegurira gukoreshwa na Mpwemu Yera mu 

kugaragaza ingabire zo mu buryo bw’impwemu (1Ko 12:31 ; 
14:1). 

  3. Dutegerezwa gukorana ubushizi bw’amanga mu kwizera 
mw’izina rya Yesu. 

 
Gusozera n’uguhamagara abaza imbere gusengerwa 
 1. Ni muze mwuzuzwe Mpwemu Yera mugirwe basha muriwe. 
 2. Muhejeje, muzoce mugenda namwe muhereze abandi iyo ngabire 

muzoba muronse. 
[ DRM ] 

64  Gushinga intahe muri Mpwemu 

 
Ubutumwa mu ryungane : Imana irashaka ko mwuzura Mpwemu Yera 

ngo mube ivyabona vyiwe. 
Intumbero y’ubutumwa : Ko abizera bakira Mpwemu Yera bakavuga mu 

ndimi hanyuma bagashinga intahe ihumetswe na Mpwemu Yera.. 
Ibisomwa : Ivyakozwe n’Intumwa 1:8 ; 2:1-4, 14 
Intangamarara 
 1. Nk’abapentekoti, turazi neza ibi bisomwa vyo muvyanditswe vyera 

(Ivyak 2:1-4), na cane cane umurongo wa 4. 
 2. Turashimika twemeza vy’ukuri y’uko abo bizera 120 bahejeje 

kubatizwa na Mpwemu baciye bavuga mu ndimi ubwo nyene. 
  a.  Nivyo ; ariko si ico gusa cabaye vy’ukuri ku musi wa Pentekoti. 
  b.  Abigishwa ntibavuze mu ndimi gusa ariko kandi barashingiye 

intahe Kristo, iyo ntahe yari isizwe amavuta y’ubushobozi bwa 
Mpwemu Yera. 

 
I.  UMWIHWEZO WITONDEWE W’IVYAKOZWE N’INTUMWA 2 

WEREKANA YUKO MPWEMU YERA YIGARAGAJE MU NDIMI 
Z’UBWOKO BUBIRI KU MUSI WA PENTEKOTI. 

 A. Ubwa mbere na mbere, abizera baciye bavuga mu ndimi uko 
Mpwemu yarabahaye kuzivuga. 

  1. Kuvuga mu ndimi vyagomba kuvuga yuko bari bujujwe 
Mpwemu Yera vy’ukuri kandi ko… 

   a.  bari bambitswe ubushobozi bukenewe kugira bashobore 
kuvuga kubw’izina rya Kristo. 

   b.  bari bamaze kwambikwa ubushobozi bukenewe kugira 
ngo babwire amahanga ubutumwa bwiza (Ico womenya 
nuko indimi bariko baravuga zari izo abapagani ; 
imirongo. 5-11. Ivyo vyari intango y’ishitswa ry’isezerano 
nkuko tubisoma muvyakozwe n’Intumwa 1:8.) 

  2. Igihe uzoba wujujwe Mpwemu Yera… 
   a.  …uzovuga mu ndimi uko Mpwemu Yera azoguha kuzivuga. 
   b.  …wibuke igituma wujujwe Mpwemu Yera : N’ukugira 

uhinduke icabona ca Kristo, icabona cuzuye Mpwemu 
hagati mu bantu bagukikuje no gushika « ku mpera y’isi » 
(Ivyak 1:8). 

 B. Inyuma y’ivyo, Petero yaciye ahaguruka aca atangura kuvugishwa 
na Mpwemu Yera (Umurongo wa 14). 

  1. Mugabo iki gihe, ntiyariko avuga mu ndimi. 
   a. Yavuze mu rurimi rw’abanyagihugu baho hantu. 
   b. Avuga ukwo canke akavuga mu ndimi, nkuko yari yarabikoze 

ubwa mbere, Mpwemu niwe yaba ariko aravuga. 

  2. Menya neza : Mu mpinduro za Bibriya zimwe 
zimwe,amajambo « abwira ishengero » dusanga ku murongo 
wa 14 na « baca batangura kuvuga » dusanga ku murongo 
wa 4 yahinduwe co kimwe. 

   a.  Petero yavuga « nkuko Mpwemu Yera yaba amuhaye 
kubivuga ». 

   b. Nkuko isezerano rya Kristo rivuga (Ivyak 1:8), yari 
yahindutse icabona ca Kristo cuzuye ubushobozi bwa 
Mpwemu Yera 

  3.  Imana irashaka kurangura ibikorwa nk’ivyo mu buzima 
bwanyu. 

   a. Yipfuza kubuzuza Mpwemu Yera. 
   b. Yipfuza yuko mwovuga mu ndimi. 
   c. Mugabo, ikiruta vyose, yipfuza ko muhinduka ivyabona 

vyiwe vyuzuye ubushobozi bwa Mpwemu Yera. 
 
II. KENSHI ABANTU BAKUNZE KUVUGA IVYEREKEYE UBURYO 

BWO KUVUGA BWA MBERE UKO MPWEMU ABAHAYE 
KUBIVUGA, NTIDUKUNZE KWUMVA BAVUGA IVYEREKEYE 
UBURYO BWA KABIRI. 

 A. Ivyo vyatumye habaho ibihe bibi. 
  1. Amashengero yacu yuzuye abakristo bavuga mu ndimi 

mugabo ugasanga ntibabwira abandi bantu ubutumwa bwiza 
bw’ inkuru z’ivya Yesu. 

 B. Dutegerezwa kwibaza ubugira kandi akamaro n’intumbero nyakuri 
vy’umubatizo wa Mpwemu Yera. 

  1. Intumbero n’ukutwambika ubushobozi kubwo ugushinga 
intahe (Ivyak 1:8). 

  2. Icigwa c’ivyakozwe n’Intumwa cerekana yuko umubatizo wa 
Mpwemu Yera udushikana kuri ibi bikurikira : 

   a. Umutwaro uremereye wo kubwira abazimiye ijambo rya 
Kristo. 

   b. Icemezo c’ugushingira intahe Kristo naho vyoba 
bishobora kutuviramwo ingorane. 

   c.  Uburongozi bw’Imana. 
   d.  Amajambo arongowe kandi ahumetswe na Mpwemu 

Yera. 
 
III. TWOKORA IKI KUVYEREKEYE UKWO KURI ? 
 A. Dutegerezwa kwuzura Mpwemu Yera canke tugahindurwa basha 

muri we. 
  1.  Kandi ico nico Imana ishaka ku wizera wese (Ef 5:18). 
 B.  Dutegerezwa kwitegako tuza kuvuga mu ndimi igihe haza kuba 

habaye ukwuzura Mpwemu Yera. 

  1. Ni ikemenyetso gisanzwe kiri muri Bibiriya cemeza ko 
ubatijwe muri Mpwemu Yera. 

  2. Umubatizo wa Mpwemu Yera uzana kwuguruka kudasanzwe 
kwo mu buryo bw’impwemu. 

 C. Uretse n’ivyo, dutegerezwa kwitega guhinduka ivyabona vya 
Kristo bihumekewe na Mpwemu Yera. 

  1. Ni umuhamagaro ku wizeye wese (Lk 24:48). 
  2. Niyo ntumbero n’ingaruka twiteze y’umubatizo wa mpwemu 

Yera. 
 
Gusozera n’uguhamagara abaza imbere gusengerwa 

Ni muze ubu nyene ; mwuzure Mpwemu Yera kandi muhinduke 
ivyabona vya Kristo vyuzuye ubushobozi bwa Mpwemu Yera. 

 
[ DRM ] 

65  Dutegerezwa gukomeza umuco w’ikimisiyoneri 

 
Ubutumwa mu ryungane rimwe : Dutegerezwa kubandanya twitayeho 

Misiyo y’Imana n’imigabo yayo yaduhamagariye kurangura. 
Intumbero y’ubutumwa : N’uko abizera bokwuzura ubushobozi bwa 

Mpwemu Yera bakitaho kurangura umugambi nyamukuru w’Imana 
ariwo wo kuzana imitima yazimiye kuri Kristo. 

Ibisomwa : Ivyakozwe n’Intumwa 6:1-5a ; 8:1-5, 26-29, 39-40 ; 21:8-9 
Intangamarara 
 1. Nk’ishengero ryo mw’isezerano rishasha, dutegerezwa kugumiza 

imitima yacu kuri Misiyo y’Imana. 
 2.  Ubuzima n’ibikorwa vya Filipo biraduhereza ivyigwa bihambaye 

bizodufasha kugira n’ukuzigama umuco w’ikimisiyoneri muri twebwe: 
 
I.  NKA FILIPO, TUGUMANE UMUCO W’IKIMISIYONERI NAHO TWOBA 

DUSABWA KUBA MU BIBANZA BICIYE BUGUFI CANE (Ivyak 6:1-5). 
 A. Filipo yatanguranye n’intango iciye bugfi cane. 
  1. Yaremeye igikorwa gitoya c’ukuba « umukozi w’ivyo ku meza ». 
  2.  Yabandanije ari mu bwizigirwa ku Mana no mu gikorwa yari 

yaramujeje. 
  3.  Intumwa zari zikeneye umuntu nka Filipo, abantu biteguye 

gukorera abandi, kugira ngo nabo babandanye bitaho 
igikorwa c’ukuvuga ubutumwa bwiza (Ivyak 6:3-4). 

 B. Abantu bamwe bamwe bari gufata ko ari agasuzuguro igihe 
babajeje gukora igikorwa nk’ico Filipo yakora. 

  1. Filipo yari umuntu yuzuye Mpwemu Yera n’ukwizera ; ntacari 
kubuza ko yisigura yuko we yahamagariwe akazoza keza 
imbere yiwe. 

  2. Hamwe n’ivyo ;yabandanije afise umuco w’ikimisiyoneri kandi 
ntiyarondeye guha agaciro inyungu ziwe bwite. 

  3. Filipo yari umugabo yuzuye Mpwemu Yera n’ubwenge (Ivyak 6:3) 
 
II. NKA FILIPO, DUTEGEREZWA KUGIRA UMUCO W’IKIMISIYONERI 

NAHO IBIRIKO BIRADUSHIKIRA VYODUKWEGERA KUKUJA 
GUKORERA AHANTU HASHASHA (Ivyak 8:1-5). 

 A. Igihe guhamwa kw’ishengero kwatangura, abizeye barasanzaye « 
mu mpande zose, bagendagenda bavuga ijambo ry’Imana » (8:4)  

  1. Filipo yari umwe muri abo bahunze igihamo kugira barokore 
ubuzima bwabo ; mugabo yabandanije afise umuco wa Misiyo 
y’Imana (Ivyak 8.5). 

  2. Afrika ni umugabane uhanzwe n’ingorane zo guhunga ibihugu 
vyabo. 

  3. Twebwe abanyafrika, turamenyereye kubabazwa. 

 B. Uko vyogenda kwose, igihe tugomba kugira umuco 
w’ikimisiyoneri, twoshobora kuvuga ubutumwa bwiza bwa Yesu, 
aho hose twoba turoye 

  1. Igikorwa nk’ico muri Afrika gishobora kugira ingaruka nziza 
idasanzwe mu bihugu vyo kw’isi nzima mu gihe twogumana 
umuco w’ikimisiyoneri. 

  2. Dutegerezwa kwinjiza uyo muco mu mpwemu 
z’abanyeshengero bacu. 

 
III. NKA FILIPO, DUSABWA KUGUMA MURI MISIYO, NK’IGIHE 

MPWEMU YERA ATURONGORA MU BURYO BUDASANZWE 
(Ivyak 8:26-29, 39-40). 

 A. Kubwo igikorwa kidasanzwe ca Mpwemu Yera, Filipo yahavuye 
akurwa i Samariya, aho umuvyuro uhambaye wariko uraba, 
ajanwa mu nzira y’ubugaragwa aho yaragiye kubwira ubutumwa 
inkone yo muri Etiyopia (Ivyak 8:26-29). 

 B. Mu bisanzwe, iki ntansiguro ngirakamaro gifise. 
 C. Kugira tube ihanga ry’abamisiyoneri, nuko twitegura kuja aho 

Mpwemu Yera atujanye, naho kuva aho turi tuja aho dutumwe 
vyotubabaza. 
1. Filipo yakurikiye Mpwemu Yera atazi vy’ukuri ibiza kuba iyo 

aroye. 
  2. Dutegerezwa kwitegura kwemera tukarongorwa muri ubwo 

buryo nyene. 
 
IV.  NKA FILIPO, DUTEGEREZWA KURAGA IGIKORWA 

C’UBUMISIYONERI URUNGANWE RUZOZA (Ivyak 21:8-9). 
 A. Twomenya yuko Filipo yarafise abakobwa bane biwe bari buzuye 

Mpwemu Yera kandi bakora igikorwa c’ubuhanuzi (Ivyak21:9). 
 B.  Nitwaba dushaka yuko Misiyo itera ija imbere, nuko dutegerezwa 

kumenya yuko urunganwe ruza ruriko rurarongorerwa kugushira 
imitima yarwo kuri Misiyo y’Imana.. 

 C.  Kugira urage urunganwe rugukurikira iragi ry’ikimisiyoneri, 
utegerezwa ubwa mbere na mbere gusaba Imana ngo isuke 
ubushobozi bwa Mpwemu Wayo kw’Ishengero, urwaruka n’abana 
badasigaye inyuma. 

 
Gusozera n’uguhamagara abaza imbere gusengerwa 
 1. Dufate ingingo uyu musi yo kugumiza ivyiyumviro muri Misiyo 

y’Imana. 
 2. Kubw’ivyo, dusabe Imana itunagure yongere idusukeko ubugira 

kandi amavuta mashasha mu buzima bwacu. 
[ LC ] 

66  Umuzo wa Mpwemu n’ibituma yaraje 

 
Ubutumwa mu ryungane rimwe : Mpwemu Yera yaraje kugira atwuzuze 

ubushobozi dushobore kurangura Misiyo Nkuru y’Iamana.. 
Intumbero y’ubutumwa : N’uko abizera bokwuzura Mpwemu Yera 

bakambikwa ubushobozi bukenewe bwo kuba ivyabona 
vy’ingirakamaro vya Kristo. 

Igisomwa : Ivyakozwe n’Intumwa 1:1-8 
Intangamarara 
 1.  Igisomwa cacu kivuga yuko abigishwa bari bafise igikorwa kinini 

cane ; naho bari basanzwe bazi ko ari ivyabona vya Kristo 
gushika ku mpera y’isi ubwabo barikengera bakabona ko 
batabishoboye. 

 2.  Na twebwe ntabwo turiko turaca mu bihe binyuranye n’ivyabo. 
 3.  Reka turabire hamwe ibituma bimwe bimwe Mpwemu Yera aza 

n’uburyo twokwifata kugira ngo turoranirwe mu bikorwa vyacu 
nkuko vyagendeye abigishwa : 

 
I.  MPWEMU YERA YARAJE KUGIRA ADUFASHE KUMENYA 

IVYIYUMVIRO VY’IMANA (1Ko 2:10-12). 
 A.  Imana n’umuntu biyumvira mu buryo bunyuranye (1Ko 2:14 ; Yes. 

55.9). 
 B.  Ikiyago hagati ya Kristo n’abigishwa biwe cerekana yuko 

(Ivyak 1.6-8) : 
  1.  Yesu n’abigishwa biwe ko batari bafise inyungu zimwe. 
  2.  Abigishwa biyumvira ingene bazoganza i Yerusalemu ; ariko 

Kristo nawe yabiyumvirira kuzobagira ivyabona vyiwe kw’isi yose. 
 C.  Ni kubw’ivyo vyari ngombwa ko Mpwemu Yera aza. 
  1.  Ivyiyumviro vy’umuntu nivyo ukwikunda ariko Imana yo 

yiyumvira ku bandi. 
  2.  Hategerezwa kugira ikintu kiba kigahindura uburyo bwacu 

bwo kwiyumvira 
  3.  Ni muri iyo ntumbero Mpwemu Yera yaje (Yo 16:13-14). 
  4.  IKIGERERANYO : Petero amaze kwuzuzwa Mpwemu, yaciye 

amenya ivyiyumviro vy’Imana; bituma aja kwa Koroneriyo aho 
abapagani benshi bari bakoraniye (Ivyakozwe n’Intumwa 10). 

 D.  Nubu nyene kandi, turakeneye kumenya ivyiyumviro vy’Imana. 
  1.  Uyu munsi, igice kinini c’ishengero bari mu vyiyumviro 

vy’ukwikunda kw’abana b’abantu. 
  2.  Pentekoti yahindutse igikoresho c’umugisha w’abantu ku giti 

cabo aho kuba ubushobozi bwo gushinga intahe. 
  3. Ubutumwa bw’agakiza ntibugitumbereye kuri Kristo mugabo 

busigaye butumbereye kw’iterambere ry’ubutunzi. 

  4. Integuro y’Imana siyo y’umuntu. Imana ifitiye inyishu ibibazo 
vyose vyo kw’isi kandi ibikora mu nzira zayo. 

  5.  Dutegerezwa kwumviriza ivyo itubwira hanyuma tugakorana 
nayo. 

 
II.  MPWEMU YERA YAJE KUGIRA NGO ADUFASHE GUSANGIRA 

IBIGUMBAGUMBA N’IMANA (Ro 5:5-8). 
 A.  Umuntu arikunda, agakunda abantu bashobora kuzogira uruhara 

mu mahirwe no mu vyipfuzo vyiwe. 
  1.  Ariko Imana ni urukundo, irakunda umuntu ataco irinze gusaba. 
  2. Yaradukunda, n’igihe twari tukiri abanyavyaha (Ro 5:6-8). 
 B.  Mpwemu w’Imana wenyene niwe ashobora gusuka bene urwo 

rukundo mu mitima yacu (Ro 5:5). 
  1.  Ntibiri muri kamere y’umuntu gukunda abazimiye n’ukuba 

yiteguye kwitanga ngo abakure muri ubwo buzimire. 
  2.  Mpwemu Yera araza kudufasha gusimba imitego yo mu 

vyiyumviro no mu bigumbagumba n’ukurengera uturimbi 
kugeza n’aho aduhindura akatugira ibikoresho vy’urukundo 
Rwiwe. 

 
III. MPWEMU YERA YAJE KUDUFASHA GUSENGA IBIJANYE N’IVYO 

IMANA IGOMBA (Ro 8:26-27). 
 A. Turafise aho tudashika mu bushobozi bwacu bwo gusenga 

(Ro 8:26). 
 B.  Mpwemu Yera aradufasha gusenga agakuraho igisika kiri hagati 

yacu n’Imana (Ro 8:26-27 ; Ef 2:18). 
  1.  Ni igice kimwe gihambaye c’ugusengera mu ndimi. 
  2.  Paulo yavuze yuko igihe dusengera mu ndimi, impwemu yacu 

iba iriko irasenga nayo nyene (1Ko 11:14). 
 C.  Kugira ubutumwa buvugwe n’abantu bo kw’isi bakizwe, 

turakeneye yuko Mpwemu Yera adufasha gusenga. 
  1. Paulo yarasavye ishengero ryo muri Efeso kumusengera muri 

Mpwemu kugira ngo ashobore kuvuga ubutumwa bwiza 
(Ef 6:18-20). 

 
IV. MPWEMU YAJE KUDUFASHA KURANGURA IGIKORWA C’IMANA 

(Ivyak 1:8). 
 A. Kuva kera, Imana yamye ikorera muri Mpwemu Yera Wayo 

(Zak 4:6). 
  1.  Ivyo bisigura yuko dutegerezwa kwiyegurira Imana kugira ngo 

dukoreshwe n’ubushobozi bwa Mpwemu Yera wiwe kuruta 
ikindi kintu cose. 

 B. Imana iri hejuru y’ubwenge n’ubushobozi bwo kuri iyi si igakora 
iciye mu bakozi bayo basizwe amavuta. 

  1. Ubwenge n’inkomezi z’abantu ntaco bimaze mu kurangura iki 
gikorwa no mu gusimba imitego. 

  2. Igihe Imana yuzuza abigishwa bayo Mpwemu Yera, 
yahinduye abo bantu bari basanzwe ari bake kandi  
babanyantege nke mu banyenkomezi badahangarwa. 

 C. Imana yamye irongorera abantu bayo mu ntsinzi, kandi ivyo 
bikaba, n’igihe haba hariho imitego myinshi, kandi iracabikora 
n’uyu munsi. 

  1. Iriko irarondera abantu yuzuza Mpwemu kugira ikabambika 
ubushobozi bwayo kugira ngo barangure igikorwa 
yabahamagariye. 

 
Gusozera n’uguhamagara abaza imbere gusengerwa 

Ni muze ubu nyene ; musabe Imana ibuzuze Mpwemu Wayo kugira 
mushobore guhinduka ivyabona vy’inkomezi vya Kristo Yesu. 
 

[ MH ] 
 

Ivyanditswe n’abanditsi : Ubu butumwa bwanditswe bukuwe mu rwandiko 
rwanditswe muri iri zina nyene na Melvin L. Hodges akaba yabitangaje ku 
mugaragaro mu kinyamakuru citwa Paraklete, hiver 1970. 

67  Abakobwa banyu bazovugishwa nanje 

 
Ubutumwa mu ryungane rimwe : Abagore barashobora kwuzura 

Mpwemu Yera n’ugukoreshwa n’Imana nk’ivyabona vyambitswe 
ubushobozi bwa Mpwemu Yera. 

Intumbero y’ubutumwa : N’uko abagore buzura Mpwemu Yera 
bakamenya yuko Imana ishaka kubakoresha n’inkomezi nyinshi 
mw’iterambere ry’ubwami bw’Imana. 

Ibisomwa : Ivyakozwe n’Intumwa 2:17-18 ; 21:8-9 
Intangamarara 
 1. Imana irasuka Mpwemu Yera ku bagore nkuko imusuka ku bagabo. 
  a.  « abakobwa banyu bazovugishwa nanje » (Ivyak 2:17). 
  b.  Filipo yarafise abakobwa bane b’abavugishwa n’Imana 

(Ivyak 21:9). 
  c. Abagore niho bari ku munsi wa Pentekoti, kandi nabo nyene, 

barujujwe Mpwemu Yera (Ivyak 1:14 ; 2:4). 
 2. Imana ihereza Mpwemu Wayo abagore mu ntumbero imwe nk’iyo 

imuhera abagabo: kugira bambikwe ubushobozi bukenewe babe 
ivyabona Vyayo (Ivyak 1:8). 

 3. Muri iki gisomwa, turaza kubona ko abagore bashobora kwuzura 
Mpwemu Yera bakagira uruhara mw’iterambere ry’ubwami 
bw’Imana. 

 
I.  IBINTU BITANU UMUGORE WESE YOMENYA KUVYEREKEYE 

UMUBATIZO WA MPWEMU YERA : 
 A. Ubwa mbere, umukenyezi uwo ariwe wese arakeneye Mpwemu 

Yera (Ef 5:18). 
 B. Ubwa kabiri, Imana Data wo mw’Ijuru iriteguye gusuka Mpwemu 

ku bakenyezi bose bamumusavye (Lk 11:13). 
 C. Ubugira gatatu, abagore bategerezwa kugira inzara n’inyota vya 

Mpwemu Yera (Mt 5:6 ; Yo 7:37-38). 
 D.  Ubwa kane, biroroshe kwuzura Mpwemu Yera (birasanzwe nka 

kurya kuguhumeka winjiza usohora impwemu [vyahinduwe 
bikuwe mu rivuga « guhuha » riri muri Yo 20:21-22]). 

 E. Ubwa gatanu, Imana izokoresha n’inkomezi abagore bose 
bazokwuzura Mpwemu Yera bakumvira itegeko rya Kristo 
ribatuma kuvuga ubutumwa bwiza (Lk 24:45-48). 

 
II.  IVYO UMUGORE WESE YOKORA KUGIRA NGO YAKIRE 

MPWEMU YERA : UKWIZERA 
 A. Yesu yavuze ngo : « Unyizera wese , inzuzi z’amazi y’ubugingo 

zizotemba ziva munda yiwe, nkuko ivyanditswe bivuga » (Yo 7:38). 
 B. Mub’i Galatiya 3, Paulo yigishije avuga ngo : 

  1.  …« mwahawe Mpwemu Yera mu…kwizera » (Umurongo wa 2). 
  2.  …« Iyabahaye Mpwemu Yera…mu…kwizera » (Umurongo 

wa 5). 
  3.  …« Kugira…ngo twakire mu kwizera Mpwemu Yera 

yasezeranywe » (Umurongo wa 14) 
 
III.  INTAMBUKO ZITATU Z’UKWIZERA UMUGORE WESE 

ATEGEREZWA GUSHIKAKO KUGIRA ARONKE MPWEMU YERA 
UYU MUNSI NYENE : 

 A.  Musabe mu kwizera. 
  1. Yesu yarasezeranye iri sezerano ngo : « Musabe, 

muzohabwa » (Lk 11:9). 
  2. Yarongeyeko avuga ngo : « mbega so wo mw’Ijuru 

ntazorushirizaho guha Mpwemu Yera abamumusavye » 
(Lk 11:13). 

 B. Mwakire mu kwizera. 
  1. Yesu yarasezeranye ati : « kuko usaba wese ahabwa » 

(Lk 11:10). 
  2. Yabandanije avuga ngo : « Nico gituma mbabwiye nti : Ivyo 

musaba vyose mu gusenga, mwizere yuko mwabihawe, 
hanyuma muzobona bikoreka » (Mk 11:24). 

 C.  Muvuge mu kwizera. 
  1. Umunsi wa Pentekoti, « bujujwe Mpwemu Yera bose, 

hanyuma batangura kuvuga » (Ivyak 2:4). 
  2. Yesu yaravuze neza ati : « Unyizera wese, inzuzi z’amazi 

y’ubugingo zizotemba ziva mu nda yiwe, nkuko ivyanditswe 
bivuga » (Yo 7:38). 

 
IV.  ICO UMUGORE YOKORA AMAZE KURONKA MPWEMU YERA 
 A. Ategerezwa guhinduka icabona ca Kristo (Ivyak 1:8). 
 B. Uyo Mpwemu umwe abafasha kuvuga mu ndimi niwe abafasha 

no kubwira abandi ivya Yesu. 
 
Gusozera n’uguhamagara abaza imbere gusengerwa 
 Ni muze mwuzuzwe Mpwemu Yera uyu munsi nyene. 
 

[ DRM ] 

68  Imvo umunani z’ugusenga mu ndimi 

 
Ubutumwa mu ryungane rimwe : Abizera bategerezwa gusenga mu 

ndimi buri munsi kandi ivyo ni kubwo imvo nyinshi. 
Intumbero y’ubutumwa : N’uko abizera babatizwa na Mpwemu Yera 

bagakoresha iyo ngabire y’ukuvuga mu ndimi mu bihe vyabo vyo 
gusenga no mu bikorane vya benshi. 

Igisomwa : 1Kointo 14:18 
Intangamarara 
 1. Abapentekoti barangwa n’ibintu vyinshi (umwete, ugusenga, 

ukuvuga ubutumwa, no kuvuga mu ndimi vyabo). 
 2.  Bamwe baguma bibaza igituma abapentekoti bashimikira ku 

kuvuga mu ndimi. Bifasha iki ? 
 3.  Muri iki gisomwa, turaza kuraba imvo umunani zerekana akamaro 

ko gusenga mu ndimi buri munsi : 
 
I. NI KUBERA KUVUGA MU NDIMI ARI IKIMENYETSO BIBIRIYA 

YEREKANA C’UKO UBA WABATIJWE NA MPWEMU YERA 
 A. Ni ikimenyetso kigaruka kenshi mu gitabo c’ivyakozwe n’Intumwa 

(Ivyak 2:4 ;10:46 ; 19:6). 
 B. Igihe cose muzoba mubatijwe na Mpwemu Yera muzobimenya. 
  1. Ntimwemere kubeshwa ! 
  2. IKIGERERANYO : Umuntu umwe yarabajije ati : « Kugira 

nuzure Mpwemu Yera ntegerezwa kubanza kuvuga mu ndimi 
? » Ivyo umwigisha yamwishuye ni ibi bikurikira : « Ntabwo 
mubajije ikibazo ciza.Mwari kubaza muti : Nzohabwa kuvuga 
mu ndimi ?’ Kuvuga mu ndimi ni akarusho gahabwa uwizera 
wese yuzuye Mpwemu Yera. » 

 
II. GUSENGA MU NDIMI BIRAKWUBAKA MU BURYO BW’IMPWEMU 

(1Ko 14:4). 
 A. Umubiri wacu urakenera imyimenyerezo, niko biri no ku mpwemu 

yacu. 
 B. Amasengesho yo mu ndimi ni kimwe mu myimenyerezo 

y’impwemu yacu. 
 
III. KUKO GUSENGA MU NDIMI NI UBURYO BW’INKOMEZI IMANA 

IDUHA IGIHE TWINGINGA IMBERE YAYO (Ro 8:26-27). 
 A. Iki gisomwa kitwigisha ibintu bine ku vyerekeye ubuzima bwacu 

bw’amasengesho : 
  1. Ntituzi ivyo dukwiye gusaba igihe dusenga. 
  2. Mpwemu Yera niwe aca adufasha gusenga. 



173 
 

  3. Mpwemu Yera aringinga aciye muri twebwe « n’iminiho 
itovugwa ». 

  4.  Adusengera « nkuko Imana igomba ». 
 B.  Nguku uko bigenda : 
  1. Tangura gusenga mugabo ureke Mpwemu Yera akurongore. 
  2. Kenshi, azoguhishurira ibikenewe utari usanzwe uzi. 
  3. Rimwe na rimwe, arakwibutsa imitwaro usanzwe uzi mugabo 

utazi neza uburyo bwo kuyisengera. 
  4. Mwiyegurire Mpwemu Yera mumureke asenge acishije muri 

mwebwe ! 
 
IV.  KUBERA GUSENGA MU NDIMI BITUMA DUSHOBORA KWUMVA 

UKUBAHO KW’IMANA MURI TWEBWE. 
 A. Bibiriya iratwemeza ukubaho kw’Imana, kandi ivyo, ikavyerekana 

incuro nyishi: 
  1. Soma Mt 28:20, Ivyak 17.27-28 et Heb 13:5. 
  2. Mugabo hamwe n’ivyo, rimwe na rimwe Imana Imera nkaho iri 

kure cane. 
 B. Ugusenga mu ndimi niwo muti w’ico kibazo.. 
 
V. KUBERA GUSENGA MU NDIMI VYUBAKA UKWIZERA KWACU 

(Yuda 20). 
 A.  Bibiriya iratwereka uburyo twubaka ukwizera kwacu: 
  1. Mu gusoma n’ugushira mu bikorwa ijambo ry’Imana. 
  2. Mu gushira mu ngiro ukwizera kuri muri twebwe. 
 B. Ugusenga mu ndimi kuribagirwa kenshi na kenshi (Yuda 20). 
 
VI. KUBERA UGUSENGA MU NDIMI ARI UBURYO TWIPFUKA 

URUKUNDO RW’IMANA (Yuda 20-21 ; Ro 5:5). 
 A. Hari ururirimbo ruvuga ngo : « Yesu arankunda, ndabizi, kuko 

Bibiriya irabivuga ». 
  1.  Kandi niko biri vy’ukuri, igihe tuvyizera uko canke tutavyizera 

uko ! 
  2. Mugabo, ni vyiza cane kuba mu rukundo rw’Imana ! 
 B. Gusenga mu Mpwemu nivyo bidufasha kuguma mu rukundo 

rw’Imana. 
 
VII. KUBERA YUKO, BIKORANYE N’INGABIRE YO KUSOBANURA 

INDIMI, KUVUGA MU NDIMI NI UBURYO BUMWE IMANA 
ICISHAMWO MU GUTANGA IJAMBO RY’UBUHANUZI 
KW’ISHENGERO RYAYO (1Ko 14.5). 

 A. Rimwe na rimwe Imana iravugana n’ikoraniro iciye mu ngabire 
z’ukuvuga mu ndimi niyo gusobanura izo ndimi ziba zivuzwe. 

  B. Ivyo birafasha mw’iyubakwa ry’Ishengero. 
 
VIII.  KUBERA YUKO GUSENGA MU NDIMI ARI UBURYO BWO 

GUHIMBAZA NO GUTAZIRA IMANA MU MUNEZERO (Yo 4:24). 
 A. Vyoba bimaze kubashikira kwiyumvamwo umunezero 

n’amashimwe kugeza aho ubura amajambo ukoresha ? 
 B. Gusenga n’uguhimbaza mu ndimi ni ibihe vyiza vyo kwerekana 

uyo munezero n’ayo mashimwe. 
 
Gusozera n’uguhamagara abaza imbere gusengerwa 
 1. Vyoba bitangaje yuko Paulo yavuze ngo : « Nshimira Imana yuko 

mbarusha mwese kuvuga indimi zitamenyekana » (1Ko 14:18). 
 2.  Ni muze ubu nyene mwuzure Mpwemu Yera. 
 

[DRM] 

69  Umuriro, umuyaga n’inuma 

 
Ubutumwa mu ryungane rimwe : Nk’umuriro, umuyaga n’inuma, 

Mpwemu Yera aratwoza icaha cose, akaturongorera mu kuri,akatugira 
umwe, akatugira abakozi b’abimbuzi akaduhamagarira kwegera 
Imana. 

Intumbero y’ubutumwa : N’uko abizera buzura Mpwemu Yera 
bakamenya igikorwa ciwe mu buzima bwabo. 

Igisomwa : Luka 11:11-13 
Intagamarara 
 1. Muri iki gisomwa cacu, Yesu aradutera intege mu kwiyegurira 

igikorwa ca Mpwemu Yera mu buzima bwacu. 
 2. Nivyo ukuri kubera… 
  a. …Imana itazigera iduha ibitugirira nabi (nk’ibuye, inzoka 

canke Sikoropiyo). 
  b.  …Imana iduha ivyiza gusa (Nk’umukate, ifi canke irigi). 
  c.  …Mpwemu Yera aduha Yesu, we mutsima w’ubugingo, we 

atanga ubuzima kw’isi yose. 
 3. Mu gukora ivyo, Mpwemu Yera yigaragaza muri twebwe mu 

mashusho atatu : nk’umucanwa, nk’umuyaga kandi nk‘inuma. 
 
I.  MPWEMU YERA NK’UMURIRO UTONGORA. 
 A. Mu vyanditswe, Mpwemu Yera agereranywa rimwe na rimwe 

n’umuriro canke n’ibirimi vy’umuriro. 
  1. Niko Yohani yavugishijwe kuri Yesu (Lk 3:16). 
  2. Mpwemu Yera yaje nk’ibirimi vy’umuriro ku munsi wa 

Pentekoti (Ivyak 2:3). 
 B. Mw’ishusho y’umuriro, igihe Mpwemu Yera yiyerekanye, 

araduhindura, kandi ubuzima bwacu bugahinduka vy’ukuri. 
  1. Mpwemu Yera aratwemeza kuvy’icaha (Yo 16.8-11). 
   a. Nivyo vyabaye ku munsi wa Pentekoti (Ivyak 2:37). 
  2. Mpwemu Yera aturongorera mu nzira y’ukuri kw’Imana. 
   a. Ni Mpwemu w’ukuri (Yo 14.7 ; 15:26 ; 16:13). 
   b. Aduhishurira yuko Yesu ariwe nzira, ukuri n’ubugingo ( 
    Yo 14:6). 
  3. Mpwemu azana ikanguro mu mitima yacu no mw’ishengero. 
 
II. MPWEMU YERA AZA NK’IGIHINDA C’UMUYAGA 
 A. Mpwemu Yera yaje nk’igihinda c’umuyaga ku munsi wa Pentekoti 

(Ivyak 2:2). 
 B.  Nk’igihinda c’umuyaga, Mpwemu Yera arasambura imitego 

y’abantu igeramiye ubumwe bw’umubiri wa Kristo. 

  1. Igihugu cose kirafise ibibazo vyaco ivyo abantu bamwe 
bamwe bishimira, imico n’imigenzo bituma habaho ivangura. 

  2. Nk’akarorero, abayuda barishimira Imana kuko bibazako ari 
iyabo bonyene ; mugabo Mpwemu Yera yaciye yihuta 
kwereka Petero n’abayuda b’abakristo i Yerusalemu yuko 
Imana ari iyo amahanga yose n’ibihugu vyose (Ivyak 10:1-46). 

  3. Mpwemu Yera niwe we nyene ashobora guhuza amahanga 
yo kw’isi n’ugukuraho ibisika vyose vy’amoko biza 
gutandukanya abantu. 

 C.  Nk’umuyaga, Mpwemu Yera azotugira abambuzi. 
  1. Mpwemu Yera yarungitse Barunaba na Sauli (Ivyak 13:1-4). 
  2. Mpwemu Yera azoduha ubushobozi kugira tuvuge ubutumwa 

mw’isi abantu bose bakizwe (Ivyak 1:8). 
 
III. MPWEMU ARAMANUKA AFISE ISHUSHO Y’INUMA. 
 A. Mpwemu Yera yamanukiye kuri Yesu afise ishusho y’inuma 

(Lk 3:22-23). 
 B. Inuma n’icaremwe gitunganye. 
  1. Kuri Nowa, inuma cari ikimenyetso c’uko amazi yagabanutse 

kw’isi kandi, yuko vuba isi nshasha, isi yuhagiwe yakuwemwo 
icaha n’ububisha igiye guseruka (Ita 8:8-12). 

  2. Igihe Mpwemu Yera yamanuka kuri Yesu mw’ishusho 
y’inuma, ivyo vyagomba kuvuga yuko Yesu yarazanye 
ivyizigiro bishasha mw’isi (Lk 3:22 ; Ro 5:4-5). 

 C.  Rimwe na rimwe, Mpwemu Yera avugana natwe mw’ijwi ryongo-
rera kugira aturongorere ku Mana yongere amudukwegereko. 

  1. Nkuko yabikoze kuri Eliya (1 Abam 19:6). 
  2. Nkuko Yesu yabikoze kuri Petero (Yo 21:15-17). 
 
Gusozera n’uguhamagara abaza imbere gusengerwa 
 1.  Mpwemu azoza kuri mwebwe nk’ibirimi vy’umuriro utongora, 

igihinda c’umuyaga hamwe n’inuma. 
 2. Ni muze ubu nyene mwuzure Mpwemu Yera. 
 

[ NB ] 

70  Kumenya umurongozi wacu 

 
Ubutumwa mu ryungane rimwe : Mpwemu Yera si inkomezi zo mu 

buryo bw’impwemu gusa canke igikoresho abakristo bakoresha uko 
bagomvye ; ni umu peresona-Mana ashaka kuba n’ukuguma yibera 
mu buzima bw’abizera akabambika ubushobozi kubwo igikorwa. 

Intumbero y’ubutumwa : N’uko abizera bashobora guhura n’inkomezi za 
Mpwemu Yera n’ukubaho kwiwe biciye mu nzira y’ukubatizwa nawe. 

Igisomwa : Yohani 14:16 ; 15:26 ; 16:7-8 
Intangamarara 
 1.  Nk’abizera, ni uruhara rwacu kurondera kurongorwa na Mpwemu 

Yera. 
 2.  Mugabo imbere y’ugushobora kuba mu burongozi bwiwe, 

dutegerezwa kubanza kumumenya nk’umu persona-Mana. 
 3.  Muri iki gisomwa, tugiye kwiga kumenya neza uyo aturongora, 

ariwe Mpwemu Yera. 
 
I.  MPWEMU YERA NINDE ? 
 A. Abantu bafata Mpwemu Yera mu buryo butandukanye. 
  1. Bamufata nk’inguvu zidasanzwe zidasobanutse, nk’umuyaga 

canke nk’inkomezi ziri mw’isi zikwegera hasi ibiyiriko vyose. 
  2. Bamufata nk’inguvu zikoreshwa, nk’umuyagankuba canke 

inkomezi z’uburozi. 
 B. Bibiriya, yoyo, itumenyesha yuko Mpwemu Yera ari umu Peresona. 
  1. Kubw’ivyo, Mpwemu Yera si ikintu dushobora « kwihereza » 

kugira tukironkemwo inyungu kanaka yo ku giti cacu. 
  2. Ahubwo, ni umu peresona-Mana aba muri twebwe 

akadufasha kuba no kwumvira ubugombe bw’Imana. 
  3. Kubera Mpwemu Yera ari umu peresona, aripfuza kugiriranira 

imigenderanire n’umwe wese muri twebwe. 
 C. Ico ishengero rikeneye uyu munsi, si urutonde rwiza canke 

ibikoresho bitunganijwe neza ku buhinga, mugabo rikeneye 
kw’abizera binjira mu imigenderanire y’ibwina na Mpwemu Yera. 

  1. Mpwemu Yera niwe wenyene ashobora kuzana ubugingo 
mw’ishengero. 

  2. Ikigereranyo: Gutanguza urutonde rushasha mw’ishengero 
ryapfuye ni nko gushira igifasha guhumeka mu mubiri 
w’umuntu yamaze gupfa. 

 
II.  NI URUHARA URUHE MPWEMU YERA AFISE MU BUTATU 

BWERANDA ? 
 A. Imana Data ni umuremyi. 
 1.  Aremera muri twebwe kwitahura iyo twavuye naho turi 

  2. Yaraturemye ; nico gituma turi abayo. 
 B. Imana mwana niwe Mucunguzi. 
  1. Aduhereza agaciro. 
  2. Yarapfuye kubwacu ; nico gituma, dufise agaciro. 
 C. Imana Mpwemu Yera ni ukubaho kw’Imana ubwayo uyu munsi. 
  1. Aduha ivyemezo. 
  2. Ari kumwe natwe ; nico gituma tutari twenyene. 
 
III.  YESU AVUGA IKI KURI MPWEMU YERA ? 

(Raba neza : Avuga ibintu vyinshi ; mugabo, turaza gushimangira 
kuvyo yavuze muri ibi bisomwa vy’uyu munsi. Muri ivyo bisomwa, 
Yesu yerekana Mpwemu Yera mu buryo bubiri :) 

 A. Yesu afata Mpwemu Yera nk’ « Umwitsa » (Yo 14:16). 
  1.  Ijambo basiguyemwo « Umufasha » (mu kigiriki ni, 

Parakletos) risigura igihe urifashe uko nyene ryanditswe « 
uwahamagawe agahabwa igikorwa c’ukuba iruhande 
y’uwundi kugira amufashe ». 

  2. Mpwemu Yera ntakora tutemeranije, canke ngo akore mu 
kibanza cacu mugabo akorana natwe agakora aciye muri 
twebwe. 

  3.  Mpwemu Yera arakora mu buryo bubiri aciye muri twebwe : 
   a. Aratwemeza ivy’icaha (Yo 16:7-8). 
   b. Aratwigisha ukw’Imana ishaka ko tumera. 
  4. Ishirwa mu ngiro : Mpwemu Yera aca ku bizera buzuye 

ubushobozi bwiwe kugira ngo, nkuko yabikoze kuri Petero 
umusi wa Pentekoti, abazimiye bashobore kumenya yuko ari 
abanyavyaha (Ivyak 2:14 hamwe n’imirongo ikurikira ; 37-41). 

  5. Igihe uretse ukarongorwa na Mpwemu, igikuru si ico wama 
mw’ishengero, mugabo ni ico wama mw’isi. 

 B. Yesu yavuze yuko Mpwemu Yera ariwe « aturongora ». 
  1. Kubera ari Mpwemu w’ukuri, azoturongora mu kuri kwose 

(Yo 16:13). 
  2.  Ubuzima buragumye ; none ni kuki twobubamwo atamurongozi ? 
  3. Mumwiyegurire azobarongora. 
 
Gusozera n’uguhamagara abaza imbere gusengerwa 
 1. Murashobora gukomeza imigenderanire n’Umwami mu kwuzura 

Mpwemu Yera uyu munsi nyene. 
 2. Murashobora kuba ivyabona Vyiwe vy’ingirakamaro. 
 3. Ni muze ubu nyene mwuzuzwe Mpwemu Yera kandi mugirirwe 

basha muri we. 
[ DJ ] 

71  Ingabire y’ukuvuga mu ndimi 

 
Ubutumwa mu ryungane rimwe: Ingabire y’ukuvuga mu ndimi isigurwa 

nabi kenshi kandi abantu benshi bakiyima imigisha ituruka kuri iyo 
ngabire. 

Intumbero y’ubutumwa : Ni ugufasha abizera kwemera yuko Imana 
yipfuza kubuzuza Mpwemu Yera ikabaha n’ingabire y’ukuvuga mu 
ndimi. 

Igisomwa : 1Korinto 12:8-11 
 
Intangamarara 
 1. Ku bakristo bashasha bo mw’isezerano rishasha, kuvuga mu 

ndimi cari igikorwa bamizako. 
 2. Muri iki gisomwa, turaza kuraba inyishu Bibiriya itanga ku bibazo 

bijanye n’ukuvuga mu ndimi : 
 
I.  KUVUGA MU NDIMI N’IKI ? 
 A. Ubwa mbere, tuza kuraba ico ukuvuga mu ndimi kutari : 
  1. Si ukudebagura amajambo atagira insiguro canke amajambo 

yo guhoha nk’ayo abana (Ivyak 2:5, 6, 8, 11). 
   a.  Indimi = indimi z’abantu canke izo abamarayika (1Kor.13:2). 
  2. Si ukuvuga ujugumira canke nk’uwatakaje ubwenge. 
   a. Ugumana ubwenge bwawe (1Ko 14:27-33). 
  3. Si ingabire yaheranye n’igihe c’Intumwa. 
   a. 1Ko 13:8 ni umurongo usigurwa nabi kenshi. 
   b. Uyu murongo uvuga ibijanye n’impinduro izobaho mu bihe 

bizoza, igihe Yesu azogarukira. 
  4.  Paulo ntiyarafise isoni ry’iyo ngabire y’impwemu. 
   a. Muri 1Ko 12-14, Paulo ntagerageza gusigura ingorane 

zamushikiye. Ahubwa kwari ugukosora ivyakorwa mu 
buryo butari bwiza mw’ishengero. 

   b. Ntiyari agifise isoni z’ukuvuga mu ndimi nkuko atagira 
isoni z’ingaburo yera, igihe, ku gice ca 11, yakosora 
ibibazo bijanye n’isangira. 

   c. Natwe nyene, ntidukwiye kugira isoni z’iyo ngabire. 
Kuvuga mu ndimi ni ingabire y’Imana, kandi Imana itanga 
ibintu vyiza gusa. 

 B. Kuvuga mu ndimi ni iki ? : 
  1. Ni ukuvuga uhumekewe na Mpwemu Yera (Ivyak 2:4). 
  2. Ni ukuvuga ibitangaza vy’Imana (Ivyak 2:11). 
  3. Ni ukuvuga ubwira Imana (1Ko 14:2). 
  4. Ni isengesho rirongowe na Mpwemu Yera (1Ko 14:15-16; 

Ro 8:26-27). 

II.  MBE KUVUGA MU NDIMI BIHABWA ABIZERA BOSE ? 
 A. Kuvyerekeye ugusenga ku giti c’umuntu, Luka na Paulo bahuriza 

hamwe kuvuga yuko ingabire y’ukuvuga mu ndimi igenewe 
abizera bose. 

  1. Umunsi wa Pentekoti, ababatijwe bose na Mpwemu Yera 
baciye bavuga mu ndimi ubwo nyene (Ivyak 2:4). 

  2. Kwa Koroneriyo, abujujwe Mpwemu Yera bose baravuze mu 
ndimi nabo nyene (Ivyak 10:44-46). 

  3. Paulo yarashimiye Imana kuba yaramuhaye kuvuga mu ndimi 
akipfuza yuko bose bovuga mu ndimi nkawe (1Ko 14.5, 18). 

  4. Paulo yarigishije yuko ingabire yo kuvuga mu ndimi itangwa 
kugira ngo abizera bashobore bo nyene ubwabo kwiyubaka 
mu masengesho (1Ko14:4). 

   a. Mpwemu ni umuhanuzi mwiza umukristo ashobora kugira. 
   b. Umwami yaraduhaye iyo ngabire kugira twubakwe kandi 

dufashwe mu mpwemu yacu.. 
 B. Mugabo, kuvuga mu ndimi nk’ingabire ya Mpwemu ikorera ku 

mugaragaro, si ku bizera bose. 
  1.  Igihe Paulo yabaza ngo mbega : « bose bavuga mu ndimi ? » 

(1Ko 12:30), yariko avuga ivyerekeye kuvuga mu ndimi mu 
bantu benshi ziherekejwe n’ukuzisobanura, intumbero ikaba 
ari iyo kwubaka ishengero 

 
III.  DUFATE INGINGO IZIHE KUGIRA DUKORESHE NEZA MU BANTU 

BENSHI INGABIRE YO KUVUGA MU NDIMI? 
 A. Mu bikorane vyacu dutere intege abantu birekurire Mpwemu Yera 

yigaragaze. 
  1. Paulo yaranditse ngo: « Mwipfuze ingabire za Mpwemu… 

kandi ntimubuze kuvuga mu ndimi» (1Ko 14:1, 39). 
  2.  Kubw’ivyo dutegerezwa gutera intege ikoreshwa ry’iyo 

ngabire twisunze uburongozi bw’ukuri dusanga muri bibiriya 
(1Ko 14:33,40). 

 B. Igihe ingabire yo kuvuga mu ndimi iriko irakoreshwa mu bantu 
benshi,itegerezwa guherekezwa n’ingabire y’ugusobanura izo 
ndimi kugira ngo ishengero ryubakwe (1Ko 14:4-6, 13, 28). 

 C. Ntihategerezwa kuvuga abarenga babiri canke batatu mu 
gikorane kimwe (1Kor. 14:26-27). 

 D. Ingabire zose zo kuvuga (Indimi, gusobanura indimi, ubuhanuzi) 
ziva mu gusenga gukozwe mu kwizera. 

 
Gusozera n’uguhamagara abaza imbere gusengerwa 
 1. Dutegerezwa kwipfuza kwakira ico Imana yipfuza kuduha. 
 2. Ni muze ku Mana ubu nyene mureke Mpwemu Yera abuzuze 

kandi asenge aciye muri mwebwe.      [ GW ] 

72  Umwitsa 

 
Ubutumwa mu ryungane rimwe : Twuzure Mpwemu Yera azodufasha 

kubaho ubuzima rukristo bw’ingirakamaro. 
Intumbero y’ubutumwa : N’uko abizera buzura Mpwemu Yera bakaba 

abakristo b’ingirakamaro. 
Igisomwa : Yohani 14:16 
Intangamarara 
 1. Mpwemu Yera afise « uburyo avugwa nabi » mu bantu b’iki gihe, 

kandi ahakuru biva ku makosa yacu 
  a. Kuko dukurikirana cane ubushobozi bwiwe gusumba ubu 

persona bwiwe. 
  b. Kuko twitaho cane cane kuvyo Imana ishobora kuduha 

gusumba ivyo ishobora gukorera muri twebwe. 
  c. Kuko twitaho ingabire ziwe gusumba icamwa. 
  d. Kuko twitaho ico Mpwemu ashobora kudukorera gusumba 

kumwegurira ubugingo bwacu. 
 2.  Igihe dukoze ivyo bintu, duhinduka ivyo Paulo yita« umuringa 

uvuga, canke icuma kivuzwa kigasama » (1Ko 13:1). 
 3. Muri iki gisomwa cacu, Yesu asigura Mpwemu Yera nk’ « uwundi 

mwitsa ». 
  a.  Mu cumba hejuru « mu majambo yahavugiye », Yesu 

yaragarutse incuro nyinshi kuri Mpwemu Yera (ni ukuvuga Yo 
14:15-21, 25-27 ; 15:26-27 ;16:7-15). 

  b. Atanga imvo zine zerekana igituma dukeneye Mpwemu Yera 
nk’umwitsa : 

 
I. MPWEMU YERA NIWE YEMEZA ABANTU. 
 A. Nkuko vyanditswe muri Yohani 16.8-11, Yemeza abantu mu buryo 

butatu : 
  1. Yemeza abantu ivyerekeye icaha. ( Avuga ngo : « Oya, oya ».) 
  2.  Yemeza abantu ivyo kugororoka. (Avuga ngo : « Ego, ego ».) 
  3.  Yemeza ivyerekeye urubanza. ( Avuga ngo : « ni ahawe 

guhitamwo».) 
 B. Dushobora gutsinda icaha kubw’ubushobozi bwa Mpwemu Yera 

(Ro 8:1-4 ; Ga 5:16). 
  1. Mpwemu Yera aratwemeza kugira ngo tubashe kugira tugire 

ubuzima bwiza (Yo 10:10). 
  2. Ukwo kwemezwa kudushikana ku bugingo budashira. 
 
II. MPWEMU YERA NI IMPWEMU Y’UKURI (Yo 14:17 ; 15:26 ; 16:13). 
 A. Abantu bo kw’isi yacu bavuga ko icaha ari ikintu gisanzwe kandi 

gitahuritse. 

  1. Bafata ibinyoma bakavyita ukuri. 
  2. Mugabo Mpwemu Yera niwe aca aduhishurira ukuri. 
 B.  Mbe haba iki igihe Mpwemu Yera w’ukuri aje kugerera muri 

twebwe ? 
  1. Aduha kwidegemvya (Yo 8.32). 
  2. Duhinduka ivyabona vy’inkomezi vy’ukuri kw’ubutumwa bwiza  
   (Ivyak 1:8). 
 
III. MPWEMU YERA NI UMURONGOZI WACU (Yo 16:13). 
 A. Araturongora kugira ubuzima bwacu bwame ivyamwa vyinshi 

(Yo 15:5, 8). 
 B.  Atwereka iyo dukwiye kuja n’uwo dushingira intahe (Ivyak 10:19-20). 
 C.  Azodufasha guhinduka abarongozi b’umwete aturongorere muvyo 

tutari tuzi. 
 D. Dutegerezwa kumwubaha no kumukurikira (Ivyak 5:32). 
 
IV.  MPWEMU YERA NIWE MWIGISHA WACU. 
 A. Igihe Mpwemu Yera yigaragaje, aratwigisha (Yo 14:26). 
 B. Mugabo imbere y’uko atwigisha nuko… 
  1.  …dutegerezwa kwitegurira kwigira kuriwe. 
  2.  …dutegerezwa guca bugufi imbere yiwe tukemera ko 

dukeneye imfashanyo. 
 C. Nk’umwigisha, Mpwemu Yera… 
  1.  …aduha inyigisho nziza z’akanovera. 
  2.  …atwigisha ibintu tutari dusanzwe tuzi. 
 
Gusozera n’uguhamagara abaza imbere gusengerwa 
 1. Imbere yuko dushobora kubana imigenderanire na Mpwemu Yera, 

dutegerezwa kubanza kubana imigenderanire na Yesu Kristo 
(Yo 3:3-7). 

 2. Dutegerezwa kwuzura Mpwemu Yera inyuma y’ukuvuka ubwa 
kabiri kwacu (Ef 5:18). 

 3. Ni uze ubu nyene mwakire Kristo. 
 4.  Ni muze ubu nyene mwuzure Mpwemu Yera. 

[ EJ ] 

73  Kugendana na Mpwemu 

 
Ubutumwa mu ryungane rimwe : Tumaze kubatizwa na Mpwemu Yera, 

dutegerezwa « kugendana na Mpwemu Yera». 
Intumbero y’ubutumwa : N’uko abizera buzura Mpwemu Yera 

bakiyemeza kugendana nawe. 
Igisomwa : Ab’i Galatiya 5:25 
Intangamarara 
 1. Inyuma y’ukwemera Kristo mu buzima bwiwe, ni ivyo ikimazi ko 

uwizera wese abatizwa na Mpwemu Yera. 
 2. Niko ivyanditswe vyigisha. 
 3. Mugabo umubatizo wa Mpwemu Yera siryo herezo ; ni intango 

y’ubuzima bwo kugendana na Mpwemu Yera. 
 4. Hariho ibintu indwi bihambaye uwizera wese yotahura agashira no 

mu ngiro kugira ashobore kugendana na Mpwemu Yera : 
 
I.  UBUZIMA BW’UKUGENDANA NA MPWEMU YERA NI UBUZIMA 

BURANGWA N’AMASENGESHO. 
 A. Amasengesho niyo aranga ubuzima bwuzuye Mpwemu Yera. 
  1. Dutegerezwa gusaba Imana ngo iduhe Mpwemu Yera 

(Lk 11:9-13). 
  2.  Imbere y’uko ubushobozi bwa Pentekoti bubasukwako, 

abizera bariko barasenga (Ivyak 1:1-4 et 2:4). 
 B. Amasengesho ni ica nkenerwa mu kubungabunga ubuzima 

bwuzuye Mpwemu Yera. 
  1. Amasengesho ku buzima bwuzuye Mpwemu nico kimwe 

n’uguhumeka impwemu z’abazima muri ubu buzima bwo mu 
buryo bw’umubiri (Yo 20:22). 

 
II. UBUZIMA BWO KUGENDANA NA MPWEMU YERA NI UBUZIMA 

BURANGWA N’UBWERANDA. 
 A. Ubuzima bwanduye bubabaza Mpwemu Yera (Ef 4:30-31). 
 B. Mpwemu azotwambika ubushobozi kugira tubeho ubuzima 

bw’ubweranda (Ro 8:1-2 ; Ga 5:16). 
 
III. UBUZIMA BWO KUGENDANA NA MPWEMU YERA NI UBUZIMA 

BURANGWA N’UKWIZERA. 
 A.  Ni ubuzima burangwa n’ukwizera kuva mu ntango gushika 

kw’iherezo. 
  1. Ubwo buzima butangura mu kwizera (Yo 7:38 ; Ga 3:14). 
  2. Ubwo buzima tubugumamwo mu kwizera. 
 B.  Ukwizera kwacu kwubakwa mu gusenga mu Mpwemu (Yuda 20). 

IV.  UBUZIMA BWO KUGENDANA NA MPWEMU YERA NI UBUZIMA 
BURANGWA N’UGUKURA MU BURYO BW’IMPWEMU 
N’UGUKOMEZA IMIGENDERANIRE NAWE. 

 A.  Umaze kwuzura Mpwemu Yera, utegerezwa gukura muvy’impwemu. 
  1.  Muvy’ingabire za mpwemu Yera (1Ko 12:1, 31). 
  2.  Muvyo kwama icamwa ca Mpwemu (Ga 5:22-23). 
 B. Kubaho muri Mpwemu bisigura kandi yuko dutegerezwa 

gukomeza ubudahengeshanya imigenderanire yacu. 
  1.  na Data, na Mwana na Mpwemu Yera. 
  2.  n’abandi bizera bo muri Kristo. 
  3.  n’abarya bakeneye kristo. 
 C.  Nk’iyindi migenderanire yose, imigenderanire yacu n’Imana 

itegerezwa kubugwabungwa n’ugukomezwa. 
 
V. UBUZIMA BWO KUGENDANA NA MPWEMU YERA NI UBUZIMA 

BURANGWA N’INTAHE YIZIGIWE. 
 A. Intumbero nyamukuru y’umubatizo wa Mpwemu Yera ni ukutwa-

mbika ubushobozi kubwo gushinga intahe (Ivyak 1:8 ; 4:31). 
 B.  Dufashe intambuko y’ugushingira intahe Kristo, Mpwemu Yera 

azigaragaza kandi akomeze intahe yacu. 
 
VI. UBUZIMA BWO KUGENDANA NA MPWEMU BUTANGURANA 

N’IBINTU BIBIRI BUGAKOMEZWA N’IBINDI BINTU VYO MU 
BURYO BW’IMPWEMU BIZA MU NYUMA. 

 A. Ubuzima bwo muri Mpwemu butangurana n’ibintu bibiri bihambaye : 
  1. Ukuvuka ubwa kabiri (Yo 3:3-7). 
  2. Umubatizo wa Mpwemu Yera (Ivyak 2:1-4). 
 B. Ubwo buzima bubungwabungwa n’ibindi bintu vyinshi biza inyuma 

y’ivyo bibiri vya mbere, harimwo… 
  1. Amanagurwa (Ivyak 4:31 ; Ef.5:18). 
  2.  Ugusigwa amavuta (Ivyak 4:8 ; 10:38). 
  3.  Uburongozi bw’Imana (Ivyak 16:6-10). 
Gusozera n’uguhamagara abaza imbere gusengerwa 
 1.  Ni muze muvyarwe na Mpwemu. 
 2.  Ni muze mwuzure Mpwemu Yera. 
 3.  Ni muze kandi mwiyemeze kubaho mugendana na Mpwemu 

Yera. 
 

[DRM ] 

74  Ubuzima bwo muri Mpwemu 

 
Ubutumwa mu ryungane rimwe : Ntibiba bikwiye kwambikwa 

ubushobozi bwa Mpwemu gusa ; ariko kandi n’ubuzima bwacu 
butegerezwa kuba mu bweranda bwa Mpwemu.. 

Intumbero y’ubutumwa : N’uko abizera bokwuzura Mpwemu Yera kandi 
bakiyemeza kugendeshwa nawe buri munsi nk’abana b’Imana. 

Igisomwa : Abaroma 8:1-39 
Intangamarara 
 1. Igipentekoti c’ukuri kirashimikira rwose ku bushobozi 

n’ubweranda. 
 2. Mpwemu Yera ni « Uwera » kandi ni « impwemu ». 
  a. Aka gace Uwera k’izina ryiwe ntikobura kutwibutsa igikorwa 

ciwe c’ukweza akorera mu buzima bw’uwizera ; ijambo 
impwemu, naryo, ritwibutsa igikorwa ciwe c’ugushira inkomezi 
mu buzima bw’uwizera. 

  b. Ijambo Yera ritwibutsa yuko dutegerezwa kwishushanya 
n’ishusho ya Kristo. Ijambo impwemu ritwibutsa ko 
dutegerezwa gukurikirana igikorwa Ciwe.. 

 3. Umukristo ahanganye n’intambara z’urutavanako hagati y’umubiri 
na Mpwemu. 

  a. Ni icigwa Paulo avugako mw’ikete yandikiye Abaroma 7-8. 
  b.  Mu kigabane ca 7, ashira ahabona inkomezi z’umubiri 

ziboshe abantu. 
  c. Mu kigabane ca 8, naco, yerekana intsinzi y’umukristo ku mubiri 

kubwo amaraso ya Yesu n’ubushobozi bwa Mpwemu Yera. 
 4.  Abaroma 8:1 herekana igikorwa carenganye mu gihe kanaka kizwi.  
  a. Ni igikorwa ca Kristo i Gologota (Ga 5:1). 
  b.  Kubw’iki gikorwa niho habonekeye umwidegemvyo dufise uyu 

munsi muri Kristo. 
 5. Muri iki gisomwa, tugiye kubona ico bisigura kubaho ubuzima bwo 

muri Mpwemu. 
 6. Ubuzima bwo muri Mpwemu burangwa n’ibintu bibiri bikuru bikuru : 
 
I.  UBUZIMA BWO MURI MPWEMU NI UBUZIMA BWO KWEZWA (Ro 

8.5-13). 
 A.  Ubwa mbere, dutegerezwa kubamba umubiri (Ga 5:16-21). 
  1. Uwizera wese ategerezwa kugendeshwa na Mpwemu 

ntagendeshwe n’umubiri. 
   a. Kugendeshwa na Mpwemu, ni uguca bugufi ukagendera 

munsi y’ ubugombe bwiwe. 
   b. Ni ukugumira mu kunywana nawe n’ukwama ufata 

ingingo zijanye na kamere yiwe. 

  2. Icaha na Yesu ntibikwiye kubana muri twebwe. 
  3.  Bigaruka ku wizera kwiyegurira Mpwemu Yera agahunga 

ibikorwa vy’umubiri. 
 B. Hanyuma, agaha Mpwemu Yera umwanya wo kwama icamwa 

(Ga 5:22-25). 
  1. Paulo aratandukanya ibikorwa vy’umubiri n’icamwa ca 

Mpwemu (Ga 5:22-23). 
  2. Ibikorwa ni icamwa c’inkomezi z’umuntu; icamwa, naco, 

kiboneka igihe ishami rigumye ku muzabibu (Yo 15:5). 
  3. Mumenye yuko ijambo « icamwa » riri mu rudende. Ni icamwa 

Mpwemu Yera yama, nico c’ugusa na Kristo. 
 
II.  UBUZIMA BWO MURI MPWEMU NI UBUZIMA BW’INKOMEZI 

(Ro 8:14-30). 
 A. Mpwemu araduha ububasha bwo gucika abana b’Imana (imirongo 

ya 14-16). 
  1. Aratwemeza yuko turi abiwe. 
   a. Yitayeho ivyo akahise kacu ; ariko aritaho kubu kacu 

kandi azitaho na kazoza kacu. 
   b.  Turi abana b’Imana; ivyo ntakubikekeranya na gato. 
  2.  Aremeza kandi agashinga intahe yuko turi abana b’Imana. 
  3.  Muri iyo mirongo harimwo intahe zibiri: 
   a.  Imana ubwayo iremeza yuko twagizwe abana b’Imana. 
   b. Ubu muri uno mwanya, umwe wese muri twebwe ariko 

arahura na Mpwemu. (« Mpwemu Yera arashingira intahe 
mu mpwemu yacu. ») ko turi abana biwe! 

 B. Mpwemu Year aduha ububasha bwo gusenga (Ro 8:26-27). 
  1. Azodufasha mu ntege nke zacu. 
  2. Azikorera imitwaro yacu. 
  3. Azodufasha gusenga. 
 C. Ni Mpwemu aduha ububasha bwo kurangura intumbero yacu 

(Ro 8:28-30). 
  1. Aduha ububasha bwo kurangura kazoza kacu (Ro 8:29-39). 
  2. Imana yaduteguriye iherezo ry’ubwiza! 
 
Gusozera n’uguhamagara abaza imbere gusengerwa 
 1. Kubwa Mpwemu, turashobora kubaho ubuzima bwejejwe n’ubwo 

ubushobozi. 
 2.  Ni muze ubu nyene kandi muhereze ubuzima bwanyu Mpwemu Yera. 
 3. Ni muze mwambikwe ubushobozi Bwiwe ngo mushobore 

kurangura igikorwa Ciwe. 
[ SE ] 

75  Kubaho usunikwa na Mpwemu Yera 

 
Ubutumwa mu ryungane rimwe : Dutegerezwa twese kwiga kureka 

Mpwemu Yera akadusegura, ni ukuvuga kugendeshwa na Mpwemu. 
Intumbero y’ubutumwa : N’uko abizera buzura Mpwemu bakiyemeza 

kubaho nkuko abigomba. 
Igisomwa : Abaroma 8:1-17 
Intangamarara 
 1.  Igikorwa ca Mpwemu gitegerezwa kuza imbere ya vyose mu 

buzima bwacu (Ga 5:25). 
 2.  Muri iki gisomwa, tuza kubona ico bisigura « kubaho 

n’ukugendera muri Mpwemu ». 
 3.  Mu gisomwa cacu, Paulo aradutera intege ngo tubeho « muri 

Mpwemu ». Mu ntango aravuga… 
 
I.  UBURYO BUBIRI BW’UBUZIMA RUKRISTO DUSHOBORA 

KUBAHO. 
  1. Dushobora kubaho « mu mubiri » [mu kigiriki, kata sarka]. 
  2. Canke «mu Mpwemu » [mu kigiriki, kata Pneuma, imirongo ya 

4-5]. Tugiye gusuzuma ubwo buryo bwose uko ari bubiri : 
 A. Dushobora kubaho kata sarka, ni ukuvuga mu mubiri (imirongo ya 

1-4, 7). 
  1. Bene ubwo buzima ntibuhimbara Imana. 
  2. Ubwo buzima butuma umuntu agira ukwikunda,ubwansi 

n’ubugarariji ku Mana. 
  3.  Bukwegera abantu mu buja no mu rupfu. 
  4.  Hariho uburyo bwiza: 
 B.  Dushobora kubaho kata Pneuma, ni ukuvuga mu Mpwemu. 
  1.  Kubaho kata Pneuma bitera uyo muntu kugororoka 

n’amahoro, kandi bikamukurako urubanza rwose. 
  2. Ntaco bitwaye, aho twoba dukomotse hose (mu madini 

y’imigenzo canke mu bapagani), turashobora kubaho 
ubuzima bugororotse mu bushobozi bwa Mpwemu Yera. 

 
II.  NI GUTE TWOBAHO MU MPWEMU. 
 A.  Dutegerezwa kubanza kuvyarwa na Mpwemu (Yo 3:3-8). 
 B.  Hanyuma, tugatahura Mpwemu Yera uko ari vy’ukuri. 
  1. Ntidukwiye kwibaza yuko ari inkomezi zihishije canke ataco 

zimaze mu buzima bwacu. 
  2. Ntidukwiye kandi kwibaza yuko yigaragaza mu bihe bimwe 

bimwe vy’ubuzima bwacu ( ko yoba agarukira kwigaragaza ku 
bihe bimwe bimwe nkivyo ikanguro). 

  3.  Ahubwo, dutegerezwa gufata ko Mpwemu Yera ari umu 
peresona ari ku gikorwa mu buzima bwacu umwanya wose. 

 C. Ikirushirije, nuko twokwemera kwiyegurira Mpwemu Yera. 
  1. Iryungane « kwirekurira mu maboko» rigomba kuvuga 

kwumva dusunikwa na Mpwemu Yera ibwina muri twebwe, 
akadushiramwo umutima wo gukorera abandi n’ugukora 
twisunze imigabo y’Imana yo gucungura abantu. 

  2. Ngiryo ibanga ry’ubuzima bw’ubukristo bw’intsinzi. 
  3. Ni ibanga ry’intahe rukristo rifise ikimazi. 
 D. Kwiyegurira Mpwemu Yera, ni ukubaho ubuzima bwo kwumva 

n’ukwakira ivya Mpwemu mu bintu bitatu bitandukanye : 
  1. Mu buzima rukristo bwacu : azodutera intege adufashe kuba 

abingira kamaro, gukura muvyerekeye ubuzima bwo mu 
buryo bw’impwemu akadufasha n’ugutsina icaha 

  2. Mu vyerekeye gusenga mw’ishengero : azodutera intege 
kugira tube abakorera abandi. 

  3. Mu bibanza vyo hanze mu bantu benshi : azodutera intege 
kugira tubwire ubutumwa bwiza abazimiye. 

 E. Birashoboka mukaba mwibaza muti : « Ni gute nobaho ubuzima 
kata Pneuma ? » (Hariho ibintu indwi bishobora gukoreshwa :) 

  1.  Menya neza ko Mpwemu Yera ari mu buzima bwawe ubu nyene. 
  2. Menya neza ko Mpwemu Yera ari hirya no hino yawe akaba 

akorera muri wewe, aciye kandi no mu bihe bigushikira mu 
buzima bwawe. 

  3.  Hagarika kurondera kwiyerekana ku bandi bantu. 
  4.  Tangura buri munsi gusenga Imana usaba Mpwemu Yera ngo 

akwuzuze, akurongore kandi agukoreshe. 
  5.  Mube abakorwako n’icipfuzo ca Mpwemu Yera. 
  6.  Mugire umwitwarariko mu mutima wo gufasha abandi. 
  7.  Mwiyumvire uburyo mwumviye uburongozi bwa Mpwemu 

Yera muri kahise, mwikosore kugira mube abakira cane ivya 
Mpwemu muri kazoza. 

 
Gusozera n’uguhamagara abaza imbere gusengerwa 
 1.  Mbe muriteguye kubaho ubuzima bwo kugendana na Mpwemu Yera? 
 2.  Ni muze mwitegurire kubaho ubuzima burongowe na Mpwemu 

Yera. 
 3.  Tangura wuzuzwe Mpwemu Yera uyu musi kandi wongere 

uhindurwe musha muri we. 
 

[ LB ] . 

76  Ubu ko mumaze kwuzuzwa Mpwemu 

 
Ubutumwa mu ryungane rimwe : Umuntu amaze kwuzura Mpwemu 

Yera ategerezwa kubandanya agendeshwa nawe, agashinga intahe 
ya Kristo hanyuma agakurira mu buntu. 

Intumbero y’ubutumwa : N’uko abizera buzuzwa Mpwemu Yera bakiga 
kubaho muri we. 

Ibisomwa : Ab’i Galatiya 3:2-3 ; 5:25 
Intangamarara 
 1.  Uwizera wese ategerezwa kubatizwa na Mpwemu Yera. 
 2.  Mugabo ikibazo kihari : birashika kenshi kw’abakristo bamwe 

bamwe bamaze kwuzuzwa Mpwemu Yera bibagora kumenya 
gute ubuzima bwabo bwoba musi y’uburongozi bwiwe. 

 3.  Muri ibi bisomwa, turabonamwo ukuntu ari ivyo ingirakamaro 
kwegurira ubuzima bwacu uburongozi bwa Mpwemu Yera. 

 4.  Muri ubu butumwa, turaza kubona ivyangombwa mwokora ; tuza 
gushimikira ku bintu bine vy’umwihariko : 

 
 Ubu ko mumaze kwuzura Mpwemu… 
I.  GUMA WUZUYE. 
 A.  Mutegerezwa ubudahengeshanya kurondera amavuta ya 

Mpwemu Yera. 
  1. Umubatizo wa Mpwemu Yera si ikintu gitegerezwa kuba 

rimwe gusa. (Gereranya Ivyak 2:4 ; 4:8, 31.) ( Gereranya 
Ivyak 9:6; Ef 5:18.) 

  2. Dutegerezwa buri munsi kunagurirwa muri Mpwemu ! 
 B. Ni musenge mudahengeshanya (1Tes 5:17). 
  1. Isengesho ni icangombwa kugira ushobore kuguma mu 

kwuzura Mpwemu. 
  2. Mu bihe vyacu vyo gusenga, dutegerezwa gusengera muri 

Mpwemu (Ef. 6:18). 
 C. Kubaho ubuzima bweranda. 
  1.  Ubuzima bw’ivyaha burashavuza Mpwemu w’Imana (Ef 4:30). 
  2.  Mureke Mpwemu Yera yeze ubugingo bwanyu (Ro 15:16). 
 D. Mwiyegereze Imana (Yak 4.7-8). 
  1. Buri munsi dutegerezwa kuja mu bugombe bw’Imana. 
  2.  Dutegerezwa buri munsi kwitangira Misiyo y’Imana. 
 
 Ubu ko mumaze kwuzura Mpwemu… 
II.  HINDUKA KUBA ICABONA C’INKOMEZI CA KRISTO. 
 A.  Intumbero y’umubatizo wa Mpwemu Yera n’ukutugira ivyabona 

vya Kristo vy’ubushobozi (Ivyak 1:8). 

 B. Dutegerezwa mu bwizigirwa kubwira ubutumwa bwiza bwa Kristo 
abandi tukababwira n’ivyo ashobora gukora mu buzima bwabo 
(Lk 24:46-48 ; Ivyak 5:32). 

 
 Ubu ko mumaze kwuzura Mpwemu… 
III.  KORESHA INGABIRE ZA MPWEMU UYOBOWE N’IMANA. 
 A. Kubera Mpwemu ariwe atwara ingabire, igihe twuzuye Mpwemu, 

duca dushobora gukora ibango ry’ingabire zo mu buryo 
bw’impwemu. 

 B. Ugomba kumenya urutonde rw’ingabire za Mpwemu, soma 1 Ab’I 
Korinto 12:8-10. 

 C. Mpwemu arashaka kubakoresha : 
  1. Kugira ngo avugane namwe (ingabire z’uguhishurirwa). 
  2. Kugira avuge amabanga aciye muri mwebwe (Ingabire 

z’ubuhanuzi). 
  3.  Kugira akore aciye muri mwebwe (Ingabire z’inkomezi). 
 D.  Umwe wese ategerezwa kwipfuza kuronka ingabire (1Ko 14:1). 
 
 Ubu ko mumaze kwuzura Mpwemu… 
IV.  EMERERA MPWEMU YAME IVYAMWA VYA MPWEMU MU 

BUZIMA BWANYU. 
 A.  Icamwa ca Mpwemu Yera kiraja ahabona mu buzima bwacu 

igihe… 
  1.  …tugendeshejwe na Mpwemu (Gal 5:22-35 ; raba neza 

umurongo wa. 25). 
  2.  …tugumiye muri Kristo (Yo 15:4-6). 
 B.  Ivyamwa cenda vya Mpwemu ni akamere ka kristo kavugwa: 
  1.  Kristo ashaka yuko tubaho nkuko nawe yabayeho (1Yo 2:6). 
  2.  Ivyo bishoka mu bushobozi bwa Mpwemu Yera gusa. 
 
Gusozera n’uguhamagara abaza imbere gusengerwa 
 1.  Ni muze ubu nyene mwuzure Mpwemu muhingurirwe muri we 
 2.  Nimwakora ivyo… 
  a.  Mwiyemeze kuba ivyabona vya Kristo vyuzuye Mpwemu. 
  b.  Musabe Mpwemu yigaragarize muri mwebwe ingabire zo mu 

buryo bw’impwemu. 
  c.  Mureke Mpwemu akorere mu buzima bwanyu yame icamwa 

co mu buryo bw’impwemu. 
 

[ DRM ] 

77  Kwumvira ijwi rya Mpwemu 

 
Ubutumwa mu ryungane rimwe : Dutegerezwa twese kwuzura Mpwemu 

Yera tukiga kwumvira ijwi ryiwe. 
Intumbero y’ubutumwa : N’uko abizera buzura Mpwemu Yera 

bakiyemeza kwumvira Ijwi ryiwe 
Ibisomwa : Ivyakozwe n’Intumwa 8:26-29 ; 9:10-18 ; 10:1-48 
Intangamarara: 
 1.  Dutegerezwa twese kwuzura Mpwemu Yera mugabo ivyo 

ntibihagije. 
 2.  Dutegerezwa no kwiga kwumvira ijwi rya Mpwemu Yera. 
 3.  Ibisomwa tugiye kuraba vyerekana ko abizera dusanga mu gitabo 

c’Ivyakozwe n’Intumwa bumvira ijwi rya Kristo ; ni uburorero gusa 
mu bundi bwinshi. 

 4.  Tugiye kuvuga ku burorero butatu muri ubwo : 
 
I.  FILIPO YARUMVIYE IJWI RYA MPWEMU YERA (Ivyak 8:26-27) 
 A.  Filipo yarumvise kandi arubaha itegeko rya Mpwemu, kandi ivyo, 

vyabaye incuro zibiri : 
  1. Igihe Mpwemu yamubarira ngo : « genda » ku nzira ija i Gaza 

(umurongo wa. 26). 
  2.  Igihe Mpwemu yamubwira ngo : « egera urya mukogote » 

(umurongo wa. 29). 
  3. Filipo yarumva ijwi rya Mpwemu kubera yari yuzuye Mpwemu 

Yera kandi yarafise umutima wumvira (Ivyak 6:1-6). 
 B. Filipo yarashoboye mw’ibango ryiwe kuko yumviye ijwi rya 

Mpwemu Yera. 
 1.  Inkone yaciye ikizwa (Ivyak 8.36-39). 
 2.  Imana yatwujuje Mpwemu Wayo kugira dushobore kwumva ijwi ryiwe, 

tumwumvire maze tugende gushinga intahe y’akamaro ya Kristo. 
 
II.  ANANIYA YARUBASHE IJWI RYA MPWEMU YERA (Ivyak 9:10-18). 
 A. Mpwemu yabwiye Ananiya kuja gusengera Sauli. 
  1.  Ananiya yarubashe naho yarafise ubwoba. 
  2.  Soma imirongo 11 et 15. 
 B.  Kubera yumviye, igikorwa gihambaye carakoretse. 
  1.  Paulo yarujujwe Mpwemu Yera kandi arungikwa nk’intumwa 

mu bapagani. 
  2.  Ivyo vyatumye imitima myinshi ihindukirira Kristo. 
 C.  Natwe kandi, dutegerezwa kwumvira ijwi rya Mpwemu Yera, naho 

vyoba bitoroshe. 

III. PETERO YARUMVIYE IJWI RYA MPWEMU YERA (Ivyak 10:1-48). 
 A.  Mpwemu Year yabwiye Petero « kugenda ». 
 B.  Petero yarubashe, naho vyari binyuranye n’imico yiwe n’imigenzo 

y’ivyo idini ryiwe. 
 C.  Kubera Petero yumviye, ubutumwa bwarashoboye gushikira 

abanyamahanga. 
 
IV. NATWE NYENE, DUTEGEREZWA KWUMVIRA IJWI RYA 

MPWEMU YERA 
 A. Nk’abo bagabo batatu, dutegerezwa twese kwuzura Mpwemu Yera. 
 B.  Nk’abo bagabo batatu, dutegerezwa twese kwumvira ijwi rya 

Mpwemu Yera 
  1. Kwuzura Mpwemu Yera, ni ukwumvira Mpwemu. 
  2.  Ni mwumvira ijwi rya Mpwemu Yera, azobarongora muri 

Misiyo y’Imana. 
 C.  Abo bagabo batatu batwigisha ivyigwa vyo mu buryo bw’impwemu 

bihambaye: 
  1.  Dutegerezwa kwuzura Mpwemu Yera twese (Ivyak 1:4-5 ; 

Ép 5:18). 
  2.  Dutegerezwa kuguma twumviriza ijwi rya Mpwemu Yera. 
  3. Dutegerezwa kwumvira ijwi rya Mpwemu Yera, naho vyoba 

bigoye. 
  4. Igihe Mpwemu Yera aturungitse ku muntu kanaka, dushobora 

kwizera yuko yateguye umutima wuwo muntu aturungitseko. 
  5. Ukwumvira ijwi rya Mpwemu Yera kwacu kuzodushikana ku 

nyungu zikomeye. 
 
Gusozera n’uguhamagara abaza imbere gusegerwa 
 1. Ni muze ubu nyene mwuzuzwe Mpwemu Yera. 
 2. Kandi mwiyemeze kwumva ijwi rya Mpwemu Yera n’ukuryumvira. 
 

[ BN ] 

78  Ingaruka z’ubupentekoti bw’ukuri 

 
Ubutumwa mu ryungane rimwe : Naho, ku makosa ya 

bamwe,ubupentekoti bw’ukuri bwamaze kuvugwa nabi, haracari 
ubupentekoti bw’ukuri buhindura ubuzima bw’abantu n’amashengero. 

Intumbero y’ubutumwa : Gutera intege abantu kutanka ubupentekoti 
bisunze ukurenza urugero kubonekamwo mugabo, ahubwo, 
barondere kwuzura ubushobozi bwa Mpwemu Yera. 

Igisomwa : Ivyakozwe n’Intumwa 2:1-4, 14-18 
Intangamarara 
 1.  Mu bibanza bimwe bimwe, ubupentekoti bwaramaze kuvugwa 

nabi... 
  a.  …kubera ukuntu harimwo ukurenza urugero vyahawe   
       ikibanza. 
  b.  …kubera atabushobozi bugaragara bukibonekamwo. 
  c.  …kubera imigenzo y’idini ariyo bashimikirako cane. 
 2.  Naho bimeze gutryo, haracariho igipentekoti c’ukuri, igipentekoti giha 

Ishengero ubushobozi bwo gushika ku rugezo ritari bwashikeko. 
 3.  Tugiye kuraba ingaruka z’ubupentekoti bw’ukuri : 
 
I.  UBUPENTEKOTI BW’UKURI BUDUZA UWIZERA KU RUGEZO 

RUNINI RW’UBUZIMA BWIWE BW’AMASENGESHO. 
 A.  Abapentekoti b’ukuri bamenyekanira kuva kera na rindi ku buzima 

bwabo bw’amasengesho. 
 B.  Yesu, we karorero kacu ko ku rwego rwo hejuru,niwe yaduhaye 

inzira twokurikira. 
  1.  Yarasenga kenshi mu gitondo ca kare (Mk 1:35). 
  2.  Vyaramushikira agasenga ijoro ryose (Lk 6:12). 
  3.  Yarasenga imbere y’uko afata ingingo zikomakomeye 

(Lk 6:12-13). 
  4.  Mpwemu yashoboje Yesu gusenga mu bushobozi 

azodushoboza natwe. 
 C.  Kwuzura Mpwemu bizohindura ubuzima bwacu bw’amasengesho. 
  1.  Soma Abaroma 8:26-27 na Yuda 20. 
  2.  Dufatiye kuri ivyo bisomwa, kuva twuzuye Mpwemu Yera, twahawe 

gusenga mu ndimi, ururimi rwo mw’Ijuru rudushoboza gusenga 
tuvuga amajambo arusha kure imvugo y’amajambo yacu. 

  3.  Ubwo buryo bw’amasengesho bwubaka ukwizera kwacu. 
 
II.  UBUPENTEKOTI BW’UKURI BUFASHA UWIZERA KUGENDERA 

MU BUSHOBOZI BUDASANZWE BW’IMANA. 
 A.  Ishengero ryapentekoti ritegerezwa kuba ishengero ryuzuye 

ubushobozi. 

  1.  Ibitangaza biraherekeza amabango y’abapentekoti b’ukuri 
(Mk 16:14-19). 

 B. Igihe umuntu abatijwe na Mpwemu Yera, aca atangura kuvuga 
mu ndimi mu buryo bw’igitangaza (Ivyak 2:4). 

  1. Birakwiye kumenya yuko batanguye kuvuga uko Mpwemu 
abahaye kuvuga. 

  2. Ubushobozi bwa Mpwemu bwarigaragaje no mu bindi 
bimenyetso : intahe, urukundo bakundana hagati yabo, 
urukundo bakunda ijambo ry’Imana, ububasha bwo kubaho 
ubuzima rukristo, ibitangaza n’ibimenyetso. 

 C.  Igitandukanya ubwo bushobozi n’ubundi , nuko ubushobozi 
bw’abapentekoti butagira akarimbi kuko buturuka ku Mana 
ubwayo. 

 
III.  UBUPENTEKOTI BW’UKURI BUVYARA ABANTU BAFATA 

INGINGO Y’UKURAMIRIZA. 
 A.  Abizera ba mbere baruzuye ubushobozi bwa Mpwemu Yera 

bakorera Kristo no mu bihe vyabasaba guhangana 
n’ababarwanya. 

 B.  Mwihweze ukuntu bamwe cumi na babiri baramirije. 
  1.  Kahise k’Ishengero katwigisha twese yuko bose, ukuyemwo 

Yohani, bishwe bahorwa ubutumwa bwiza. 
  2.  Abagabo, nka Paulo, bakora bahangana n’ababarwanya 

mugabo, mu bushobozi bwa Mpwemu Yera, barashoboye 
kuramiriza (Kol 1:29). 

 
IV.  UBUPENTEKOTI BW’UKURI BUVYARA URUNDI RUNGANWE 

RW’ABAPENTEKOTI. 
 A. Ishengero ryari rizi uburyo bwo kuvyara urundi runganwe 

rw’abapentekoti. 
  1. Intumwa zararondeye kumenya yuko i Samariya abizeye basha-

sha boba bararonse ingabire ya Mpwemu Yera (Ivyak 8:17-18). 
  2.  Igihe Paulo yashika i Efeso, ikibazo ca mbere yabajije ni iki 

gikurikira : « Mwarahawe Mpwemu Yera igihe mwizera ? » 
(Ivyak 19:1-2). 

 B.  Urunganwe rwose rutegerezwa guca mu gihe kanaka c’ikanguro 
rishasha rya Pentekoti. 

 C.  Biraturaba kuraga abana bavu ubupentekoti bw’ukuri. 
 
Gusozera n’uguhamagara abaza imbere gusengerwa 
 1.  Imana yaratwemereye guhinduka abapentekoti b’ukuri 

n’ukugaragaza ubushobozi bw’igipentekoti (Ivyak 1:8). 
 2.  Twegere intebe y’ubuntu kugira twuzure Mpwemu Yera. 

 [ DN ] 

79  Kuvuga mu ndimi n’umubatizo wa Mpwemu 

 
Ubutumwa mu ryungane rimwe : Igihe mumusavye, Data wo mw’Ijuru 

azobaha ingabire ya Mpwemu Yera izigaragaza mu kuvuga mu ndimi 
uko uwo Mpwemu azobaha kuzivuga. 

Intumbero y’ubutumwa : N’uko abizera buzura Mpwemu Yera kandi 
bagatahura intumbero n’ibiranga ukuvuga indimi. 

Igisomwa : Ivyakozwe n’Intumwa 2:1-4, 17-18 
Intangamarara 
 1.  Imbere y’uko aduzwa mw’Ijuru, Yesu yaratanze itegeko ariha 

abigishwa biwe yuko bategerezwa kurindira umuzo wa Mpwemu-
Yera (Ivyak 1:4-5). 

 2.  Bararonse Mpwemu Yera kandi baciye batangura kuvuga mu 
ndimi uko Mpwemu abahaye kuzivuga (Ivyak 2:4). 

 3.  Petero yaciye ahaguruka arasigura ivyari bihejeje kuba 
(Ivyak 2:17-18). Yaravuze yuko ivyo vyari bibaye ari ingabire 
ihabwa bose (Ivyak 2:38-39). 

 4.  Muri ico gisomwa, tuza kuraba ibibazo bine bijanye n’ukuvuga mu 
ndimi : 

 
I.  BISIGURA IKI KUVUGA MU ZINDI NDIMI ? 
 A.  Ukuvuga mu ndimi si… 
  1.  …ikimenyetso c’ukubandanya neza mu buryo bw’impwemu. 
  2.  …uburyo bunyaruka bwo gushika ku gukura mu buryo    
       bw’impwemu. 
  3.  …ikintu gituma dutakaza ubwenge canke tukaja mw’itiro. 
 B.  Kuvuga mu ndimi ni imvugo ihumetswe na Mpwemu Yera kandi 

ikavugwa mu rurimi rwa Mpwemu Yera rutazwi n’uwuruvuga. 
 
II.  INDIMI ZIRACAKORESHWA N’UYU MUNSI ? 
 A.  Mw’isi nzima, ama miriyoni y’abizera barujujwe Mpwemu Yera 

kandi ikimenyetso co muri Bibiriya c’ukuvuga mu ndimi 
carababonetseko. 

 B.  Mugabo, bamwe bigisha yuko iyo ngabire y’ukuvuga mu ndimi 
itakibaho. 

  1.  Kugira bashigikire ivyizerwa vyabo, bisunga 1Ko 13:8-10 
bakemeza yuko « igihinguye » ari urutonde rw’ivyanditswe 
vyemewe n’amategeko. 

  2.  Mugabo, ijambo « igihinguye » bigomba kuvuga ukugaruka 
kwa Yesu ubugira kabiri 

  3.  Kugeza Yesu agarutse, abizera barakeneye ingabire 
z’impwemu, harimwo n’ukuvuga mu ndimi. 

III.  NI GUTE KUVUGA MU NDIMI BIKORA UYU MUNSI ? 
 A.  Bibiriya yerekana uburyo butatu indimi zigaragaza : 
  1. Indimi nk’ikimenyetso c’umubatizo wa Mpwemu Yera 

(Ivyak 2:4 ; 10:46 ; 19:6). 
  2.  Indimi nk’uburyo bwo kwinginga (Ro 8:26-27). 
   a.  Mpwemu Yera yingingira muri twebwe aniha « iminiho 

itovugwa » (umurongo wa. 26). 
   b.  Asenga ibijanye n’ubugombe bw’Imana. 
  3.  Indimi nk’ingabire ya Mpwemu Yera (1Ko 12:10). 
   a.  Zitegerezwa kujana n’ingabire y’ugusobanura indimi 

kugira Ishengero ribwirwe ijambo ry’Imana iriko iratanga 
uyo mwanya. 

   b.  Kugira umenye vyinshi kuvyerekeye ikoreshwa neza 
ry’iyo ngabire, soma 1Ko 14:1-32. 

 
IV.  IBIBAZO BIBAZWA KENSHI KUVYEREKEYE KUVUGA MU NDIMI 

UYU MUNSI : 
 A. Ingabire y’indimi mbega yoba ituma ubutumwa bwiza buvugwa 

mu rurimi rw’abanyamahanga ? 
  1.  Oya, ni ikimenyetso cerekana yuko umuntu yamaze 

kwambikwa ubushobozi bwa Mpwemu Yera kugira ahinduke 
kuba icabona ca Kristo (Ivyak 1:8). 

 B.  Mbega ni imvugo z’abantu gusa zikoreshwa ? 
  1. Oya, rimwe na rimwe ni invugo y’abantu, ibindi bihe navyo ni 

imvugo y’abamarayika (1Ko 13:1). 
 C.  Yesu yoba yaravuze mu ndimi ? 
  1.  Ntavyo tuzi; Bibiriya ntaco ibivugako. 
  2.  Ariko, turazi ko Yesu yasengeye muri Mpwemu (Lk 10:21-22 ;  
   Yo 11:33). 
 D.  Mbe twogira ubwoba bwo kuvuga mu ndimi ? 
  1.  Yesu yarigishije yuko ataco dukwiye gutinya (Lk 11:13). 
  2.  Umubatizo wa Mpwemu Yera ni ingabire nziza y’Imana 

dutegerezwa kwakirana n’urweze kandi tukayikunda aho 
kuyitinya. 

 
Gusozera n’uguhamagara abaza imbere gusengerwa 
 1.  Muramirize gushika igihe Imana izobuzuza Mpwemu Wayo. 
 2.  Imana Data izoha Mpwemu Yera abamumusavye (Lk 11:9-10, 13) 
 3.  Ni muze ubu nyene mwuzuzwe Mpwemu Yera. 

 
[ DWC ] 

80  Kuvuga mu ndimi bisigura iki? 

 
Ubutumwa mu rungune rimwe : Igihe cose twuzuye Mpwemu Yera 

tukavuga mu ndimi, dutegerezwa kwibuka ico bisigura. 
Intumbero y’ubutumwa : N’ uko abizera buzura Mpwemu Yera kandi 

bakanagurirwa muri we, bikaba kandi vyaragaragajwe n’ikimenyetso 
c’ukuvuga mu ndimi kandi bakaba barashitse mbere naho batahura 
insiguro y’ivyo vyababayeko. 

Igisomwa : Ivyakozwe n’Intumwa 2:12-18, 31-33 
Intangamarara 
 1.  Nk’aba Pentekoti, turizera ukuvuga mu ndimi. 
  a.  Mugabo mwoba mwarigeze kwibaza insiguro y’ukuvuga mu 

ndimi ? 
  b.  Nivyo Abayuda bakoze igihe bumva ba bigishwa 120 bariko 

baravuga izindi ndimi ku musi wa Pentekoti (umurongo wa. 12). 
 2.  Igisomwa cacu ni icegeranyo c’inyishu ya Petero kuri ico kibazo. 
 3.  Kubw’iwe, kuvuga mu ndimi bisigura ibintu bine nimiburiburi : 
 
I.  KUVUGA MU NDIMI BISIGURA YUKO BIBIRIYA ARI UKURI 

(imirongo ya.16-17, 33). 
 A.  Bibiriya ni ukuri kuko Imana yama ishitsa amasezerano Yayo 

(Umurongo wa. 16). 
 B.  Bibiriya ni ukuri kuko ni Imana yavuze icishije mu bavugishwa 

nayo (umurongo wa.17b). 
 C.  Bibiriya ni ukuri kuko niy’ingirakamaro (umurongo wa. 33). 
 D.  Kuvuga mu ndimi bigaragaza yuko Bibiriya itataye igihe. 
 
II.  KUVUGA MU NDIMI BISIGURA YUKO IBIHE BISIGAYE 

BIHARUWE (umurongo wa. 17a). 
 A. Ibihe biraharuwe kuko isukwa rya Mpwemu Yera ryerekanye 

kw’ibihe vy’iherezo vyashitse. 
  1.  Hafi y’iminsi 730 000 iramaze kurengana hagati y’umunsi wa 

Pentekoti n’uyu munsi tugezeko. 
  2.  Ivyo bisigura yuko ukugaruka kw’Umwami kudatevye gushika. 
 B.  Kuvuga mu ndimi ntikubura kutwemeza yuko tutagifise umwanya 

wo gutakaza. 
  1.  Dutegerezwa kuvuga ubutumwa kw’isi yose kugeza Yesu 

agarutse (Ivyak 1:8 ; Mt 21:14). 
 
III.  KUVUGA MU NDIMI BISIGURA YUKO TURI INGINGO 

Z’INGIRAKAMARO Z’ISHENGERO RYIWE (imirongo. 17b-18). 

 A.  Twese turi ingingo z’ikimazi z’ishengero ryiwe kuko Imana 
yatwambitse ubushobozi bwayo igakoresha umwe wese muri 
twebwe kurangura imigabo yiwe. 

  1.  Yambitse abantu bose, abagabo n’abagore, kandi 
arabakoresha (imirongo ya.17-18). 

  2.  Yambitse urwaruka n’abakuze cane, kandi arabakoresha 
nabo (umurongo wa. 17d). 

 B.  Uwuvuze mu ndimi wese ni urugingo rw’ingirakamaro 
rw’Ishengero. 

  1. Kubera y’uko abavuga mu ndimi babatijwe na Mpwemu kandi 
bakaba barambitswe ubushobozi bukenewe kugira barangure 
igikorwa c’Imana. 

  2.  Nico gituma, abakristo bose bakwiye kwipfuza umubatizo wa 
Mpwemu Yera. 

 
IV.  KUVUGA MU NDIMI BISIGURA YUKO YESU ARI MUZIMA 

(imirongo ya.31-33). 
 A.  Turazi ko Yesu ari muzima… 
  1.  …kuko imva yahambwemwo iri gusa (imirongo ya. 31-32). 
  2.  …kuko yaradugijwe aja iburyo bwa Data (umurongo wa. 33a). 
 B.  Vyongeye, turazi yuko Yesu ari muzima kuko yasutse Mpwemu 

Yera ku munsi wa Pentekoti (umur. 33b). 
  1.  Kandi arakomeza kubikora n’uyu munsi. 
  2.  Kandi ivyo akabikora, mu buryo bumwe, ni ukuvuga yuko 

isukwa rijana n’ukuvuga mu ndimi n’intahe isizwe ubushobozi 
bwa Mpwemu. 

 C.  Namwe nyene, murashobora kwuzura Mpwemu Yera uyu munsi 
nyene. 

  1.  Muraza kuvuga mu ndimi. 
  2.  Muzohinduka ivyabona vy’ikimazi vya Kristo. 
 
Gusozera n’uguhamagara abaza imbere gusengerwa 
 1.  Igihe cose twuzuye Mpwemu canke tunaguriwe muri we hanyuma 

tukavuga mu ndimi, dutegerezwa kwibuka yuko… 
  a.  …Bibiriya ari iy’ukuri kandi ko dushobora kwemera 

amasezerano yayo. 
  b.  …igihe gisigaye ni gito; kubw’ivyo, dutegerezwa kuja mu 

gikorwa n’ukubwira ubutumwa bwa Kristo abazimiye, iwacu 
no mu mahanga. 

  c.  …twaramaze twese kwambikwa ubushobozi n’ingabire za 
Mpwemu Yera kandi , kubw’ivyo, turi ingingo z’ikimazi zijejwe 
kurangura igikorwa c’Imana. 

 2.  Ngwino ubu nyene mwuzuzwe Mpwemu Yera.   [ FK ] 

81  Ishengero ryisunga Ivyakozwe n’Intumwa 1:8 

 
Ubutumwa mu ryungane rimwe : Turakeneye kuba Ishengero 

ry’Ivyakozwe n’Intumwa 1 :8, ni ukuvuga Ishengero rya Mpwemu Yera 
rifise intumbero y’ukuvuga ubutumwa mu mahanga yose yo kw’isi. 

Intumbero y’ubutumwa : N’uko abizera bokwuzura Mpwemu Yera 
bakiyemeza bo ubwabo kurangura Misiyo y’Imana ariyo y’ukuvuga 
ubutumwa mu bihugu vyose vyo kw’isi. 

Ibisomwa : Ivyakozwe n’Intumwa 1:8 ; 11:19-21 ; 13:1-3. 
Intangamarara 
 1.  Muvyakozwe n’Intumwa 1:8, Yesu yarahaye abigishwa biwe 

ivyitonderwa bitomoye. 
 2.  Imana ishaka yuko Ishengero ryayo riba Ishengero ry’Ivyakozwe 

n’Intumwa 1:8, ni ukuvuga ishengero ryambitswe ubushobozi bwa 
Mpwemu Yera kandi rishinga intahe ku moko yose n’abantu bose. 

 3.  Akajambo « na » karahambaye muri uyu murongo w’Ivyakozwe 
n’Intumwa 1:8 : « muzoba ivyabona vyo kunshingira intahe i 
Yerusalemu no muri Yudaya yose n’i samariya, kandi no gushika 
ku mpera y’isi ». 

  a.  Yesu ntiyigeze avuga ngo : «hanyuma» ; yavuze ngo : «na». 
  b.  Ivyo vyerekana ko dutegerezwa kubwira ubutumwa imirwi 

yose mu kanya kamwe. 
 4.  Muri ico gisomwa, tuza gukoresha amashengero y’i Yerusalemu 

n’Ishengero ry’i Antiyokiya nk’uburorero bw’amashengero 
yavugwa mu vyakozwe n’Intumwa 1:8. 

 
I.  AKARORERO K’IVYAKOZWE N’INTUMWA 1:8 MW’ISHENGERO 

RY’I YERUSALEMU 
 A. Ishengero ry’i Yerusalemu vyarifashe igihe kitari gito kugira ngo 

ribe ishengero rivugwa mu vyakozwe n’Intumwa 1:8. 
  1.  Kuva ku kigabane ca 2 gushika ku kigabane ca 7 c’igitabo 

c’Ivyakozwe n’Intumwa herekana yuko ishengero ry’i 
Yerusalemu ryari ryarujujwe Mpwemu Yera. 

   a.  Mugabo abarigize vyabafashe igihe kitari gito kugira 
binjire mu gikorwa c’ukubwira ubutumwa abanyavyaha 

   b.  Bitaho gusa abayuda. 
  2.  Mugabo, Imana yaciye yemera ko bahamwa kugira ngo bas-

hobore kuja i Samariya bababwire ubutumwa bwiza (Ivyak 8:1-5). 
 B.  Ugukumira abapagani vyaratumye ishengero ry’i Yerusalemu 

ridashoka riba ningona iri shengero rivugwa mu vyakozwe 
n’Intumwa 1:8. 

  1.  Mu ntango, abavuye i Yerusalemu kubera uguhamwa 
babwiye ubutumwa abayuda gusa banka kububwira 
abapagani (Ivyak 11:19). 

 C.  Imana yashimye kubinjirira kugira ngo igikorwa c’ishengero 
gitumberezwe ku bapagani nabo (Raba inkuru ya Koruneriyo, 
Ivyakozwe n’Intumwa 10:1-46.)  

  1.  Inyifato ya Petero kuvyerekeye birya bikoko yeretswe vyari 
igicapu c’inyifato y’abayuda imbere y’abapagani (Ivyak10:9-15). 

  2.  Mu ntango, abagize ishengero ry’i Yerusalemu barababajwe 
n’ukwumvako Petero yabwiye ubutumwa n’abapagani nabo 
(Ivyak 11:1-3). 

 D.  Haciye imyaka itari mike inyuma ya Pentekoti, umurwi w’abantu 
baraciye umugozi batangura kubwira ubutumwa abapagani bo 
muri Antiyokiya (Ivyak 11:20). 

 
II.  AKARORERO K’IVYAKOZWE N’INTUMWA 1:8 MW’ISHENGERO 

RY’I ANTIYOKIYA 
 A.  Mu buryo bunyuranye n’ubwo ishengero ry’i Yerusalemu, 

ntivyafashe igihe kirekire kw’ishengero ry’i Antiyokiya rihinduka 
kuba ishengero rivugwa mu vyakozwe n’intumwa 1:8. 

  1.  Abapagani benshi barakijijwe i Antiyokiya igihe abizera 
bababwira ubutumwa bwiza (Ivyak 11:20-21). 

  2.  Barunaba na Sauli bamaze umwaka bigisha abizera 
bashasha bongera bakomeza ishengero (Ivyak 11:22-26). 

  3.  Haheze igihe gito rivutse, ishengero ry’i Antiyokiya ryabaye 
ishengero rya mbere ryarungitse aba misiyoneri kuja kubwira 
ubutumwa abapagani (13:1-3). 

  4.  Niho ubutumwa bwaca butangura gukwira hose mu buryo 
bwihuta mu bihugu bitandukanye. 

  5.  Ibigabane bisigaye vy’igitabo c’Ivyakozwe n’Intumwa 
vyerekana misiyo yakozwe mu bapagani. 

 B.  Ni gute ishengero ry’i Antiyokiya ryahindutse ishengero rivugwa 
mu vyakozwe n’Intumwa 1:8 ? 

  1.  Ryafata abantu ryisunze ibango ryaryo ntiryisunga ubwoko 
barimwo (Ivyak 13:1). 

  2.  Ryari ishengero ryuzuye Mpwemu Yera. 
   a.  Ryarimwo abavugishwa n’Imana n’abigisha (Ivyak 13:1). 
   b.  Mpwemu yavuganye nabo aciye mu buvugishwa igihe 

ishengero ryariko ririsonzesha rirondera Imana mu 
gusenga (Ivyak 13:2). 

  3.  Ryari ishengero ryaguma riteze amatwi ijwi ry’Imana kandi 
ryari ryiteguye kwumvira itegeko ry’Imana ryo kuvuga 
ubutumwa mu mahanga (Ivyak 13:3). 

   a.  Dusoma yuko ishengero ryabarambitseko ibiganza 
rirabarekura baragenda; ivyo vyekerekana ko ishengero 
ryari ryiteguye kubashigikira mu masengesho no mu 
buryo bw’amafaranga. 

 
III.  AKARORERO K’IVYAKOZWE N’iNTUMWA 1:8 MW’ISHENGERO 

RYACU UYU MUNSI 
 A.  Uno munsi Imana iduhamagarira kuba ishengero nkiri rivugwa mu 

vyakozwe n’Intumwa 1:8. 
 B.  Nkuko vyabaye mw’ishengero ry’i Antiyokiya, dutegerezwa… 
  1.  Kurondera Imana mu gusenga n’ukwuzura Mpwemu Yera. 
  2.  Kwumva no kwemera itegeko ry’Imana ritomoye Imana 

iduhereza, ariryo ridusaba kugira uruhara muri misiyo Yayo. 
  3.  Ntidukwiye gukora igice c’iryo tegeko mu kwigumira i 

Yerusalemu yacu gusa ni Yudaya yacu ; ariko dutegerezwa 
kwumvira Kristo tukavuga ubutumwa mu moko yose n’ibihugu 
vyose mu bushobozi bwa Mpwemu Yera. 

 
Gusozera n’uguhamagara abaza imbere gusengerwa 
 1.  Twegereze ubu nyene kandi twiyemeze kugira uruhara muri 

Misiyo y’Imana. 
 2.  Kandi twuzure Mpwemu Yera kugira turangure igikorwa 

twahamagariwe. 
[ JK ] 

82  Umwitwarariko wa Kristo kw’Ishengero 

 
Ubutumwa mu ryungane rimwe : Amajambo ya nyuma ya Yesu 

yerekana umwitwarariko wiwe kuri twebwe w’uko twuzura Mpwemu 
Yera tukagenda kuvuga ubutumwa mw’isi yose. 

Intumbero y’ubutumwa : N’uko abizera buzura Mpwemu Yera 
bagashinga intahe. 

Igisomwa : Ivyak 1:8 
Intangamarara 
 1.  Imbere yuko aduzwa mw’Ijuru, Yesu yarasiguye ibintu vya 

nkenerwa cane biza imbere y’ibindi kuri we (Ivyak 1:8). 
 2.  Umwitwarariko wa mbere kuri we si ugushinga ubwami bwa politike 

mugabo ni ugukiza imitima yazimiye hakoreshejwe ivugabutumwa 
ryuzuye ubushobozi bwa Mpwemu Yera (imirongo ya. 6-8). 

 3.  Ayo majambo ya nyuma ahambaye atumenyesha abantu babiri, 
isezerano rimwe,intumbero imwe n’urutonde rumwe: 

 
I.  ABANTU BABIRI TWORABIRAKO 
 A.  Ivyakozwe n’Intumwa 1:8 herekana imbono n’ubuzima bwacu ku 

migenedranire ya babiri aribo : Kristo na Mpwemu Yera. 
  1.  Yesu yavuze yuko dukwiye kuba ivyabona vyiwe bivanye 

n’inkomezi za Mpwemu Yera ziri muri twebwe 
  2.  Kristo yaduhaye misiyo hanyuma Mpwemu nawe aduhereza 

inkomezi zidushoboza kurangura iyo Misiyo. 
 B.  Dukorera Imana Data igihe dufise imiganderanire na Kristo na 

Mpwemu Yera. 
  1.  Data yagize Kristo umutwe w’Ishengero ; nico gituma twebwe 

dutegerezwa kumwumvira (Ef 1:22 ; Yo 14:15, 21). 
  2.  Bose bafadikanije, Data na Kristo, batumye Mpwemu Yera 

ngo abeho nk’inkomezi zigaragara n’ubushobozi buboneka 
bukorera mw’Ishengero (Yo 14:23, 26 ; Ivyak 2:33). 

  3.  Kubw’ivyo, Ishengero ritegerezwa kwama ryumvira Kristo 
kandi rikabaho muri Mpwemu Yera. 

   a.  Kristo ari muri twebwe, natwe turi muri we mu buryo bwa 
Mpwemu Yera (Yo 14:16-19). 

   b.  Igihe duteje imbere imigenderanire myiza na Mpwemu 
Yera, tuba umwe na Kristo. 

 
II.  ISEZERANO RYO KUNENGESERA MURI MPWEMU YERA 
 A.  Kristo yasezeraniye abigishwa biwe ko bazokwakira Mpwemu 

Yera bakuzuzwa n’inkomezi z’ugukorera Imana. 
  1.  Iri niryo sezerano rya Data yatanze (Ivyak 1:4-5). 
  2.  Iri sezerano ni nkenerwa cane. 

  3.  Yesu yarabigarukako kenshi na kenshi (Yo 7:38-39 ; 14:16-
17 ; 20:21-22). 

 B.  Umunsi wa Pentekoti, Imana yashikije iryo sezerano (Ivyak 2:4). 
 C.  Yesu yaravuze kw’isezerano rya Mpwemu Yera rigenewe 

abakristo bose bo mu bihe vyose ( Yoh 7:38). 
  1.  Umunsi wa Pentekoti, Petero yavuze yuko iryo sezerano ari 

irya bose (Ivyak 2:38-39). 
  2.  Igihe musavye mu kwizera, muzuzuzwa inkomezi z’Imana 

nkuko vyabaye ku ntumwa mu gitabo c’Ivyakozwe n’Intumwa. 
 
III. INTUMBERO Y’UGUSHIKWAKO 
 A.  Misiyo ya kristo yerekeye gukiza isi yose ; niyo ntumbero y’ibihe 

bidashira y’Imana. 
  1.  Nta ntumbero yindi iruta iyo mu buzima bwacu bwose 

tuzobaho kw’isi. 
  2.  Kubw’ivyo, twitange bikwiriye mu kurangura iyo misiyo ya 

Kristo. 
 B.  Nubwo umubatizo wa Mpwemu Yera ari isoko y’imigisha myinshi 

mu buzima bw’uwizera, intumbero yayo nyamukuru ni 
ukutwambika ubushobozi kugira ngo turangure misiyo y’Imana yo 
kuvuga ubutumwa. 

  1.  Misiyo ya Kristo ntirahinduka, n’intumbero yiwe y’ukuduha 
ingabire ya Mpwemu Yera nayo ntirahinduka, (Mt 21:14). 

  2.  Nkuko abigishwa bari bakeneye Mpwemu kugira bashobore 
gukora igikorwa c’ukuvuga ubutumwa, natwe turakeneye 
inkomezi za Mpwemu Yera. 

  3.  Nico gituma Yesu yababwiye ngo ntibave i Yerusalemu 
kugeza bakiriye inkomezi za Mpwemu (Ivyak 1:4). 

  4.  Igikorwa ni kinini kandi kiragoye ntidushobora kugikora mu 
nkomezi zacu. 

 
IV. URUTONDE RWO KWISUNGA 
 A.  Yesu yabwiye intumwa ziwe ko bakwiye gutangura kuvuga 

ubutumwa i Yerusalemu. 
  1.  Mugabo ntibategerezwa kuguma ngaho honyene. 
  2.  Bategerezwa kwagura igikorwa cabo kugeza mu Buyuda n’i 

Samariya no kugeza ku mpera y’isi. 
 B.  Urwo rutonde rwari urwo kuva aho bari bari bakagenda kubwira 

ubutumwa abatarabwumva. 
 C.  Urwo rutonde rwa Kristo ntiwahindutse. 
  1.  Biraturaba kuvuga ubutumwa hagati i Yerusalemu yacu, n’I 

Yudaya hacu (bisobanura mu karere kacu, iyo tuva n’aho 
tuba). 

  2.  Hanyuma, ni ngombwa tukavuga ubutumwa hirya y’imbibe 
zacu (« muri Samariya no gushika ku mpera y’isi »), 
bisobanura mu burere bw’imigenzo n’amahanga atarakira 
ubutumwa bwiza. 

 
Gusozera n’uguhamagara abaza gusengerwa imbere. 
 1.  None urakiriye uyo mwitwarariko wa Yesu kw’ishengero no ku 

buzima bwawe ? 
 2.  Muze rero mwuzuzwe Mpwemu Yera kugira ngo ugire uruhara 

muri misiyo yiwe. 
 

[ MT ] 

83  Ntusesane umwana n’amazi wamwuhagije 

 
Ubutumwa mu ryungane rimwe : Kutagira urugero rugaragara 

mugipentekoti ntigutume duhakana igikorwa kigaragara ca Mpwemu 
Yera mu buzima bwacu. 

Intumbero y’ubutumwa : N’uko abizera biyegurira igikorwa c’ukuri ca 
Mpwemu Yera kandi buzuzwe uyu munsi 

Ibisomwa : Ivyakozwe n’Intumwa 1:4-8 ; 2:1-4 
Intangamarara 
 1.  Muri iyi minsi, hari abantu baciwe intege n’ivyo babona 

mugipentekoti, babonye imigenzo y’abapentekoti:  
  a.  Babona abapentekoti babayeho nk’abatagira ikibagera. 
  b.  Babona umwitwariko w’ ivyipfuzo bibi biboneka kuri bamwe 

bamwe. 
  c.  Ingaruka n’uko, bagerageza kwitandukanya n’igikorwa ca 

Mpwemu Yera mu buzima bwabo 
 2.  Hari imvugo ikoreshwa n’abanya Amerika ishobora kudufasha 

gutahura ibihe nk’ibi : 
  a.  Bavuga ngo « Ntusesane umwana n’amazi wamwuhagije ». 
  b.  Mu yindi mvugo ni ukuvuga ngo : « Ntutane iciza c’agaciro 

n’icanduye kandi gihumanye». 
  c.  Hamwe n’ukubabazwa n’ibitari vyiza tubona mugipentekoti, 

ntidukwiye guhakana iciza c’ukuri, ni ukuvuga igikorwa 
kigaragara ca Mpwemu Yera mu buzima bwacu. 

 3.  Igisomwa cacu c’uyu munsi kitubwira inkuru z’isukwa rya mbere 
rya Mpwemu Yera mw’ishengero ku munsi wa Pentekoti. 

  a.  Cerekana ishengero ry’ibihe vyose kugeza Yesu agarutse. 
  b.  Cerekana ibanga rya Pentekoti n’ico risigura vy’ukuri. 
  c.  Iyo nkuru izodufasha igihe tuzomenya neza igipentekoti ; 

mugabo imbere y’ivyo, tugiye kuraba… 
 
I.  ICO IGIPENTEKOTI KITARI 
 A.  Si uburyo dusenga gusa. 
  1.  Naho twebwe abapentekoti, dushobora gusimbagurika igihe 

dusenga, ubupentekoti bw’ukuri burengeye ivyo. 
  2.  Ni uguhura n’ubushobozi bw’Imana nzima mu bushobozi bwo 

hejuru. 
 B.  Si ukurondera ibintu bishasha. 
  1.  Naho twebwe abapentekoti, turondera tudahengeshanya 

ibintu bishasha n’Imana, ubupentekoti bw’ukuri burengeye 
kurondera ubuhinga busha bwo mu buryo bw’impwemu. 

  2.  Ubuhinga bwacu butegerezwa kuba bushingiye ku burorero 
dusanga mw'isezerano rishasha. 

 C.  Burengeye ukuvuga mu ndimi zindi zisanzwe 
  1.  Ubupentekoti bw’ukuri burengeye kuvuga mu ndimi naho 

abapentekoti tuvyizera cane. 
  2.  Ukuvuga mu ndimi ni ikimenyetso cerekana ibintu bikomeye 

bibogaboga mu mutima (Ivyak 2:4). 
 
II.  NONE UBU PENTEKOTI BW’UKURI NI IKI ? 
 A.  Ni ukubungabunga imigenderanire ikomeye na Mpwemu Yera buri 

munsi. 
  1.  Mpwemu Yera si ubushobozi kandi si ububasha bwo 

kwikwegerako abantu ni umu peresona, ni Imana ubwayo ! 
  2.  Dutegerezwa buri munsi kuba mu migenderanire nawe 

(2Ko 13:13). 
 B.  Ni ukwitanga mu kwumvira ijambo ry’Imana atakivuyeko. 
  1.  Abapentekoti ni abantu b’igitabo, ni ukuvuga ba Bibiriya. 
  2.  Ibikorwa vyacu n’amajambo yacu bitegerezwa gushimikira ku 

vyanditswe vyera. 
 C. Ni ukubaho warambitswe ubushobozi budasanzwe. 
  1.  Mpwemu Yera atwuzuza ubushobozi bukenewe kugira ngo 

tubeho ubuzima bushushanijwe n’ubwa Kristo. 
  2.  Ni ubuzima burangwa n’impuhwe, ukwera n’ubushobozi. 
 
III.  INTUMBERO NYAMUKURU Y’UMUBATIZO 
 A.  Yesu abona ko intumbero ya Pentekoti ari ukwambika ubushobozi 

abizera kugira bashinge intahe (Ivyak 1:8). 
 B.  Ukwo kwambikwa kugaragarira mu bidushikira mu buryo 

bw’inkomezi bihindura ubuzima bwacu, nivyo Yesu yise 
umubatizo wa Mpwemu Yera. (Ivyak 1:4-5). 

 C.  Inkuru nziza n’uko mushobora kwambikwa nyene (Lk 11:9-13). 
 
Gusozera n’uguhamagara abaza imbere gusengerwa 
 1.  Rero, ntidutane umwana n’amazi twamwuhagije. 
 2.  Ni muze ubu nyene twakire igikorwa ca Mpwemu Yera mu buzima 

bwacu. 
 

[ JP ] 

84  Inyishu y’Imana izanana n’umuriro 

 
Ubutumwa mu ryugane rimwe : Inyishu imwe yo nyene y’ibibazo vy’iyi si 

ni umuriro wa Mpwemu Yera ushira mu ba Kristo ubushobozi 
busunikira abantu gukurikira Kristo. 

Intumbero y’ubutumwa : N’uko abizera bokwuzura Mpwemu Yera 
bakambikwa ubushobozi bwo gushinga intahe. 

Igisomwa : 1 Abami 18:18-40 
Intangamarara 
 1.  Mu gihe ca Eliya, Abisirayeli bariko baraca mu bihe vy’ibibazo 

bihambaye. 
  a.  Zari ingorane zo mu buryo bw’umubiri : kuko bari barahevye 

Imana nayo, nk’ingaruka, yari yahagaritse imvura kugwa 
bituma amapfa atera mu gihugu  

  b.  Zari ingorane zo mu buryo bw’impwemu : kuko bari 
barahevye Imana bayisubiriza ibigirwamana. 

  c.  No muri iki gihe cacu ca none, abantu benshi, mbere 
n’abakristo bamwe bamwe bo mw’ishengero, bariko baraca 
mu bihe vy’ingorane zo mu buryo bw’impwemu nk’ Abisirayeli 
b’ico gihe. 

 2.  Mu nkuru zacu za bibiriya, Imana yarishuye Eliya ikoresheje 
umuriro. 

  a.  Birashika n’uyu munsi ; Imana ikishurisha ibibazo vyacu 
umuriro wa Mpwemu Yera. 

  b.  Kubw’ivyo, turashobora gukura mu nkuru za Eliya ivyigwa 
bine : 

 
I.  INGORANE ZO MU BURYO BW’IMPWEMU ZIBAHO MU GIHE 

HABAYE UGUHEBA IMANA. 
 A.  Abisirayeli barahevye Imana imwe y’ukuri bakorera Bayali na 

Ashera. 
  1.  Ugusenga kwabo kwabamwo ukwunamira amasanamu 

n’ubusambanyi. 
 B.  Amazina ntakiri ya yandi, mugabo ivyo bigirwamana 

biracasengwa n’uno musi. 
  1.  Mu miryango yacu, gusenga ibigirwamana n’ugutakaza imico 

mu vyerekeye ikoreshwa ry’ibitsina biracakorwa atakarimbi. 
  2.  Ishengero rirakeneye ubushobozi bw’Imana kugira rihindure 

isi ive mu nzira mbi kandi bakorere Imana nzima imwe y’ukuri. 
  3.  Umuriro wa Mpwemu Yera niwo wonyene ushobora gutuma 

inyishu iboneka. 
 
II.  NTIDUSHOBORA GUKORERA ABAMI BABIRI MU GIHE KIMWE. 

  A. Abisirayeli bari banyamujiryanino ku vyiyumviro bibiri 
(umurongo wa. 21). 

   1.  Barakekeranya hagati ya Bayali na Yehova. 
   2.  Ni ukuvuga, ko bakekeranya hagati y’ukuri n’ikinyoma, 

umuco n’umwiza, ibintazi n’ukuri. 
  B.  Natwe, ntidushobora gukorera abami babiri mu kanya kamwe. 
   1. Igihe tujuragirika, turagwisha abandi. 
   2.  Imana yarasezeranye gusuka Mpwemu Yera wiwe 

kubazoshikama nka Eliya. 
 
III.  IMANA IRISHURISHA UMURIRO (umurongo wa. 24). 
 A.  Mu vyanditswe, umuriro ni ikimenyetso c’ukubaho kw’Imana : 
  1.  Imana yiyeretse Mose mw’ishusho y’urubeya rw’umuriro 

(Kuv3 :2). 
  2.  Imana yarongoye Abisirayeli ikoresheje inkingi y’umuriro 

(Kuv 13 :21, Guh14 :14). 
  3.  Umuriro w’Imana waratongoye ikimazi c’Abisirayeli (Lew 9:23-

24) 
  4.  Yohani umubatizi yavuzeko Yesu azobatiza abizera muri 

Mpwemu Yera no mu muriro (Lk 3:15). 
  5.  Ibirimi vy’umuriro vyaje ku bizeye bose ku munsi wa Pentekoti 

(Ivyak 2:3). 
  6.  Muri iki gisomwa cacu, dusoma yuko umuriro uva ku Mana 

wururutse gusangangura ikimazi ca Eliya (1Abam 18 :38). 
 B.  Igihe umuriro watibuka,abana b’abantu barahindutse kandi 

Mpwemu Yera yabazaniye ihishurirwa ryiza, kuva mu vyaha, 
kubohoka ku caha, n’ukuva mu buja hamwe n’ubushobozi bwo 
kurangura Misiyo y’Imana. 

 C.  Turakeneye uwo muriro uyu munsi gusumbiriza kugira dushobore 
kurangura Misiyo y’Imana 

  1. Turawukeneye kugira ngo tuve mu buja bw’icaha n’ikibi, 
ugusenga ibigirwamana n’ukudibama mu binezera vy’iyi si. 

  2.  Uwo muriro umaze kwinjira mu buzima bwacu, buca 
burahinduka burundu. 

  3.  Turakeneye umuriro w’Imana 
 
IV.  NI NGOBWA TWITEGURIRE KWAKIRA UWO MURIRO W’IMANA 
 A.  Eliya yasanasanye igicaniro c’uhoraho (1Abam.18 :30) 
  1.  Turi ingoro y’Imana kandi Mpwemu w’Imana aba muri twebwe 

(1Ko 3:16-17, 6:19). 
  2.  Dutegerezwa gusanasana igicaniro c’imitima yacu mu 

kwihana ivyaha vyacu n’ukwegurira Imana ubuzima bwacu 
(Ivyak2 :38). 

 B.  Inyuma y’ivyo Eliya yasenze Imana (1Abami 18:36). 

  1.  Amasengesho ni ingirakamaro kuri twebwe mu kwitegurira 
kwakira umuriro w’Imana 

  2.  Imana isuka Mpwemu Yera Wayo mu kwishura amasengesho 
 C.  Eliya amaze gusenga, umuriro waramanutse uvuye mw’Ijuru 
  1.  Imana izotuma umuriro wa Mpwemu Yera uvuye mw’Ijuru 

nkuko vyagenze ico gihe 
  2.  Azokwoza wewe kandi akwuzuze ubushobozi Bwiwe. 
 
Gusozera n’uguhamagara abaza gusengerwa 
 1.  Ni muze muhagarare kuri arutari y”Imana 
 2.  Mwitegurire kurangura Misiyo n’ubugombe vyiwe mwitegurire 

kwakira umuriro wa Mpwemu Yera. 
 3.  Twizere yuko Imana iza kutwuzuza Mpwemu Yera wiwe uyu 

munsi nyene. 
 

[ SOA ] 

85  Ni isi idasanzwe 

 
Ubutumwa mu ryungane rimwe : Imana ishaka gukorera igikorwa 

kidasanzwe mu buzima bwacu. 
Intumbero y’ubutumwa : N’uko abizera bobatizwa muri Mpwemu Yera 

bakuzuzwa inkomezi zidasanzwe z’Imana. 
Igisomwa : 1Korinto 2:1-5 
Intangamarara 
 1.  Mu gisomwa cacu, Paulo aravuga kw’ibango ryiwe 

ryabonekamwo ubushobozi budasanzwe 
 2.  Arongera akabivuga no muri ubwo buryo nyene mu bindi bice 

(2Ko 12:12 ; Ro 15:18-19). 
 3.  Nkuko ubushobozi budasanzwe bwakorera mu buzima no mu 

gikorwa ca paulo, niko natwe ubushobozi bwa Mpwemu Yera 
butegerezwa kwigaragaza mu buzima no mu bikorwa vyacu. 

 4.  Tugiye kuraba uruhara ruhambaye ubushobozi bwa Mpwemu 
Yera bufise mu bice vyose vy’ubuzima bwacu bwo muri Kristo.. 

 
I.  UBUSHOBOZI BWA MPWEMU YERA BWIGARAGAZA UMUNSI 

WO GUHINDUKA KWACU. 
 A.  Mwirabire namwe ivyo Mpwemu Yera yakoze mu buzima bwanyu 

igihe mwakizwa. 
  1.  Mwavyawe na Mpwemu Yera mu nkomezi nyinshi (Yo 3:3-7). 
  2.  Mwari mupfuye mu buryo bw’impwemu mugabo, mu 

bushobozi bwiwe, yarabagize bazima (Ef 2:1, 4-5). 
  3.  Yarabarokoye abakura mu bugurano bwa satani (Kol 1:13). 
  4.  Mu bushobozi bwiwe, yarabagize ivyaremwe bisha muri Kristo 

(Tit 3:5 ; 1Ko 6:11b ; 2Ko 5:17). 
  5.  Yabashizeko ikimenyetso mu buryo budasanzwe abiinjiza mu 

mubiri wa Kristo (Ef 1:13 ; 1Ko 12:13). 
 B.  Dutegerezwa kwemera akaranga k’ivyarwa rya kabiri ryacu kuva 

ku ntango gushika kw’iherezo. 
  1. Mugabo si ivyo gusa… 
 
II.  UBUSHOBOZI BWA MWPEMU BURIGARAGAZA MU GIHE 

C’UKWEZWA KWACU. 
 A.  Igihe yabakiza, Mpwemu yarabejeje (1Ko 6:11). 
  1.  Ni ukuvuga ko yabagize abera. 
  2.  Yagushize ku ruhande kugira ngo agukoreshe wewe 

nk’inyegu yiwe. 
 B.  Ng’iki ico Mpwemu yabagize : 
  1.  Mu bushobozi bwiwe, yarabashize ku ruhande ngo mubeho 

ubuzima bwejejwe (Ivyak 26:18 ; 2Tes 2:13). 

  2. Mu bushobozi bwiwe, yabagize abasa na Yesu rwose 
(1Yo 2:6 ; 2Ko 3:18). 

  3.  Kandi n’uyu musi, muri ubwo bushobozi nyene, arabibutsa ko 
muri abana b’Imana (Ro 8:16). 

 C.  Mwibaze gatoya ! ubushobozi bwa Mpwemu Yera buriko 
burakorera muri mwebwe ubu nyene ! 

  1. Mugabo si ivyo gusa… 
 
III.  UBUSHOBOZI BWA MPWEMU YERA BWIGARAGAZA UMUNSI 

TUBATIJWE MURI MPWEMU YERA. 
 A.  Azokwambika ubushobozi kugira ubeho ubuzima bw’intsinzi 

(Ga 5:16 ; Ro 8:13). 
 B.  Azokwambika ubushobozi kugira ube icabona c’ugushinga intahe 

y’ikimazi ya Kristo (Ivyak 1:8). 
 C.  Azokwambika ubushobozi kubw’igikorwa cuzuye ingabire za 

Mpwemu Yera (1Ko 12:8-10). 
 
Gusozera n’uguhamagara abaza gusengerwa 
 1.  Muri aka kanya, niwibaze ibibazo bitatu ngirakamaro : 
  a.  Mbega ndizera yuko Imana ari Imana y’ibidasanzwe ? 
  b.  Mbega ndizera yuko Imana iriko irakora uyu munsi nkuko 

yahoze ikora ? 
  c.  Mbega ndamwizera bihagije kugeza aho nemera amajambo 

yiwe ngo n’uzuzwe Mpwemu Yera uyu munsi nyene? 
 2.  Rero, ni muze mwuzuzwe Mpwemu. 
  a.  Saba mu kwizera (Lk 11:9, 13). 
  b.  Mwakire mu kwizera (Lk 11:10 ; Mk 11:24). 
  c.  Vuge mu kwizera (Ivyak 2:4). 
 

[ JP ] 

86  Harakenewe abantu bambitswe ubushobozi  
bwa Mpwemu Yera 

 
Ubutumwa mu ryungane rimwe : Ubuzima n’igikorwa vya Mose 

vyerekanye uburyo abantu b’Imana bakeneye kwuzuzwa ubushobozi 
bwa Mpwemu Yera. 

Intumbero y’ubutumwa : Gutera intege abanyeshengero n’abarongozi 
kugira barondere ukubaho kwa Mpwemu Yera n’inkomezi ziwe 
babone kurangura Misiyo y’Imana. 

Igisomwa : Guharura 11:1-6, 10-17, 24-29 
Intangamarara 
 1.  Ishengero rirakeneye rwose yuko abizera buzura ubushobozi bwa 

Mpwemu Yera. 
 2.  Turafise ivyigwa dushobora gukura mu buzima bwa Mose ku 

vyerekeye yuko abantu b’Imana bakeneye kwuzuzwa ubushobozi 
bwa Mpwemu Year 

 
I.  MISIYO Y’IMANA NTISHOBORA GUKORWA MU NKOMEZI ZACU 

GUSA (Guh 10.33 ; 11:1-15). 
 A.  Ibihe bigoye bizoza (Guh 11:1-9). 
  1.  Imana irabikoresha kugira idushire ku bipimo kandi yubake 

ukwizera kwacu. 
  2.  Dufise akamenyero ko kugira inyifato y’ukuba mu mubiri atari 

mu Mpwemu, kandi tukaba intashima. 
   a.  Twibagira vuba ivyo Imana yakoze muri kahise. 
   b.  Kenshi dusanga twandukiwe kandi twaciwe intege 

n’ukutizera kw’abandi (Guh 11:4). 
 B.  Mose yaracitse intege kugeza aho yagomvye gusubiza itaburiya 

yiwe (imirongo ya. 10-15). 
  1.  Mwibaze ukuntu Mose yiyumvise igihe yumva isinzi ry’abantu 

barira ngw’abahe ivyo bipfuza 
  2.  Mwihweze neza amajambo ya Mose. 
  3.  Dutegerezwa kurongorwa na Mpwemu igihe turi kumwe 

n’abanyamubiri. 
 C.  Mugabo raba kandi ukuntu Mose yifashe muri ukwo gucika intege 

kwiwe. 
  1.  Yeguriye ico kibazo Imana mu masengesho (Guh 11:11a). 
  2.  Abantu buzuye Mpwemu ibibazo vyabo babikurikirana mu 

buryo bw’Impwemu. 
  3.  Inyishu Imana yahaye Mose si inyishu gusa yiwe ku bibazo 

abantu bari bafise mugabo kandi ni urupfunguruzo rwo 
kuroranirwa kw’Ishengero. 

II.  INYISHU Y’IMANA ITUMA HABA UMURYANGO WUZUYE 
UBUSHOBOZI BWA MPWEMU YERA MUGABO SI UMUNTU 
UMWE GUSA ASIZWE ASAYANGANA WE NYENE (Guh 11:16-17) 

 A.  Aho kubwira Mose ngo yiyubake kandi ashikame, Imana yasutse 
Mpwemu Yera ku bantu bandi mirongo indwi. 

 B.  Ibi bitwigisha ivyigwa vy’inshi vy’ingirakamaro : 
  1.  Nta murongozi numwe asabwa gukora vyose. 
  2.  Intumbero si ukugira abarongozi benshi mugabo ni ukugira 

abarongozi buzuye Mpwemu Yera. 
  3.  Duteregerezwa gushira mu mabanga y’uburongozi abantu 

bataruzuzwa Mpwemu Yera. 
  4.  Nimba abantu buzuye Mpwemu Yera babuze, igikorwa cacu 

nyamukuru gitegerezwa kuba ukurongorera abizera kwakira 
Mpwemu Yera. 

 C.  Mumenye yuko Mose yagomba yuko ubushobozi bwa Mpwemu 
Yera botosukwa gusa ku bakuru ariko ku bantu bose b’Imana. 

  1.  Ni mu kindi gihe Imana yahishuye umugambi wayo 
n’isezerano ryayo (Yow 2:28-29). 

  2.  Mugabo, Mose yaza yaramenye yuko ari ico ihanga rikeneye. 
 D.  Mose yari yarujujwe ubushobozi bwa Mpwemu, kandi ivyo 

vyazanye ubudasa mu buzima bwiwe (Guh 11:17a). 
  1.  Yirongoye we nyene yarananiwe (Kuv 2:11-15). 
  2.  Ubu, Mose yari arongowe n’ubushobozi bwa Mpwemu Yera 

w’Imana. 
 E.  Mose ntiyakoze ikosa ry’ukwibaza yuko ariwe we nyene 

akoreshwa n’Imana (Guh 11:26-29 ; raba neza. 29). 
  1.  Yari azi ko abantu bakeneye ubushobozi bwa Mpwemu Yera 

kugira bashobore kurangura Misiyo Imana yamujeje. 
  2.  Ata bushobozi bwa Mpwemu, ntaco twoba tumaze (ubuzima, 

igikorwa, amasengesho, ubuyobozi, nibindi). 
 F.  Kuva ku munsi wa Pentekoti, ico Mose yipfuza kubona, kandi ico 

Yoweli yari yaravugishijwe, niho cashoboka (Ivyak 1:4-5, 8 ; 2:17-18). 
  1.  Ingabire ya Mpwemu ni iya bose (Ivyak 2:38-39). 
  2.  Ishengero ritegerezwa kwambikwa ubushobozi bwa Mpwemu 

Yera ni ryaba rikeneye kuragura misiyo ryahawe, niyo yo 
kuvuga ubutumwa mw’isi yose. 

 
III.  ICO ISHENGERO RIKENEYE CANE UYU MUNSI, NI UKUBA 

IHANGA RYUZUYE UBUSHOBOZI BWA MPWEMU YERA. 
 A.  Igihe turongoye abizera kwuzura Mpwemu Yera, ishengero 

rizokomeza mu bushobozi kandi rizorangura igikorwa 
ryahamagariwe, nico co kuvuga ubutumwa mu bihugu vyose. 

 B. Imana iriko irarondera abantu nka Mose, abantu bamenyerejwe 
kwitwararika kubona abantu b’Imana bujujwe Mpwemu Yera 
hanyuma bakinjira mu gikorwa c’ivugabutumwa.. 

  1. Ni twaba dushaka yuko Afrika ikizwa, dutegerezwa kwitaho 
inyigisho, gusigura n’ugusenga kugira ngo bose bashobore 
kwakira Mpwemu Yera. 

  2.  Dutegerezwa gufata ingingo y’ugukora gushika n’aho 
umunyeshengero wese yuzuzwa Mpwemu. Yera. 

 
Gusozera n’uguhamagara abaza gusengerwa 
 1.  Imana irazi ko mukeneye Mpwemu Yera kandi yarasezeranye 

kubuzuza. 
 2.  Ni muze mu kwizera uyu munsi kandi mumwakire 

[ MT ] 

87  Umwitwarariko n’ubushobozi : Ingabire ya 
Mpwemu mw’ishengero 

 
Ubutumwa mu ryungane rimwe : Mpwemu Yera azoduha umwitwarariko 

n’ubushobozi bwo kuvuga ubutumwa mu mahanga. 
Intumbero y’ubutumwa : N’uko abizera buzura inkomezi 

n’umwitwarariko utangwa na Mpwemu kubwo agakiza mu mahanga. 
Igisomwa : Ivyakozwe n’Intumwa 1:8 
Intangamarara 
 1.  Yesu yahaye ishengero igikorwa c’ukuvuga ubutumwa mu 

mahanga n’amoko yose imbere y’ukugaruka kwiwe (Mt 21:14). 
 2.  Nka Yesu, Mpwemu Yera yipfuza yuko tugira umutwaro w’uko 

imiryango yose, indimi zose, abantu bose n’ibihugu vyose, abantu 
bamenya Imana kandi bakayikorera. 

 3.  Kugira yemezwe yuko ubutumwa buzovugwa mu bihugu vyose, 
Yesu yasutse Mpwemu Yera ku bigishwa biwe kugira ngo 
abambike ubushobozi bashobore kuvuga ubutumwa mw’isi. 

 4.  Dutegerezwa gutahura ukuri kw’uburyo bune ku vyerekeye ukuntu 
Mpwemu Yera adushiramwo umwitwarariko n’ububasha bwo 
kurangura Misiyo y’Imana. 

 
I.  MPWEMU YERA AFISE UMWITWARARIKO W’ABANTU BOSE. 
 A.  Yesu yaravuze yuko tuzobishikako : tuzovuga ubutumwa« 

gushika ku mpera y’isi » (umurongo wa. 8b). 
 B.  Kugira tubishikeko, yasezeranye kuduha ubushobozi bwiwe 

(umurongo wa. 8a). 
 C.  Izo nkomezi harimwo ubushobozi bwa Mpwemu Yera 

n’umwitwarariko tugirira abazimiye : Ivyak 4:8, 13, 20, 31. 
 
II.  MPWEMU YERA AKORESHA ABIGISHWA KUBWIRA 

UBUTUMWA AMAHANGA 
 A. Abigishwa buzuye Mpwemu Yera baba ibikoresho bikomeye vyo 

kubwira ubutumwa amahanga yose. 
 B. Intumbero nyamukuru y’abigishwa n’ugukorana na Mpwemu Yera 

mu gikorwa c’ugucungura amahanga. 
 C.  Uruhara rukuru rw’abigishwa ni ukuvuga ubutumwa bwa Kristo mu 

bushobozi bwa Mpwemu. 
 
III.  MPWEMU YERA ARATANGA UBUBASHA BWO KUVUGA 

UBUTUMWA MU MAHANGA YOSE. 
 A.  Mpwemu Yera niwe ashitsa umugambi w’Imana wo kuvuga 

ubutumwa kw’isi yose. 

 B.  Kugira ishengero rishobore kurangura uwo mugambi, ihanga 
ry’Imana ritegerezwa kwuzura ubushobozi bwa Mpwemu. 

  1. Ni nkenerwa yuko tugira ububasha bwo kurangura igikorwa 
ngo tubone kuroranirwa muri vyose. 

  2.  Amavuta ya Mpwemu Yera ni umugambo uri ku mutima 
w’Imana wo gucungura amahanga. 

  3.  Intumbero y’ayo mavuta ya Mpwemu Yera ni uguha ishengero 
ubushobozi bukenewe bwo kubwira ubutumwa bwiza 
abazimiye. 

 
IV.  MPWEMU YERA ARADUHA UMWITWARARIKO N’UBUSHOBOZI 

UYU MUNSI. 
 A.  Isezerano rya Mpwemu Yera niryo abana b’Imana mu mpande 

zose, kandi ivyo bikaba, gushika ku mpera y’ibihe. 
  1.  Iryo sezerano riracari iryo nyene n’uyu munsi (Ivyak 2:38-39). 
  2.  Iryo sezerano ni iryacu natwe (Lk 11:1, 13). 
 B.  Ingabire ya Mpwemu Yera ni yayindi nyene uyu munsi nkuko yari 

mu gihe c’isezerano rishasha 
  1.  Ubushobozi bwa Mpwemu Yera nibwabundi nyene 

kw’ishengero. 
  2.  Umwitwarariko wa Mpwemu ku mahanga ni wawundi nyene. 
 C.  Dutegerezwa twese kwuzura ubushobozi n’umwitwarariko wa 

Mpwemu kugira dushobore kubwira amahanga ubutumwa imbere 
yuko Yesu agaruka. 

 
Gusozera n’uguhamagara abaza gusengerwa 
 1.  Umubatizo wa Mpwemu udufasha kugira umwitwarariko 

n’ubushobozi bwa Mpwemu Yera ! 
 2.  Nimuze mwakire Mpwemu uyu mnusi nyene.. 
 

[ JE ] 

88  Ubukuru bwa Pentekoti 

 
Ubutumwa mu ryungane rimwe : Nka Yesu n’ishengero rya mbere, 

dutegerezwa gushimikira ku kamaro gahambaye ku mubatizo wa 
Mpwemu mu buzima bwacu no mw’ishengero. 

Intumbero y’ubutumwa : Gutera intege abizera n’amashengero 
gushimangira ku mubatizo wa Mpwemu mu buzima bwacu no mu 
mabango n’ugutera intege abizera kubatizwa na Mpwemu Yera uyu 
munsi. 

Igisomwa : Ivyakozwe n’Intumwa 1:1-8 
Intangamarara 
 1.  Muri iyi myaka ya nyuma, twasanze hari ukugabanukirwa 

kuvyerekeye umubereho wa Mpwemu Yera n’ibikorwa 
vy’igipentekoti mu mashengero yacu. 

 2.  Dutegerezwa kwibaza ikibazo co kumenya, nimba nk’umuryango, 
twaratakaje umwitwarariko wa Pentekoti. 

 3.  Turiga ico cigwa muri iki gisomwa.  
 4.  Turaza kwisura ikibazo gikurikira : « Mbega umwitwarariko wa 

Pentekoti uri hejuru nkuko vyari kuri Yesu no ku ntumwa ? » 
  
I.  UBUKURU BWA PENTEKOTI BUBONEKERA MW’IBANGO RYA 

YESU. (Anaika ibi bintu indwi bigaragara.) 
 A.  Yesu yatanguye ibango ryiwe amaze gusigwa na Mpwemu Yera (Lk 

3:21-23). Umubatizo wiwe wa Mpwemu Yera wabaye inkabuzo 
y’ibango ry’igikorwa ciwe gisizwe na Mpwemu (Lk 4:1, 14). 

 B.  Ugusigwa na Mpwemu Yera ni iciyumviro ngenderwa c’ijambo 
Yesu yavuze mu guntanguza igikorwa (Lk 4:17-18). 

 C.  Yesu yabwiye abigishwa biwe uburyo nabo bashobora kwuzura 
Mpwemu Yera (Lk 11:9-13). 

 D.  Mw’ijambo ryiwe rya nyuma yabwiye abigishwa biwe aimbere 
y’uko abambwa, Yesu yayagiye abigishwa ku vyerekeye umuzo 
wa Mpwemu Yera (Yo 14:12-17, 26 ;15:26 ; 16:13-15). 

 E.  Inyuma y’izuka ryiwe, ingingo ya mbere Yesu yafashe kwabaye 
uguhumekera ku bigishwa biwe n’ukubabwira ngo : « Ni mwakire 
Mpwemu Yera » (Yo 20:21). 

 F.  Imbere y’uko aduzwa mw’Ijuru naho, Yesu yahaye itegeko 
abigishwa biwe ryo kurorera umuzo wa Mpwemu Yera (Lk 24:49 ; 
Ivyak 1:4-5). 

 G.  Isezerano rya nyuma Yesu yahaye Ishengero ryari ryerekeye 
ingabire y’ubushobozi ya Mpwemu Yera (Ivyak 1:8). 

 
II.  UBUKURU BWA PENTEKOTI BURAGARAGARIRA MW’IBANGO 

RYA PETERO. (Andika ibi bintu bitatu bihambaye.) 

 A.  Ijambo rya mbere rya Petero ryuzuyemwo inyigisho ku gikorwa ca 
Mpwemu Yera (Ni ukuvuga Ivyakozwe n’Intumwa 2:17-18, 33, 38-
39). 

 B.  Ijambo rya kabiri rya Petero ryanditswe mu gitabo c’Ivyakozwe 
n’Intumwa riragaruka naryo nyene kuri Pentekoti (Ivyak 3:19). 

 C.  Mu gihe yari i Kayisariya Petero yaravuze ubutumwa ku 
bushobozi bwa Mpwemu (Ivyakozwe n’Intumwa 10:38), kandi 
Mpwemu yaciye amanukira ku bamwumva bose. 

 
III.  UBUKURU BWA PENTEKOTI BUGARAGARIRA MU BIKORWA 

VY’INTUMWA I SAMARIYA (raba., Ivyakozwe n’Intumwa 8:4-17). 
 A.  Ikanguro ryarabonetse mu ba Samariya, mugabo hariho agahaze: 

Benshi bari baramaze gukizwa, baramaze gukira n’ukubohoka 
kuva mu bugurano bw’abadayimoni. Mugabo nta muntu numwe 
yari yuzuye Mpwemu Yera (imirongo.. 4-13). 

 B.  Mu maso y’Intumwa, ikibazo cari giteye amakenga, baciye 
barungikayo Petero na Yohani gutorera umuti ico kibazo (imirongo 
ya. 14-17). 

 
IV.  UBUKURU BWA PENTEKOTI BUGARAGARIRA MW’IBANGO RYA 

PAULO (andika ibi bintu bitatu.) 
 A.  Agishika muri Efeso, Paulo yashatse kumenya vyihuta nimba 

abigishwa boba baramaze kwuzuzwa Mpwemu Yera (Ivyak 19:1-10). 
 B.  Hanyuma, turabona yuko Paulo abandanya gutera intege 

Ishengero ry’i Efeso kuguma buzuye Mpwemu Yera (Efeso. 5:18). 
 C.  Muri iryo jambo rya nyuma yabwiye Timoteyo, Paulo yararemesheje 

abantu kuzigama ingabire ya Mpwemu Yera (2 Tit 1.6). 
 
V.   NI GUTE DUSHOBORA KWIFATA KURI UKU KURI ? 
 (Dutegerezwa kwibaza ibi bibazo bitatu vy’inkoramutima:) 
 A.  Ni kuki Yesu n’Intumwa bumva umwitwarariko wa Pentekoti ? 
  1.  Nico gifasha uwizera kubaho ubuzima bw’ubukristo 

bw’ingirakamaro. Kuva ku ntango gushika kwiherezo, 
ubuzima bw’ubukristo butegerezwa kubamwo ubushobozi 
bwa Mpwemu Yera (Ga 3:3). 

  2.  Nico gifasha ishengero gukora Misiyo Nkuru (Ivyak 1:4-8). 
 B.  Umutwaro wacu wa Pentekoti woba ungana n’uwa Yesu 

n’Intumwa ? 
 C.  Twokora iki kugira tubishikeko ? 
 
Gusozera n’uguhamagara abaza gusengerwa 
 1.  Twitange kwigisha n’ukuvuga ubutumwa bwa Pentekoti. 
 2.  Twegereze kandi twakire ubushobozi bwa Pentekoti uyu munsi 

nyene.            [ DRM ] 

89  Kuki ari vyiza kwakira Mpwemu Yera? 

 
Ubutumwa mu ryungane : Tumaze kwuzura Mpwemu Yera, ubuzima 

bwacu buragira akarusho. 
Intumbero y’ubutumwa : N’uko abizera babatizwa na Mpwemu Yera. 
Igisomwa : Abanyefeso 5:15-20 
Intangamarara 
 1.  Muri ico gisomwa, Paulo atera intege abizera ko bakwiye « 

kwuzura Mpwemu Yera ». 
 2.  Bibiliya iraduha ibintu indwi bituma uwizera wese asabwa kwuzura 

n’ukunagurirwa muri Mpwemu Yera : 
 
I.  TWAHAWE ITEGEKO RYO KWAKIRA MPWEMU YERA. 
 A.  Muri iki gisomwa, Paulo arasaba abizera kwuzuzwa Mpwemu 

Yera (Ef 5:18). 
 B.  Yesu yarategetse abizera kwuzura Mpwemu Yera (Lk 24:49 ; 

Ivyak 1:4-5). 
 
II.  MPWEMU YERA ARATWIGISHA. 
 A.  Abigisha bashoboye bahanura abandi baciye mu migenderanire 

bagiriranira. 
  1.  Mpwemu Yera yarungitswe kugira yigishe kandi ahanure 

uwizera wese (Yo 14:26). 
 B.  Igihe twakiriye Mpwemu Yera… 
  1.  Adushoboza gutahura neza ubugombe bw’Imana. 
  2.  Adushoboza kwumva neza ijwi ry’Imana. 
  3.  Adushoboza gutahura Ijambo ry’Imana. 
 
III.  MPWEMU YERA ARATURONGORA. 
 A.  Umurongozi aba azi neza inzira. 
  1.  Mpwemu Yera niwe uwo murongozi (Yo 16:13-15). 
 B.  Kenshi na kenshi, Mpwemu Yera araturongora akoresheje 

ukuduhishurira. 
  1.  Arazi ubugombe bwa Data akabutumenyesha. 
  2.  Araturongora mu bikorwa vy’ibango ryacu (Ivyak 13:1-4). 
 
IV.  MPWEMU YERA ARATWAMBIKA UBUSHOBOZI 

KUBW’IGIKORWA. 
 A.  Yesu yari akeneye ubushobozi bwa Mpwemu Yera kugira 

ashobore gukora ibango ryiwe (Lk 4:17-18 ; Ivyak 10:38). 
 B.  Paulo , nawe nyene, yari akeneye ubushobozi bwa Mpwemu Yera 

kugira akore ibango ryiwe (2Ko 3:2-6). 

 C.  Nimba Yesu yari akeneye ugusigwa kwa Mpwemu Yera, tweho 
birumvikana ko tugukeneye birushirije (Yo 15:5 ; Ivyak1:8). 

 
V.  MPWEMU YERA ARASENGA ACIYE MURI TWEBWE IGIHE 

TUTAZI IVYO DUKWIYE GUSENGERA. 
A. Mpwemu Yera azoteza imbere ubuzima bwacu bw’amasengesho 

(Ro 8:26-27). 
B.  Azoduha ugusigwa atanga kugira ngo dushobore gusenga atari 

mu ndimi z’amavuko yacu gusa ariko no mu zindi ndimi 
azoduhereza (1Ko 14:15). 

 
VI.  MPWEMU YERA NIWE MWITSA WACU (Yo 15:26). 

A.  Mu kigiriki, ijambo « umwitsa »rihindurwa mw’ijambo parakletos. 

1.  Risigura « uwahamagawe kuba mu ruhande rw’uwundi kugira 
amufashe ». 

B.  Nk’umu Parakletos wacu, 
1.  Mpwemu aradusengera imbere y’Imana. 
2.  Mpwemu aguma muri twebwe ubudasiba. 
3.  Mpwemu aradufasha, mu vyo ducamwo vyose. 

  C.  Kugira Data wo mw’Ijuru adufashe rwose, dutegerezwa twese 
kwuzura Mpwemu Year 

 
VII. MPWEMU YERA ATWEMEZA ICAHA. 
 A. Igikorwa ca Mpwemu Yera ni nko kwemeza abanyavyaha ivyaha 

vyabo n’ukubazana kuri Kristo (Yo 6.44 ;16.5-8). 
 B.  Mpwemu akorera mu mitima y’abizera kugira ngo abagarure mu 

nzira igihe bayivuyemwo. 
 C.  Kubw’ivyo, birakenewe ko twuzura Mpwemu Yera tuakagendana 

nawe buri munsi mu buzima bwacu (Ga 5:16, 24-25). 
 
Gusozera n’uguhamagara abaza gusengerwa 
 Ni muze ubu nyene mwuzure Mpwemu Yera. 

 
[ DN ] 

90  Gukomeza iragi ryacu rya Pentekoti 

 
Ubutumwa mu ryungane rimwe : Twebwe turi abapentekoti, ntidukwiye 

gutakaza umwandu wacu nk’abantu bujujwe ubushozobi bwa 
Mpwemu w’Imana. 

Intumbero y’ubutumwa : N’uko abizera buzuzwa Mpwemu kandi 
bakiyemeza kuguma ari abizigirwa ku gipentekoti mu mibereho no mu 
bikorwa. 

Igisomwa : Zaburi 85.7 
Intangamarara 
 1.  Nk’abapentekoti, twararonse umwandu uhambaye. 
 2.  Umwandu wacu watanguye mu vyakozwe n’Intumwa 1:8 na 2:4. 
 3.  Dutegerezwa kubumbatira uwo mwandu wa Pentekoti. 
 4.  Dutegerezwa kwifatanya n’umwanditsi w’iyi Zaburi igihe yasenga 

ati : « mbega ntazongera kuturabura ? » (Zab 85:6). 
 5.  Ubu naho, tugiye kuraba uwo mwandu uwo ari we : 
 
I. NI TWEBWE TUGENEWE UWO MWANDU WA PENTEKOTI. 
 A.  Umwandu wacu wa Pentekoti watanguye ku munsi wa Pentekoti. 
  1.  Abigishwa bararindiriye kandi ubushobozi bwarasutswe kuri 

bo (Ivyak 2:1-4). 
  2.  Umubatizo wa Mpwemu Yera ugaragazwa n’ukuvuga mu 

ndimi hanyuma bikavamwo ugushinga intahe kw’ubushobozi 
bwa Mpwemu ; niwo mwandu mwiza twabikiwe (Zab 16:6). 

 B.  Intumwa zarasigaranye ababakurikiye uwo mwandu wa Pentekoti. 
  1.  Barawutanze i Samariya (Ivyak 8:17-18). 
  2.  Barawutanze i Kayisariya (Ivyak 10:44-46). 
  3.  Barawutanze muri Efeso (Ivyak 19:1-16). 
 C.  Ubushobozi bwa Pentekoti bwaribagiwe muri kahise k’ishengero. 
  1.  Ishengero barihakanye igikorwa ca Mpwemu Yera. 
  2.  Naho hagiye harabaho amakanguro amwe amwe hirya no 

hino mu bihe bitandukanye, ntaho vyasa bisana n’ivyabaye 
mw’ishengero rya mbere. 

 D.  Muri iyi minsi ya nyuma, ubushobozi bwa Pentekoti bwaragarutse. 
  1.  Ibi vyatanguranye n’ikanguro ryabereye i Azusa mu gisagara 

citwa Los Angeles, muri Californie (Leta zunze Ubumwe za 
Amerika), mu mwaka wa 1906, no mu zindi mpande. 

  2.  Kandi vyaruhiye gukwira no gushika muri Afrika. 
  3.  Uyu munsi kandi, burahari mu mugabane wose wa Afrika. 
 E.  Ntidukwiye kwibagira yuko dushobora, ubugira kandi uyu munsi, 

kwakira ubushobozi bwasutswe umunsi wa Pentekoti ni Azusa. 
 
II.  NTIDUKWIYE GUHEBA UWO MWANDU. 

 A.  Muri iyi myaka ya nyuma, umwandu wacu wa Pentekoti 
waramaze kugira intege nke. 

  1.  Kuko twatanguye kwitandukanya n’umwandu wacu. 
  2.  Kandi twatanguye kurondera kumera nk’abandi bose. 
 B.  Ubunyantege nke bw’umwandu wacu wa Pentekoti bwatumye 

amashengero yacu acika amanyantege nke nayo. 
  1.  Mwibuke yuko ubushobozi twahawe durashobora kubwakwa. 
   a.  Nk’akarorero, raba ivyashikiye Samusoni (Abac16.20). 
  2.  Twahindutse abo ijwi ritagira ico ribwiye abantu ? 
 C.  Ntidukwiye gufata minenengwe umwandu wa Pentekoti twahawe. 
  1.  Dutegerezwa guhagarika gushiramwo ubwenge mu 

vyerekeye Mpwemu kuko dushobora gusanga twamusohoye 
mu mashengero yacu. 

  2.  Dutegerezwa guhagarika kuzana inyigisho z’ibinyoma mu 
mashengero yacu. 

  3.  Dutegerezwa gusubiza ubuzima mu mashengero yacu 
(Ivyak 3:2 ; Zab 119.28). 

 
III.  ICO TWOKORA NGO DUKOMEZE UMWANDU WACU WA 

PENTEKOTI. 
 A.  Dutegerezwa gukunda Ijambo ry’Imana. 
 B.  Dutegerezwa kubaho ubuzima bwejejwe. 
 C.  Dutegerezwa kwubaha abarongozi b’abapentekoti babubereye 

n’abantu bose b’Imana. 
 D.  Dutegerezwa gusubiza ubuzima mw’ ivugabutumwa ryukuri 

ry’igipentekoti. 
 E.  Dutegerezwa dufurura ingabire yacu y’ivugabutumwa. 
 F.  Dutegerezwa guhindura amashure yacu ya Bibiriya akaba « 

ay’igipentekoti ». 
 G.  Dutegerezwa kugwanira ukwizera kwacu kw’igipentekoti (Yuda 3). 
 
Gusozera n’uguhamagara abaza gusengerwa 
 1.  Umwandu wacu wa Pentekoti ni uwo gushira ahabona amavuta 

ya Mpwemu Yera. 
 2.  Igihe dutakaje uwo mwandu, turatakaza n’imitima. 
 3.  Dutegerezwa kwatsa umuriro wa Pentekoti mu buzima bwacu, 

umuryango wacu n’amashengero yacu. 
 4.  Muze ubu nyene mwuzure Mpwemu Yera canke munagurirwe 

muri we. 
[ JI ] 

91  Mpwemu Yera na Misiyo y’Imana 

 
Ubutumwa mu ryungane rimwe : Misiyo y’Imana ni ugucungura ibihugu 

vyose, kandi yarungitse Mpwemu wiwe kutwambika ubushobozi 
kugira ngo tuvuge inkuru z’ivya Yesu mu bihugu vyose. 

Intumbero y’ubutumwa : N’uko abumva Ijambo bashika kugutahura 
neza Misiyo y’Imana n’uruhara rwa Mpwemu Yera mw’irangurwa 
ry’iyo Misiyo y’Imana. 

Igisomwa : Ivyakozwe n’Intumwa 1:1-8 
Intangamarara 
 1.  Iki cigwa kirishura ibibazo bibiri bihambaye: 
 2.  Misiyo y’Imana ni iyihe ? 
 3.  Mpwemu Yera afise uruhara uruhe mw’irangurwa ry’iyo Misiyo? 
 
I.  MBEGA IRI RYUNGANE « MISIYO Y’IMANA » risigura iki ? 
 A.  Misiyo y’Imana (yitwa missio Dei) ishobora gusigurwa 

nk’intumbero n’igikorwa c’Imana mw’isi kubana b’abantu. 
  1.  Intumbero y’Imana n’ugucungura n’ukwigarurira abantu 

baturutse mu moko yose, mu ndimi zose, bo mu mahanga 
yose n’ibihugu vyose (raba Ivyah. 5.9). 

  2.  Iyo Misiyo igizwe n’« isi yose nzima » hamwe n’ « ibihugu 
vyose » (Mt 21:14). 

  3.  Misiyo y’Imana irushirizaho gutera imbere, kandi ivyo ni ukuri : 
« ubwami bw’Imana bwo kw’isi buzoshirwa mu minwe 
y’Umwami Imana na Kristo Wiwe ; Kandi azoganza ibinjana 
n’ibinjana » (Ivyak 11:15). 

 B.  Kuva mu ntango, umugambi w’Imana wamye ari uwo gucungura 
ibihugu vyo kw’isi yose. 

  1.  Imana yaremye Adamu ( ni ukuvuga abantu bose) 
mw’ishusho yayo (Ita 1:27) ; kubw’ivyo, Imana yitayeho abana 
b’abantu kandi irabakunda (Yo 3:16). 

  2.  Igihe Adamu yacumura, abantu bose baciye baba abaguye 
(Ita 3.6 ; Ro 5:12) ; kubw’ivyo, barakeneye umucunguzi 
(2 Ko 5:14-15). 

  3.  Imana yasezeranye guhezagira « imiryango yose yo mw’isi » 
iciye mu ruvyaro rwa Aburahamu (Ita 12:3), ni ukuvuga ko ari 
guca muri Yesu, umucunguzi (Ga 3:16). 

  4.  Bibiriya nka yose yerekana uyo mugambi ikongera igatanga 
n’ibiwugize ido n’ido. 

 C.  Nk’abagize « ihanga ry’aba misiyoneri b’Imana », twahamagariwe 
kwifatanya n’imana muri Misiyo yayo (Yo 20:21-22). 

 
II.  AKARANGA K’IMANA K’IKIMISIYONERI 

  A.  Igihe twiyumviriye kuri za misiyo, tuba twiyumvira kuri Misiyo 
Nkuru. 

   1.  Soma Mt 28:18-20 (raba kandi. Mk 16:15-16 ; Lk 24:46-49). 
   2.  Naho ivyo ari ivyo ingirakamaro, misiyo y’Imana irashika kure. 
  B.  Bivuye kuri kamere kayo, Imana ni Imana Misiyoneri kandi, 

kubw’ivyo… 
   1.  …Yaremye abantu mw’ishusho yayo, 
   2.  …yatanze Bibiriya kugira yihishurire abantu. 
   3.  …Yashizeho yongera irahamagara igihugu ca Israeli ngo    
          kiboneshereze amahanga.  
   4.  …yarungitse Umwana Wayo, Yesu,kugira ngo apfe 

kubw’ivyaha vy’abantu bose b’ibihugu vyose (2Ko 5:15 ; 
1Yo 1:14). 

   5.  …arungika Ishengero ryiwe mw’isi kuvuga ubutumwa 
bwiza mu bihugu vyose (Yo 20:22). 

   6. …yarungitse Mpwemu wiwe kwambika ubushobozi 
Ishengero ryiwe kugira rishinge intahe mu bihugu vyose 
imbere y’uko Kristo agaruka (Lk 24:46-49). 

 
III.  MPWEMU YERA NI MPWEMU Y’IKI MISIYONERI. 
 A.  Ivyo biragaragara mu vyanditswe vyose : 
  1.  Biragaragara mw’ibango ry’igikorwa ca Yesu (Lk 4:17-18 ; 10:38). 
  2.  Biragaragara neza gusumba mu gitabo c’Ivyakozwe 

n’Intumwa (Ivyak 1:8). 
 B.  Nitwaba nk’aba misiyoneri b’Imana dushatse kuba abo 

ingirakamaro muri misiyo y’Imana, twebwe, mbere urugingo rwose 
rw’ishengero, dutegerezwa kwambikwa ubushobozi na Mpwemu 
Yera. 

  1.  Amategeko abiri ya nyuma ya Yesu : 
   a.  Kuvuga ubutumwa mu bihugu vyose(Ivyak 1:8b). 
   b.  Kwambikwa ubushobozi na Mpwemu (Ivyak 1:8a). 
  2.  Ni igikorwa cacu c’iki misiyoneri ku vyerekeye Mpwemu Yera : 
   a.  Gushika ku gutahura neza intumbero y’ikimisiyoneri 

y’umubatizo wa Mpwemu Yera (Ivyak 1:8). 
   b.  Kwakira ubushobozi bwa Mpwemu Yera. 
   c.  Kuvuga ubutumwa no kwigisha mu buryo bw’ingira 

kamaro ku gikorwa ca Mpwemu Yera asuka ubushobozi 
kw’ishengero ngo rishobore kurangura misiyo y’Imana 

 
Gusozera n’uguhamagara abaza imbere gusengerwa 

Twiyemeze twebwe nyene kwambikwa ubushobozi bwa Mpwemu 
Yera kandi turongorere ishengero ryacu kubikora uko nyene kugira 
ngo tugire uruhara mw’iterambere rya misiyo y’Imana hirya ni hino 
yacu no mw’isi yose nzima.         [ DRM ] 

92  Kugaruka ku mubatizo wa Mpwemu Yera 

 
Ubutumwa mu ryungane rimwe : Igihe tugomba kurangura Misiyo 

Nkuru, dutegerezwa guhagarika kwirengagiza umubatizo wa Mpwemu 
Yera tugatangura kumuha ikibanza kimubereye, kandi ivyo, tukabikora 
kugeza aho uwizera wese yuzuzwa Mpwemu Yera.. 

Intumbero y’ubutumwa: Gutera intege Ishengero ngo ryongere ryiteho 
ivyerekeye umubatizo wa Mpwemu n’ukwongera kandi gushika ku 
vyerekeye uyo mubereho wirengagijwe. Kumenya y’uko umubatizo wa 
Mpwemu Yera ufise intumbero y’ukwambika ubushobozi bwo 
gushinga intahe 

Igisomwa : Ivyakozwe n’Intumwa 1:8 
 
I.  INTUMBERO Y’UMUBATIZO WA MPWEMU YERA 
 A.  Ivyakozwe n’Intumwa 1:8 haratomora yuko umubatizo wa 

Mpwemu Yera ufise intumbero y’ukwambika ubushobozi abizera 
kugira bashinge intahe y’ingirakamaro. 

 B.  Igitabo c’ivyakozwe n’Intumwa cerekana ingaruka y’umubatizo wa 
Mpwemu Year mu gikorwa. 

 C.  Ingabire ya Mpwemu Yera yahawe abizera bose kugira ngo 
bashobore kwuzura ubushobozi bukenewe ngo babone kuba 
ivyabona vya Kristo (Ivyak2:38-39). 

 
II.  IKIBAZO : UMUBATIZO WA MPWEMU YERA WARIRENGAGIJWE 
 A.  Ibiharuro vyerekana igabanuka ku vyerekeye ababatizwa na 

Mpwemu Yera mu makoraniro y’Imana yunzubumwe muri Afrika. 
 B.  Ni ikibazo gihambaye… 
  1.  …kubera umubatizo wa Mpwemu Yera intumbero yawo ari 

ukwambika ubushobozi abizera kubwo irangurwa rya Misiyo 
Nkuru. 

  2.  …kubera abuzuzwa Mpwemu Year batera bagabanuka 
buhoro buhoro. 

  3.  Ikibazo : Ni gute tuzoshika kukubwira ubutumwa abazimiye 
nimba tudahaye agaciro umubatizo wa Mpwemu Yera ? 

 C.  Ibintu vyinshi nivyo bituma izo ngorane zibaho : 
  1.  Muri kino gihe ca none, twitaho ukubaho neza kwacu 

gusumba uko twitaho Misiyo y’Imana. 
  2.  Dusunikirwa kuba mu gitigiri c’abavugabutumwa rurangiranwa 

n’ukuvyumirako. 
  3.  Gushira imbere inkomezi z’abantu aho gushira imbere 

ubushobozi bwa Mpwemu Yera. 
 D.  Ntitube ibijuju nk’abantu b’i Galatiya (Ga 3:1-5). 

  1.  Igihe twirengagije ingabire ya Mpwemu Yera, tuba 
twirengagije ubushobozi bw’Imana bukiza isi 

  2.  Dutegerezwa kwisunga iyo ntumbero n’ico kibazo, kandi 
tugashimika ukundi gushasha ku mubatizo wa Mpwemu Yera. 

 
III.  IMPAMVU ZITUMA DUSHIMIKA KU VYEREKEYE UMUBATIZO WA 

MPWEMU YERA 
 A.  Dutegerezwa kurondera gusukwako gushasha Mpwemu Yera. 
  1.  Kubw’ivyo, dutegerezwa… 
   a.  …gutangura kurondera iyo ngabire mu masengesho. 
   b.  …kuvuga ubutumwa no kwigisha kenshi kuri ico cigwa 
   c.  …gutera intege umunyeshengero wese kwakira Mpwemu 

Yera. 
  2.  Ishengero ry’igipentekoti nta kazoza ryogira ridafise ikanguro. 
 B.  Ivyanditswe biduhamagarira gushimika cane ku mubatizo wa 

Mpwemu Yera : 
  1.  Isezerano rya kera ryaritanganije kuvugako bikenewe 

kwambikwa ubushobozi bwa Mpwemu Yera riranahanura 
yuko abizera bose bazokwuzuzwa Mpwemu Yera (Guh 11:25-
29 ; Za 4:6 ; Yow 2:28-29). 

  2.  Mu bitabo vy’ubutumwa bwiza, Yesu yarashize mu bikorwa, 
arasezerana kandi atanga n’itegeko ku vyerekeye umubatizo 
wa Mpwemu Yera (Mt 12:28 ; Lk 3:21-22 ; 4:1-2, 14-19 ; 
24:49 ; Ivyak 1:4-8). 

  3.  Mu gitabo c’Ivyakozwe n’Intumwa no mu vyete, Ishengero rya 
mbere ryarahuye n’umubatizo wa Mpwemu Yera ryongera 
kandi rirawuhesha agaciro kuri bose (Ivyak 2:38-39 ; 8:15-17 ; 
19:1-6). 

 C.  Uyu musi, bamwe bavuga yuko umubatizo wa Mpwemu Yera wari 
ugenewe abizera b’ishengero rya mbere. 

  1.  Ntibatahura ico umubatizo wa Mpwemu Yera ufasha. 
  2.  Ishengero rya mbere ryari rikeneye Mpwemu Yera kugira ribe 

icabona c’ubushobozi ca Kristo. 
  3.  Turakeneye Mpwemu Yera uyu munsi kubw’iyo mvo nyene. 
 D.  Isi ifise ivyo ikeneye, kandi ivyo vyategerezwa kudusunikira 

kugushimikira ku mubatizo wa Mpwemu Yera. 
 
IV.  UMUGAMBI UDUFASHA GUSHIMIKIRA KANDI KU MUBATIZO 

WA MPWEMU YERA. 
 A.  Dutegerezwa kumenya rwose ko bikenewe kugaruka ku mubatizo 

wa Mpwemu Yera wamaze kwibagirwa cane.. 
 B.  Dutegerezwa kwiyemeza kurondera kwuzura Mpwemu Yera mu 

buzima bwacu. 

 C.  Dutegerezwa kwiyemeza gusenga kugira isukwa rya Mpwemu 
Yera rigaragare hanyuma turonke imbono yagutse ya Misiyo 
y’Imana. 

 D.  Dutegerezwa kuvuga ubutumwa n’ukwigisha kenshi kuri Mpwemu 
Yera no ku bikorwa vyiwe. 

 E.  Dutegerezwa kwiyemeza kuba ivyabona vy’ubushobozi bwa 
Mpwemu Yera. 

 
Gusozera n’uguhamagara abaza imbere gusengerwa 
 1.  Twegereze imbere kugira ngo tunagurwe muri Mpwemu. 
 2.  Twiyemeze gufasha abizeye kuronka ubushobozi bwa Mpwemu 

Yera hanyuma tube ivyabona vya Kristo. 
 

[ MT ] 

93  Bisigura iki kuba umupentekoti 

 
Ubutumwa mu ryungane rimwe: Dutegerezwa kwiyemeza kuba abizera 

b’abapentekoti nkuko bivugwa mu gitabo c’Ivyakozwe n’Intumwa. 
Intumbero y’ubutumwa : N’uko abakristo biyemeza kuguma ari 

abizigirwa kuri Pentekoti kandi bagakwega n’abandi ngo bakore gutyo 
nyene. 

Intangamarara 
 1.  Mubona gute ubupentekoti ? 
 2.  Biboneka yuko hariho imirwi myinshi yabapentekoti ; murafise… 
  a.  abapentekoti bigisha imigisha yo ku giti c’umuntu. 
  b.  abapentekoti bashira imbere ya vyose guhimbaza n’ugutazira. 
  c.  abapentekoti b’indorerezi.. 
  d.  abapentekoti b’ukuri. 
 3.  Tugiye kwinjira mu gitabo c’Ivyakozwe n’Intumwa kugira turabe 

ingene basigura ubupentekoti bw’ukuri. 
  a.  Igitabo c’Ivyakozwe n’Intumwa si igitabo c’akahise gusa. 
  b.  Ni igitabo kivuga ivyerekeye ubuzima n’uburyo ubupentekoti 

bushirwa mu ngiro. 
  c.  Bibiriya irasigura ubupentekoti bw’ukuri nk’umuryango 

w’abamisioneri wagenewe abantu bose bo mu minsi y’iherezo 
basizwe amavuta na Mpwemu Yera. 

 4.  Kuba umupentekoti mu nsiguro y’ukuri bigomba kuvuga ibintu 
bine :  

 
 Kuba umupentekoti vy’ukuri bisigura yuko. 
I.  TWAMAMAZA UBUTUMWA NKA BURYA BWAVUGWA 

N’ISHENGERO MU GIHE C’IVYAKOZWE N’INTUMWA. 
 A.  Ku mutima wa Pentekoti y’ukuri hari ijambo : Ubutumwa bwiza. 
  1.  Ni ukuvuga ubutumwa bufatiye kuri Yesu. 
  2.  Mu gitabo c’Ivyakozwe n’Intumwa, ivyo bikunzwe kwitwa 

kérygme. 
   a.  Iryo jambo ry’ikigiriki risigura « kwamamaza ». 
   b.  Ni ukuvuga ibiri muri ubwo butumwa buvugwa muri ico 

gitabo c’ivyakozwe n’Intumwa. 
 B.  Abapentekoti ba mbere babwita « ubutumwa bwuzuye » (bugizwe 

n’inkingi zine) : 
  1.  Yesu aracungura. 
  2.  Yesu arakiza. 
  3.  Yesu arabatiza muri Mpwemu Yera. 
  4.  Yesu araza vuba. 
 C.  Mugabo ikibabaje n’uko, abitwa abapentekoti uyu munsi, bavuga 

ibinyuranye n’ubwo butumwa. 

 Kuba umupentekoti vy’ukuri bisigura yuko… 
II.  DUSANGIYE MISIYO N’ISHENGERO RYO MU VYAKOZWE 

N’INTUMWA. 
 A.  Iyo misiyo iravugwa neza mu Vyakozwe n’Intumwa 1:8 : « 

muzoba ivyabona vyanje…gushika ku mpera y’isi ». 
 B.  Hariho ibintu bitatu vyatuma abapentekoti ba mbere bavuga 

ubutumwa gushika ku mpera y’isi 
  1.  Yesu bibazako ashobora kugaruka mu kanya n’akandi. 
  2.  Twaronse itegeko ryo kuvuga ubutumwa mu mahanga yose 

imbere y’uko Yesu agaruka. 
  3.  Pentekoti iduha ubushobozi dukeneye kugira dukore neza 

igikorwa cacu. 
 
 Kuba umupentekoti vy’ukuri bisigura yuko…… 
III.  UKO BABATIZWA MW’ISHENGERO RY’IVYAKOZWE N’INTUMWA 

NIKO NATWE TUBATIZWA 
 A.  Ubupentekoti ni uguhakana intonde zisanzwe n’imigenzo yapfuye. 
 B.  None ni ibiki tubona mu gitabo c’Ivyakozwe n’Intumwa ? 
  1.  Ukuvuka ubwa kabiri nk’igikorwa gihindura ubuzima 

bw’abantu. 
  2.  Ukwera mu buzima 
  3.  Ibihe vy’uguhura n’Imana 
  4.  Ibanga ribigaragaza mu buryo bw’Impwemu :umubatizo wa 

Mpwemu Yera 
 C.  Ni gute abapentekoti basigura umubatizo wa Mpwemu Yera : 
  1.  Ni ibanga ryo mu buryo bw’impwemu ry’ubushobozi ku bizera 

bose… 
  2.  …ritandukanye n’agakiza… 
  3.  …rifise intumbero y’ukwambika ubushobozi abizera bwo 

gukora misiyo… 
  4.  …kandi rikagaragazwa n’ukuvuga mu ndimi nsha. 
 D.  Ni uku kwemera kwaguye ishengero ry’igipentekoti kw’isi yose. 
 
 Kuba umupentekoti vy’ukuri bisigura yuko…. 
IV.  DUKORESHA UBUHINGA BUMWE NK’UBWO BAKORESHA 

MW’ISHENGERO RYO MU GITABO C’IVYAKOZWE N’INTUMWA. 
 A.  Tangura muhanahane ivyiyumviro « ku mvo zatumye ishengero 

rya mbere ritera imbere ». 
 B.  Ryakoresheje ubuhinga bukurikira : 
  1.  Kwamamaza ubutumwa mu nkomezi z’amavuta ya Mpwemu. 
  2.  Kugaragaza ubushobozi n’ukubaho kw’Imana biciye mu 

bitangaza vy’abakurikira. 

  3.  Gushinga amashengero y’ikimisiyoneri yuzuye ubushobozi 
bwa Mpwemu Yera. 

 
Gusozera n’uguhamagara abaza imbere gusengerwa 
 1.  Mwoba muri abapentekoti b’ukuri ? 
 2.  Mwoba mwipfuza kuba abapentekoti b’ukuri ? 
 3.  Twiyemeze kuba abizera babapentekoti babushitse. 

[DRM ] 

94  Pentekoti n’urunganwe rugiye kuza 

 
Ubutumwa mu ryungane rimwe : Umubatizo wa Mpwemu Yera 

utegerezwa gushikira no ku rwaruka n’abana bacu. 
Intumbero y’ubutumwa : Guhimiriza abungere, abavyeyi n’abarongozi 

b’amashengero kugira ngo uruganwe ruzoza narwo ruze rwuzuzwe 
Mpwemu Yera. 

Ibisomwa : Yoweli 2:28 ; Ivyakozwe n’Intumwa 2:17, 38-39 
 
Intangamarara 
 1.  Mu mahiganwa y’ukwiruka bahana inkoni, uguha inkoni uwundi ni 

intambuko yerekana ko uhejeje ihiganwa ryawe. 
 2.  Muri iki cigwa, tuza kuvuga guhanahana inkoni ya Pentekoti. 
 
I.  ISEZERANO RIRASA KU RWARUKA NO KU BAKUZE (Yow 2:28 ; 

Ivyak 2:17) 
 A.  Ubuhanuzi bwa Yoweli n’ishitswa ryabwo tubona mu gitabo 

c’Ivyakozwe n’Intumwa vyerekana ingabire ya Mpwemu ihabwa 
co kimwe ku rwaruka no ku bantu bakuze. 

  1.  Harimwo abahungu n’abakobwa, urwaruka n’abasaza. 
  2.  Ivyakozwe n’Intumwa 2:38-39 herekana neza ko ari intambwe 

y’urunganwe. 
 B.  Imana irashaka yuko uwizera wese yakira Mpwemu : « nzosuka 

Mpwemu wanje ku bari n’umubiri bose », ni ukuvuga ku bantu 
bose (Ivyak 2:17). 

 C.  Yesu yavuze yuko « ubwami bw’Imana buzojamwo abameze 
nk’abana bato » (Lk 18:15-16). 

  1.  Nimba ubwami bw’Imana ari ubwo abana bato, ivyo 
ntibisigura none yuko iryo sezerano rya Data ritegerezwa 
kuba no kuri abo nabo ? 

 D.  Abana bashobora, nabo ubwabo, kubatizwa na Mpwemu Yera. 
  1.  Dutegerezwa kubabwira umubatizo wa Mpwemu Yera… 
  2.  …hanyuma kandi tukabasengera kugira bakire Mpwemu Yera. 
  3.  Yohani umubatizi yarujujwe Mpwemu Yera « akiri mu nda ya 

nyina wiwe (Lk 1:15). 
  4.  Nimba ivyo ari vyo ko Yohani yari umuntu adasanzwe, ni ukuri 

ko atamwana yitwa kwari mutoya atoshobora kwuzuzwa 
Mpwemu Yera. 

 
II.  IGIKORWA CACU : GUHEREZA PENTEKOTI URUNGANWE 

RUDUKURIKIRA. 
 A.  Muri kahise k’ishengero, hari ukuri kw’inshi kwagiye kwibagirwa 

igihe kirekire kuko kutagiye guhana hanwa urunganwe ku rundi. 

 B.  Musome Gusubira mu Vyagezwe 4.9. 
  1.  Igihe tutaravye neza, ubushobozi n’ukubaho kw’Imana 

bishobora kuhava « gusohoka kukava mu mitima yacu ». 
  2.  Ni gute dushobora guhereza abandi ico twatakaje mu mitima 

yacu? 
  3.  Turafise ivyo tujejwe kubana bacu navyo ni ukubungabunga 

ubuzima bwacu bw’impwemu. 
 C.  Gusubira mu Vyagezwe 6:1-2, 7 : Mose yaravuze akamaro 

kuguhereza abana bacu ukuri kw’ijambo ry’Imana ku runganwe 
rugiye kuza kugira abana bacu bashobore, nabo, kuronka 
imigisha n’uburusho bivana n’ukugendana n’Imana. 

  1.  Umuryango ni ikibanza ciza co kwigishirizamwo abana. 
  2.  Abavyeyi bafise uruhara rwo kwinjiza mu bana iryo banga. 
 D.  Dutegerezwa kuganira ivyo ingabire ya Mpwemu Yera n’abana 

baza kw’ishengero bafise abavyeyi atari abakristo. 
  1.  Nta kintu ciza gishobora gushikira umwana nk’ukwakira 

ukubaho n’ubushobozi vya Mpwemu Yera muri we. 
 
III.  UKUGABISHA : ISHENGERO RIZOPFA IGIHE URUNGANWE 

RUZOZA RUZOBAHO RUTUZUYE MPWEMU YERA. 
 A.  Dutegerezwa kuba imboneza tugatera intege abana bacu kugira 

babatizwe na Mpwemu Yera. 
   1.  tangura guhanahana ivyiyumviro ku Bacamanza 2:10-13. 
   2.  Ntimwihende ngo mwibaze kw’abana n’urwaruka 

bazokura bagakorera Imana mu bwizigirwa kubera uyu 
munsi mubabona baza mw’ishengero. 

  B.  Nimba tugomba yuko urunganwe ruzoza ruzokora neza 
Misiyo y’Imana, dukwiye kumenya yuko rukeneye kwambikwa 
ubushobozi bwa Mpwemu Yera. 

  1.  Abana n’urwaruka barashobora gushinga intahe n’ubu 
nyene. 

   2.  Mwibuke yuko intumbero nkuru y’umubatizo wa Mpwemu 
Yera ari ukwambikwa ubushobozi kugira dushinge intahe 
(Ivyak 1:8). 

 
IV.  UMUGAMBI : IVYO DUTEGEREZWA GUHA URUNGANWE 

RUGIYE KUZOZA. 
 A.  Dutegerezwa kwigisha urunganwe rudukurikira ivyerekeye 

umubatizo wa Mpwemu Yera. 
 B.  Dutegerezwa gusengera urunganwe ruzoza kugira ruronke 

Mpwemu Yera. 
 C.  Dutegerezwa kwigisha abavyeyi tukabereka uburyo bokwigisha 

abana babo kwuzura Mpwemu Yera. 

 D.  Dutegerezwa gutegura uruvyaro rugiye kuzoza kwakira Mpwemu 
Yera. 

 
Gusozera n’uguhamagara abaza imbere gusengerwa 
 1.  Ntibaze bavuge yuko uru runganwe rwacu rwananiwe 

kurongorera urunganwe ruzoza kwinjira muri Pentekoti yabo. 
 2.  Ni muze kandi mwiyemeze guhereza inkoni ya Pentekoti 

urunganwe ruzoza. 
[ MT ] 

95  Abakenyezi n’ikanguro rya Pentekoti 

 
Ubutumwa mu ryungane rimwe : Abakenyezi ni nkenerwa mu mugambi 

w’Imana wo kwubaka Ishengero ryuzuye Mpwemu Yera kandi , 
kubw’ivyo, bategerezwa gushirwa muri ico gikorwa nyezina. 

Intumbero y’ubutumwa : Gutera intege abakenyezi ngo buzuzwe 
Mpwemu Yera bifatanye n’abandi kuzana ikanguro rya Pentekoti 
mw’Ishengero. 

Intangamarara 
 1. Kuvyerekeye ukuzana ikanguro rya pentekoti mw’Ishengero... 
 
I.  ABAKENYEZI NI NKENERWA. 
 A.  Mu vyanditswe, tubona ko abakenyezi bari nkenerwa mu gikorwa 

c’Imana : 
  1.  Barabaye nkenerwa n’imbere yuko Pentekoti ishika. 
   a.  Debora yari umuvugishwa w’umukenyezi kandi yari 

umucamaza muri Isirayeli (Abac.4:4-15). 
   b.  Mariya yatwaye inda mu bushobozi bwa Mpwemu Yera 

(Lk 1:35). 
   c.  Elizabeti yaravugishijwe (Lk 1:41-45). 
   d.  Mariya yaravugishijwe (Lk 1:46-55). 
   e.  Ana yaravugishijwe ku vyerekeye Yesu (Lk 2:36-38). 
  2.  Abakenyezi barakiriye Mpwemu Yera ku munsi wa Pentekoti 

(Ivyak 1:14). 
  3.  Purusikila n’umugabo wiwe baravuze ubutumwa mu 

bushobozi bwa Mpwemu Yera (Ivyak18:26). 
   a.  Yarongoye Apolo kubatizwa na Mpwemu Yera. 
  4.  Abakobwa bane ba Filipo bari abavugishwa n’Imana (Ivyak 

21:9). 
 B.  Abakenyezi babaye nkenerwa mu gukwiza igipentekoti mw’isi yose. 
  1.  Abakenyezi barafadikanije n’abarongozi bandi mu gihe 

c’ikanguro kw’ibarabara Azuza. 
  2.  Kenshi abakenyezi bararongoye igikorwa c’ubumisiyoneri. 
   a.  Anyesi na Osmond babaye aba mbere kuvuga mu ndimi 

mu gihe c’ikanguro rya Mpwemu Yera i Topeka. 
   b.  Abakenyezi benshi bavuye i Azuza barashingagiye 

amashengero ari abungere, abavugabutumwa, kandi 
n’abamisiyoneri. 

  3.  I Burkina Faso, igitigiri c’abakenyezi bangana 100 000 
basenga buri ku munsi wa gatandatu kugira Mpwemu Yera 
amanukire ishengero. 

 C.  Abakenyezi barakenewe kugira uruhara rudasanzwe rwo mu 
vyerekeye isukwa rya Mpwemu Yera muri Afrika. 

II.  ABAKENYEZI NI NKENERWA. 
 A.  Abakenyezi barenga igice c’abagize ishengero ryo muri Afrika. 
 B.  Imana ibaha ingabire n’amataranto nkenerwa : 
  1.  Abaha n’umwete wo kutadeburura 
  2.  Abaha kugira impuhwe. 
  3.  Abaha kwumva Mpwemu wiwe. 
 C.  Abakenyezi bafise uruhara n’ibakwe bidasanzwe vyo gusangira 

n’abandi ubutumwa bwiza. 
  1.  Bashobora kuja no gushika mu bibanza bigora abagabo 

gushikamwo. 
  2.  Abakenyezi baraganira ubwabo amajambo nkenerwa kandi 

aremereye. 
 
III. ABAGORE BATEGEREZWA KUVYINJIRAMWO. 
 A.  Abakenyezi bategerezwa kugira ivyiyumviro bigaragara vyo muri 

Bibiriya kubijanye n’umubatizo wa Mpwemu Yera. 
  1.  Ku munsi wa Pentekoti, abakenyezi nabo… 
   a.  …bararonse isezerano co kimwe n’abagabo ngo : ni 

murindire Mpwemu (Ivyak 1:4). 
   b.  …barakiriye isezerano rirya nyene ku bijanye 

n’ubushobozi (Ivyak 1:8). 
   c.  …Barabatijwe nk’abandi (Ivyak 2:4). 
   d.  …baronse Mpwemu ku ntumbero yayindi nyene y’ukuba 

ivyabona vya Kristo ku bazimiye (Ivyak 1:8 ; 2:18-19). 
  2.  N’ubwo ukuvuga mu ndimi gufise akamaro kuri benshi ku 

mukristo yujujwe Mpwemu, iyo siyo ntumbero nyamukuru 
y’umubatizo wa Mpwemu Yera. Intumbero nyamukuru 
y’umubatizo wa Mpwemu Yera n’uwo kwambikwa ubushobozi 
kugira ushinge intahe. 

 B.  Abakenyezi ni nkenerwa babatijwe na Mpwemu Yera vy’ukuri. 
  1.  Nimuze mufise ivyipfuzo vy’ukuri vyo gukorera Kristo neza. 
  2.  Shire inyuma inyota y’ugushaka kubonekana. 
  3.  Wicishe bugufi ubwawe imbere y’Imana nayo izogushira 

hejuru(1 Pet. 5:6). 
  4.  Umenye yuko Imana izoguha inyota yo mu mutima wawe. 
 C.  Abakenyezi bashobora kwifadikanya n’abandi gute mu kuzana 

n’ugukwiragiza Pentekoti muri Afrika ? 
  1.  Tahura Misiyo y’Imana iyo ariyo (Lk 24:46-49). 
  2.  Mwubahe itegeko rya Kristo ryo kwuzuzwa Mpwemu. 

  3.  Koresha umwanya uhabwa n’umwami wo kumushingira 
intahe 

   a.  Ntutinye niyo Imana yaguhamagara ngo uze kuvuga 
ubutumwa, azugurura imyango kandi azogushoboza 
aguhe ibikenewe. 

   b.  Birashoboka Imana ikaguha umuhamagaro wo gusenga 
canke wo gukora. 

  4.  Mwibuke ko bose bahamagawe ngo bashingire intahe Kristo 
  5.  Emwe mwa bakenyezi b’Imana, igihe kirageze. ngo 

duhaguruke n’inkomezi za Mpwemu tumere nkuko Kristo 
agomba 

 
Gusozera n’uguhamagara abaza imbere gusengerwa 

Muze rero mwitange musabe Imana ibakoreshe mu kuzana ikanguro 
rya Pentekoti mw’Ishengero ryawe na muri Afrika yose. 
 

[ SM ] 

96  Ishure rya Bibiriya ry’igipentekoti 

 
Ubutumwa mu ryungane rimwe : Amashure yacu ya Bibiriya 

ategerezwa kuba amashure y’igipentekoti nimba tugomba 
kw’ishengero riroranirwa mu gikorwa ca Misiyo y’Imana. 

Intumbero y’ubutumwa : Abahagarikizi n’abigisha b’amashure ya 
Bibiriya bategerezwa gutahura ishure za Bibiriya z’igipentekoti ingene 
zisa hanyuma bakarondera kuzigira ishure z’igipentekoti 
n’ikimisiyoneri koko. 

Ibisomwa : Matayo 28:19-20 ; Yohani 14:12, 15-18, 26 
Intangamarara 
 1.  Ni ngombwa tubone yuko ishure zacu za Bibiriya arizo igipentekoti 

koko. 
 2.  Hariho ibintu bine biranga ishure rya Bibiriya ry’igipentekoti koko : 
 
I.  MISIYO Y’ISHURE RYA BIBIRIYA RY’IGIPENTEKOTI 
 A.  Ni ivya nkenerwa gutomora misiyo n’intumbero yacu kugira tuze 

dushobore gupima iterambere tugezeko. 
 B.  Misiyo nyamukuru y’Ishure rya Bibiriya ry’igipentekoti ni ugufasha 

ishengero kurangura Misiyo y’Imana. 
 C.  Intumbero z’ishure rya Bibiriya ry’igipentekoti zivuga gutya : 
  1.  Kubungabunga kugira rikomeze kuba iryo igipentekoti c’ukuri. 
   a.  Inyigisho za Pentekoti twozita ko ari « abashibamyi 

b’ukwizera ». 
   b.  Ishengero ritegerezwa kwambikwa ubushobozi bwa 

Mpwemu Yera kugira rirangure Misiyo y’Imana. 
  2.  Gushitsa Misiyo Nkuru. 
   a.  Inyigisho ni kimwe mu bigize Misiyo Nkuru (Mt 28:20). 
   b.  Ni itegeko ko twigisha abandi nkuko bimeze mu 

gipentekoti. 
  3.  Kugira Ishengero rishinze imizi muri Bibiriya. 
   a.  Umubereho n’imigirwa vy’igipentekoti bitegerezwa 

gushinga imizi mu gusobanura ukuri kw’ivyanditswe 
  4.  Kuvyara abakozi b’Ishengero bafise ishusho ya Kristo. 
  5.  Kugwiza abimbuzi. 
 
II.  PHILOZOFIA Y’ ISHURE RYA BIBIRIYA 
 A.  Insiguro ya « philosophia »,ni impwemu canke umuco 

w’umuryango. 
 B.  Ishure rya Bibiriya ry’igipentekoti ni ngombwa rishire imbere « 

umugenzo wa Mpwemu ». 
  1.  Mpwemu ategerezwa kuba muri buri kirasi, no muri buri 

gikorwa cose. 

  2.  Umuco n’umugenzo ntibiza kugihamana ; bitegerezwa 
gutegurwa no kuzigamwa ku buryo bijana n’intumbero 
nyamukuru y’ishure mbere bigakomezwa. 

 C.  Ishure rya Bibiriya ritegerezwa kandi guteza imbere « umugenzo 
w’ikimisiyoneri ». 

  1.  Kugira uyo mugenzo uremwe mu bantu bisaba gutahura neza 
Misiyo y’Imana n’ukuyitangira. 

  2.  Imana yahaye Mpwemu Yera abayumvira (Ivyak 5:32), 
Bisobanurwa yuko abazokwinjira bakifatanya nayo muri 
Misiyo yayo. 

  3.  Niyo tutitanga kubwa Misiyo y’Imana, inyigisho zacu zizoba 
izo ubumenyi gusa kandi ishure zacu zizobaho kubwo 
gutanga impapuro z’umutsindo z’ubumenyi gusa n’abakozi « 
burugezo runini » ataco bamaze mu kwubaka ubwami 
bw’Imana. 

 D.  Abarongozi ni ngombwa bategure bongere bakomeze umugenzo 
wa Mpwemu. 

 
III.  URUTONDE RW’INYIGISHO ZITANGWA MW’ISHURE RYA 

BIBIRIYA RY’IGIPENTEKOTI 
 A. Ishure ni ngombwa ribe rifise urutonde rw’igipentekoti. 
  1.  Urutonde « rw’ivyigwa » rurimwo ivyo dukora n’ivyo twigisha 

abanyeshure muri iryo shure. 
  2.  Urutonde rw’ivyigwa ruba urwo igipentekoti igihe rutorera 

umuti ibibazo vy’igipentekoti. 
 B.  Dushobora kugira urutonde rwacu rw’igipentekoti igihe 

twitwararitse ibi bikurikira : 
  1.  Mbe urwo rutonde rw ‘ivyigwa rurashimangira kuri Mpwemu 

Yera ? 
  2.  Ni ivyigwa bingahe vyitwararika kwigisha ku bu persona bwa 

Mpwemu Yera n’ibikorwa vyiwe ? 
  3.  Mbe urutonde rwacu rwoba rwigisha abakozi Pentekoti y’ukuri 

mu bumenyi, mu buhinga no gukorera Imana hanze y’ishure ? 
  4.  Ni ngombwa twinjize abanyeshure mw’imenyerezwa 

ry’ibikorwa kugira bakore. 
 C.  Ikintu nkenerwa mu nyigisho zacu z’igipentekoti ni abarimu 

n’inyigisho vy’igipentekoti 
  1. Urutonde nyamukuru ni rurya rwigishwa rukuwe mu bitabo. 
  2.  Ni abarimu n’uburyo babayeho bituma abanyeshure bagira 

umwete. 
  3.  Amashure ya Bibiriya ategerezwa kugira abigisha bujujwe 

Mpwemu Yera bazi uburyo bwo kwigisha n’ugusangira 
n’abandi ijambo ry’Imana mu nkomezi za Mpwemu Yera 
nkuko Yesu yahoze abikora. 

IV.  UBUZIMA BW’ IMPWEMU MW’ISHURE RYA BIBIRIYA 
 A.  Ishure rya Bibiriya ry’igipentekoti rikwiye kuba ahantu Mpwemu 

w’Imana agaragara ko ariho ari. 
 B.  Ibikorane vyacu bitegerezwa kuba bifutswe n’ugusesekara 

kw’ubwiza bw’Imana kandi bikaba birangwa n’igikorwa ca Misiyo 
Nkuru y’Imana. 

  1.  Ingibire za Mpwemu n’indero bitegerezwa gutezwa imbere. 
  2.  Akarere nako nyene gategerezwa kuba gapfutswe 

n’amasengesho. 
 
Gusozera n’uguhamagara abantu baza imbere gusengerwa 

Reka twitange mu buryo bwo guteza imbere n’ugukomeza amashure 
y’ukuri y’igipentekoti. 
 

[ JE ] 

97  Ni gute twovuga ubutumwa ku mubatizo  
wa Mpwemu Yera 

 
Ubutumwa mu ryungane rimwe : Murashobora kuvuga ubutumwa 

n’inkomezi kandi mu buryo bw’ingirakamaro ku mubatizo wa Mpwemu 
Yera. 

Intumbero y’ubutumwa : N’uko abungere n’abakozi b’abakristo bigishwa 
kuvuga ubutumwa mu buryo bw’ingirakamaro ku mubatizo wa 
Mpwemu Yera. 

Intangamarara 
 1.  Umusi wa Pentekoti, Petero yavuze ubutumwa bw’iki gihe 

c’ubukristo bwa mbere (Ivyak 2:14-17, 32-33, 37-39, hanyuma 
47b). 

 2.  Naho ivyo vyari ibakwe aronse ryo kuvuga ubutumwa bwiza, we 
yaciye aca irya n’ino ikibazo c’umubatizo wa Mpwemu Yera. 

  a. Yakoresheje imirongo 10 ku mirongo 25 (40 % y’ubutumwa), 
ishimikiye kuri ico cigwa ca Mpwemu Yera.. 

   b. Yabandanije avuga kuri ivyo nyene mw’ijambo ryiwe rya kabiri 
(Ivyak 3:19-21). 

 3.  Ubu butumwa : Ni gute wovuga ubutumwa ku mubatizo wa 
Mpwemu Yera?. 

 
I.  AKAMARO KO KUVUGA UBUTUMWA KU MUBATIZO WA 

MPWEMU YERA 
 A.  Biraboneka yuko « muzoronka ibijanye n’ivyo muvugako 

ubutumwa ». 
 B.  Hariho ingaruka mbi ziva ku kutavuga ubutumwa ku mubatizo wa 

Mpwemu Yera : 
  1.  Abizera ntibazobatizwa na Mpwemu Yera, ingaruka nazo 

n’uko bazoca… 
   a.  …bama batewe ibitero n’umwansi. 
   b.  …baba ivyabona bidashoboye kuzana umwimbu. 
  2.  Ubuzima bw’Ishengero buratakaza akanovera ! 
  3.  Igikorwa c’ubumisiyoneri kigenda nabi. 
 C.  Ibituma haba ukutitaho iryo banga : 
  1.  Kubura ugutahura n’ivyemezo… 
   a.  …ku vyerekeye akamaro, intumbero n’imero y’umubatizo 

wa Mpwemu Yera. 
   b.  …ku vyerekeye misiyo y’Imana n’uruhara rwacu. 
  2.  Guhusha inyigisho z’ukuri z’Imana n’ukubibamwo … 
   a.  …kubera yuko tutizera cane ivyerekeye umubatizo wa 

Mpwemu Yera, ntituvuga ubutumwa kuri iryo  jambo. 

   b.  …Kubera tutavuga ubutumwa kuri iryo jambo, abantu 
buzuzwa Mpwemu Yera batera bagabanuka. 

   c.  …kubera abantu buzuzwa Mpwemu Year ari bakeya 
cane, ntituba tucizera rwose iryo banga. 

   d.  …nico gituma twakorotse cane kugeza naho tuja kure 
y’iryo banga n’ibikorwa biranga abapentekoti bigaca bituja 
kure. 

  3.  Gutinya kunanirwa : abungere barafise ubwoba yuko abizera 
batokwuzura Mpwemu Year babasengeye, bakabona ko 
vyobakurako agateka kabo, kubw’ivyo baca baheba kuvuga 
ubutumwa ku mubatizo wa Mpwemu Yera kugira 
ntibamaramare. 

  4.  Kuba batabishoboye. 
   a.  Usanga abungere batigeze bigishwa kuvuga ubutumwa 

kuri iryo jambo n’ugusengera abizera ngo bakire 
Mpwemu. 

   b.  Kubw’ivyo baca bareka kuvuga ubutumwa kuri iryo jambo. 
 D.  Ubumaro bushobora kuboneka igihe ubutumwa ku mubatizo wa 

Mpwemu Yera buvuzwe mu ntumbero ya Misiyo : 
  1.  Abizera bazotangura gutahura, kugira inzara n’inyota vyo 

kwuzura Mpwemu Yera. 
  2.  Ishengero rizokura kandi rikomere. 
  3.  Ishengero rizokwambikwa ubushobozi kandi rihamagarirwe 

kwinjira muri misiyo. 
 E.  Ni ahacu twese kuvuga ubutumwa ku mubatizo wa Mpwemu Yera 

(1Ko 9:16). 
 
II.  GUTE TWOVUGA UBUTUMWA MU BURYO BW’INGIRAKAMARO 

KU MUBATIZO WA MPWEMU YERA 
 A.  Icankenerwa ca mbere ni ukubona abizera turongoye babatizwa 

na Mpwemu Yera bakambikwa ubushobozi kugira bashinge 
intahe. 

 B.  Ubutumwa bw’ikimazi burangwa n’ibintu bitatu : 
  1.  Gusobanuka neza : Gusigura neza ivyo ushaka kuvuga. 
  2.  Kwizera : Vuge ubutumwa mwizeye atagukekeranya yuko 

Imana iza gukora. 
  3.  Guhuza : Fatanya ivyemezo n’uguca bugufi. 
 C.  Igihe muvuze ubutumwa ku mubatizo wa Mpwemu Yera, 

ntimutakaze intumbero zitatu zikurikira : 
  1.  Muba mushaka guhamagarira abizera kugira inota 

y’ukwuzura Mpwemu (Mt 5:6 ; Yo 7:37). 
  2.  Muvuga ubutumwa kugira ngo mubinjizemwo ukwizera mu 

mitima bakire Mpwemu (Yo 7:38 ; Ga 3:2, 14). 

  3.  Muba mushaka kubatahuza… 
   a.  ico iryo banga riri koko. 
   b.  uburyo bakira Mpwemu. 
   c.  ivyo bokwitega ko biba igihe babatijwe na Mpwemu Yera. 
 D.  Ku vyerekeye uguhamagara abantu ngo baze imbere… 
  1.  Hamagara abantu imisi yose. 
  2.  Mube abavuga ivyiza. 
  3.  Murorere kugeza ico kintu kibaye. 
 
Gusozera n’uguhamagara abaza imbere gusengerwa 

Imana izobakoresha mu kurongora abizera ku mubatizo wa Mpwemu 
Yera. 
 

[ DRM ] 

98  Gusengana n’abizera kugira baronke  
Mpwemu Yera 

 
Ubutumwa mu ryungane rimwe : Murashobora gusengana n’abizera 

kugira babatizwe na Mpwemu Yera. 
Intumbero y’ubutumwa : Ni ugufasha abizera buzuye Mpwemu Yera 

kumenya ibikenewe gukorwa kugira bashobore gufasha abandi 
kwakira Mpwemu n’ukubasunikira kugusengana nabo bandi kugira 
bakire Mpwemu Yera. 

 
I.  IVYO KWIYUMVIRWA UBWA MBERE NA MBERE 
 A.  Ninde ashobora kwuzuzwa Mpwemu Yera ? 
  1.  Ni umuntu wese yavutse ubwa kabiri. 
 B.  Ninde ashobora gusengana n’abandi ngo buzuzwe Mpwemu 

Yera? 
  1.  Ni umuntu wese yamaze kwuzura Mpwemu Yera. 
  2.  Ibikenewe, nuko wipfuza kw’Imana ihezagira kandi 

igakoresha n’abandi bizera. 
 C.  Ibisomwa vyo muri Bibiriya vyigisha uburyo bwo kwakira Mpwemu 

Yera ni ibi : 
  1.  Umuntu yipfuza kwakira Mpwemu Yera ategerezwa gutahura 

misiyo y’Imana kandi akayinjiramwo (Ivyak 5:32). 
  2.  Umuntu yipfuza kwakira Mpwemu ategererezwa kugira inzara 

y’Imana (Mt 5:6 ; Yo 7:37). 
  3.  Umuntu yipfuza kwakira Mpwemu ategerezwa kugira 

ukwizera (Ga 3:5, 14). 
  4.  Mutegerezwa gusenga. (Mu gitabo c’Ivyakozwe n’Intumwa, 

Mpwemu yaronkwa n’abariko barasenga.) 
 
II.  UBURYO BIKORWA : GUTE WOSENGANA N’UMUNTU KUGIRA 

YUZUZWE MPWEMU YERA (Hariho intambuko zitatu :) 
 A.  Intambuko ya mbere : kuvugana n’uyo muntu yipfuza kwuzura 
  1.  Mutere intege umubwire yuko yahisemwo neza ikintu 

gihimbara Imana. 
  2.  Duza ukwizera kwiwe mu kumubwira amajambo nk’aya uti… 
   a.  «uza kuba umunsi w’imbonekarimwe mu buzima bwawe». 
   b.  « Imana irafise ikintu kidasanzwe igiye kuguhereza ». 
  3.  Mubwire ivyitonderwa mugabo ugumane intumbero zibiri mu 

mutima wawe zihambaye : kumudugiriza ukwizera kurimwo 
ivyizigiro n’ukumusigurira neza ikigira gikoreke. 

   a.  Ni ubuhe buryo bwo kubadugiriza ukwizera kwuzuyemwo 
ivyizigiro: 

    1)  Babwire amajambo yavuzwe na Yesu ngo : « Musabe 
muzohabwa…» (Lk 11:9, 13). 

    2)  Vuga kandi uti : « Ivyo vyerekana yuko igihe dusavye 
Imana kuduha Mpwemu Yera Wayo, irabikora » 
(Lk 11:9-10). 

   b.  Ni gute twosigurira neza uwurondera kubatizwa ibihava 
bimushikira : 

    1)  Mubwire neza na neza ivyo mugiye gukora. 
    2)  Mumenyeshe ivyo yokwitega ko biza kuba. 
    3)  Ushobora kumubwira uti : « Tugiye gusenga 

amasengesho y’uburyo bubiri. 

Ubwa mbere, tugiye gusaba Imana itwuzuze Mpwemu Yera. Imana 
iraza kwishura amasengesho yacu kandi iraduha Mpwemu 
Wayo.Ikindi, dutegerezwa, mu kwizera, kwakira Mpwemu Yera. 
Mubwire kandi uti tugiye gusenga : ‘mw’izina rya Yesu, kandi ndizera 
Mpwemu Yera’. Igihe usenze, wizere mu mutima wawe uraza kwumva 
ukubaho kwa Mpwemu Yera kandi arakuzako. Akujeko uraza kuvuga 
uko Mpwemu aza kuba aguhaye kuvuga mu rurimi utari bwigere wiga. 

 B.  Intambuko ya kabiri : Kwitanga mu gusenga 
  1.  Gufasha uwo arondera kwuzuzwa “gusaba mu kwizera” 

(Lk 11:9, 13). 
   a.  Mwosenga gutya muti : « Mwami, ndakwegereye Wewe ; 

singomba ikindi kintu na kimwe atari uko wonyuzuza 
Mpwemu Yera…Wasezeraniye abazogusaba ko 
bazohabwa... ndagusaba unyuzuze kandi niteguriye 
kwakira...mpereza Mpwemu Yera ». Hanyuma wewe 
ubarongoye vuga uti : 

   b.  « Mwumve ukubaho kw’Imana kuza kuri mwebwe ». 
  2.  Mufashe ashike ku kwakira Mpwemu Yera mu kwizera 

(Lk 11:10 ; Mk 11:24). 
   a.  Umubwire uti : « ni intambuko y’ukwizera ». 
   b.  « Mwami, mw’izina rya Yesu, ndakiriye Mpwemu Yera ». 
   c.  « Kuri uyu musi, nimwakire mu kwizera…Mwumve 

ukubaho kwa Mpwemu Yera kubashikako». 
  3.  Tera intege uyo muntu arondera kwuzura Mpwemu Yera 

atangure kuvuga mu kwizera (Ivyak 2:4). 
   a.  Mwumve ukubaho kwa Mpwemu Yera muri mwebwe. 
   b.  Ni muvuga, mwumvire Mpwemu Yera ariko arakorera 

muri mwebwe ! 
  4.  Nimba bikenewe, subiramwo ico kintu ubugira kandi. 
   a.  Umwereke gute yokora neza ngo yishure Mpwemu Yera. 
 C.  Intambuko ya gagatu : Inyuma y’ukumusengera murongore gutya 
  1.  Nimba yujujwe Mpwemu Yera, mubwire… 

   a.  Atangure ubwo nyene gushinga intahe ya Kristo. 
   b.  Kubungabunga ubuzima bushasha bwo muri Mpwemu 

Year yakiriye. 
  2.  Igihe naho yoba atujujwe na Mpwemu, mutere intege 

mukumubwira uti : 
   a.  « Ntucike intege. Komeza urondera ugusigwa kwiwe 

kandi azokwuzuza.kuko Yesu yarabisezeranye ». 
   b.  Birashoboka akipfuza kubandanya asenga. 
 
III.  IBINDI VY’UKWIYUMVIRAKO 
 A.  Mwige ico Bibiriya yigisha kuri iryo jambo mu kwiga ijambo 

ry’Imana, kandi na cane cane mu gitabo c’Ivyakozwe n’Intumwa. 
 B.  Ntimube abanebwe mu buryo bw’impwemu mu kudasengana 

n’abantu. 
 C.  Igihe musengana n’abandi bipfuza kwakira Mpwemu Yera, mube 

maso ntimuvuge amajambo menshi. Mube abafata ibintu neza 
mudashikuza cane 

 
Gusozera n’uguhamagara abaza imbere gusengerwa 

Ntakintu na kimwe kiriho gishimwa cane nk’ugufasha abandi bizera 
guhura n’ubwiza bwa Mpwemu Yera w’Imana. 
 

[ DRM ] 

99  Kwugurura amashengero y’ikimisiyoneri 
ashobozwa na Mpwemu Yera 

 
Ubutumwa mu ryungane rimwe : Dutegerezwa kwigora kugira 

twugurure amashengeroy’ikimisiyoneri yuzuye ubushobozi bwa 
Mpwemu Yera. 

Intumbero y’ubutumwa : N’uko abantu biteguye kwugurura amshengero 
bamenya uburyo bwo kwugurura amashengero yuzuye Mpwemu Yera 
ashimikira kuri Misiyo y’Imana. 

Intangamarara 
 1.  Kristo yaraduhamagaye kwugurura amashengero. 
 2.  Ikibazo gihambaye ng’iki : Ni ubwoko ubuhe bw’Ishengero 

dutegerezwa kwugurura? 
  a.  Twoba dutegerezwa kwugurura amashengero y’amanyantege 

nke kandi yigenga ? 
  b.  Nobasaba kwugurura amashengero y’ikimisiyoneri yujujwe 

ubushobozi bwa Mpwemu Yera ! 
 3.  Ni ku karorero akahe tworabirako ? 
  a.  Ni ku karorero duhabwa n’igitabo c’Ivyakozwe n’Intumwa. 
 
I.  AKARORERO K’IGITABO C’IVYAKOZWE N’INTUMWA: 

AMASHENGERO Y’IKIMISIONERI YUJUJWE UBUSHOBOZI BWA 
MPWEMU YERA 

 A.  Ivyakozwe n’Intumwa 1:8 ni umurongo mukuru muri ico gitabo 
c’Ivyakozwe n’Intumwa. 

  1.  Uwo murongo utanga ibintu bibiri bizoranga amashengero 
Yesu yipfuza ku twugurura : 

   a.  Ategerezwa kuba amashengero yuzuye ubushobozi bwa 
Mpwemu Year (« Muzoronka ubushobozi, Mpwemu Yera 
niyo yabazako…»). 

   b.  Ategerezwa kuba amashengero yitayeho Misiyo y’Imana : 
(« kandi muzoba ivyabona vyo kunshingira 
intahe…gushika ku mpera y’isi »). 

  2.  Igihe twuguruye amashengero, dutegerezwa kugira imvo 
nyamukuru y’ukwugurura amashengero y’ikimisiyoneri yuzuye 
ubushobozi bwa Mpwemu Yera. 

   a.  Ayo mashengero, nayo, azugurura ayandi mashengero 
y’ikimisiyoneri yuzuye ubushobozi bwa Mpwemu Yera. 

   b.  Ubwo buryo buzotuma turonka « igwiririkana 
ry’amashengero menshi ». 

 B.  Nkuko Paulo yabikoze, dutegerezwa kwugurura amashengero mu 
bibanza birobanuwe neza. 

  1.  Uburorero : Paulo yauguruye amashengero i Korinto, i 
Atenayi no muri Efeso (Ivyak 17.15 n’ukubandanya ; 18:1 
n’ukubandanya kuri ; 19:1 ugakomeza usoma). 

  2.  Mugabo igihe twugurura amashengero dutegerezwa kugira 
intumbero y’uko ayo mashengero yogira igikorwa ca Misiyo 
ashobojwe na Mpwemu Yera kugira ngo ashobore kwugurua 
ayandi ? 

 C.  Dukurikiza akarorero ka bibiriya igihe twugurua amashengero 
y’ikimisiyoneri yujujwe ubushobozi bwa Mpwemu Yera. 

  1.  Yesu ubwiwe yaruguruye ishengero nk’iryo (Ivyak 1:8). 
  2.  Intumwa ziwe zarashimikiye ku kwugurura amashengero 

y’ikimisiyoneri yujujwe ubushobozi bwa Mpwemu Yera. 
   a.  Intumwa baritayeho Samariya (Ivyak 8:17-18). 
   b.  Uburyo Paulo yakoze muri Efeso (Ivyak 19:1-10). 
 
II.  AKAMARO K’UKWUGURURA AMASHENGERO AFISE 

INTUMBERO Y’IKIMISIYONERI YUZUYE UBUSHOBOZI BWA 
MPWEMU YERA 

 A.  Turihenda cane igihe twibaza y’uko twebwe turi amashengero 
y’aba-Assemblies of God- amashengero twugurura yose ari 
ayigipentekoti. 

  1.  Canke tuti, kw’ishengero –Assemblies of God- ari umuryango 
w’amashengero y’ikimisiyoneri , tukibaza yuko amashengero 
twugurura yose ariko nayo ari. 

  2.  Ni ukwihenda igihe twibajije ivyo. 
 B.  Igikorwa c’ukwugurura amashengero gitegerezwa gukorwa mu 

ntumbero, ni ukuvuga ko... 
  1.  Ingingo yose dufata itegerezwa kuba ifise intumbero. 
  2.  Igikorwa cose dukora gitegerezwa kuba gifise naco nyene 

intumbero. 
 3.  Ivyofatwa kw’ingingo vyose vyoza bitumbereye ku vyategekanijwe 

gushikwako : ishengero ry’ikimisiyoneri ryujujwe ubushobozi bwa 
Mpwemu Yera. 

 
III. UBUHINGA BWO KWUGURURA AMASHENGERO YUZUYE 

UBUSHOBOZI BWA MPWEMU YERA 
 A.  Ibaze ubwoko bw’iryo shengero mwipfuza kwugurura : 
  1. Ishengero rishimikiye kuri Misiyo y’Imana. 
  2.  Ishengero rizokwugurura ayandi mashengero. 
  3.  Ishengero ryuzuye ubushobozi bwa Mpwemu Yera. 
 B.  Gufata ingingo zikwiye kugira ngo wemezwe neza kw’iryo 

shengero ribayeho. 
  1.  Ishengero ryuzuye ubushobozi bwa Mpwemu Yera : 

(Hanahane ivyiyumviro kuri iki kibazo: « ni ingingo izihe 

twofata kugira ngo tumenye yuko ishengero twuguruye 
ryuzuye ubushobozi bwa Mpwemu Yera ? ») 

  2.  Ni ishengero ridateba kwugurura ayandi mashengero: 
(Hanahane ivyiyumviro kuri iki kibazo : « ni ingingo izihe 
twofata kugira ngo tumenye yuko ishengero dushinze 
ritazoteba gkwugurura ayandi mashengero ? ») 

  3.  Ni ishengero rifise intumbero ya Misiyo y’Imana : (Hanahane 
ivyiyumviro kuri iki kibazo : « ni ingingo izihe twofata kugira 
ngo tumenye yuko ishengero twuguruye rizokora mu 
mugambi wa Misiyo y’Imana nk’ishengero ry’igihugu ? ») 

 
Gusozera n’uguhamagara abaza imbere gusengerwa 

Tugende ! Dutanguze amashengero amwe amwe y’ikimisiyoneri 
yuzuye ubushobozi bwa Mpwemu Yera. 

 
[ DRM ] 

 
  



252 
 

100  Kurongora ishengero ry’ahantu  
mw’ikanguro ry’igipentekoti 

 
Ubutumwa mu ryungane rimwe : Ishengero ryose ritegerezwa kugira 

ikanguro rya Pentekoti kugira rizane imitima yazimiye kuri Kristo. 
Intumbero y’ubutumwa : Gutera intege aba pasitori kurongorera 

amashengero yabo atandukanye mw’ikanguro rya Pentekoti 
n’ukubereka uburyo bwo kubikora. 

Intangamarara 
 1.  Ishengero ry’igipentekoti ritaja rirakanguka mu buryo bwa 

Pentekoti ntirishobora kubaho. 
 2.  Muri iki cigwa, tuza kubona ingene twogira uruhara mw’ikanguro 

rya Pentekoti mw’ishengero. 
 
I.  IKANGURO NI IKI ? 
 A.  Ikanguro ryerekeye gusubiza ubuzima mu kintu cari carapfuye 

canke kiriko kirasambagirika kigira gipfe. 
 B.  Abantu bamwe bamwe babona ikanguro mu buryo butandukanye, 

kuribo: 
  1.  Ikanguro, ni ugutamba, kuririmba, gusemerera n’ukujugumira. 
  2.  Ikanguro ni imigisha n’iterambere ry’ibintu. 
  3.  Insiguro zacu zikunda kuba zifatiye kubidushikira ku giti cacu. 
  4.  Mugabo zategerezwa gufatira kuri Bibiriya. 
 C.  Igitabo c’Ivyakozwe n’intumwa gisigura ingene amakanguro ya 

mbere yagiye aragenda. 
  1.  Uwu murongo w’Ivyakozwe n’Intumwa 1:8 ukoresha 

amajambo atatu ku vyerekeye ikanguro : 
   a.  Agakiza karonkwa mu kwihana n’ukwizera Kristo. 
   b.  Umubatizo wa Mpwemu Yera. 
   c.  Intahe y’inkomezi. 
  2.  Ibindi bintu biranga umuvyuro ni ibitangaza, ugukiza ingwara, 

ukuremesha amakoraniro, amakoraniro arimwo ubuzima 
n’ugukura ningoga kw’ishengero. 

   a.  Mugabo agakiza, umubatizo wa Mpwemu Yera n’intahe ni 
ibintu bidahara mw’ikanguro. 

  3.  Ikanguro ry’ukuri rirabandanya ryo ubwaryo igihe cose ivyo 
bintu bitatu bizoba bihari kandi bikora. 

 
II.  AKARORERO K’IKANGURO MUVYAKOZWE N’INTUMWA 2 
 A.  Ivyakozwe n’Intumwa 2 hatubwira yuko abizera bari bujujwe 

Mpwemu Yera baca batangura gushinga intahe. 
 B.  Ivyakozwe n’Intumwa 2:37-47 herekana ko ikanguro ryabandanije. 

  1.  Imirongo ya 38-41 itwumvisha yuko abari bakijijwe 
barabatijwe na Mpwemu Yera. 

  2.  Ibindi bimenyetso bigaragaza yuko ikanguro ryabaye 
biriyerekanira mw’ishengero ririmwo ubuzima n’ubushobozi 
bwa Mpwemu (raba Ivyak 2:42-47). 

 C.  Umuvyuro w’ukuri wa Pentekoti uba igihe abakristo bizeye ijambo 
rya Yesu, bakuzura Mpwemu hanyuma bakagenda kubwira 
ubutumwa abandi. 

 
III.  UMUTWARO UDAHERA W’IKANGURO  
 A.  Biraca intege gukora imyaka myinshi ukabona ivyamwa bito. 
  1.  Mu ntango, birakenerwa kugira kwihangana n’ugukomeza 

igikorwa. 
  2.  Mugabo ntidukwiye kwibagira yuko Yesu yipfuza yuko tuzana 

umwimbu (Yo 4:35). 
  3.  Ivyo bishoboka igihe tubaye mw’ikanguro ry’ukuri. 
 B.  Mugabo igihe atagikorwa kibandanya ca Mpwemu, Ishengero 

rirapfa. 
 
IV. URUHARA RW’ABARONGOZI MU GIHE C’IKANGURO 
 A. Ubuzima n’ibikorwa vy’umurongozi bifise uruhara rudasanzwe mu 

kuzana ikanguro mw’Ishengero. 
  1.  Ishengero ry’ahantu ryerekana ubuzima bw’impwemu 

bw’abarongozi bwaryo. 
  2.  Imana ishira abarongozi mu mashengero y’ahantu kugira ngo 

ironke abakozi buzuye ubushobozi bwa Mpwemu Yera 
ibakoreshe mu kwubaka Ubwami bwayo (Ef 4:11-12). 

 B.  Kugira ikore igikorwa c’ugutunganya abera, haza kw’isonga 
ukubazana ku kuba mw’ibanga ry’ukubatizwa umubatizo wa 
Mpwemu Yera n’ukubarongorera ku kubaho ubuzima bwuzuye 
ubushobozi bwa Mpwemu Yera. 

 
V.  IMPANURO ZIFASHA GUKWEGA IKANGURO 
 A.  Ikanguro ryabaye i Samariya ryerekana ingingo zimwe twofata 

kugira tugire uruhara ku muzo w’ikanguro (Ivyak 8:1-8, 12, 14-17, 
25). 

  1.  Rondere kuba umurongozi yuzuye Mpwemu Yera (nka Filipo 
(Ivyak 6:3-5), Petero (4:8) na Paulo (9:17-18 ; 13:9). 

  2.  Mwizere kw’ikanguro rishoboka. 
   a.  Tangure ubu nyene, uko ibihe vyoba bimeze kwose 
   b.  Imana ishobora n’ugukoresha ibihe bigoye kuzana 

ikanguro, nkuko vyabaye mu gihe c’Ivyakozwe n’Intumwa 
8:1-4. 

  3.  Kubwira ubutumwa bwiza bwa Kristo n’umwete abazimiye 
(imirongo ya. 4-5). 

   a.  Nta kanguro rishoboka igihe tubwira ubutumwa abera 
gusa. 

  4.  Mushire ivyizigiro vyanyu mu Mana kugira ishigikire ijambo 
ryayo mu buryo bw’ibitangaza n’ibimenyetso (imirongo ya. 6-7). 

  5.  Mushimikire ku mubatizo wa Mpwemu Yera nk’icankenerwa 
kandi muhe n’abantu akaryo ko kumwakira (imirongo 15-17). 

  6.  Mube akarorero k’intumbero y’ukuri y’umubatizo wa Mpwemu 
Yera mu kuba mwebwe nyene icabona ca Yesu Kristo 
(umurongo wa. 25). 

 
Gusozera n’uguhamagara abaza imbere gusengerwa 
 1.  Fata ingingo mu mutima wawe yuko uzokora uko ushoboye 

kugeza aho ikanguro rya Pentekoti rizoza mw’Ishengero ryawe. 
 2.  Tangura kuza ubu nyene usabe Umwami akunagure muri 

Mpwemu wiwe ngo ashobore kukwambika ubushobozi bwo 
kurangura igikorwa ciwe. 

 
[ MT] 

Urutonde rw’ivyanditswe muri ubu butumwa 

 
Mw’isezerano rya Kera   Nimero y’ubutumwa 
 
Guharura 11:1-6, 10-17      86 
Guharura 11:16-17       56 
Guharura 11:24-29        86 
Guharura 11:26-29        39 
 
Abacamanza. 3:10-11       25 
 
1 Abami 18:18-40        84 
Zaburi .85.7         90 
 
Yoweli 2:28         94 
Yoweli. 2:28-29        23, 25, 31 
Yoweli. 2:28-31         26 
 
Yesaya 10:27         40 
 
Zakariya 4:1-14         57 
 
Mw’isezerano Rishasha 
 
Matayo 12:2-28        38 
Matayo 28:18-20        47 
Matayo 28:19-20        96 
 
Mariko.16:15-16        47 
 
Luka 3:16          4, 17 
Luka 11:9-13         6, 16, 69 
Luka 24:46-49         47 
Luka 24:49          3 
Luka 24:45-49         51, 56 
Yohani 1:29-34         18 
Yohani 4:10-14         32 
Yohani 7:37-39         20, 32, 36 
Yohani 14:12         48, 96 
Yohani 14:15-18       96 
Yohani 14:16        70, 72 
Yohani 14:12-20        8 

Yohani 15:26         70, 96 
Yohani 16:7        8 
Yohani 16:7-8        70 
Yohani 16:7-15        50 
Yohani 20:21-22       29, 47 
 
Ivyakozwe n’Intumwa 1:1-8     21, 38, 60, 66, 88, 91 
Ivyakozwe n’Intumwa 1:4-5    5, 12, 25, 27 
Ivyakozwe n’Intumwa 1:4-8     1, 3, 26, 30, 44, 47, 83 
Ivyakozwe n’Intumwa 1:8     2, 8, 12, 15, 19, 28, 42, 55, 58, 

61, 62, 64, 81, 82, 87, 92 
Ivyakozwe n’Intumwa 1:1-11   52 
Ivyakozwe n’Intumwa 1:12-18, 31-33 80 
Ivyakozwe n’Intumwa 2:1-4   2, 26, 33, 35, 37, 58, 59, 64, 78, 

79, 83 
Ivyakozwe n’Intumwa 2:4     30 
Ivyakozwe n’Intumwa 2:1-12   10, 55 
Ivyakozwe n’Intumwa 2:14-18   78 
Ivyakozwe n’Intumwa 2:17    94 
Ivyakozwe n’Intumwa 2:17-18   79 
Ivyakozwe n’Intumwa 2:14-41    49 
Ivyakozwe n’Intumwa 2:17     43 
Ivyakozwe n’Intumwa 2:17-18    31, 67 
Ivyakozwe n’Intumwa 2:33     27 
Ivyakozwe n’Intumwa 2:38-39   94 
Ivyakozwe n’Intumwa 2:1-46   53 
Ivyakozwe n’Intumwa 3:1-10   63 
Ivyakozwe n’Intumwa 3:19     34 
Ivyakozwe n’Intumwa 4:23-31   24, 46 
Ivyakozwe n’Intumwa 5:3-4     50 
Ivyakozwe n’Intumwa 5:17-20,29  46 
Ivyakozwe n’Intumwa 6:1-5a    65 
Ivyakozwe n’Intumwa 8:1-5 54,    65 
Ivyakozwe n’Intumwa 8:14-17    3 
Ivyakozwe n’Intumwa 8:26-29   65, 77 
Ivyakozwe n’Intumwa 8.39-40    65 
Ivyakozwe n’Intumwa 10:34-47    22 
Ivyakozwe n’Intumwa 11:19-21   81 
Ivyakozwe n’Intumwa 13:1-3    81 
Ivyakozwe n’Intumwa 13:2     50 
Ivyakozwe n’Intumwa 19:1-7   3, 14 
Ivyakozwe n’Intumwa 19:1-12    11 
Ivyakozwe n’Intumwa 21:8-9    65, 67 
 



257 
 

Abaroma 8:1-17        75 
Abaroma. 8:1-39        74 
 
1 Ab’i Korinto 1:26-29     45 
1 Ab’i Korinto 2:1-5        85 
1 Ab’i Korinto 12:8-11     71 
1 Ab’i Korinto 14:18      68 
2 Ab’i Korinto 3:5-6       41 
2 Ab’i Korinto 3.7-10     7 
 
Ab’i Galatiya 3:2-3       76 
Ab’i Galatiya 5:25       73, 76 
Abanyefeso 5:15-20      89 
Abanyefeso 5:18      5 
2 Timoteyo 1.6-8, 11-14     13 
  



258 
 

Ibindi bitabo vyanditswe n’igisata c’imyaka cumi  
ya Pentekoti bishobora kuboneka muri 

d’Acts in Africa Initiative 
 
Proclaiming Christ to the Nations: 100 Sermon Outlines of Spirit-

Empowered Mission (2017) 
 
Power Ministry: How to Minister in the Spirit’s Power (2004) (Carahinduwe 

mu gifaransa, mu gi porotegali, mu ki maragashi, mu kinyarwanda no 
mu kicicewa) 

 
Empowered for Global Mission: A Missionary Look at the Book of Acts 

(2005) 
 
From Azusa to Africa to the Nations (2005) (Carahinduwe mu gifaransa, 

mu kiespanyore n’igi porotegali) 
 
Acts: The Spirit of God in Mission (2007) 
 
In Step with the Spirit: Studies in the Spirit-filled Walk (2008) 
 
The Kingdom and the Power: The Kingdom of God: A Pentecostal 

Interpretation (2009) 
 
Experiencing the Spirit: A Study of the Work of the Spirit in the Life of the 

Believer (2009) 
 
Teaching in the Spirit (2009) 
 
Power Encounter: Ministering in the Power and Anointing of the Holy 

Spirit: Revised (2009) (carahinduwe mu giswahiri) 
 
You Can Minister in God’s Power: A Guide for Spirit-filled Disciples (2009) 
 
The Spirit of God in Mission: A Vocational Commentary on the Book of 

Acts (2011) 
 
Globalizing Pentecostal Missions in Africa (2011) 
 
The 1:8 Promise of Jesus: The Key to World Harvest (2012) 
 
Power for Missions: The Africa Assemblies of God Mobilizing to theach 

the Unreached (2014) 



259 
 

 
Missionary Tongues Revisited: More Than an Evidence: Recapturing 

Luke’s Missional Perspective on Speaking in Tongues (2104) 
 
Walking with the Apostles: 45 Days in the Book of Acts (2017) 
 
The New Testament Strategy of the Spirit: An Acts 1:8 Modle for 21st 

Century Church Planting (2017) 
 

_________________________________ 
 
 

Kugira mushobore kuronka ibi bitabo, mwobaza kuri : 
AIA Publications 
580 Main Street 

Springfield, MO, 65803, États-Unis 
Aderese ngurukana bumenyi nayo ni : ActsinAfrica@agmd.org 

 
 

  

mailto:ActsinAfrica@agmd.org


260 
 

 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 

© 2017 AIA Publications 
Une publication Décennie de la Pentecôte 

 



 

UWASUNZUMYE 

Mark R. Turney 

ICEGERA C’UWASUZUMYE 

Denzil R. Miller 

“Si noba nkabije igihe nobasaba kuzokoresha iki gitabo gishasha 

co muvyanditswe ku myaka cumi ya Pentekoi citwa Kwamamaza 

Pentekoti: Integuro 100 z'ubutumwa ko bushobozi bwa Mpwemu 

Yera. Ndizigira yuko muzokoresha iki gitabo kenshi kandi ko 

kenshi muzovuga ubutumwa kuri iryo jambo, mukazosengana 

n'abizera kugira bakire Mpwemu Yera” 

 
VYAKUWE MW'IJAMBO RYA DR. LAZARUS CHAKWERA  

UMURONGOZI MUKURU W'ISHIRAHAMWE RY'AMASHENGERO  

ASSEMBLIES OF GOD MUR1 AFRIKA 

Imana irashaka kw'ishengero ryayo rigira inkomezi mu gikorwa 

c'intumwa kw'isi, rigatwara ubutumwa bwiza bwa Kristo mu b ihugu 

vyose vyo kw'isi, ubutumwa bushoboye guhindura ubuzima 

bw'abantu. Kubw'ivyo, ritegerezwa kuba ryambaye ubushobozi bwa 

Mpwemu Yera, nkuko vyagenda mw'ishengero rya mbere 

(Ivyakozwe n'Intumwa 1:8). Iri yegeranywa ry'integuro z'ubutumwa 

ku bushobozi bwa Mpwemu Yera ryavutse bivuye kumwumvikano 

w'abungere benshi n'abamisiyoneri baturuka muri Afrika no muri 

Leta zunze ubumwe za Amerika, bafise umwitwarariko w'uko 

ishengero rya Africa ryokwuzura ubushobozi bwa Pentekoti. 

